
1. Hierdie verbasende foto, met die kring van vuur wat bo William Branham se
kop rus, is deur ’n Mnr. Ayers geneem, ’n fotograaf wat foto’s geneem het vir ’n
vyandige geestelike, wat Broer Branham se bediening bestry het in Houston,
Texas. Toe die fotograaf die negatief ontwikkel het, was hy so verbaas dat hy
dit dadelik na die hotel geneem het, waar Broer Branham gebly het. George
Lacy, Ondersoeker van Bevraagtekende Dokumente het die negatief sorgvuldig
in sy laboratorium ondersoek en dit absoluut eg verklaar.

2. Fotokopie van George Lacy se verslag aangaande die foto met ’n
bonatuurlike lig. ’n Presiese weergawe van die brief van Mnr. Lacy, wat die
verskynsel eg verklaar.

4. Houthut waar William Branham gebore is, 6 April 1909. Die hut se ligging is
naby Burkesville, Kentucky. Dit was by hierdie plek waar beide moeder en
seun byna gesterf het in die vreeslike sneeustorm van die laat herfs van 1909.
(Sien Hoofstuk 11).

5. Riviertoneel. Die doopdiens wat plaasgevind het gedurende die maand Junie,
1933 op die oewers van die Ohiorivier in Jeffersonville, Indiana. Hy het
gereedgemaak om die sewentiende persoon te doop en op daardie oomblik het
’n ster bokant hom verskyn wat deur baie mense aanskou is en waarvan ’n
berig destyds in die plaaslike koerant verskyn het.

TWEE HISTORIESE FOTO’S IN WILLIAM BRANHAM SE LEWE

6. Tent by Ornskoldsvik.
Nie ’n somer
kampbyeenkoms in
Amerika nie - ’n Branham
Genesingsveldtog naby
die Arktiese streke van
Noordelike Swede. Let op
die vloot busse in die
agtergrond.

8. Dogter genees en van stutte bevry. Deur die kamera
opgeneem in een van sy dienste in Finland, staan Broer
Branham by een van die baie kinders wie se genesing
deur sy gebede teweeggebring was. Die klein dogtertjie
is Veera Ihalainen, oorlogswesie, wat wonderbaarlik
daarvan verlos is om ’n wrede stut en krukke te dra.

7. Dooie seun opgewek tot lewe.
Hierdie klein seuntjie is deur die
Branham Groep opgetel nadat hy
noodlottig deur ’n motor getref
was.

9. By die graf van John Wesley in Londen staan Gordon Lindsay en Jack Moore
regs van Broer Branham.

10. William Branham by die graf van John Alexander Dowie. F.F. Bosworth
staan aan die regterkant.

11. Hierdie foto toon ’n deel van die groot gehoor wat

12. ’n Branham tentveldtog in

die Branham genesingsveldtog in Kansas Stad bygewoon het.

San Bernardino, Kalif., November, 1950.

15. Gehoor in Little Rock, Arkansas. Gordon Lindsay

16. Gehoor in die Sam Houston

Coliseum, Houston, Texas.

en Jack Moore staan aan beide kante van Broer Branham.

17. ’n Foto van die groot Tacoma, Washington, byeenkoms in April 1948.

18. ’n Blik op die gehoor in die Stadsaal in Seattle, Washington in November,
1948.

WILLIAM
BRANHAM

’N MAN GESTUUR DEUR GOD

deur

Gordon Lindsay
Redakteur THE VOICE OF HEALING

In samewerking met
William Branham

Uitgegee deur

WILLIAM BRANHAM
Jeffersonville, Indiana

INLEIDING i

Inleiding

Die verhaal van die lewe van William Branham is so
hemels en buitengewoon dat, was daar nie ’n menigte
onfeilbare bewyse wat die egtheid dokumenteer en waarmerk
nie, sou ’n mens kon verskoon word om dit as vergesog en
ongelooflik te beskou. Maar die feite is so algemeen bekend en
van so ’n aard dat hulle so maklik bevestig kan word deur
enige opregte navorser, dat hulle moet staan as God se getuie
tot Sy bereidwilligheid en bedoeling om Hom weer aan mense
te openbaar, soos hy eens in die dae van die profete en apostels
gedoen het. Die verhaal van hierdie profeet se lewe_want hy is
’n profeet, alhoewel ons die term seldsaam gebruik_getuig wel
van die feit dat Bybeldae weer hier is.

Die skrywer is besonder bewus van sy eie gebrek aan
letterkundige kwalifikasies om die verhaal van hierdie groot
bediening uit te beeld en te vertel. Nietemin, is hy aansienlik
daarin gehelp dat daar nie net ’n bietjie van die verhaal in die
woorde van Broer Branham self en deur sekere ander wat aan
hierdie bediening verbonde was, vertel is nie. Die duidelike,
eenvoudige styl van Eerw. Branham beskik oor sy eie bekoring
en alhoewel hyself nie van enige kulturele voordele getuig nie,
is hierdie styl, alhoewel somtyds lomp, altyd dramaties en het
’n onderskeiding van sy eie.

Om Broer Branham te ken, is om hom lief te hê. Sy
geaardheid is teergevoelig en goedhartig en sy fyngevoeligheid
reageer diep op die lyding en pyn van ander. So groot was sy
medelye met die siekes en beproefdes, dat hy toegelaat het dat
sy eie gesondheid daaronder ly, terwyl hy lang ure vir die
eindelose rye siekes gebid het. ’n Tyd lank het hy so te sê die
gewig van ’n lydende wêreld op sy tenger skouers gedra, totdat
God dit aan hom bekend gemaak het dat hierdie
verantwoordelikheid deur ander moet gedeel word. Sedert hy
na die veld teruggekeer het, het hy toegegee aan die versoeke
van diegene wat met hom gearbei het, om sy krag te behou en
nie verder te gaan as wat sy gestel kom hanteer nie. Goddelike
genesing maak ’n mens nie in diè lewe onsterflik nie en selfs
Jesus het die gewig van vermoeidheid gedra.

Dit is waar dat Broer Branham in ’n ander wêreld as diè
van die gemiddelde Christen lewe. In die aangeleenthede van
hierdie wêreld is hy weliswaar ongesofistikeerd en nie bereid
om hom intellektueel teen diegene te meet wat te dikwels
selfsugtige en subtiele misbruik van hom wil maak nie.
Daarenteen, in daardie wêreld waarin hy werklik lewe, is sy
geestelike sinne tot so ’n mate opgewek dat dit hom in staat
gestel het om verder uit te beweeg in God en het hom

genoodsaak om meer bewus te wees van hemelse werklikhede
as miskien enige mens wat nou lewe. Dit is hierdie
verstommende geestelike gevoeligheid wat sy bediening so
revolusionêr gemaak het. Hy bring inderdaad geen nuwe
leerstelling na die kerk nie, maar eerder ’n vars openbaring van
die krag van God en die innerlike waarheid van die
wonderbaarlike in die Skrifte.

Saam met hierdie geestelike skerpsinnigheid, is daar ’n
ander eienskap van sy bediening wat hom so intens geliefd
maak by die skares wat hom hoor_dit is sy eenvoudige
nederigheid. Niemand is jaloers op die suksesse van die klein
mannetjie wat oor jare lank aan die verloorkant met die lewe
was nie_een wat deur ’n groot deel van sy lewe niks anders
geken het as die pyn van armoede, swaarkry en verpletterende
smarte nie, ’n man wat selfs die geringste van die lewe uit sy
greep geskeur gehad het, tot sy eie siel blootgelê was en dit
gelyk het asof die hemel self teen hom saamgesweer het. Ons
kan God dank vir die kompensasies wat die Goddelike
Voorsienigheid hom sedertdien gegee het en juig saam met hom
in sy oorwinnings. Dalk word die dood in hierdie lewe in geen
ander man se bediening so sterk versinnebeeld nie; dit,
natuurlik, met diè doel dat God aan Sy mense die nuwe of
opstandingslewe kan toon.

Broer Branham ken sy tekortkominge ten volle en vra sy
gehore dikwels om verskoning vir sy gebrek aan kulturele
kwalifikasies. Hy vertel geredelik van sy nederige oorsprong,
sy lang stryd met armoede. Daar is geen aanmatiging nie. Net
wanneer dit kom by die saak van sy eie roeping is daar geen
twyfel of huiwering nie. Hiervan moet hy praat om aan die
opdrag wat aan hom gegee is te voldoen. Sy boodskap en die
beoefening van sy gawe moet aan die wêreld bekend gemaak
word.

Wanneer dit by die beskouïng van sy geloofspunte kom, is
dit ’n ander saak. Hy beskou homself nie as ’n teoloog of ’n
skeidsregter van teologiese geskille nie. Ten spyte van sy groot
invloed by ’n menigte mense, gebruik hy nie daardie invloed
om sy eie siening oor geloofspunte af te dwing nie. Sommige
het sonder toestemming probeer om sy naam te gebruik as ’n
manier om hulle eie persoonlike sienswyses te bevorder. Hy
was verplig om sulke pogings ten sterkste teen te staan. Sy
sending is om die mense van God te verenig, nie om hulle
verder te verdeel in leerstellige geskille nie. “Kennis maak
opgeblase, maar liefde stig.”

Dit is hierdie eenvoudige nederigheid was sy gehore bekoor
het waar ook al hy was. Hoewel die vervulling van sy roeping
vereis dat hy vir die groot skares preek, is sy opregte begeerte
om die eenvoud van sy lewe te behou. Hy weet baie goed dat
groot manne van God in die verlede gevind het dat beide hul

krag met God en hul salwing ontbreek het wanneer hulle die
eenvoud van hulle Christelike ondervinding en die gees van
nederigheid wat hulle eens besit het, verloor het.

Dat hy homself van die gedrang onttrek is nie omdat hy
mense ontwyk nie, maar eerder omdat hy vind dat dit die
enigste manier is om moontlik sy bediening voort te sit. Hy het
gevind dat al sy tyd en meer, spoedig opgeneem sou word deur
die tallose mense wat hom graag wil sien, met hom wil praat,
hom raad wil gee, of sy raad verlang. Daar sou geen tyd meer
wees om op God te wag nie, en hy weet goed dat hy, van alle
mense, die meeste afhanklik is van die salwing van die Gees.
Sonder daardie salwing is hy magteloos. Hy het nie natuurlike
talente waarop hy kan terugval as daardie geheel belangrike
element sou ontbreek nie. Party mense, natuurlik, verstaan dit
verkeerd en is grootliks teleurgesteld wanneer hulle nie ’n
persoonlike onderhoud toegestaan word nie. Daar gaan kwalik
’n dag verby waar daar nie sommige is wat voel hulle het ’n
belangrike boodskap om hom vir te gee, wat net hulle kan
oordra nie.

Maar hoewel hy in ’n ander wêreld moet lewe, sodat hy
inspirasie en seën aan sy medemens kan bring, is daar niemand
meer menslik en met meer begrip as Broer Branham nie. Hy
begeer intens om almal tevrede te stel, en hy smag om enige
guns te bewys wat binne sy vemoë is. Inderdaad, op hierdie
punt kan hy nie homself vertrou nie, want hy weet sy begeerte
om te behaag kan hom lei om verbintenisse aan te gaan
waarvoor daar geen moontlikheid tot nakoming bestaan nie.
Niks kan hom meer ontstel as om te weet dat hy nie in staat
was om sy woord te hou nie. Daarom het hy sy
besigheidsreëlings in die hande van sy medewerkers geplaas,
sodat hulle op ordelike wyse die gemeenskaplike ooreenkomste
kan uitvoer wat nodig blyk in die hou van sy veldtogte.

Om Broer Branham te verstaan, moet ’n mens iets weet oor
sy agtergrond. Soos hyself die storie vertel, was sy familie die
armste van die armes. Ten tye van sy troue, het hy ’n
sukkelbestaan gevoer. Vir ’n lang tyd was hy nie in staat om
die mees eenvoudige huishoudelike geriewe te bekostig nie.
Eenkeer moes hy ’n gemakstoel aan ’n finasieringfirma afstaan,
omdat hy nie die betalings kon bybring nie. Hy het in sy eie
tabernakel gepreek vir jare, sonder om enige vergoeding te
ontvang, omdat hy geglo het dat sy gemeente te arm was om
beide die onkostes van die kerk en sy familie te dra. Om die
onkostes te betaal het hy as ’n Indiana veldwagter gewerk,
maar was te goedhartig om boetes op te lê, hoewel dit sy
eingste bron van inkomste as veldwagter was. Derhalwe (en dit
klink ongelooflik, maar dit is waar) het hy by nog ’n werk
gewerk, dié van die patrolering van die
hoogspanningsdrade_’n werk wat hy saam met sy veldwagter

werk kon doen_om sodoende ’n bestaan vir sy familie te maak.
Maar in sy eie stryd is hy in noue voeling gebring met die
lyding en smart van die mensdom. En in die vereerde posisie
waarin die Here hom nou geroep het, is hy steeds in staat om
intens te voel vir diegene wat moet loop waar hy het, die
donker en eensame pad van verdriet.

Daar was nog ’n rede waarom God William Branham
gekies het vir die groot taak om Sy mense na eenheid van die
gees te roep. Die Here het geweet dat hy nooit sou probeer om
nog ’n organisasie van sy eie te begin nie. Dit kon hy gedoen
het. Maar aan sulke voorstelle het hy nooit een oomblik van
oorweging geskenk nie. Sy boodskap was nie om iets nuuts na
die Kerk te bring, wat die skepping van ’n nuwe organisasie
sou vereis nie. Dit was nie sy visie of begeerte nie_eerder was
dit dat die mense van God wat hulle die van die ander afgeskei
het, nou die feit sou erken dat hulle uit een liggaam was en
verenig sou word in gees ter afwagting van die terugkeer van
hulle Here Jesus Christus. Hy het nie net die genesing van die
fisiese liggame van die gelowiges begeer nie, maar ook die
genesing van die Mistieke Liggaam van Christus_wat Sy Kerk
is. Mens word herinner aan die Apostel Paulus wat uitgewys
het dat die oorsaak van soveel siekte en ontydige dood in die
Kerk die gevolg was van hulle gebrek aan “onderskeiding van
die Liggaam van die Here. Daarom is daar onder julle baie
swakkes en sieklikes, en ’n aantal het ontslaap.” Ons weet dat
hierdie skrif hoofsaaklik na die fisiese Liggaam van Christus
verwys, gesimboliseer in die Gebreekte Brood van die Here se
Nagmaal. Maar die gedeelte moet ook verwys na die Mistieke
Liggaam van Christus, want onmiddelik begin Paulus die
onderwerp bespreek, en inderdaad beslaan die onderwerp die
hele 12de hoofstuk van I Korinthiërs. Hy sluit hierdie
bespreking af deur te wys op die ernstige dringendheid vir die
lede van die liggaam van Christus om mekaar se plek in die
liggaam te erken. “En as een lid ly, ly al die lede saam; of as
een lid geëer word, is al die lede saam bly. Maar julle is die
liggaam van Christus en lede afsonderlik.” Die Kerk, of
Liggaam van Christus, is siek omdat die lede nie in harmonie
met mekaar verkeer nie.

Nou met bondige verwysing na die bediening van William
Branham_hy probeer nie meer bid vir almal wat saamdrom vir
sy dienste nie; hy het gevind dat die beperkinge van sy fisiese
krag dit onmoontlik maak. Hy moet sy bediening beperk tot
die bediening van ’n beperkte aantal elke aand. Maar dit
beteken nie dat almal nie genesing kan ontvang in sy dienste
nie. Die siekes in die gehoor word aangemoedig om uit te reik
in geloof en hul genesing te ontvang terwyl hulle in hulle
sitplekke is. En inderdaad, as gevolg van hierdie opdrag, is die
aantal getuienisse wat ontvang word van diegene wat so genees

is verbasend. Sulke genesings is nie net geringer krankhede
nie, maar verlossings is net so waarskynlik van organiese
kwale soos kanker, gewas, tuberkulose ensovoorts. Keer op
keer het Broer Branham, deur die werking van sy gawe, sulke
siektes onderskei en die verlossing aangekondig, hoewel die
persoon wat genesing ontvang ver agter in die gehoor sit.

Nog ’n belangrike doel van die Branham dienste is om
inspirasie na die bediening te bring, nie om ’n groot getal aan
te moedig om uitgestrekte veldtogte aan te pak nie, maar dat
baie met nuwe inspirasie sal teruggaan na hul eie kerke en ’n
ware bediening van verlossing sal begin. Te lank is
plaasvervangers gebruik om mense na die kerk te trek, totdat
aanbidding in baie van ons kerke gedaal het tot ’n suiwer
menslike vlak met die element van die bonatuurlike wat
heeltemal ontbreek. Die genesingsbediening is die Bybelse
manier om die menigtes te bereik vir God. Watter wonderlike
bedienings is gebore in die lewens van sommiges wat ons ken,
wie, nadat hulle die Branham dienste bygewoon het en terug
huis toe gegaan het, hulle deure gesluit het en geweier het om
uit te kom voordat hulle van die hemel gehoor het!

Wat die Christene self betref, hoe is hul lewens nie verryk
soos hulle voor hul eie oë, dikwels vir die eerste maal, die
uitvoering van ’n wonderwerk aanskou het nie! Hoe
skeptisisme en ongeloof nie uitgedaag en verjaag is nie! God is
nie langer ’n vae en veraf God nie, maar Een wat naby en
gereed is om Homself te openbaar aan die seuns van die mens!
Wanneer Modernisme met sy verderwende ongeloof hierdie
uitdaging trotseer, word dit onmiddelik totaal verslaan. Geen
heuningkoek woorde of slinkse redevoering kan ’n normale
persoon bedrieg wat God sien werk het voor sy eie oë nie.
Mense word soos nooit tevore gebring tot die besef dat die
Bybel waar is, God se krag werklik, Hemel en Hel werklik is
nie!

In ’n ander sin het hierdie dienste ’n sending karakter. Die
groot bevolking in die platteland, selde geraak deur Volle
Evangelie dienste, word bereik in die Branham veldtogte. Die
altaaroproepe bestaan uit baie van hierdie mense. Hoewel
hulle nie teruggaan om die getalle van hul plaaslike kerke aan
te vul nie, is hulle, nieteenstaande, ’n kosbare aanwins tot die
koninkryk van God. Dit is vanselfsprekend, natuurlik, dat baie
uit die stede ook bekeer word en kandidate word om die
gemeentes van ondernemende pastore aan te vul wat die
inisiatief het om hierdie bekeerlinge op te volg en aan te
moedig. Een pastoor het ons vertel dat onmiddellik na ’n
Branham diens in sy dorp hy eenhonderd nuwe lidmate in sy
kerk ontvang het. Natuurlik is die hele veldtog ’n magtige
getuienis aan die hele gemeenskap van die waarheid en
realiteit van die Volle Evangeliese boodskap.

Die persoonlike getuienis van die skrywer is dat die
bediening van William Branham sy eie magtig geaffekteer het.
Hoewel hy die bediening van genesing beoefen het en sy eie
kerk die voordele van hierdie glorieryke waarheid tot ’n groot
mate geniet het, was dit tog nie voordat hy die bediening van
Broer Branham gesien het dat hy geloof ontvang het om die
dowes, die stommes, en blindes te bedien, en onmiddellike
resultate te sien nie. In sulke dienste wat hy gehou het, is hy
verbly deur die aansienlike sukses wat hy ondervind het, en
sou sonder twyfel huidiglik ten volle besig gewees het met sy
eie veldtogte, met baie oproepe, as dit nie was vir die feit dat in
die Voorsienigheid van God, as redakteur van “THE VOICE OF
HEALING”, sy tyd en krag vereis word in die koördinering en
aanmoediging van diegene wat betrokke is in hierdie groot
besoek wat na die land gekom het. Dat in hierdie werk hy die
eer het om met William Branham geassosieer te word, beskou
hy ’n beloning op sigself.

Terugskouend na die begin van hierdie besoek, mag ons na
die 7de Mei 1946 verwys, toe die engel van die Here persoonlik,
in gesprek met William Branham, hom vertel het dat as hy
getrou sou bly, hierdie geestelike beweging die wêreld sou
skud. Ons sien die vervulling van daardie voorspelling. Maar
namens ons almal, sowel as ons geliefde Broer Branham, en in
die kyke verby swak menslike toedoen, sien ons die onpeilbare
doel van die Almagtige, Wie die wêreld so liefgehad het dat Hy
Sy eniggebore Seun gegee het. Hoe ondeurgrondelik is Sy
oordele en Sy weë onmoontlik om na te speur! Aan Hom al die
eer.

Gordon Lindsay
Februarie 1950

Hoofstuk 1

’n Eienaardige Uitdaging

Die deure van die groot munisipale ouditorium van die
Stad van Portland, Oregon, is vroeg daardie Novemberaand
van die jaar 1947 geopen. Teen ses uur het baie mense alreeds
vir ’n lang tyd in ’n ry gestaan en wag vir ’n geleentheid om in
te gaan en ’n uitgesoekte sitplek te verkry. Toe die opsigter
teen die vasgestelde tyd op sy rondtes gegaan het om die deure
oop te sluit, was hy ietwat verward om so ’n groot menigte te
vind wat op hom wag. Dit was ’n bietjie snaaks, het hy
opgemerk, want daar was geen buitengewone advertensies nie,
en godsdienstige byeenkomste, selfs wanneer ekstensief
geadverteer, soos hy onthou het, het skaars genoeg mense gelok
om meer as ’n fraksie van die ouditorium vol te maak nie.

Die opsigter sou ook kon oplet dat die mense nie die
algemene gebruik by die kerkdienste gevolg het deur die
middel en agterste kerkbanke eerste in te neem nie, maar het
eerder vorentoe gehardloop om die sitplekke naaste aan voor te
kry. Maar hierdie was gou weg en diè na agter en op die
balkonne was ook ingeneem. Weereens het die opsigter rede
gehad om op te let, want brandweermanne wat aangewys is na
die roetine om toe te sien dat stadsordonnansies aangaande
openbare veiligheid gehandhaaf word, het hom laat weet dat
die gebou vol is en dat hy die deure dadelik moet sluit en sien
dat niemand anders binnekom nie.

Daar was, miskien, meer as een buitengewone aspek van
hierdie byeenkoms. Predikers vanuit die kringe van baie
denominasies het ’n groot deel van die sitplekke op die verhoog
ingeneem. As almal wat in die gehoorsaal was, getel sou word,
sou hulle ongetwyfeld etlike honderde in getal wees. So ’n
vergadering van plaaslike en buitestedelike predikers na ’n
herlewingsdiens, was ’n buitengewone gebeurtenis in die stad,
en is ongetwyfeld nog nooit vantevore op so ’n skaal aanskou
nie.

Wat was die aantrekkingskrag wat hierdie groot samekoms
van mense bymekaar gebring het? Dit was nie die sang of
spesiale musiek nie. Want hoewel beide uitstekend en
inspirerend was, was dit tog duidelik dat die mense met
ingehoue ongeduld gewag het dat die voorbereiding sou voltooi
word in afwagting op wat sal volg.

Die rede vir hierdie groot vergadering kan in ’n paar
woorde uiteengesit word. Dit is in daardie stad vertel dat ’n
man met die naam van William Branham na die stad kom en in
die Munisipale Ouditorium sal praat. Dit is aangaande hierdie

man gesê dat ’n engel in ’n spesiale besoek aan hom verskyn
het en gawes van genesing is in sy bediening gemanifesteer.
Want, glo dit of nie; ten spyte van die materialistiese
gedagtegang wat die intellektuele en die leerskole van ons dag
verswelg het, is dit duidelik dat diep onder in die hart van die
menslike wese daar ’n verlange is, en altyd sal wees, vir die
manifestasie van die krag van die bonatuurlike. Die mens lewe
’n vlietende, brose lewe in ’n wêreld oral gekenmerk deur
verval, verbrokkeling en die dood. Materialistiese en
modernistiese teologie, wat niks het om ’n mens een oomblik
na sy dood te bied nie, kan nie die inherente verlange van die
menslike siel om voortbestaan bevredig nie. In die wêreld, deur
’n duisend teenstrydige stemme verwar, elkeen wat op sy gesag
aanspraak maak en op erkenning aandring, is dit nie
onnatuurlik dat die mens na ’n bietjie sigbare manifestasie van
die krag van God sou verlang om die egtheid van die boodskap
van hulle wat spreek te waarmerk nie. Jesus het nie hierdie
grondliggende drang en begeerte van die menslike siel ontken
nie, want Hy het verklaar:^“Ek is die Seun van God. As Ek
nie die werke van my Vader doen nie, moet julle My nie glo nie;
maar as Ek dit doen, al glo julle My nie, glo die werke, dat julle
kan erken en glo dat die Vader in My is, en Ek in Hom.” (Jh.
10:36_38)

Die dienste van die eerste twee aande het geweldige
belangstelling opgewek; en nou op die derde aand was die
gebou vol met mense wat weer vir die spreker wag om te
voorskyn te kom. Die skrywer, wat hierdie kort veldtog
bestuur het, het in voorbereiding om die diens oor te gee aan
die evangelis, die mense gevra om te staan en die koortjie: “Glo
net, glo net, alle dinge is moontlik, glo net”, te sing. Terwyl die
groot gemeente gesing het, het ’n klein, skraal mannetjie met ’n
beskeie houding en ’n vriendelike glimlag binnegekom, en toe
agter die preekstoel kom staan. Die sang het opgehou, en ’n
stilte het oor die gehoor gesak soos hulle aandagtig geluister
het toe hy begin praat het. Soos hy voortgegaan het, was dit
duidelik dat die luisteraars beïndruk was deur die
minsaamheid van die spreker sowel as sy duidelike opregtheid
en nederigheid. Die evangelis het die gedagte van geloof
geneem wat deur die koortjie, wat gesing is, geïnspireer is, en
het die tema van sy boodskap begin. “Ja,” het hy gesê, “Alle
dinge is moontlik vir hom wat glo. Daar is niks wat voor geloof
in God kan staan nie, en as die mense vanaand hier God saam
met my sal glo, sal ons sien dat God daardie geloof sal eer en
dit voor die oë van hierdie hele gemeente sal bevestig.”

Soos die gehoor met gespanne aandag na die klein, skraal
figuurtjie op die verhoog geluister het, het miskien net een die
opsienbare drama verwag wat op die punt was om te ontvou.
Sekerlik het die bestuurder nie so ’n intuïsie gehad nie, en die

onderbreking wat op die punt was om te gebeur kon nie meer
onwelkom gewees het nie. Want skielik is ons aandag op ’n
man ver agter in die gebou gevestig wat met vinnige skrede,
oënskynlik in die rigting van die verhoog gekom het. Eers het
ons vermoed dat een of ander noodtoestand ontstaan het;
miskien het iemand flou geword of het ernstig siek in die
gehoorsaal geword. Maar soos hy nadergekom het, het ons met
nie min besorgdheid nie, opgemerk dat daar ’n demoniese
grynslag op sy gesig was, soveel so as om te kenne te gee dat
die man gek is, of geweldig kranksinnig, en klaarblyklik
weggebreek het van diegene wat hom in hulle sorg gehad het.
Ons sou later uitvind; wat inderdaad meer ontstellend sou
wees, as ons dit teen daardie tyd geweet het, dat die man nie
kranksinnig was nie, deurdat hy nie geweet het wat hy doen
nie, maar was ’n berugte en boosaardige karakter, wat vroeër
met die gereg gebots het deur godsdienstige dienste te versteur
en op te breek. Tronk vonnisse het hom nie ’n les geleer nie, en
nou het hy sy geleentheid gesien om ’n groot opskudding te
veroorsaak en weer ’n diens op te breek, en het hy vorentoe
gekom vir daardie doel.

Hy het die trappe opgekom sonder aarseling. Nou was hy
op die verhoog en het ’n dreigende houding aangeneem wat
teen hierdie tyd die aandag van die hele gehoor getrek het.
Twee stewige polisiemanne wat agter die skerms gestaan het,
het bewus geword van die afleiding, en was op die punt om
vorentoe te kom en hierdie verstoorder in die hande te kry,
maar ons kon sien dat dit in ’n gestoei sou ontaard en die
opgewondenheid wat sou ontstaan, kon wel die diens ontstig.
Bowendien het die evangelis homself blootgestel, want hy het
pas verklaar dat alle dinge moontlik is vir hom wat glo, en dat
God altyd Sy diensknegte wat hul vertroue in Hom stel, sou
ondersteun. Inderdaad, die byeenkoms het so ’n hoë vlak van
verwagting bereik dat vertroue op die geregsdienaars, ofskoon
miskien heeltemal regverdigbaar in die huidige geval, nie die
Goddelike weg geskyn te wees het nie. Ons het van niks anders
geweet om te doen as om die beamptes haastig te wys om terug
te staan, en dit wat aan die gebeur was onder die evangelis se
aandag te bring nie. Maar hyself was reeds bewus daarvan dat
iets verkeerd was. Terwyl hy rustig met die gehoor praat en
versoek dat die mense met hom verenig in stille gebed, het hy
omgedraai om die vreemde uitdaging van hierdie bose
teenstaander te ontmoet.

Toe hy dit doen, het die man met die bose skynsel op sy
gelaat, wat ’n mens herinner het aan die aaklige grynslagte wat
die heidene op die gesigte van hul afgode graveer, die spreker
onbeskaamd begin beskuldig en gevloek. “Jy is van die duiwel,
en mislei die mense,” het hy geskree, “’n bedrieër, ’n slang in
die gras, ’n namaaksel, en ek gaan hierdie mense wys dat jy so

is.” Dit was ’n blatante uitdaging en elkeen in daardie gehoor
kon sien dat dit nie ’n ydele dreigement was nie. Soos wat die
indringer voortgegaan het om die evangelis te beswadder met
’n gesis en gespoeg, het hy aanstaltes gemaak om sy
dreigemente uit te voer. Vir die gehoor het dit na ’n slegte
oomblik gelyk vir die klein figuurtjie op die platvorm, en
meeste van hulle moet uitermate jammer vir hom gevoel het.
Die beamptes het weer probeer om hom tot hulp te kom, maar
is weggewys, en nou, deur hul hulp te weier, het die spreker
doelbewus die uitdaging aanvaar van hierdie onheilige
teenstaander wie se grootte en woestheid die gehoor oortuig
het dat hy wel in staat was om sy grootpratery uit te voer.
Sonder twyfel het kritici wat die ouditorium uit
nuuskierigheid ingeglip het, ’n vinnige en jammerlike uiteinde
verwag tot die onverwagte drama wat nou op ’n klimaks
afgestuur het. Hulle kon vir seker sien dat daar geen ruimte vir
truuks was nie. Die man op die platvorm sou moes uithaal en
wys of anders die gevolge dra.

In die oomblik van afwagting wat gevolg het, kon ’n mens
nie verhelp om herinner te word aan die storie van die
uitdaging van lank gelede toe die vermetele Goliat die klein
Dawid in die naam van sy gode vervloek het, en gespog het dat
hy hom uitmekaar sou skeur. Die verskrikte vergadering, soos
die hordes van Israel destyds moes gewees het, het die toneel
gadegeslaan met verwondering en verbasing, en kwalik geweet
wat om volgende te verwag, maar die ergste gevrees. Die
predikers op die platvorm byeen, het die situasie met geen
geringe ontsteltenis beskou nie, wetende dat tensy God ’n baie
buitengewone ding doen en die spreker op ’n bonatuurlike
wyse ondersteun, die bose indringer, wat in die verlede
godsdienstige byeenkomste suksesvol opgebreek het, dit nou
weer sou doen. Sommige was erg ontsteld dat die polisiemanne
nie toegelaat was om beheer van die situasie oor te neem nie en
het geglo dat hierdie oordeelsfout hierdie duiwelbesete man
sou toelaat om nie alleen die byeenkoms te vernietig en
daarmee oneer op die saak van Christus sou bring nie, maar
ook tot werklike fisieke besering van die spreker kon lei.

Die sekondes het egter verbygegaan sonder dat die
verwagte klimaks plaasgevind het. Spoedig het dit gelyk asof
iets die uitdager verhinder om sy bose opset uit te voer. Om een
of ander rede het hy nie voortgegaan met die uitvoer van sy
grootpratery van fisieke geweld nie, maar het hy hom bepaal
by ’n gesis en gespoeg en die uitspreek van die vreeslikste
verwensings. Sag maar beslis, kon die stem van die evangelis
nou gehoor word soos hy die bose mag wat die man beheer het,
bestraf. Sy woorde, so sag uitgespreek dat dit slegs ’n kort
afstand ver gehoor kon word, het gelui: “Satan, omdat jy die
dienskneg van God voor hierdie groot byeenkoms uitgedaag

het, moet jy nou voor my buig. In die naam van Jesus Christus,
jy sal voor my voete neerval.” Die woorde is verskeie kere
herhaal. Die uitdager het opgehou praat en dit het duidelik
geword dat dit nou hy was wat onder druk verkeer. Sterk soos
hy en die bose magte wat hom beheer het, was, versterk deur
elke bose gees in die gebou, het hulle klaarblyklik gaandeweg
geswig voor ’n Mag wat groter as hulle was, ’n Mag wat
geantwoord het op die fluister van die Naam van Jesus!
Spoedig was dit duidelik dat die man besef hy word oorkom,
maar niks wat hy kon doen, kon blykbaar die situasie omkeer
nie. ’n Spannende stryd van geestelike magte het nou elke
bietjie krag wat hy in hom gehad het, geverg. Druppels sweet
het op die gesig uitgebreek soos hy ’n laaste desperate poging
aangewend het om te oorwin. Maar dit was alles tevergeefs.
Skielik het hy, wat ’n paar minute gelede so brutaal die man
van God uitgedaag het met sy vreeslike dreigemente en
beskuldigings, ’n aaklige kreun gegee en op die vloer neergesak
terwyl hy op ’n histeriese wyse snik. Vir ’n hele tyd het hy daar
gelê en krul in die stof terwyl die evangelis kalm voortgaan
met die diens asof niks gebeur het nie.

Nodeloos om dit te sê, die groot vergadering was verstom
deur die toneel wat voor hulle afgespeel het, waarin God so
sigbaar Sy dienskneg geregverdig het, en luide lofprysinge van
God het die ruim ouditorium gevul. Ook die polisiemanne,
verskrik deur dit waarvan hulle getuies was, het openlik erken
dat God in hulle midde was. Nodeloos om te sê dat in die
genesingsdiens wat gevolg het, ’n vloedgolf van verheerliking
gemanifesteer het wat nooit deur die wat teenwoordig was
vergeet sal word nie. Baie wonderwerke van genesing het
daardie aand plaasgevind toe daar ’n menigte mense in die
gebedsry bedien is.

Maar wie was hierdie klein mannetjie wat met sulke
woorde van gesag gepraat het en wie se bediening deur so ’n
merkwaardige demonstrasie van Goddelike mag bevestig is? Sy
naam was William Branham van Jeffersonville, Indiana, en sy
bediening sou wyer en wyer uitkring totdat, teen die tyd van
hierdie skrywe, die effek daarvan dwarsdeur die wêreld sou
reik. Baie in die Stad Portland het God daardie aand
verheerlik want hulle het geweet dat Hy weer Sy mense besoek
het. Ook baie predikers het besef dat God met besondere mag
in hulle midde gekom het. Hulle het geglo dat wat hulle gesien
het ’n teken was van groter dinge wat God van plan was om vir
Sy mense te doen. Sommige het inderdaad hul hele bediening
totaal hervorm. Onder hulle was ’n jong prediker wie se vrou
die blatante uitdaging van die duiwelbesete man aanskou het.
Sy het haar man omgepraat om die laaste aand by te woon. Toe
hy gesit en kyk het hoe ’n klein doofstom kindjie se ore
oopgaan sodat hy woorde kon hoor en herhaal, het God met

hom gepraat en gesê: “Dit is die werk wat ek jou geroep het om
ook te doen.” Die volgende dag het hy die verantwoordelikhede
van sy kerk aan sekere lede in sy gemeente oorgedra en
homself in sy kamer toegesluit, vasbeslote om daar te bly
totdat hy seker was God se wil is aan hom geopenbaar. Uit ’n
tyd van ernstige sielsondersoek is daar ’n bediening gebore wat
tot gevolg sou hê die redding van duisende siele en wat
vergesel sou word van ’n groot getal tekens, wonders en
wonderwerke. Hierdie jongman was Evangelis T.L. Osborn.

Eienaardig genoeg het ons, toe die veldtog afgesluit is,
gehoor enkeles twyfel. Hoekom sou God ’n man van so ’n
onpretensieuse agtergrond kies, wat so ’n beperkte kennis van
hierdie wêreld se wysheid het? Ook kon hulle nie die beginsel
verstaan waarvan Paulus in I Kor. 1:26_29 praat nie, waar hy
sê: “Want let op julle roeping, broeders: julle is nie baie wyse
na die vlees nie, nie baie magtiges, nie baie edeles nie; maar
wat dwaas is by die wêreld, het God uitverkies om die wyse te
beskaam; en wat swak is by die wêreld, het God uitverkies om
wat sterk is, te beskaam; en wat onedel is by die wêreld en wat
verag is, het God uitverkies, en wat niks is nie, om wat iets is,
tot niet te maak, sodat geen vlees voor Hom sou roem nie.”

Maar verreweg die meerderheid het geglo en was verheug.
Alhoewel dit vir die evangelis fisies onmoontlik was om die
duisende deur siekte geteisterde liggame wat genesing gesoek
het, te bedien, anders as op die vlugtigste wyse, was dit
nogtans merkwaardig hoeveel wonderlike getuienisse daar uit
daardie vergadering gekom het. En as hulle wat toegelaat het
dat twyfel in hul gemoed kom, nie tot dieselfde mate voordeel
getrek het uit die byeenkoms as ander nie, dan verwys die baie
wat geglo het tot vandag toe na daardie kort veldtog die Stad
Portland as ’n uur van besoeking wat nooit vergeet sal word
nie.

Maar miskien is dit tyd dat ons verder vra na wie hierdie
man, William Branham, is. Waarvandaan het hy gekom? Wat
was die aard van sy besondere besoeking deur God en sy
opdrag om siekes te genees? Na die antwoord op hierdie vrae
sal ons nou die leser se aandag rig.

Hoofstuk 2

Besondere Geboorte en Kinderjare

Dit was dagbreek op ’n pragtige April oggend in die jaar
1909 in die heuwel landskap van Kentucky, nie ver van die plek
waar Abraham Lincoln amper presies ’n honderd jaar tevore
gebore is nie. In ’n nederige hut het die lig deur die venster oor ’n
klein ruwe bedjie begin kruip toe ’n baba se stem gehoor kon
word. Twee klein handjies van ’n vyf_pond baba het die wange
van sy vyftien_jaar_oue moeder gestreel. Naby die bed het die
jong vader, Charles Branham, gestaan met sy arms gevou in die
borsstuk van sy nuwe oorpak, vir bergmense effe aangetrek, vir
die spesiale okkasie. Soos die dag gebreek het, het die voëls
alreeds met hul gesang begin, en dit het vir die vader gelyk of
die oggendster ’n bietjie helderder skyn. Die kleintjie het weer
geskree toe sy klein handjie sy ma se gesig aangeraak het.

“Ons sal sy naam William gee”, het die vader gesê terwyl
hy gelukkig neerkyk op sy pasgebore seun. “Dit sal goed
wees”, het die ma gesê, “want dan sal hy Billy genoem word.”
Min het die moeder geweet dat die hande van hierdie klein
kindjie wat haar wange aanraak, deur Almagtige God gebruik
sou word vir verlossing van Sy mense van siekte en verslawing.
Niemand in daardie deel van die land sou ooit kon dink dat
hierdie klein nederig_gebore baba van die berge die boodskap
van die Evangelie oor die wêreld sou dra nie. Van al die
bergmense was die Branhamgesin die armste van die armes.
Nietemin, God se weë is duister! Hoe sou hierdie mense dit kon
glo as iemand vir hulle sou sê dat God deur daardie hande
eendag duiwels sou uitdryf, blindes sou laat sien, dowes sou
laat hoor, kankers sou laat verdwyn en duisende op duisende
met trane van berou voor altare sou laat neerval? Ook sou hulle
nie kon glo dat vliegtuie wat die vasteland teen hoë spoed
deurkruis siekes na hom toe sou vlieg nie. Of dat trein en busse
gelaai met siekes na hom gebring sou word vir redding. Dat
hulle sou kom van die Ooste en die Weste, die Noorde en die
Suide om hom die verhaal van Jesus Christus die Redder op sy
eenvoudige, nederige manier te hoor vertel.

Terwyl die bure binne saamgekom het om die pasgebore
baba te sien, was daar, so word vertel, ’n vreemde gevoel van
ontsag in die kamer. Wie kan sê dit was nie die
teenwoordigheid van die engel wat, onder God se bestuur,
William Branham in baie van die gebeure in sy lewe gelei het,
en wat later met hom persoonlik sou praat nie?

Dit was net twee weke later dat die vader en moeder hul
baba langs die spruitjie afgedra het na die Lone Star saaltjie_

’n klein oud_modiese Baptiste Sendingkerkie gemaak van
houtpale en waterslagplanke en dakspanne, met ’n grondvloer
en sitplekke gemaak van planke wat op houtstompe lê. Dit was
klein William se eerste besoek aan ’n kerk!

KIND EN MOEDER ONTSNAP

DOOD DEUR ’N BESTIERING

Aangesien die vader ’n houtkapper was, was dit vir hom
nodig om die meeste van die tyd van die huis af te wees, veral
in die herfs en wintermaande wanneer die weer sleg vir reis
sou wees. Gedurende hierdie tye is die moeder en baba alleen
gelaat. Dit was tydens een van hierdie geleenthede dat beide
die ma en seun deur ’n sameloop van omstandighede byna hul
lewens verloor het.

So het dit gebeur dat op hierdie keer toe die kind omtrent
ses maande oud was en die vader van die huis af weg was, ’n
vreeslike storm gekom het en die hele streek was toegesneeu
vir dae lank. Daar was min om te eet in die hut en die moeder
was spoedig sonder beide kos en hout. Sy het haar voete in
goiingsakke toegedraai, die bosse ingegaan, en klein boompies
afgekap, en toe na die hut gesleep om die vuur aan die gang te
probeer hou. Uiteindelik het sy al swakker en swakker geword
en moes tou opgooi. Sonder kos of warmte, het die moeder al
die beddegoed geneem, haarself en die kind in die bed
toegedraai en vir die einde gewag. Dit was toe dat God sy
beskermengel gestuur het en hul lewens gespaar het.

’n Buurman het ’n ent van hulle af gewoon, maar in sig van
die Branham hut. Om een of ander rede het hy ’n vreemde
voorbode gehad oor die omstandighede in daardie klein
nederige huisie. Weer en weer het hy daarna uitgestaar, en het
elke keer onrustiger geword, veral omdat hy geen rook uit die
skoorsteen sien opstyg het nie. Na verskeie dae verbygegaan het,
het die oortuiging dat iets verkeerd was so in hom verdiep dat
hy besluit het om ondersoek in te stel, al het dit beteken dat hy
vir ’n aansienlike afstand deur opdrifsels sou moes waad.

By die deur aangekom is sy vrese bewaarheid want daar
was geen antwoord van die binnekant nie, hoewel die spore
buite getoon het dat niemand die omgewing verlaat het nie en
die deur van binne gegrendel was. Hy het besluit om by die hut
in te breek, en toe hy dit doen, is hy geskok deur die toneel
voor hom. Ma en kind toegedraai in hulle beddegoed was naby
die dood weens honger en koue. Die goedhartige buurman het
gou hout gekry en ’n vlammende vuur opgesteek wat die hut
spoedig verwarm het. Toe het hy na sy eie huis teruggegaan om
kos te bekom. Sy genadedaad is net betyds verrig. Die moeder
en kind het herstel en was spoedig weer op pad na gesondheid.



BESONDERE GEBOORTE EN KINDERJARE 9

Nie lank hierna nie, het die familie van die staat Kentucky
na Indiana getrek waar die vader vir ’n boer naby Utica,
Indiana, gaan werk het. Toe, ’n jaar later, het hulle weer
getrek, verder vallei af naby Jeffersonville, Indiana, ’n stad van
middelmatige grootte, wat William Branham se tuisdorp sou
word.

GOD SE EERSTE BOODSKAP AAN DIE SEUN

Etlike jare het verbygegaan en die seun was omtrent sewe
jaar oud en het pas begin skoolgaan in ’n landelike streek ’n
paar myl noord van Jeffersonville. Dit was toe dat God die
eerste keer met die seun gepraat het. Ons sal Broer Branham
die storie van hierdie eienaardige besoeking in sy eie woorde
laat vertel:

*  *  *  *  *

Ek was een middag op pad om water te dra van die huis na
die skuur wat omtrent ’n straatblok ver was. Omtrent halfpad
tussen die huis en die skuur het ’n ou populierboom gestaan.
Ek het pas tuisgekom van die skool af en die ander seuns was
op pad na ’n dam om vis te vang. Ek het gehuil om te gaan,
maar pa het gesê ek moes water aandra. Ek het onder die boom
gestop om te rus toe ek skielik ’n geluid soos wind wat blare
waai gehoor het. Ek het geweet dat dit nie enige ander plek
gewaai het nie. Dit het gelyk na ’n baie stil namiddag. Ek het
van die boom af teruggestaan en opgelet dat in ’n spesifieke
plek omtrent die grootte van ’n vat, dit gelyk het of die wind
deur die boomblare waai. Toe het daar ’n stem gekom wat gesê
het: “Moet nooit drink, rook of jou liggaam op enige wyse
besoedel nie, want ek het ’n werk vir jou om te doen wanneer jy
ouer word.”

Dit het my so bang gemaak dat ek huistoe gehardloop het,
maar toe het ek nog niemand daarvan vertel nie. Huilend het
ek na die huis gehardloop en in my ma se arms geval, wat
gedink het ek is deur ’n slang gepik. Ek het vir haar gesê ek is
net bang, toe het sy my in die bed gesit en wou ’n dokter inroep
omdat sy gedink het ek ly aan senuwee skok. Ek het nooit weer
naby daardie boom gekom nie. Ek sou ’n ompad langs die
ander kant van die tuin loop om dit te vermy. Ek glo dat die
engel van God in daardie boom was, en in later jare sou ek hom
van aangesig tot aangesig ontmoet en met hom praat.

Vanweë God se vreemde handeling met my kon ek nooit
drink of rook nie. Eendag was ek oppad rivier toe met my pa
en ’n ander man. Hulle het my whiskey aangebied, en omdat ek
in die man se guns wou kom sodat hy my sy boot sou laat
gebruik, het ek begin om te drink. Maar so positief as wat ek

vandag praat, het ek daardie geluid soos die waai van die blare
gehoor. Ek het omgekyk en geen teken van die wind wat waai
gesien nie en die bottel weer na my lippe gebring toe ek
dieselfde geluid hoor, net harder. Vrees het oor my gekom nes
tevore. Ek het die bottel laat val en weggehardloop terwyl my
eie pa my ’n “sissy” noem. O, hoe seer het dit gemaak! Later is
ek ’n “sissy” genoem deur my jeugdige vriendin toe ek haar
gesê het ek rook nie. Kwaad gemaak deur haar spottery het ek
die sigaret gevat en wou dit in elk geval rook toe ek deur
daardie bekende geluid gestop is, sodat ek die sigaret
neergegooi het en die toneel huilend verlaat het, omdat ek nie
soos ander mense kon wees nie, terwyl die gejou van die klomp
in my ore weerklink het.

Daar was altyd daardie eienaardige gevoel, soos iemand
wat naby my staan en iets vir my probeer sê, en veral as ek
alleen was. Dit het gelyk of niemand my enigsins verstaan nie.
Die seuns met wie ek geassosieer het, wou niks met my te doen
hê nie want ek wou nie drink en rook nie, en al die meisies het
na danse gegaan, waaraan ek ook nie wou deelneem nie, sodat
dit gelyk het asof ek my hele lewe lank net ’n swart skaap was
wat niemand geken het wat my verstaan het nie, en wat myself
nie eens verstaan het nie.

Hoofstuk 3

Swaarkry en Armoede in
die Branham Huis

Dit het in God se Voorsienigheid dikwels gelyk asof Sy
uitverkore werktuie voorbestem was om hul vroeë lewens in
omstandighede van swaarkry te leef, en in sommige gevalle
uiterste armoede. Soms is hulle toegelaat om diep te drink uit
die beker van smart. Niemand weet hoe om meegevoel te hê vir
’n ander in nood of ellende nie tensy hy self deur soortgelyke
beproewinge gegaan het. Selde is diè wat ’n ongewone roeping
van God ontvang het grootgemaak in huise van rykes, of het
hulle uit aristokratiese families gekom. Die Verlosser Self het
’n krip as wieg gehad. Op die agste dag, teen die tyd dat hy
besny moes word, kon die familie net tortelduiwe bekostig wat
slegs geoffer kon word wanneer ouers te arm was om ’n lam te
bekostig. (Lev. 12:8). Kritici gedurende Christus se bediening
het die outoriteit van Sy voorganger, Johannes die Doper,
bevraagteken omdat hy in sulke ruwe klere verskyn het, en sy
prediking stroef was, sonder die gepoleerdheid en styl van die
kerkskole van geleerdheid van sy dag. Maar Jesus het van
Johannes gesê dat niemand uit ’n vrou gebore groter as hy was
nie. En Hy het die kritici bra gevat gevra: “Maar wat het julle
uitgegaan om te sien? ’n man met sagte klere aan? Kyk, die wat
sagte klere dra, is in die huise van konings.” Met ander woorde
die Here het hulle gewys dat hulle nie profete van Johannes se
statuur moes verwag uit ’n omgewing waar hulle
gepamperlang en beskerm teen die spanninge van die lewe,
was nie. Nederigheid en karaktervastheid word die beste
ontwikkel deur die harde lewe wat spruit uit swaarkry en soms
lyding en armoede. Maar ons moet nou dat Broer Branham iets
vertel van sy tuiste, sy kinderdae en sy vader se stryd teen
armoede.

*  *  *  *  *

Ek was soort van ’n pappa se seun__As ek daardie groot
spiere gesien het wanneer hy sy mou opgerol het, het ek gesê:
“My goeiste! Pa sal ’n honderd jaar oud word.” My vader het
groot spiere gehad van die rol van stompe in die bosse. Dit het
nie vir my gelyk of hy ooit sou kon doodgaan nie. Maar hy was
net twee_en_vyftig jaar oud, steeds ’n krulkop man sonder
gryshare, toe sy kosbare hoof oor my skouer gelê het en God
hom huistoe geneem het.

Ek het pa van die houtbosse af gesien kom so sonverbrand
dat moeder ’n skêr geneem het om sy hemp van sy rug los te
knip. Hy het hard gewerk vir vyf_en_sewentig sent per dag
om ons aan die lewe te hou. Ek was lief vir my vader, al het hy
gedrink. Somtyds het hy my ’n pak gegee, maar ek het nooit
een gekry as ek nie ’n ander een nodig gehad het nie. Hy het
altyd die Tien Gebooie teen die muur gehou met ’n groot
okkerneuthoutlat oor hulle. Ek het my opvoeding buite in die
houtskuur gekry as ek verkeerd gedoen het. Maar ek was lief
vir my pa. Jare later het hy sy hart vir Christus gegee en is
gered, net ’n paar uur voor hy in my arms gesterf het.

ARMOEDE IN DIE HUIS

Ek onthou hoe pa moes werk om die rekeninge te betaal.
Dit is geen skande om arm te wees nie. Maar dit is soms swaar.
Ek onthou dat ek nie behoorlike klere vir skool gehad het nie.
Ek het ’n hele jaar lank gegaan sonder selfs ’n hemp om te dra.
Daar was ’n ryk vrou daar naby wat vir my ’n baadjie gegee
het met ’n matroos embleem op die arm. Ek het die kraag
toegeknoop en dit kon so warm word. Die onderwyseres het
dan gesê, “William.” Ek het gesê, “Ja, Mevrou.” “Wel, hoekom
trek jy nie daardie baadjie uit nie?”. Maar ek kon nie; ek het
nie ’n hemp aangehad nie. Dus het ek gejok en gesê: “Ek kry
koud.” Sy het gesê, “Nou goed, sit hier by die vuur.” En ek het
daar gesit terwyl die sweet my afloop. Dan het sy gesê, “Is jy
nog nie warm nie?” Ek moes sê, “Nee, Mevrou”.

Wel, dit was behoorlik swaarkry. My tone het by my skoene
uitgesteek soos waterskilpadkoppe. Toe ’n bietjie later het ek
’n hemp gekry.

Ek sal jou sê watter soort hemp dit was. Dit was ’n meisie
se rok wat oorspronklik aan my niggie behoort het, en het ’n
klomp krullerige goed opgehad. Ek het die rompgedeelte
afgesny, en na ek dit aangetrek het, moes jy my sien pronk op
pad skool toe. Toe begin die kinders vir my lag, en ek sê:
“Waaroor lag julle vir my?” Hulle sê: “Jy’t ’n meisierok aan.”
Ek moes weer jok. Ek sê: “Nee ek het nie; dis my Indiaanpak.”
Maar hulle het my nie geglo nie, en ek is huil_huil weg.

Daar was ’n seun wat naby ons gewoon het, wat daardie
klein PADVINDER tydskrifte verkoop het. Sodoende is hy ’n
Boy Scout_uniform as prys gegee. Goeiste, hoe het ek van
daardie uniform gehou. Dit was toe oorlogtyd en elkeen wat in
daardie dae groot genoeg was, was in uniform. Ek wou altyd ’n
soldaat wees. Ek was toe te klein. Selfs in hierdie laaste oorlog
was ek nie groot genoeg om te gaan nie. Ek het vier broers wat
gegaan het. Maar God het my in elk geval ’n uniform gegee_
die wapenrusting van God_sodat ek kon uitgaan en veg teen
krankheid en siekte wat mense bind.

Maar hoe het ek daardie Scout_klere, met sy hoed en
kamaste, nie bewonder nie. Ek het gesê, “Lloyd, as jy daardie
klere opgedra het, sal jy dit vir my gee?” Hy het gesê, “Ja, ek
sal dit vir jou gee, Billy.” Maar my goeiste, daardie klere het
langer gehou as enige iets wat ek ooit aanskou het. Dit het vir
my gelyk of hy nooit daardie ding sou opdra nie. Toe het ek dit
vir ’n ruk nie gesien nie en toe het ek na hom gegaan en ek het
gesê, “Lloyd, wat het jy met daardie Boy Scout_klere gedoen?”
Hy het gesê, “Billy, ek sal by die huis rondkyk en kyk of ek dit
kan kry.” Maar toe hy daarna soek, het hy gevind dat sy
moeder dit opgesny het om lappe vir sy pa se klere te maak. Hy
het na my toe gekom en gesê, “Ek kon niks daarvan kry nie,
behalwe een kamas.” Ek het gesê, “Bring dit vir my.” Toe het
ek dit huistoe gevat en dit aangesit. Dit het ’n intrekkoord
aangehad, ek het dit opgetrek en ek het gedink ek is ’n regte
soldaat. Ek wou dit skooltoe dra en ek het net nie geweet hoe
om dit te doen nie. Toe het ek voorgegee een van my bene is
seer en het ek daardie kamas aangesit asof ek my beseerde
been wou beskerm. Maar in die skool het die onderwyser my
swartbord toe gestuur. Ek het probeer om my been, wat nie ’n
kamas gehad het nie, weg te steek, en al die kinders het aan die
lag gegaan vir my. Ek het begin huil en die onderwyser het my
huistoe laat gaan.

Ek onthou toe ons omtrent tweemaal per maand met die ou
bokwa uitgegaan het om die kruideniersrekening te betaal. Die
kruidenier het vir ons ’n paar stukke lekkergoed gegee. Elkeen
van ons klein seuntjies wat daar buite op komberse gesit het,
het daardie lekkergoed dopgehou as pa dit uitgehaal het, en
elke klein blou ogie het fyn gekyk om te sien dat elkeen van
daardie stukke presies gelyk gebreek is dat elkeen die regte
hoeveelheid gekry het. Ek sou vanmiddag kon uitgaan en ’n
hele doos melksjokolade kry, maar dit sou nooit smaak soos
daardie lekkergoed nie. Dit was regte lekkergoed. Partykeer
het ek aan ’n stuk daarvan gesuig, dit dan in papier toegedraai
en in my sak gesteek. Ek sou tot omtrent Maandag wag en dan
weer ’n rukkie daaraan suig. My broers het teen daardie tyd
hulle lekkergoed opgeëet en wou ook aan myne suig. Soms het
ek ’n ooreenkoms met hulle gemaak en hulle ’n paar maal laat
lek as hulle belowe het om my met die werk te help.

Hoofstuk 4

Bekering van William Branham

William Branham, die seun, alhoewel hy hierdie
merkwaardige manifestasies van Goddelike voorsiening in sy
lewe ontvang het, was nogtans nie bekeerd nie. ’n Tyd lank het
hy steeds die roeping weerstaan. Op veertienjarige ouderdom is
hy ernstig gewond terwyl hy gejag het en moes sewe maande in
die hospitaal deurbring. God het met hom gehandel, maar
steeds het hy nie gehoor gegee nie. Nogtans het die
dringendheid van die roeping al meer tot hom deurgedring. In
soverre sy ouers nie Christene was nie, het hy daar geen
aanmoediging gekry nie, en soos hy ouer geword het, het die
vyand hom so ver probeer kry om die nog klein stemmetjie wat
steeds in sy hart gepraat het, te stil.

HY GAAN NA DIE WESTE

Toe die seun die ouderdom van 19 bereik het, het hy besluit
om na die Weste te gaan om op ’n beesplaas te werk. Op ’n
Septemberoggend in die jaar 1927 het hy vir sy moeder gesê dat
hy op ’n kampeertog na Tunnel Mill, ’n ligging omtrent
veertien myl noord van Jeffersonville, gaan. Hy het dit gesê
omdat hy besef het dat as sy moeder geweet het van sy planne
om na die Weste te gaan, sy by hom sou aandring om die tog
nie te onderneem nie. Maar toe sy moeder weer van hom
gehoor het, was hy, in plaas van in Tunnel Mill, ver weg in
Phoenix, Arizona. In werklikheid het hy diep in sy hart geweet
dat hy van God weggehardloop het. Hy het die plaaslewe vir ’n
ruk geniet, en die nuwigheid van die Weste, maar soos al die
ander genietinge van die wêreld het dit gou oud geword.

Van sy ondervinding in die Weste en die roeping van God
wat steeds op sy hart was, sê hy:

“Baie keer het ek die wind deur die hoë
dennebome hoor waai. Dit was asof ek Sy stem kon
hoor wat daar in die bos roep en sê, ‘Adam, waar is
jy?’ Die sterre het so naby gelyk asof ’n mens hulle
met die hande kon pluk. God het baie naby geskyn te
wees.

“Een ding wat ek so goed onthou van daardie
landstreek is die paaie in die woestyn. As mens van
die pad af raak, verdwaal hy maklik. Somtyds sien
toeriste klein woestynblommetjies en verlaat die
hoofweg om hulle te pluk. Hulle dwaal af in die

woestyn en raak verdwaal en sterf soms van die dors.
So is dit op die Christelike weg_God het ’n hoofweg.
Hy praat daarvan in Jesaja die 35ste hoofstuk. Dit
word genoem “Die Heilige Hoofweg.” Baie male trek
klein genietinge van die wêreld mens van die
hoofweg af. Dan het hy sy ondervinding met God
verloor. In die woestyn, as ’n mens verdwaal het,
verskyn daar somtyds ’n lugspieëling. Vir die wat
van dors aan die sterf is, sal die lugspieëling ’n rivier
of meer wees. Mense hardloop daarna en val in, net
om te vind hulle swem in warm sand. Somtyds wys
die duiwel jou iets wat hy ’n plesier noem. Dit is net
’n lugspieëling; dit is iets wat nie werklik is nie. As
jy gehoor gee, sal jy uitvind, hoop jy smarte op jou
hoof. Moenie luister nie, liewe vriend. Glo Jesus wat
lewende water gee aan hulle wat honger en dors
het.”

’N TREURIGE BOODSKAP

Eendag het die jongman ’n brief ontvang van die huis af
wat hom inlig dat een van sy broers baie siek is. Dit was
Edward, die een net na hom in ouderdom. Hy het nie gedink
die siekte is ernstig nie en het geglo alles sal reg wees. Hy het
egter ’n paar dae later een aand van die stad af na die plaas
teruggekeer, en soos hy deur die eetsaal gestap het, is ’n
boodskap aan hom gegee wat gelees het, “Billy, kom uit na die
noordelike weiveld. Baie belangrik.” Hy het dadelik uitgestap
na die weiveld toe, en die eerste persoon wat hy teengekom het,
was ’n ou Lone Star_veldwagter wat hulle “Pop” genoem het.
Hy het ’n treurige uitdrukking op sy gesig gehad en hy het
gesê, “Billy Boy, ek het treurige nuus vir jou.” Net toe het die
voorman aangestap gekom. Hulle het vir hom gesê dat sy broer,
Edward, gesterf het.

Julle kan jul die skok voorstel wat dit vir die seun was toe
hy besef dat hy nooit weer sy broer lewend in hierdie wêreld
sou sien nie. Dinge het van toe af vinnig begin beweeg. Elke
keer wat hy God teengestaan het, sou tragedie of smart van een
of ander aard hom tref. Wanneer hy toegegee het en God
gehoorsaam het, sou die Here hom seën en voorspoedig maak.
Ongetwyfeld moet dieselfde les deur elke lewende persoon
geleer word. Dat ons almal sou leer deur wat ander gely het,
eerder as deur ons eie bittere ondervindings.

Ons keer weer na Broer Branham as hy vertel van die effek
van hierdie nuus op hom, sy treurige tog huistoe, en die
gebeure wat gevolg het, wat uiteindelik sy bekering tot
Christus tot gevolg gehad het:



BEKERING VAN WILLIAM BRANHAM 17

*  *  *  *  *

Toe ek die nuus van my broer se dood besef het, kon ek vir
’n oomblik nie beweeg nie. Dit was die eerste sterfte in ons
familie. Maar ek wil sê dat die eerste ding waaraan ek gedink
het was of hy gereed was om te sterf. Soos ek omgedraai het en
gekyk het oor die geel prêrie, het trane langs my wange
afgeloop. Ek het onthou hoe ons saam geworstel het toe ons
klein seuntjies was en hoe swaar dit vir ons was. Ons is skool
toe met skaars genoeg om te eet. Die tone het by ons skoene
uitgesteek, en ons moes ou baadjies dra, vasgesteek om die nek,
omdat ons nie hemde aangehad het nie. Toe het ek ook onthou
dat moeder eendag springmielies in die klein emmertjie vir ons
middagete gehad het. Ons het nie saam met die res van die
kinders geëet nie. Ons kon nie kos, soos hulle gehad het,
bekostig nie. Ons het altyd oor die bult geglip om te eet. Ek
onthou dat die dag toe ons springmielies gehad het, ons gedink
het dis ’n hele aardigheid. So, om seker te maak, ek kry my
deel daarvan, het ek voormiddag uitgegaan en ’n goeie handvol
geneem voor broer sy deel gekry het.

Terwyl ek daar staan en oor die sonverdorde prêrie kyk,
het ek oor al daardie dinge gedink en gewonder of God hom na
’n beter plek geneem het. Toe het God my weer geroep, maar
soos gewoonlik het ek dit probeer afskud.

Ek het klaargemaak om huistoe te kom vir die begrafnis.
Toe Eerw. Mc Kinney van Port Fulton Kerk, ’n man wat vir my
net soos ’n vader is, sy begrafnisrede hou, het hy melding
gemaak daarvan dat: “Daar sommige hier mag wees wat God
nie ken nie; indien wel, neem Hom nou aan.” O, hoe het ek nie
my sitplek vasgegryp nie; God het weer gehandel. Liewe leser,
as Hy roep, antwoord Hom.

Ek sal nooit vergeet hoe arme ou pa en ma na die begrafnis
gehuil het nie. Ek wou teruggaan Weste toe, maar moeder het
my so hard gesoebat om te bly, dat ek uiteindelik ingestem het,
mits ek werk kon kry. Ek het spoedig ’n werk gekry by die
Publieke Dienste Maatskappy van Indiana.

SIEKTE

Omtrent twee jaar later, terwyl ek meters getoets het in
die meterwerkswinkel by die Gaswerke in New Albany, is ek
oorval deur gas en weke lank het ek daaronder gely. Ek het
na al die dokters wat ek geken het gegaan. Ek kon geen
verligting kry nie. Ek het gely aan maagsuur, veroorsaak deur
die effek van gas. Dit het aanhou versleg. Ek is na spesialiste
in Louisville, Kentucky geneem. Uiteindelik het hulle gesê dit
is my blindederm en gesê ek sal ’n operasie moet ondergaan.

Ek kon dit nie glo nie, want ek het nooit ’n pyn in my sy
gehad nie. Die dokters het gesê hulle kan niks meer vir my
doen voordat ek ’n operasie gehad het nie. Uiteindelik het ek
toegestem om dit te laat doen, maar aangedring daarop dat
hulle ’n plaaslike verdowingsmiddel gebruik sodat ek die
operasie kon dophou.

Ek wou gehad het iemand wat God ken, moet by my staan.
Ek het in gebed geglo, maar kon nie bid nie. Toe het die
predikant van die Eerste Baptiste Kerk saam met my na die
operasiekamer gegaan. Toe hulle my van die tafel na my bed
geneem het, het ek gevoel hoe ek die hele tyd swakker en
swakker geword het. My hart het skaars geklop. Ek het die
dood aangevoel. My asem het heeltyd korter geword. Ek het
geweet ek het die einde van my pad bereik. O vriend, wag tot jy
daar kom, dan sal jy aan ’n klomp dinge dink wat jy gedoen
het. Ek het geweet ek het nooit gerook, gedrink of enige vuil
gewoontes gehad nie, maar ek het geweet ek was nie gereed om
my God te ontmoet nie.

As jy net ’n koue, formele lid van die kerk is, sal jy weet,
wanneer jy die einde bereik, dat jy nie gereed is nie. So, as dit
al is wat jy van God weet, vra ek jou net hier om op jou knieë
te gaan en Jesus te vra om jou daardie ondervinding te gee om
wedergebore te wees, soos Hy Nikodemus vertel het in
Johannes, hoofstuk 3, en o, hoe sal die vreugdeklokke lui_loof
Sy Naam.

GOD PRAAT IN DIE HOSPITAALKAMER

Dit het donkerder begin word in die hospitaalkamer asof
dit ’n groot woud was. Ek kon die wind hoor waai deur die
blare, tog was dit asof dit ’n hele ent weg was in die bos. Jy het
waarskynlik al ’n windvlaag wat die blare waai, gehoor, wat
nader en nader aan jou kom. Ek het gedink: “Wel, dit is die
dood wat my kom vat.” O! my siel sou God moes ontmoet; ek
het probeer bid, maar kon nie.

Nader het die wind gekom, harder en harder. Die blare het
geritsel en skielik was ek weg. Dit was asof ek weer terug was
as ’n klein kaalvoet seuntjie wat in daardie laan onder
dieselfde boom staan. Ek het daardie selfde stem gehoor wat
gesê het: “Moet nooit drink of rook nie.” En die blare wat ek
gehoor het was dieselfde as wat daardie dag in daardie boom
gewaai het. Maar hierdie keer het die stem gesê: “Ek het jou
geroep en jy wou nie gaan nie.” Die woorde is herhaal die
derde keer. Toe sê ek: “Here, as dit u is, laat my teruggaan
aarde toe en ek sal u Evangelie verkondig van die dakke en
straathoeke af. Ek sal almal daarvan vertel!”

Nadat hierdie visioen verby was, het ek gevind dat ek
beter gevoel het. My dokter was nog in die gebou. Hy het
gekom en na my gekyk en was verbaas. Hy het gelyk asof hy
gedink het ek sou dood wees; toe het hy gesê: “Ek is nie ’n
kerkganger nie, my praktyk is so groot, maar ek weet God het
hierdie seun besoek.” Hoekom hy dit gesê het, weet ek nie.
Niemand het enigiets daaroor gesê nie. As ek toe geweet het
wat ek nou weet, sou ek van daardie bed af opgestaan en Sy
naam geloof het. Na ’n paar dae is ek toegelaat om huistoe te
gaan, maar ek was nog siek en verplig om bril te dra weens
astigmatisme. My kop het gebewe as ek vir ’n oomblik na
enigiets gekyk het.

BEKERING EN ROEPING

Ek het uitgegaan om God te soek en te vind. Ek is van kerk
na kerk in ’n poging om ’n plek te vind waar daar ’n outydse
altaarroeping was. Die treurige verhaal was dat ek geen kon
vind nie.

Een aand het ek so honger na God en ’n egte ondervinding
geword dat ek na die ou skuur agter die huis uitgegaan het en
probeer bid het. Ek het toe nie geweet hoe om te bid nie, toe
begin ek maar met Hom praat soos ek met enigiemand anders
sou. Skielik het daar ’n lig in die skuur gekom en dit het ’n
kruis gevorm, en die stem van die kruis het met my gepraat in
’n taal wat ek nie kon verstaan nie. Toe het dit weggegaan. Ek
was in verrukking. Toe ek weer tot myself gekom het, het ek
gebid: “Here, as dit u is, kom praat asseblief weer met my.” Ek
het my Bybel gelees vandat ek tuis was uit die hospitaal en ek
het in I Johannes 4 gelees: “Geliefdes, glo nie elke gees nie,
maar stel die geeste op die proef of hulle uit God is.”

Ek het geweet dat iets aan my verskyn het, en soos ek gebid
het, het dit weer verskyn. Toe het dit vir my gevoel asof daar ’n
duisend pond van my siel af opgelig is. Ek het opgespring en
huistoe gehardloop en dit het gevoel asof ek op lug hardloop.
Moeder het gevra: “Bill, wat het met jou gebeur?” Ek het
geantwoord: “Ek weet nie, maar ek voel verseker goed en lig.”
Ek kon nie langer in die huis bly nie. Ek moes buite toe en
hardloop.

Ek het toe geweet dat as God wou hê ek moet preek, sou
Hy my genees, toe het ek na ’n kerk wat in salwing met olie
geglo het, gegaan, en ek is oombliklik genees. Ek het toe gesien
dat die dissipels iets gehad het wat die meeste predikers
vandag nie het nie. Die dissipels is gedoop met die Heilige Gees
en kon dus die siekes genees en magtige wondere verrig in Sy
naam. Dus het ek begin bid vir die doop met die Heilige Gees.

Een dag, omtrent ses maande later, het God my my
hartsbegeerte gegee. Hy het met my gepraat in ’n groot lig en
gesê ek moet preek en vir siekes bid en Hy sou hulle genees,
ongeag watter siekte hulle gehad het. Ek het toe begin preek en
doen wat Hy my gesê het om te doen.

Van tyd tot tyd het mense my gevra of ek die Doop met die
Heilige Gees ontvang het. Dit het my altyd as ’n snaakse vraag
getref. Want dit is onmoontlik dat enige Gawe van die Heilige
Gees vrylik kan funksioneer, behalwe as die individu wat die
gawe besit ook die Gewer ontvang het.

Hoofstuk 5

’n Gelukkige Huwelik en
’n Bepalende Besluit

Na sy bekering en roeping tot die bediening, het daar ’n
gelukkige tydperk van sy lewe aangebreek toe God se seën op
die jongman gerus het en alles skynbaar net reg verloop het.
Hy het ’n tentbyeenkoms in sy eie tuisdorp in Jeffersonville
begin, en vir ’n jong prediker, vier_en_twintig jaar oud, wat
net die bediening betree het, was die veldtog merkwaardig
suksesvol. Daar is geskat dat soveel as drieduisend ’n enkele
byeenkoms bygewoon het en groot getalle is bekeer. By die
doopdiens wat op die herlewing gevolg het, is sowat 130
persone in water gedoop. Dit was by hierdie geleentheid dat ’n
hemelse lig bokant hom verskyn het toe hy op die punt was om
die sewentiende persoon te doop. Dit is waargeneem deur die
groot menigte wat toegekyk het op die walle van die
Ohiorivier.

Daardie herfs het die mense van Jeffersonville wat sy
byeenkoms bygewoon het vir hom ’n tabernakel gebou wat tot
vandag toe die naam “Branham Tabernacle” behou het. Die
volgende paar jaar was ’n vrugbare tyd waarin God se seën op
hom gerus het, en hy het verskeie visioene gehad van dinge
wat hy nie volkome verstaan het nie tot jare later toe ’n
vollediger openbaring van God se wil vir sy lewe aan hom
bekend gemaak is.

HUWELIK

Dit was gedurende hierdie jare dat hy ’n uitstaande
Christelike meisie ontmoet het, wie se naam Hope Brumbach
was. Na ’n paar maande se hofmakery het die jong dame
William se aansoek aanvaar en is die twee getroud. Ons sal
hom die storie laat vertel in die eenvoudige, maar altyd
dramatiese styl wat hy op die preekstoel gebruik het, van sy
skugterheid, die aansoek per brief, sy huwelik en die gebeure
wat gevolg het:

*  *  *  *  *

Ek was net ’n klein plattelandse seuntjie en was regtig
beskroomd. In ag genome hoe skaam ek was, sal julle
waarskynlik wonder hoe ek ooit getroud is.

Ek het ’n gawe Christelike meisie ontmoet. Ek het gedink
sy is wonderlik. My standaard vir ’n vrou het een vereis wat nie
gedrink of sigarette gerook het nie. Dit was toe moeilik om so
’n meisie te kry en dit is nou nog erger as ooit. Ek het hierdie
gawe meisie liefgehad en wou met haar trou, maar het nie die
moed gehad om haar te vra nie. Maar ek het geweet ek moes
haar gou vra_sy was ’n te goeie vrou om met my tyd te
verspil_sy sou iemand anders kry. Ek het net twintig sent per
uur gemaak en haar pa het etlike honderde dollar per maand
gemaak. Elke aand as ek haar sou sien, sou ek sê: “Ek gaan
haar vanaand vra.” En dan sou ’n yslike groot knop in my keel
kom en kon ek dit net nie doen nie. Ek het nie geweet wat om
te doen nie. Weet julle wat het ek uiteindelik gedoen? Ek het
vir haar ’n brief geskryf en haar gevra.

Wel, daardie brief het ’n bietjie meer romantiek ingehad as
“Liewe Mejuffrou.” Ek het my heel beste gedoen om ’n goeie
brief te skryf hoewel ek seker is dit was swak. In die oggend
het ek toe klaargemaak om dit in die posbus te sit. Maar toe
tref die gedagte my van wat kan gebeur as haar ma dit kry.
Maar ek was bang om dit vir haar te oorhandig. Uiteindelik het
ek genoeg moed bymekaar gemaak om dit Maandagoggend in
die posbus te sit. Woensdagaand was ek veronderstel om haar
te ontmoet en haar kerk toe te neem. Daardie hele week voor
Woensdag was ek regtig senuagtig. Woensdagaand het ek
gegaan om haar te sien. En soos ek gegaan het, het ek gedink
aan wat sou gebeur as haar ma sou uitkom en sê: “William
Branham!” Ek het geweet ek kon goed klaarkom met die
meisie, maar ek was nie so seker van die ma nie.

Uiteindelik het ek deur toe gegaan en vir Hope, die meisie
se naam, geroep. Sy het na die deur gekom en gesê: “Sal jy
binnekom?” Ek het gesê: “As jy nie omgee nie, sal ek sommer
op die stoep sit.” Ek het seker gemaak dat hulle my nie binne
sou kry nie. Sy het gesê: “Goed, ek sal binne ’n paar minute
gereed wees.”

Ek het ’n ou model_T Ford gehad maar sy het gesê: “Dis
nie ver kerk toe nie, kom ons stap.” Dit het my ontstel en ek
was seker iets het gebeur. Ons is voort kerk toe, maar sy het
niks gesê nie. Ek was daardie aand so senuagtig dat ek glad nie
gehoor het wat die prediker gesê het nie. Julle weet ’n vrou kan
’n mens in afwagting hou.

Na ons die kerk verlaat het, het ons in die straat begin
afstap_dit was ’n maanlig nag. Maar nog het sy niks gesê nie.
Oplaas het ek besluit dat sy seker nie die brief gekry het nie.
Dit het my beter laat voel. Ek het gedink dat die brief miskien
deur die posbode misplaas is, en ek was gou my ou self. Toe het
sy na my gedraai en gesê: “Billy, ek het jou brief gekry.” Ek het
vir myself gesê: “O, wat gaan ek nou doen?” Op laas het ek

gevra: “H_h_het jy dit gelees?” Sy het gesê: “Uh_huh.” Ek
het senuagtiger as ooit geword. Ons was al naby die huis. Ek
het gesê: “Het jy dit heel gelees?” Sy het gesê, “Uh_huh.” Toe
was ons by die trappies. Ek het gewonder of sy my na binne
sou neem waar haar ma was. Ek het gou gesê: “Wat het jy
daarvan gedink?” Sy het geantwoord: “Dit was goed.”

Wel, ek het nie haar ma gevra nie, maar ek het geweet ek
sou een van haar ouers moes vra. Dus het ek gedink ek sou
haar pa vra omdat ons heel goed oor die weg gekom het. Een
aand het ek gegaan na waar hy in sy Buick gesit het. Julle
onthou ek het ’n model_T Ford gehad. Toe sê ek vir hom: “Ek
sê, dis ’n pragtige kar wat jy het.” Hy antwoord: “Ja, jy het
ook ’n mooi Ford.” Toe sê ek, “Wel_wel_wel_. Hy het na my
gekyk en gesê: “Ja, Billy, jy kan haar kry.” Wel, dit was ’n
verligting. Maar ek het gesê: “Maar jy weet ek kan nie die
lewe maak wat jy haar kan gee nie. Jy weet dat ek net twintig
sent per uur maak met slote grawe. Maar ek sal alles doen wat
ek kan vir haar; ek sal getrou wees aan haar en haar liefhê
met my hele hart.” En hy het sy hand op my kop gesit en gesê:
“Billy, ek sal liewer wil hê dat jy haar kry as enigiemand wat
ek ken, want ek weet jy sal goed wees vir haar en jy sal haar
liefhê.”

Ons is getroud en ek glo nie dat daar enige plek op aarde
was wat gelukkiger was as ons huisie nie. Dit was wonderlik.
Ons het nie baie meubels in daardie huis gehad nie_’n
opvoubed, ’n ou tapytjie en ontbytstel, ’n ou stoof wat ek van ’n
rommelhandelaar gekoop en nuwe roosters ingesit het. Maar,
vriende, dit was tuiste, en ek sou liewer in ’n krot woon en in
God se guns wees as om in die beste huis te woon wat daar is.

Alles het pragtig verloop. My vrou het haar pennies
gespaar om vir haarself ’n geruite katoenrok te koop. Ek het so
goed gevoel as ek vir haar iets kan doen. Na twee jaar het daar
’n klein seuntjie in ons huis gekom_klein Billy Paul. Toe ek
hom die eerste maal hoor skree in die hospitaal, het ek
skynbaar geweet dat hy ’n seun was, en ek het hom vir God
gegee voor ek hom nog gesien het.

HY WOON ’N VOLLE EVANGELIE KONVENSIE BY

’n Bietjie later het ek genoeg geld gespaar vir
visgereedskap en het ek vir ’n paar dae na meer Pawpaw in
Michigan gegaan. My geld het nie lank gehou nie, en ek moes
terugkeer. Op my terugtog terwyl ek die Mishawakarivier
oorsteek, het ek ’n groot getal mense sien vergader vir ’n
byeenkoms. Ek het gewonder watter soort mense hulle was en
het besluit dat ek na die byeenkoms sou gaan. Dit is waar ek
kennis gemaak het met Pinkster.

Ek het uitgevind dat die mense vergader het vir ’n
konvensie. Hulle was taamlik demonstratief, en dit alles was ’n
bietjie nuut vir my. Maar hulle het begin sing: “Ek weet dit
was die bloed, ek weet dit was die bloed.” Almal het hul hande
begin klap, en ek het gesê: “Ek wonder watter soort mense is
hierdie.” Heel gou het ’n biskop opgestaan en begin preek oor
die Doop van die Heilige Gees. Hoe langer hy gepreek het, hoe
meer het ek oortuig geraak dat daar miskien iets hierin steek.
Ek het besluit dat ek tot die volgende dag sou bly. Ek het nie
geld vir ’n hotelkamer gehad nie, toe het ek uitgegaan in die
omgewing en daardie nag in ’n mielieland geparkeer en
geslaap. Die volgende oggend het ek vroeg opgestaan en
teruggegaan na die kerk toe. Ek het ’n paar broodrolle en melk
gekoop sodat my geld sou uitkom. Toe ek by die kerk aankom
het ’n hele klomp mense alreeds vergader vir oggenddiens.

Daardie aand was daar ’n groot getal predikers wat op
die platvorm gesit het. Die leier het gesê: “Ons het nie tyd om
julle almal te hoor preek nie, dus gaan ons elkeen vra om net
op te staan en vir ons jou naam te gee.” Toe hulle by my kom,
het ek opgestaan en gesê: “Evangelis William Branham” en
gaan sit.

Die volgende agtermiddag het hulle ’n ou gekleurde man
laat opstaan en preek. Hy was taamlik afgeleef en ek was ’n
bietjie verbaas om te sien dat hulle so ’n kêrel kies om voor
daardie groot vergadering te preek. Hy het gepreek uit die
teks: “Waar was jy toe ek die aarde gegrond het, toe die
môre_sterre saam gejubel het.” Wel, daardie ou kêrel het
omtrent tien miljoen jaar voor die aarde ooit gevorm was,
begin. Hy het omtrent alles in die hemel gedek, het teen die
horisontale reënboog afgekom en gepreek oor alles op aarde
tot by die Wederkoms van Christus. Teen die tyd dat hy klaar
was, was hy springlewendig soos ’n jongman. In der
waarheid, toe hy van die platvorm afgaan, het hy gesê: “Julle
het nie genoeg ruimte vir my om te preek nie.” Ek het besef
dat God vir daardie man iets gedoen het wat Hy nie vir my
gedoen het nie. Toe hy begin preek het, was ek vir hom
jammer, maar toe hy klaar was, was ek vir myself jammer.
Hierdie mense het iets gehad wat ek nie gehad het nie, en ek
wou dit hê.

Daardie nag het ek weer na die mielieland gegaan en
geslaap. Die oggend, omdat ek veronderstel het niemand ken
my nie, het ek besluit om ’n ou sirsakarbroek aan te trek. My
ander broek was taamlik gekreukel weens gebruik as
kopkussing. Dit was die laaste dag wat ek kon bly, aangesien
ek net genoeg geld gehad het om petrol te koop om huistoe te
gaan. Ek is terug kerk toe en toe ek daar aankom, was die
mense aan die sing en uitroep. Ek wou die Doop van die
Heilige Gees hê, as God my dit sou gee.

GEVRA OM TE PREEK BY DIE KONVENSIE

Die predikant in bevel het opgestaan en gesê: “Ons het so
pas die getuienisdiens gehad, gelei deur die jongste prediker
hier. Die volgende jongste prediker is William Branham van
Jeffersonville.” Hy het gesê: “Kom vorentoe, Eerw. Branham, as
jy in die gebou is.” Julle kan seker wees dit het my laat skrik. Ek
het afgekyk en my sirsakarbroek gesien. Toe sit ek net doodstil.
In der waarheid het ek nog nie vantevore ’n luidsprekerstelsel
gesien nie, en ek wou verseker nie daar opgaan en preek voor al
daardie kragtige predikers nie. Hulle het weer geroep: “Weet
enigiemand waar Eerw. Branham hom bevind?” Maar ek het net
in my sitplek weggebuk, laer as tevore. Die oproep is weer
gemaak. Die gekleurde man wat langs my gesit het, het
omgedraai en gesê: “Weet jy wie hy is?” Ek kon nie ’n leuen
vertel nie, toe sê ek: “Ja meneer, ek ken hom.” Hy het gesê:
“Gaan haal hom.” Ek het gesê: “Luister, ek is Broer Branham,
maar ek het hierdie sirsakarbroek aan en ek kan nie op daardie
platvorm gaan nie.” Maar die gekleurde man het gesê: “Hierdie
mense gee nie om hoe jy aangetrek is nie. Hulle gee om oor wat
in jou hart is.” Wel ek het gesê: “Sê asseblief niks hieroor nie.”
Maar die gekleurde man het nie langer gewag nie. Hy het
uitgeroep: “Daar is hy! Daar is hy!” My hart het gekrimp, ek het
nie geweet wat om te doen nie. Maar die vorige nag daar in die
mielieland het ek gebid: “Here, as hierdie die mense is wat ek
altyd wou vind, wat so gelukkig en vry skyn te wees, gee vir my
guns voor hulle.” Wel, die Here het vir my guns voor hulle gegee,
maar ek het dit gehaat om voor die skare te verskyn in die
sirsakarbroek. Maar almal het na my gekyk en ek moes iets
doen. Dus het ek na die platvorm opgegaan. My gesig was rooi,
en soos ek omgedraai het, het ek die mikrofone gesien en by
myself gedink: “Wat is daardie goed?” Ek het gebid: “Here, as U
ooit iemand gehelp het, help my nou.”

Ek het die Bybel oopgemaak en my oë het geval op die vers:
“En toe die rykman sy oë oopgemaak het in die hel.” En ek het
gepreek oor die teks: “En toe het hy gehuil.” “Daar was nie
Christene daar nie, en toe het hy gehuil. Daar was geen kerk
daar nie, en hy het gehuil. Daar was geen blomme daar nie, en
hy het gehuil. Daar was geen God daar nie, en hy het gehuil.”
Ek was ’n taamlike formele prediker gewees, maar soos ek
gepreek het, het iets van my besit geneem en die krag van God
het op die vergadering neergedaal.

DIE BROERS VRA HOM OM HERLEWING TE LEI

Na die diens verby was_dit het omtrent twee uur
aangehou_het ek na buite gestap. ’n Prediker het na my toe
gekom. Hy was ’n baie groot man met cowboy_stewels aan, en

hy het gekom en homself voorgestel. Hy het gesê: “Ek is van
Texas en ek het ’n goeie kerk daar; wat van ’n twee weke_
diens by my hou?” ’n Ander prediker van Florida het na my toe
gekom en gesê: “Wat van oorkom en vir my ’n diens hou?” Ek
het ’n stuk papier gekry en name en adresse neergeskryf, en
binne ’n paar minute het ek genoeg herlewings op die lys gehad
om my die res van die jaar besig te hou. Wel, ek was gelukkig.
Ek het in my klein model “T” Fordjie gespring en ek het deur
Indiana afgery. Toe ek tuis kom, het my vrou aangehardloop
gekom en haar arms om my nek gegooi; soos sy na my gekyk
het, het sy gevra: “Waaroor is jy so gelukkig?” Ek het gesê: “Ek
het die gelukkigste klomp mense ontmoet wat ek ooit in my
lewe teëgekom het. Hulle is regtig gelukkig en hulle is nie
skaam vir hulle godsdiens nie. In der waarheid, iets het
sedertdien met my gebeur. Hierdie mense het my laat preek by
hulle konvensie, en wat meer is, ek het verskeie uitnodigings
ontvang om in hulle kerke te preek.” Toe sê ek: “Sal jy met my
saamgaan?” Sy het geantwoord: “Skat, ek het belowe om enige
plek saam met jou te gaan tot die dood ons skei.” Mag God
haar getroue hart seën.

Dus het ek besluit om my ma te gaan vertel. Toe ek daar
aankom het ek gesê: “Moeder, ek het iets om jou te vertel.” Toe
vertel ek haar van die uitnodigings. Sy het gevra: “Wat gaan jy
doen vir geld?” Ons het net sewentien dollars tussen ons gehad,
maar ons het gevoel die Here sou voorsien. Sy het haar arms
om my gesit en my geseën. Sy bid nog vir my. Sy het gesê:
“Seun, ons het jare gelede daardie soort godsdiens in ons kerk
gehad, en ek weet dis opreg.”

’N BEPALENDE BESLUIT

En vriende, wat ek nou sê, laat dit julle tot lering wees.
Laat my foute julle tot seën strek. Vriende en familie het my
gewaarsku teen die aanneem van wat ek geweet het God se
roeping vir my was. Sommige het gesê die mense wat ek by die
konvensie ontmoet het was gemors. Ek het later uitgevind, en
ek sê dit eerbiediglik, dat wat “gemors” genoem was, die
“room van die oes” was. Ek is gesê dat my vrou nie genoeg sou
kry om te eet nie, dat sy een dag sou eet en die volgende sou
honger ly. Ander het vir my gesê dat dit my taak was om daar
te bly en na die werk in Jeffersonville om te sien. Ek het na
hulle geluister en uiteindelik besluit om nie te gaan nie. Min
het ek of my vriende besef dat binne agt maande die Ohiorivier
sy walle sou oorstroom en my familie in die tragedie van die
vreeslike vloed vasgevang sou word.

Dit was in hierdie tyd dat die salwing van God wat op my
gerus het my verlaat het. Dit het nooit regtig teruggekom voor

vyf jaar later nie. My kerk was tot op daardie tydstip ’n
groeiende voorspoedige kerk gewees, maar nou het dit begin
agteruitgaan. Alles het verkeerd gegaan. Met my kerk wat
agteruitgaan, het ek nie geweet wat om te doen nie. Toe begin
die donkerste periode van my lewe toe die Ohiorivier vloed,
wat so baie lewens geëis het, gekom het en verantwoordelik
was vir die dood van twee van diè wat vir my die dierbaarste in
die hele wêreld was.

Hoofstuk 6

Die Groot Ohio Vloed van 1937

Die winter van 1937 was besonder straf vir die hele
bevolking. Buitengewone sneeu het in die Noordweste geval en
die land vir baie dae soos ’n kombers toegemaak. Maar dit was
in die Ooste dat tragedie regtig getref het. Swaar en langdurige
reën het aanhoudend weke lank geval, en die baie takstrome
gevoed wat in die groot Ohiorivier vloei wat die groot area wes
van die Appalache dreineer. Geleidelik het die vlak van die
rivier die vloedstadium verbygesteek. Groot populasies wat op
die walle van die Ohio gewoon het, het dit met geen geringe
besorgdheid en ontsteltenis opgelet nie, dog hulle het geen
teken van afname gesien in die watervloed wat ’n uitloop uit
die vallei gesoek het nie. Dag vir dag het die water aangehou
styg. Dyke en oewerwalle is versterk, maar die mense het
geweet ’n deurbraak hoef net by een plek voor te kom om die
water toe te laat om uit te sprei en die groot areas plaasgrond
en selfs die stede wat langs die rivier gebou is, te oorstroom.

Op die noordelike oewer van die Ohio, oorkant Louisville,
Kentucky, is die stad Jeffersonville, Indiana. Van almal wat in
die stad gewoon het, het die onheilspellende bedreiging van ’n
vloed miskien vir niemand op ’n meer ongeleë tyd gekom as vir
William Branham nie. Sy vrou het ’n ernstige longinfeksie
opgedoen terwyl sy oorkant die rivier in Louisville inkopies
gedoen het. As gevolg van hierdie omstandigheid, was sy hele
aandag en belangstelling op haar herstel gesentreer. Maar nou
het nuus hulle, sowel as die ander inwoners van die stad,
bereik dat die kruin van die vloed stadig stroom_af aan die
beweeg was, en alle aanduidings was dat die saggeworde
oewerwalle nie baie meer sou kon verdra nie. Dit het gelyk of
Jeffersonville gedoem was; tog het baie mense agtergebly.

Met die koms van die nag was William Branham op diens
waar hy gewerk het in die reddingspan waar hulle die kwaai
water van die stygende rivier gepatrolleer het. Teen middernag
is hulle ergste vrese bewaarheid. Die fluite het begin blaas om
almal te waarsku om die stad te verlaat. Sirenes by die
brandweerstasies het die nag in geskree. Die Branham_
familie, en duisende ander is gedwing om vir hul lewens te
vlug. Die vrou, ernstig siek en in geen kondisie om in die storm
uitgeneem te word nie, moes geneem word na ’n tydelike
hospitaal opgerig deur die regering en wat op hoër grond geleë
was. Die blootstelling het tot gevolg gehad dat albei hulle
babas ernstig siek geraak het met longontsteking. Die vader
het hulle ook hospitaal toe geneem, waar hulle versorg is op

haastig_geïmproviseerde beddens waar menigte ander
slagoffers op die aandag van die oorwerkte personeel gewag
het. Dit was ’n uiters swak plek vir ’n hospitaal, en om sake te
vererger het die deure heen_en_weer bly swaai; mense het in
en uitgestorm wat histeries huil, hulle huise weggevee in die
sterk stroom.

Hoe graag hy ook al by sy geliefdes wou bly, het die jong
prediker besef dat hy ’n verantwoordelikheid het om terug te
keer en die reddingspan te help wat nag en dag koorsagtig aan
die werk was. Tragedie het op baie plekke afgespeel soos die
water meedoënloos deur die stad en uit oor die omstreke
gestroom het. Hy is aangesê om na ’n sekere straat waar die
water die huise van hulle fondamente geskud het, te gaan.
Terwyl hy sy boot deur die siedende waters van die area
maneuvreer, is die jong prediker se aandag getrek deur ’n
jammerlike toneel. ’n Moeder en haar kinders het op die
boonste veranda van ’n huis gestaan en wanhopig gewuif en na
hom geroep om hulp. Op hierdie dramatiese oomblik in die
verhaal, sal ons Broer Branham in sy eie woorde die dinge wat
gebeur het, laat vertel:

*  *  *  *  *

Ek het iemand hoor skree en toe ek opkyk, gesien ’n
moeder en haar kinders staan op die boonste veranda van ’n
wankelende huis, waarteen die groot golwe slaan. Ek het
bykans my hele lewe op die rivier gewoon en ek het gedink
miskien kan ek die vrou help red al sou dit beteken ek waag
my eie lewe vir haar en haar klein kindertjies, en dus het ek
koers gekies na die huis toe. Na ek hulle eindelik almal in die
boot gekry het, het die vrou byna flou geword.^ Sy het iets
aanhou kreun van haar baba en ek het gedink dat sy dalk haar
baba in die huis agtergelaat het. Nadat ek hulle veilig op hoë
grond gekry het, het ek toe probeer teruggaan. Maar dit was te
laat, die water het nou te vinnig gekom en ek is in die stroom
vasgevang. O, ek sal nooit vergeet hoe ek toe gevoel het nie. So
baie dinge het deur my verstand gegaan, hoe ek probeer het om
’n goeie Christelike lewe te lei, die woord te verkondig, die
beste te doen wat ek kon, maar dit het gelyk of alles nou teen
my was.

Toe ek eindelik my boot onder beheer gekry en dit geland
het, het ek my weg probeer vind na die regeringshospitaal (dit
was vier uur vandat ek daar weg is), maar met my aankoms
gevind dat die water daar agter ingebreek het en dat al die
mense ontruim moes word. Ek het nie geweet waar my vrou
was nie en niemand kon my sê nie. O, hoe treurig was ek nie in
daardie uur nie. Ek het aanhou vra en is eindelik deur ’n
beampte vertel dat hulle op ’n trein uitgestuur is wat na

Charleston onderweg was, ’n stad sowat 12 myl bokant
Jeffersonville, waarheen ek gou gehaas het om te sien of ek
hulle kon bereik. ’n Klein spruitjie, net bokant ons, het sy
walle oorstroom en omtrent vyf myl vinnig vloeiende water
tussen daar en Charleston veroorsaak; plaashuise is
weggespoel, en ek het geweet die trein sou reg deur die deel
moes gaan. Daar was nie ’n manier hoe ek kon weet of dit deur
is voor die water deurgebreek het nie en of dit van die spoor
afgespoel is nie.^

Vir ’n aansienlike tyd kon ek niks uitvind nie, maar toe het
ek gehoor dat die trein dit gemaak het. Ek het ’n snelboot
gekry en teen die water probeer vaar, maar dit was net te veel.
Die water het my ingehok en ek is saam met verskeie vriende
op ’n plek, genaamd Fort Fulton vir byna twee weke vasgekeer.
Ons voedselvoorraad was baie laag en ek was steeds in die
duister oor my vrou en babas.

Sodra die water genoeg gesak het dat ek my bakkie kon
deurkry, het ek uitgegaan om na haar te soek. Ek wis nie of my
vrou, babas, moeder en broer dood was of geleef het nie. Daar
het God met my hart aanhou praat, en ek kan my dit net
voorstel wat dit moet wees vir hulle wat geen hoop het in so ’n
uur nie. Die volgende dag is ek deur die water en het my
soektog in Charleston begin. Niemand daar het enigiets geweet
van ’n trein wat aangekom het, of het van iemand met die
naam Branham gehoor nie. Terneergedruk terwyl ek die straat
afstap, het ek ’n ou vriend, Mnr. Hay, raakgeloop. Hy het sy
arms om my gegooi en gesê: “Billy, ons sal hulle iewers kry!”
Ek is af na die kantoor van die versendingsbeampte en het
gevra wanneer die trein deurgekom het, en waarheen dit is;
maar hy was ook nie van hulp nie. Dit was twee weke tevore en
daar was meer en meer verspoelings gewees, en hy het gedink
dit is verder op in Indiana iewers heen. ’n Ingenieur wat daar
naby gestaan het, het gepraat en gesê: “O, ek onthou daardie
geval. ’n Moeder met twee klein siek babas. Ons het hulle by
Columbus laat afklim.” Hy het gesê: “Jongman, jy kan
onmoontlik soontoe opgaan, want die waters het alle treine
afgesny.” Dus was daar nog slegte nuus.

Maar ek was van plan om haar, hoe ook al, te vind. Ek het
net in die pad af begin loop, huilend, met my hoed in my
hande. O, goeiste! Dit bring herinneringe terug om daaraan te
dink. Spoedig het ’n motor langs my stilgehou, en die stem van
’n goeie vriend het uitgeroep: “Billy Branham! Klim in. Ek
weet na wie jy soek, jou vrou en babas.” Ek het geantwoord:
“Ja.” Hy het gesê: “Hulle is in Columbus in die hospitaal. Jou
vrou is naby die dood.” “Is daar enige manier hoe ons daar kan
kom?” het ek wanhopig gevra. Hy het geantwoord: “Ek kan jou
soontoe neem; ek het ’n verborge weg gevind langs paadjies
wat die water vermy.” Ons het Columbus daardie nag bereik.

DOKTER GEE HOPE OP

Ek het my gehaas na die Baptiste Kerk wat as ’n hospitaal
gebruik is, en haar naam uitgeroep. Ek het haar gekry. My
goeiste! Sy was byna weg! Ek het na die babas gevra; hulle was
albei baie swak, en was by my skoonmoeder se huis. Ek het
gekniel langs die bed waar Hope gelê het. Donker oë, sprekend
van intense lyding, het na my opgekyk toe ek haar dun, bleek
hand in myne geneem het en gebid het so goed ek kon. Maar
skynbaar sonder effek; daar was, hoe ook al, geen antwoord
nie. Sy het verswak. ’n Huisdokter het my gevra: “Is jy nie ’n
vriend van dr. Sam Adair nie?” “Ja.” “Ek moet vir jou sê,
Eerwaarde; jou vrou is sterwend.” Ek het gepleit: “Tog seker
nie.” “Ja,” het hy gewigtig gesê en omgedraai.

Hoofstuk 7

Wanhoop_Toe ’n Droom
van die Hemel

Ek het teruggegaan huistoe, en my bes probeer om dit
skoon te maak van die gevolge van die vloed. Dr. Adair het
gesê ek kan my vrou en babatjies huistoe bring, daarom het
ek probeer om die plek so gemaklik moontlik vir hulle te
maak. Ek het ’n harde stryd gestry om hulle te red, Louisville
toe gevra vir ’n spesialis^Dit was net nutteloos; hulle was te
ver heen. Maar ek is seker my vrou het dit nie op daardie
tydstip geweet nie. Sy was dapper die heel pad. Ons het haar
teruggeneem hospitaal toe sodat sy die regte soort
behandeling kon kry. Niks wou help nie. Ons het ’n X_straal
geneem en tuberkulose gevind wat dieper en dieper in haar
longe inkruip.

GEROEP NA BED VAN STERWENDE VROU

Eendag het hulle my van die werk af geroep^(Ek het
gewerk, om te probeer uit die skuld kom. Ek moes honderde
dollars skuld maak.)^Ek is gesê: “As jy jou vrou lewend wil
sien, beter jy nou kom!” Ek het in die kar geklim en na die stad
gehaas so vinnig as wat ek kon. Ek het met die trappe op
gestorm en af met die saal, en die eerste persoon wat ek gesien
het was my klein vriend, Dr. Adair. Ons was nes broers, ons
hele lewe. Ek het geweet toe ek na hom gekyk het dat hy slegte
nuus gehad het. Hy het gesê: “Ek’s jammer maar sy’s nou weg.”
Hy het sy gesig bedek en in die klein wagkamer ingegaan. Ek
het geveg om myself te beheers; ek het gepleit: “Kom, gaan in
saam met my, Dok.” “Ek kan nie,” het hy geantwoord: “sy’s
nes ’n suster vir my. Ek kan nie teruggaan daarin nie, Bill.”

Ek het alleen begin ingaan, en hy het ’n verpleegster geroep
om saam met my in te gaan. Toe ek haar gesien het het ek ook
gevoel dat sy weg was. Die laken was bo_oor haar gesig
getrek. Sy was net ’n geraamte van haar vorige self^so maer
en bleek^O, goeiste! Ek het haar in my arms geneem en haar
begin skud. Ek het gehuil: “Skat, antwoord my!^God, laat
haar asseblief nog een keer met my praat.” Sy was alreeds
besig om die lyn oor te steek^Maar skielik het sy omgedraai
om terug te kyk na my. Sy het daardie groot, lieflike, sagte
bruin oë oopgemaak. Sy het begin om haar arms op te lig om
my te ontvang, maar sy was te swak; so ek het nader aan haar



34  WILLIAM BRANHAM_’N MAN GESTUUR DEUR GOD

afgebuk. Ek het geweet sy wou my iets vertel. Vriende, hier is
wat sy my vertel het (ten dele). Dit sal in my herinnering wees
tot die dag wanneer ek haar ontmoet.

HOPE BESKRYF PARADYS

Sy het gesê: “Ek was amper tuis. Hoekom het jy my
geroep?” Ek het haar vertel dat ek nie geweet het dat ek iets
onderbreek het nie. Sy het my begin vertel van die paradys
waarvandaan ek haar geroep het, hoe dit gelyk het^pragtige
bome en blomme, voëls wat sing, nie ’n pyn in haar liggaam
nie. Vir ’n oomblik het ek gedink dat ek haar nie moes geroep
het nie^(Maar, seën haar hart^sy geniet daardie plek nou
al vir ’n lang tyd.) Sy het opgeleef vir ’n paar oomblikke en
my vertel hoe sy huistoe geneem is deur sekere engelwesens.
Sy het my veraf in die verte hoor roep. Vriende, daar is ’n
land oorkant die rivier, iewers in die ver anderkant. Miskien
miljoene ligjare weg, maar dis daar^en ons is soontoe
oppad.

ONTHOU KLEIN INSIDENTE IN LAASTE URE

Sy het beskryf hoe mooi dit was. Sy het gesê: “Skat, jy het
daaroor gepreek, jy het daaroor gepraat, maar jy kan nie weet
hoe glorieryk dit is nie.” Sy het begeer om terug te gaan. Sy het
’n oomblik gepeins en toe het sy gesê: “Daar is twee of drie
dinge wat ek wil hê jy moet weet.” Ek het gevra: “Wat’s dit?”

“Onthou, Bill,” het sy begin: “eenkeer het jy gegaan om ’n
paar kouse vir my te kry?” (Ek het die keer onthou. Sy het
aangetrek om na Fort Wayne toe te gaan vir ’n diens daardie
aand en sy het ’n paar kouse nodig gehad. Sy het my gesê om ’n
sekere soortvan “vollengte” of “vollengte rug” “rayons” of
“chiffons” of so iets te kry. Ek kon nooit enigiets omtrent
damesklere onthou nie, so ek het in die straat afgegaan en vir
myself gesê: “Chiffon, chiffon, chiffon.” Iemand het gesê:
“Hello Bill.”^Ek het gesê: “Hello, chiffon, chiffon, chiffon.”
Toe het ek iemand anders ontmoet wat my vertel het hoe goed
die vis gebyt het, en ek het vergeet watter soort ek moes kry.
Ek moes hulle by Penney’s kry, maar ek het ’n meisie geken
wat by die tiensentwinkel gewerk het en ek het geweet dat sy
my sou help as ek haar die situasie sou vertel. Ek het soontoe
gehaas^(haar naam was Thelma Ford; sy is nou ’n buurvrou
van my)^Ek het gesê: “Thelma, ek wil ’n paar sokkies vir
Hope kry.” Sy het gelag: “O, Hope dra nie sokkies nie, sy dra
kouse.” “Wel, ’n paar kouse dan.” Sy het gevra: “Watter soort
wil sy hê?” Watter soort het julle?” in die hoop dat sy die naam
sou noem wat ek moes onthou. Sy het gesê: “Rayon, chiffon,

ens.” Wel, ongelukkig, het sy die verkeerde een eerste genoem,
maar dit het vir my na die regte naam geklink daarom het ek
gesê: “Dis reg!”

“Jy bedoel Hope wil rayon kouse hê?”
“Dis wat sy gesê het,” het ek geantwoord, so sy het hulle

begin toedraai. Maar toe ek vir hulle gaan betaal het ek gevind
dat hulle net 39 sent gekos het, so ek het twee paar gekoop.

Toe ek tuis kom om hulle vir haar te gee het ek haar begin
terg. (Julle weet hoe mans hulle vroue kan terg oordat hulle
winskopie_jagters is.) Ek het haar vertel dat ek die keer die
een was wat ’n winskoop gekoop het, en het die kouse vir haar
gegee. Sy het niks gesê nie, maar ek het gedink dat sy ’n bietjie
teleurgesteld gelyk het, en toe sy by Fort Wayne gekom het het
ek opgelet dat sy nog gekoop het. Sy was genoeg van ’n dame
om my nie toe van die fout te sê nie, maar sy het aan sulke
dingetjies soos daardie gedink in haar sterwensuur.

SPAAR GELD OM ’N GEWEER

VIR HAAR MAN TE KOOP

Haar lewe was stadig aan die wegsterf, maar sy het
voortgegaan. “Onthou die geweer wat jy in Louisville wou
koop en ons kon dit nie bekostig nie?” (Hoe goed het ek nie
onthou nie^ek was altyd ’n jagter, en toe ek daardie
spesifieke geweer gesien het het ek gedink hoe graag ek dit sou
wou hê.)

“Ja.” Ek het die trane uit haar sig probeer hou.
“Ek het my nikkels en tiensentstukke gespaar om dit vir

jou te koop. Dis net omtrent verby vir my, maar wanneer jy by
die huis kom sal jy die geld onder ’n papier bo_op die ou
buffet sien lê.”

Julle sal nooit weet hoe ek gevoel het toe ek daardie ses of
sewe dollar gekry het wat sy gespaar het al die tyd vir daardie
geweer nie. Ek het dit gekoop en het dit nog steeds, en beplan
om dit te hou solank as wat ek kan, en dit dan vir my klein
seuntjie te gee.

HAAR LAASTE WOORDE

Ek onthou dat dit toe was wat sy my gevra het om nie
alleen te lewe nie, om te trou met ’n goeie Christenmeisie wat
vervul was met die Gees van God en sou sorg vir die kinders.
Ek wou dit nie belowe het nie, maar ek het uiteindelik om haar
te plesier. ’n Paar oomblikke daarna het sy swak gesê: “Wel, ek
gaan nou oor.”

“Moenie so praat nie,” het ek gepleit.
“Ek gee nie om om nou te gaan nie,” het sy gesê: “vandat

ek gesien het hoe wonderlik dit is.”
“Gaan jy regtig nou, skat?” het ek in trane gevra.
“Ja.” Sy het in my oë gekyk en gesê: “Sal jy my altyd

belowe om hierdie wonderlike Evangelie te preek?” Ek het
belowe. Sy het gesê: “Bill, God gaan jou gebruik.” (Seën haar
hart^ek het dikwels gewonder of God haar nie sou toelaat
om af te kyk op ons soos ons van plek tot plek gaan in ons
bediening, en probeer om die roeping van God te gehoorsaam
wat sy gevoel het God sou stuur nie.)

Sy het voortgegaan: “Jy was ’n goeie man.” ’n Klein
verpleegstertjie het naby gestaan, en sy het aan haar gesê: “Ek
hoop dat jy ’n goeie man sal hê soos ek gehad het.” Natuurlik
het dit amper my hart uitgeskeur, maar ek het geweet ek moet
uithou om haar ontwil. Ek het probeer glimlag en gesê: “Skat,
as jy gaan sal ons jou begrawe bo_op Walnuthoogte tot Jesus
kom. En as ek voor daardie tyd ontslaap sal ek waarskynlik
langs jou wees.” So ek het gesê: “Indien nie, sal ek iewers buite
op die slagveld wees.” Soos die sagte bruin oë dowwer geword
het het ek voortgegaan: “Wanneer jy kom by die Nuwe
Jerusalem^soek na die oostekant van die hek en begin my
naam roep^Wanneer jy Abraham, Isak, Jakob, Paulus en
Stefanus en hulle almal sien aankom, sal ek daar wees,
Liefling.” Sy het my afgetrek na haar en my totsiens gesoen^
Toe het sy gegaan om by God te wees.

Hier is ek^steeds aan die worstel, werk, en hard probeer
om daardie belofte na te kom.

GESÊ BABA IS STERWEND

Nadat sy heengegaan het, is ek huistoe om na die babas om
te sien. Hoe wanhopig het ek ’n bietjie gemoedsrus gesoek. Ek
is na my moeder,^ek is na ons huis, Hope s’n en myne, orals,
niks het my tevrede gestel nie. Ek kon nie rus nie. Baie van
julle mense weet wat ek bedoel. Daardie aand het ek
uiteindelik bed toe gegaan en probeer slaap. Iemand het aan
die deur geklop. Ek het gedink: “Wat kan dit nou wees?”^’n
Stem het geroep: “Billy, jou baba sterf nou.”

Ek sal die nag wat hy my kom vertel het nooit vergeet nie.
Ek het gedink: “O, my goeiste! Wat is dit?” toe hy aan die deur
klop. Asof dit nie genoeg was dat ek daardie dag my vrou
verloor het nie, het die vriend gekom met die nuus dat my
babadogter sterwend was. Toe ons in sy klein bakkie klim om
na die baba te gaan, het ek gedink dat die lewe net op ’n einde
was. Hoe kan die dinge wees! Toe ons daar aankom het ons die

baba baie naby die dood aangetref. Dr. Sam Adair het gekom
en haar ondersoek. Hy het vir my gesê daar is niks waarvan hy
weet wat gedoen kon word nie, maar ons het nietemin met haar
na die hospitaal gehaas. Toe het ’n spesialis van Louisville ook
gereken dat daar min hoop was. Hulle het my na die hospitaal
se laboratorium geneem en my die kiem uit die baba se
rugmurg gewys. Sy het ruggraatmeningitis gehad wat sy by
haar ma aangesteek het. Daar was geen kans hoegenaamd vir
haar om ooit gesond te word nie. Sy sou binnekort sterf. Ek
kan nie met menselippe beskryf hoe dit my gebreek het nie. Als
anders het verkeerd geloop en toe het dit gebeur. Dit wys net
dat jy nooit weet wat die toekoms inhou nie.

Ek het toe gegaan om my baba te sien waar die
afgesonderde gevalle in die kelderverdieping behou is. Ek het
die klein liefling daar sien lê. As ek nou daaraan dink, breek
dit net my hart. Dit was somertyd en die hospitaalpersoneel,
wat baie besig was, het haar nie die regte sorg gegee nie. Soos
ek ingestap het, het ek na haar gekyk en sy het na my probeer
kyk. Sy was net groot genoeg om mooi en mollig te wees. Die
arme klein ding het nooit uit die spasma wat die meningitis
veroorsaak het, gekom nie. Een van haar bene was opgetrek en
een van haar arms het getrek. Haar klein beentjie het op en af
beweeg. O! So ’n jammerlike gesig.

Ek het by die bed neergekniel en begin bid. Ek het
uitgeroep: “God, moet asseblief nie my baba neem nie.” Ek het
geweet ek het ’n groot fout gemaak deur nie alles te laat vaar
en in evangelisasiewerk te gaan nie. Ek glo die gawe was toe
gereed om gemanifesteer te word, maar ek het nagelaat om te
gaan. Ek het neergeval en begin bid en huil en God gevra om
haar lewe te spaar. Dit was asof ’n donker gordyn tussenin
gehang het en sy was aan die sink. Ek het opgestaan om na
haar te kyk en gesê: “Sharon, ken jy nie vir pappa nie?”
Waarlik, ek glo sy het geweet ek is daar. Dit het gelyk of sy
probeer om haar klein handjie te waai en haar lippie het
gebewe asof sy wou huil. Dit was tragies_die pyn was so groot
dat haar klein ogies skeel geword het. O! Wanneer ek ’n skeel
kind sien, dink ek aan daardie tyd_my baba se oë wat skeel
word van sulke erge lyding. Julle wat kinders het weet hoe ek
gevoel het.

MOEDER EN BABA SAAM BEGRAWE

Ek het gebid en haar die hande opgelê. Maar die engele het
’n rukkie later gekom en die klein liefling geneem om by haar
ma te wees. Ek is terug huistoe, troosteloos en uitgeput. Twee
dae later het ons haar in haar moeder se arms begrawe. Ek
onthou dat ek hartseer en ontsteld by die graf gestaan het.
Broer Smith, die Metodiste predikant daar in die stad, het die

diens vir beide gehou. O! Hoe het ek gevoel! Dit was
onhoudbaar. Op ’n manier het die blare wat op die bome in die
wind waai, my aan die ou lied herinner:

Daar is ’n land daar oorkant die rivier wat hul
die soet ewigheid noem,

En ons bereik daardie oewer slegs op geloof se
weg.

Een vir een bereik ons die poort, om daar te
woon by die onsterflikes,

Wanneer hulle daardie goue klokke lui vir jou
en my.

Ek weet dat eendag die graf sal oopbars, want daar is ’n leë
grafkelder in Jerusalem. Ek weet dat dit eendag oopgemaak sal
word ook omdat hulle geglo het in Jesus Christus, hulle
opgestane Verlosser.

Ek is terug werk toe en het alles wat ek kon, probeer doen
om die groot rekeninge en skuld wat ek gemaak het, af te
betaal. Ek sal nooit een oggend vergeet toe ek ’n paalmeter
gelees het, op hoofweg 150, naby New Albany nie. Ek het by
myself gesing: “Op ’n afgeleë heuwel het ’n ou ruwe kruis
gestaan; die teken van lyding en skande.” Die son het helder
geskyn en die paal het ’n skadu gegooi op ’n heuwel voor my.
Dit was teen so ’n hoek dat die dwarsstaaf en my eie liggaam
wat aan sy veiligheidsgordel hang, ook die skadu gevorm het.

Daar was die kruis weereens!

TROOSTELOOS EN SONDER HOOP

OOR DOOD VAN GELIEFDES

Ek wou gaan en by die familie wees. Lewe op aarde het vir
my niks meer ingehou nie. Alles waarvoor ek moes lewe was in
die volgende wêreld; sonder hulle kan my gebroke hart nie die
moed vind om die stryd voort te sit nie. Maar dit was God se
wil, skat ek, om Sy Gawe te hou^Hy het ’n plan gehad en dit
moes uitgewerk word. Ek is seker dit het elke tragedie en diep
smart wat ek moes deurgaan vereis om my te bring tot die punt
waar Hy my kon gebruik. God weet wat die beste is.

Ek het van die paal afgeglip; sweet het oral oor my
uitgeslaan; ek het gebewe. Ek het net my spore afgehaal,
opgehou en huistoe gegaan. Ek het die huis binnegegaan,
desperaat gehoop vir iets wat my gedagtes van my verdriet sou
wegneem. Maar wat kon ’n leë huis doen?^’n huis met alles
nog soos sy dit gelaat het. Alles waarna ek gekyk het, het my
aan haar herinner. Soos wat ek terneergedruk deur die huis
geloop het, het my oë op posstukke, wat ingekom het, geval. Op
een koevert het ek hierdie woorde gelees: “Mej. Sharon Rose

Branham.” My hart het opnuut gebreek. Dit was ’n brief van
die bank en ’n klein tjek wat aan my baba gestuur is.^Haar
klein Kersfees_spaargeldjies is teruggestuur; ek dink dit het
omtrent $1.80 bedra. O, mensig! Ek het begin huil en het op die
vloer neergekniel. Ek was so bedruk; alles het te veel gelyk om
te verduur. Terwyl ek daar gekniel het, het ek gedink: “Here,
as u my nie help nie, weet ek nie wat ek sal doen nie!”

VAL IN DIEP SLAAP, DROOM VAN DIE HEMEL

Skielik het ek in ’n uitgeputte slaap geval^(dit was ’n
welkome verligting). Terwyl ek geslaap het, het ek gedroom ek
is daar ver in die Weste (ek was altyd lief vir die Weste), ek was
aan die stap met ’n paar stewels en een van daardie groot
westerse hoede. Ek het by ’n ou tentwa verbygegaan; een van
die wiele was stukkend, en ek het daardie lied: “Die Wiel van
die Wa is Stukkend” gefluit. Ek is verras deur die verskyning
van ’n pragtige jongmeisie so 17 of 18 jaar oud. Sy het soos ’n
engel gelyk waar sy daar gestaan het, in wit geklee, haar
pragtige blonde hare wuiwend, haar blou oë glinsterend.

Ek het gesê: “Goeie more, juffrou” en begin verbystap,
maar sy het gesê: “Hello, Pappa.” Ek het omgedraai, verbaas
en verdwaas, en sy het herhaal: “Hello, Pappa.”

Ek het gesê: “Verskoon my^ek is jammer, maar ek
verstaan nie. Hoe kan ek jou pappa wees? Jy’s dan amper so
oud soos ek. Daar moet ’n fout wees.”

“Jy weet maar net nie waar jy is nie, Pappa”, het sy
geantwoord. “Onder op die aarde was ek jou klein Sharon.”

Ek het gesê: “Nie jy nie.”
Sy het gesê: “Ja, daar op die aarde was ek jou Sharon.”
“Maar jy was net ’n klein baba,” het ek gesê.
Toe herinner sy my: “Pappa, onthou jy nie jou lering oor

onsterflikheid nie?”
Ek het gesê: “Ja, ek onthou my lering daaroor. Is dit

hoekom jy so hier is?”
“Pappa, waar is Billy Paul?” het sy vra. (Dit is my klein

seuntjie).
Ek het vir haar gesê dat hy net ’n rukkie gelede by my was.
Sy het gesê: “Moeder soek na jou, Pappa, dus sal ek maar

hier bly en wag vir Billy Paul om op te daag.”
“Waar is Moeder,” het ek gevra.
Sy het gesê: “Kyk na jou regterkant, Pa,” en ek het

omgekyk na my regterkant. O, dit het gelyk na strale heerlike
lig wat oor ’n berg skyn, pragtige herehuise tussen groen
heuwels, blomme en bome. Die tong kan nooit beskryf wat ek

in daardie toneel gesien het nie. Sharon het een van die groot
huise aan my uitgewys en my gesê om soontoe te gaan; dit was
my huis en moeder het daar vir my gewag.

“My huis?” het ek gevra, verstom. “Ek het dan nooit ’n huis
gehad nie.”

“Wel, Pappa, jy het nou een. Gaan nou en ek sal hier vir my
broer wag.”

ONTMOET SY VROU WEER

Ek het langs ’n klein paadjie wat na die huis lei begin
opgaan, en toe ek by die lieflike plek aankom, sien ek my vrou
wat uitkom om my te ontmoet, so pragtig aangetrek in wit,
haar lang donker hare wat teen haar rug afhang. Ek kan die
gevoel wat ek gehad het om haar weer te sien nie beskryf nie.
Ek het haar gevra om dit alles aan my te verduidelik, ek kon
nie verstaan hoe dit kon wees nie. Ons het gesels soos altyd, en
ek het opgemerk in watter pragtige jong dame ons klein dogter
opgegroei het, waarmee sy saamgestem het. Maar ek kon net
nie verstaan nie.

Sy het gesê: “Ek weet jy kan dit nie verstaan nie, want
aardse dinge is nie soos hierdie dinge hier nie. Dit is die
hemel.”

“Maar ek verstaan nie omtrent hierdie pragtige woning nie.
Is dit joune?”

“Ja,” het sy geantwoord, “dit is ons ewige tuiste.”
“Maar ek verstaan nie hoekom ek die geleentheid moet hê

om in ’n plek soos diè te wees nie.”
Sy het mooi met my gepraat: “Na al die baie take en

geswoeg en arbeid waardeur jy op aarde gegaan het, het jy nou
huistoe gekom om te rus. Wil jy nie sit nie?”

Ek het omgedraai om te sit en daar was vir my ’n groot
stoel^’n Morris_stoel. Ek het na die stoel gekyk, en ek het na
Hope gekyk. Sy het geglimlag en gesê: “Ek weet wat jy dink.”

Dis hoe dit was: Toe ons pasgetroud was het ons nie enige
meubels of baie van enigiets in ons klein huisie gehad nie^
behalwe ’n ou opvoubed wat iemand ons gegee het, ’n stoof
waarvoor ek sowat ’n doller en ’n kwart betaal het en toe ’n
paar roosters voor moes koop, ’n ou leer opvoubed wat baie
verslete was en verskeie gate in gehad het, en een linoleum mat
op die voorkamervloer.^Maar ons het dit geniet en was
gelukkig saam, want ons het ware liefde gehad.

Maar een ding wat ek altyd wou gehad het was ’n Morris_
stoel. Ek het heeldag hard gewerk en dan saans gepreek en laat
ingekom, en dit het gelyk of ek gedink het om ’n groot Morris_

stoel te hê om in te kom en in te rus. Eendag het ons besluit ons
kan een koop; toe gaan ons dorp toe oorkant die rivier en kyk
na ’n paar. Die een wat ons gekoop het was ’n groene. Ek sal
dit nooit vergeet nie. Dit het omtrent vyftien doller gekos. Ek
moes drie doller neersit en ’n doller per week betaal. Wel, ek
het op datum gebly met die betalings tot ons so agt of tien
doller afbetaal het, en ek kon nie die betaling maak nie. Ek het
twee of drie weke oorgeslaan omdat ons dit net nie kon spaar
nie. Julle weet almal net wat dit beteken as jy nie kan uitkom
nie. Op ’n dag het ek vir haar gesê: “Skat, jy sal hulle moet vra
om die stoel te kom haal, want dit het al twee of drie maal
agterstallig geraak; hulle het ons ’n aanmaning gestuur, en ek
kan nie nou nog ’n betaling daarop maak nie. Jy weet ons moet
ons ander rekeninge betaal, dus sal ons net daarsonder moet
klaarkom.” Sy het gesê: “Wel, ek wil dit nie doen nie.” Toe hou
ons dit ’n dag of wat langer. Dan onthou ek die aand toe ek van
die werk af tuisgekom het, en dit was weg. Sy was so dierbaar
teenoor my, en het vir my ’n kersie_pastei gebak en alles
gedoen waaraan sy kon dink om my gedagtes daarvan af te lei
en my op te beur. Ek onthou hoedat, toe ek kamer toe is om te
gaan sit en dit nie daar was nie, ons albei so ’n bietjie moes
huil. Sy was so dierbaar.

Sy het toe daar in my droom gestaan en gesê: “Ek skat jy
onthou alles van ons stoel.^Wel, hierdie een sal nie van jou
weggeneem word nie.^Dit is betaal. Sit en rus.”

Dis onnodig om dit te sê; God het my die nodige krag gegee
om voort te gaan. Ek het gepreek en verskeie werke gedoen, en
uiteindelik ’n staatswildbewaarder in Indiana geword, die
werk wat ek gedoen het toe die Gawe in 1946 na my gekom het.
God het my geseën en genadiglik vergoed, waarvoor ek Hom
nederig dank. Vir etlike jare moes ek beide ma en pa wees vir
my klein seuntjie, maar later het die Here vir my ’n liewe,
nederige vrou gegee en nou het ons ’n klein dogtertjie.

Hoofstuk 8

Engel se Besoek voorafgegaan
deur Merkwaardige Gebeure

Die tyd was nou op hande dat God Homself aan William
Branham sou openbaar op ’n wyse wat nie net sy eie bediening
radikaal sou affekteer nie, maar die uitkoms daarvan sou ’n
diepgaande uitwerking op die Christelike wêreld hê. Dit sou ’n
teken wees waarteen sommige sou praat, maar vir ander
menigvuldigde duisende sou dit ’n rede tot lofprysing en
danksegging teenoor God wees, en vir sommige was dit ’n
inspirasie wat ’n honderdvoudige toename in hul bediening
teweeg sou bring.

Ons het alreeds op ’n aantal dinge gelet wat die besoek van
die engel aan William Branham voorafgegaan het, en daar is
ander wat van besondere belang sou wees om op te teken, al
laat tyd en ruimte ons toe om net ’n paar van hulle te noem.
Van sommige ander word vertel in die visioene opgeteken in
die laaste gedeelte van hierdie boek. Nietemin, een insident
wat voorgekom het was van so ’n ongewone aard, en omdat by
geleentheid deur Broer Branham daarvan melding gemaak is,
sal ons op hierdie tydstip daaraan aandag gee. Dit is ’n
merkbare feit in die Bybelse verhaal dat, terwyl kerklike leiers
berug stadig was om diè wat spesiale opdrag van God ontvang
het, te herken, bose geeste snaaks genoeg, dikwels sonder
versuim hierdie herkenning gemaak het. Die eerste
wonderwerk betrokke in die bediening van Christus, soos
opgeteken in die boek Markus, het te doen met ’n snaakse
getuienis, komende soos dit is van ’n bose gees. Jesus het na die
stad Nasaret teruggekeer om die Evangelie te verkondig aan
diegene in sy tuisdorp. Die mense van daardie stad het egter,
verre van die identiteit van die merkwaardige Persoon in hulle
midde te herken, sterk eksepsie geneem teen Sy klaarblyklike
verandering in beroep van ’n skrynwerker na diè van ’n
profeet. Maar die erkenning wat hulle weerhou het, is gou
toegegee deur die bose gees in die man wat in hulle sinagoge
was, en wat in die teenwoordigheid van Christus uitgeroep het:
“Ek ken U, wie U is: die Heilige van God.” Net so, het die

legioen duiwels in die maniak van Gadara, toe Hy naderkom in
’n harde stem uitgeroep: “Wat het ek met U te doen, Jesus,
Seun van die allerhoogste God?”

Weer toe die Apostel Paulus sy sendingwerk in Europa, in
die stad Fillipi begin het, is hy, in plaas dat hy soos ’n profeet
verwelkom is, deur ruwe hande geneem en in die blok geplaas
in die binneste gevangenis. Maar die gees van waarsegging in
’n klein dogtertjie was gou om te onderskei wie Paulus en Silas
was, en het uitgeroep en gesê: “Hierdie manne is dienaars van
God, die Allerhoogste, en hulle verkondig aan ons die weg van
verlossing.”

Dit is dan nie verbasend nie dat die gawe wat vir die
bediening van William Branham voorbestem was, deur geeste
van waarsegging herken is, nog voor hy self die doel van die
gawe ten volle verstaan het. By ’n geleentheid toe hy by ’n
astroloog verbygegaan het, het die vrou, toe sy hom sien, hom
nader gewink, want sy wou met hom praat. Toe hy nader
gekom het, het sy gesê: “Ek sê, het jy geweet jy is onder ’n
teken gebore en het ’n gawe van God?” Ander ondervindinge
van so ’n aard het voorgekom en hom vir ’n ruk ontstel, maar
later het hy verstaan. Soos nog Christus nog Paulus die
getuienis van bose geeste aanvaar of waardeer het nie, en
eerder hulle beveel het om stil te bly, so onderskryf Broer
Branham natuurlik in geen sin die sogenaamde
pseudo_wetenskappe van astrologie en fortuinvertellery van
watter soort ook al nie, selfs alhoewel hulle getuienis by
geleentheid die gawe van God bevestig. Die Here het baie
maniere om bedienings van sy diensknegte te bevestig en te
regverdig sonder om op die getuienis van bose geeste staat te
maak. En, natuurlik, die Skrif praat streng daarteen dat
kinders van God sulke bronne raadpleeg. (Jes. 47:13_14)

Elders het ons genoem dat Broer Branham na sy bekering
’n Baptiste_prediker geword het, deur Dr. Roy Davis van
Jeffersonville georden is, en ’n aktiewe bediening in daardie
stad begin het. Teen die einde van ’n groot tentbyeenkoms het
hy ’n groot getal kandidate in die Ohiorivier gedoop tussen
skares mense wat op die walle byeen was om die diens dop te
hou. Daar was omtrent 130 mense wat gedoop moes word en dit
was ’n warm dag in Junie. Toe Broer Branham op die punt was
om die sewentiende persoon te doop, het hy ’n stil sagte stem
gehoor wat sê: “Kyk op.” Drie maal is die woorde herhaal. Hy
het opgekyk en daar uit die lug het ’n helder ster verskyn. Na

’n paar sekondes verloop het, het die mense opgekyk en baie
van die mense het die ster ook gesien. Sommige het flou
geword en ander het geskree en nog ander het weggehardloop.
Toe is die ster blykbaar teruggetrek die lug in. Die insident het
soveel belangstelling gewek dat ’n verslag daaroor in die
plaaslike koerant verskyn het.

Op ’n ander keer was Broer Branham in ’n groot stad vir
drie aande se dienste. Die eerste een vir wie gebid moes word,
was ’n klein kindjie wie se voete deur polio inmekaar getrek is
sodat hy op sy tone moes loop. Skielik het dit gelyk of ’n helder
lig op hom gekeer is. Verwonderd oor die ongevoeligheid van
die opsigter om die spreilig op hom te draai, het hy sy oë
oopgemaak, en kyk, ’n ster van lig het voor hom gestaan.
Wanneer hy hierdie insident herroep sê hy: “Ek het die seuntjie
laat val of anders het hy uit my arms gespring.^ek het nie
geweet wat gebeur het nie, want dit was asof elke senuwee in
my liggaam verlam was. Toe hy die vloer tref het sy voete
normaal geword, en vir die eerste keer in sy lewe het hy
natuurlik geloop van die platvorm af. Ander merkwaardige
dinge het gebeur, en baie mense het hulle harte vir Christus
gegee daardie aand.”

Soortgelyke gebeure het van tyd tot tyd in die lewe van
William Branham voorgekom. Vir ’n seisoen het hy nagelaat
om die roeping van God te volg om voort te gaan met hierdie
bediening van verlossing. Toe het daar daardie swart tydperk
van sy lewe gekom wat ons opgeteken het toe hy sy vrou en
kind verloor het, en smart op smart gevoeg is. Ten laaste, egter,
het hy die plek bereik waar hy besluit het sy lewe sal heeltemal
aan God oorgegee word, en dat hy sal doen wat God ook al
wou hê hy moes doen. Dit was toe dat die merkwaardigste
besoeking van sy lewe plaasgevind het, toe ’n engel in persoon
hom besoek het en hom ’n plegtige opdrag van die Allerhoogste
gegee het. Die verhaal van hierdie oortreffende belewenis sal in
die volgende hoofstuk vertel word deur Broer Branham self.

Hoofstuk 9

’n Engel vanaf die
Teenwoordigheid van God

Die merkwaardige engelbesoek deur Broer Branham
ontvang, het geen geringe verwondering onder baie van die
mense van God sowel as die ongereddes, veroorsaak nie.
Terwyl ’n paar die bediening van die bonatuurlike verwerp,
soos sommige ook in die dae van Christus gedoen het, is die
oorweldigende meerderheid van die mense wat die Branham
byeenkomste bywoon ten volle oortuig van die realiteit van die
engelbesoeking.

Dit is so dat God uiteenlopende en soms baie misterieuse
maniere kies om Homself aan Sy diensknegte, spesiaal
geroepe vir een of ander belangrike diens, te openbaar. Aan
Moses, die verlosser van Israel, het Hy in die Brandende Bos
verskyn. Deur die Kinders van Israel is Hy gevind in die
Vuurkolom snags en die Wolkkolom bedags. Samuel het Hom
gehoor as ’n Stem wat in die nag roep. Vir Elia was Hy die
Sagte Klein Stem. Aan Abraham het hy in die Teofanie of ’n
menslike vorm verskyn, en Paulus het Hom gesien in Sy
opgestane heerlikheid soos ook Johannes, die Geliefde.
Miskien, egter, was die algemeenste bonatuurlike besoeking,
in Bybelse tye, deur ’n engelbesoeker. So het engele verskyn
aan Abraham, aan Moses, aan Josua, aan Gideon, aan Dawid,
aan die profete, aan Sagaria, aan Maria, aan die
skaapwagters, aan die apostels, en andere. In die meeste
gevalle was bonatuurlike besoeking nie blote visioene nie,
maar werklike verskynings van ’n engelwese. Dus is die
verhaal van die engel se verskyning aan Broer Branham nie
sonder volle Bybelse presedent nie.

Inderdaad is die waarheid van engele_bediening aan
sterflikes heeltemal volgens die Woord van God. Dit word
algemeen erken dat die gawes van die Gees ten minste tot in
sekere mate aan die kerk herstel is. Maar wat van die gawe van
die onderskeiding van geeste? Baie het aangeneem dat hierdie
gawe net die herkenning van bose geeste insluit. Alhoewel die
gawe sekerlik die opspoor van bose geeste moet insluit, MOET
ONS ONTHOU DAT DAAR BAIE MEER GOEIE GEESTE AS
SLEGTES IS. Wat van die engele? Op watter sfeer bedien
hulle? Die antwoord word gegee in Heb. 1:14: “Is hulle nie
almal dienende geeste wat vir diens uitgestuur word ter wille
van die wat die saligheid sal beërwe nie?”

ENGELE BEDIEN GOD SE MENSE

Hoewel ons gewoonweg nie engele kan sien nie, is dit uit
die Skrifte duidelik dat hulle baie keer in die geselskap van die
kinders van God is. Sonder twyfel, as ons ten volle besef het
dat daar hemelse persone in ons nabyheid is wat daagliks ons
optrede en miskien ons gedagtes dophou, sou dit ’n diepgaande
uitwerking op ons lewens gehad het. Tog moet dit die geval
wees (Matt. 18:10); ook Ps. 34:7: “Die Engel van die Here trek ’n
laer rondom die wat Hom vrees, en red hulle uit.” Ons kon die
groot getal Skrifverwysings aanhaal wat met die aardse
bediening van engele handel, maar dit is nie nodig nie. Die feit
is dat bykans alle Bybelleraars die werklikheid van sodanige
bediening glo en leer. Hoekom dan word engele nie meer
dikwels gesien nie? Blykbaar het ons die werking van hierdie
bogenoemde gawe nodig om ons swak menslike sintuie in staat
te stel om anderkant die sluier te kyk en sulke hoogsedele
wesens soos engele waar te neem. Elisa het klaarblyklik hierdie
gawe gehad en ons het die weergawe van sy gebed waarin hy
vra dat sy dienaar se oë geopen mag word sodat hy ook die
hemelse skare van die Here kan sien.

“En Elisa het gebid en gesê: Here, open tog sy oë,
dat hy kan sien. En die Here het die oë van sy dienaar
geopen, dat hy kon sien, en meteens was die berg vol
perde en waens van vuur rondom Elisa.” (II Kon. 6:17)

Daar is talryke gevalle op rekord waar mense net voor
hulle vertrek van hierdie wêreld, teenwoordige engele
waargeneem het. Blykbaar volgens Jesus se woorde, is dit een
van die take van engelwesens om die menslike gees, wanneer
dit sy verbrokkelende woning van klei verlaat, na die Paradys
te voer (Luk. 16:22). Dit skyn asof wanneer die growwer
menslike sintuie faal, die sintuie van die gees aangewakker
word en in staat is om dinge waar te neem wat gewone
sterflinge nie kan nie.

DIE ENGEL SE BOODSKAP AAN BROER BRANHAM

Die engel het gedurende die eerste besoeking vir miskien ’n
halfuur met Broer Branham gepraat. Ons betree weer Bybelse
tyd, en daar sal sonder twyfel meer sulke bonatuurlike
openbarings wees soos die tyd verloop. Wat sulke besoekings
betref is daar een punt wat fundamenteel is. ’n Engel van die
Here sal nooit iets openbaar wat nie streng met die Skrifte
ooreenstem nie. Inderdaad is ons beveel om die Woord van God
bo die openbaringe van engele te plaas, want dis bekend dat
Satan soos ’n engel van lig verskyn het. Maar ’n valse gees
word gou opgespoor deur die geestelik ingestelde. Satan is die

vader van onwaarheid, ’n gewoonte_leuenaar, en hy kan
homself nie lank vertoon sonder om ’n leuen te vertel of
uitsprake te maak wat die Skrifte verdraai, verwring, ontken
of daarvan wegneem of daaraan toevoeg nie. Sy eerste gesprek
met ’n lid van die menslike ras, Eva, het die vertel van ’n
blatante leuen behels. Maar die gevolge van die engelbesoeking
aan William Branham was ’n steeds stygende golf van
herlewing wat oor die wêreld weerklink het, en die einde is
daar nog nie. Ons sal nou Broer Branham in sy eie woorde die
verhaal laat vertel van hoe die engel hom ontmoet, met hom
gepraat, en hom dinge aangaande werk wat God hom geroep
het om te doen, vertel het:

*  *  *  *  *

Ek moet julle vertel van die engel en die koms van die
Gawe. Ek sal die tyd nooit vergeet nie, Mei 7, 1946, ’n baie mooi
seisoen van die jaar in Indiana, waar ek nog as ’n
wildbewaarder gewerk het. Ek het huistoe gekom vir
middagete, en het net om die huis gestap en my wapen
afgehaal toe ’n baie goeie vriend van my, Prod Wiseman, ’n
broer van my klavierspeler in die kerk, my nader en vra om
saam met hom na Madison te gaan die middag. Ek het hom
gesê dis onmoontlik, want ek moes patrolleer, en terwyl ek om
die huis stap onder ’n esdoringboom, het dit gelyk of die hele
top van die boom loskom. Dit het gelyk of iets neerstort deur
daardie boom soos ’n groot stormwind^hulle het na my toe
gehardloop^My vrou het uit die huis gekom, verskrik en my
gevra wat verkeerd is. Ek het ’n houvas op myself probeer kry,
gaan sit en vir haar vertel dat na al die stuk of twintig jaar van
bewus wees van hierdie eienaardige gevoel, die tyd nou
aangebreek dat ek moes uitvind waaroor dit alles gaan. Die
krisis het gekom! Ek het haar en my kind gegroet en haar
gewaarsku dat indien ek nie binne ’n paar dae terug is nie, ek
dalk nooit sal terugkom nie.

Daardie namiddag is ek weg na ’n geheime plek om te bid
en die Bybel te lees. Ek het diep in gebed geraak; dit was asof
my hele siel uit my wou skeur. Ek het voor God gehuil.^ek
het my gesig op die grond gelê.^ek het na God opgekyk en
uitgeroep: “As u my sal vergewe vir die wyse wat ek opgetree
het, sal ek probeer om beter te vaar.^Ek is jammer dat ek al
die jare so nalatig was om die werk te doen wat u wou hê ek
moes doen.^Sal u op ’n manier met my praat, God? As u my
nie help nie, kan ek nie voortgaan nie.”

Toe, later in die nag, teen omtrent die elfde uur, het ek al
opgehou bid en regop gesit toe ek ’n lig wat in die kamer
flikker opmerk. Ek het gedink iemand kom met ’n flitslig aan
en het by die venster uitgekyk, maar daar was niemand nie, en

toe ek terugkyk, het die lig op die vloer uitgesprei en wyer
geword. Ek weet dit lyk baie eienaardig vir julle, soos vir my
ook. Soos die lig uitgesprei het, het ek natuurlik opgewonde
geraak en uit die stoel opgestaan, maar toe ek opkyk het daar
daardie groot ster gehang. Dit het egter nie vyf punte soos ’n
ster gehad nie, maar het meer soos ’n bal vuur of lig wat op die
vloer afskyn, gelyk. Net toe het ek iemand oor die vloer hoor
loop, wat my weer laat skrik het aangesien ek van niemand
geweet het wat daarheen sou kom behalwe ekself nie. Toe sien
ek die voete van ’n man deur die lig aankom na my toe, so
natuurlik soos julle na my toe sou loop. Hy het gelyk soos ’n
man wat in menslike gewig sowat tweehonderd pond sou weeg,
in ’n wit kleed geklee. Hy het ’n gladde gesig gehad, geen baard
nie, donker hare tot op sy skouers, nogal donker van gelaat met
’n baie aangename voorkoms, en soos hy nader kom het sy oë
myne gevang. Toe hy sien hoe bevrees ek was, het hy begin
praat, “Vrees nie. Ek is gestuur uit die teenwoordigheid van
die Almagtige God om vir jou te sê dat jou sonderlinge lewe en
jou misverstane weë daar was om aan te dui dat God jou
gestuur het om ’n gawe van goddelike genesing na die mense
van die wêreld te neem. AS JY OPREG SAL WEES, EN DIE
MENSE KAN KRY OM JOU TE GLO, SAL NIKS VOOR JOU
GEBED STANDHOU NIE, NIE EENS KANKER NIE.”
Woorde kan nie uitdruk hoe ek gevoel het nie. Hy het my baie
dinge vertel wat ek nie die plek het om hier op te teken nie. Hy
het vir my gesê hoe ek in staat sal wees om siektes op te spoor
deur vibrasies op my hand. Hy het weggegaan, maar ek het
sedertdien verskeie kere gesien. Hy het aan my verskyn
miskien een of tweemaal in die bestek van ses maande en het
met my gepraat. ’n Paar keer het hy sigbaar verskyn in die
teenwoordigheid van ander. Ek weet nie wie hy is nie. Ek weet
net dat hy ’n boodskapper van God vir my is.

Onnodig om te sê, ek het vir die siek mense begin bid. Ek
maak nie daarop aanspraak om die plek van ’n dokter in te
neem nie.^ek weet dat dokters in staat is om die natuur aan
te help, maar hulle is net mense.^God is Almagtig. Die groot
dinge wat gedurende hierdie maande plaasgevind het is te
talryk om ooit opgeteken te word, maar God het die engel se
woorde aan my keer op keer bevestig. Dowes, stommes,
blindes, alle soorte siektes is genees, en duisende getuienisse is
tot op datum opgeteken. Ek het geen krag van my eie om dit te
doen nie.^ek is ’n hulpelose mens tot ek Sy teenwoordigheid
aanvoel. Baie mense wat hierdie byeenkomste bygewoon het
weet dat hul siektes en sondes vir hulle reg van die platvorm af
genoem is. Liewe leser, moet asseblief nie my arme,
ongeletterde manier, van dit aan jou probeer oordra,
misverstaan nie. Ek sê dit dat jy ’n duideliker insig kan hê van
hoe om voordeel te trek uit God se gawe. Hy het vir my gesê om
opreg te wees en die mense te kry om te glo en dit is wat ek

probeer doen. God het altyd iets of iemand om deur te werk, en
ek is slegs ’n instrument wat Hy gebruik. Geen sterfling kan
krediet eis vir die doen van ’n wonderwerk nie, en ek is net ’n
sterfling. Ek weet nie hoeveel langer God my sal toelaat om dit
te doen nie, maar deur Sy genade is dit my voorneme om Hom
te dien na die beste van my vermoë deur Sy mense te dien
solank as wat Hy my toelaat om te leef.

*  *  *  *  *

Daar was sekere ander dinge wat die engel vir Broer
Branham gesê het gedurende hierdie merkwaardige besoeking
waarvan van tyd tot tyd in sy prediking vertel is. Een van
daardie dinge betref die twee tekens wat aan hom gegee sou
word. Soos reeds vermeld, sou die eerste teken, nie vir genesing
nie, ’n gawe in sy linkerhand wees; deur die krag van God, sou
hy met hierdie gawe die siektes wat die mense gehad het uitken
of opspoor. Hierdie bonatuurlike teken sou die opbou van die
geloof van die hele samekoms tot gevolg hê. Dan sou daar ’n
tweede teken gegee word, sodat as hulle die eerste nie geglo
het nie, hulle die tweede sou glo. Dit herinner ons aan die
verhaal van Moses wat ook twee tekens gegee was, sodat as die
mense die eerste nie geglo het nie, hulle die tweede sou glo.
(Eks. 4:1_8).

Nou sou hierdie tweede teken, volgens die engel, ’n gawe
wees wat Broer Branham in staat sou stel om die gedagtes en
dade in die verlede van die indiwidu waar te neem. Soms sou
die openbaring wees van ’n insident in die persoon se lewe
wat net die indiwidu self van geweet het, en die openbaring
waarvan die persoon se geloof grootliks sou versterk. Ons kan
byvoeg dat enige sonde wat onder die Bloed, nooit openbaar
word nie, maar in die geval dat die ding bedek was en
onbelyd, sou dit deur hierdie gawe aan die lig kom, en so
gewoonlik die persoon tot ’n onmiddellike belydenis bring.
Ons het die werkinge van hierdie twee tekens gesien, en kan
met groot sekerheid sê dat die manifestasie van hierdie gawes
so perfek is soos ooit deur ’n menslike wese beoefen. Die
eerste teken is onmiddellik na die besoeking gegee. Die
tweede teken is slegs relatief onlangs in die bediening van
Broer Branham sigbaar.

In verband met hierdie teken, het die engel hierdie
belangrike stelling gemaak_dat die gedagtes van mense harder
praat in die hemel as hulle woorde op aarde. Hoe ’n gewigtige
waarskuwing is dit nie, en hoe dringend is dit nie dat ons almal
absoluut opreg voor God sal wees en ’n sober, eerlike lewe in
die vrees van God sal lei nie.

Nog ’n ander ding wat die engel gesê het was dat Jesus baie
gou sou kom en dat hierdie opdrag een van die tekens was van

die nabyheid van Sy koms; dat as Broer Branham getrou sou
wees aan sy roeping, die gevolge daarvan na die hele wêreld
sou uitreik en die nasies sou skud. Eindelik het die engel
aangedui dat God deur hierdie tekens Sy mense byeenroep in
die eenheid van die Gees, dat hulle een van hart en eenparig sal
wees.

Meer sal oor hierdie engelbesoeking en sy nagevolge gesê
word in die volgende hoofstuk as ons luister na die getuienis
wat van die mense in Broer Branham se eie gemeente kom.

Hoofstuk 10

Begin van die Nuwe Bediening

Na die besoeking van die engel, het Broer Branham
teruggekeer na sy huis. Sondagaand het hy gepraat in sy
tabernakel in Jeffersonville. Die mense van sy kerk het in hom
geglo en hom liefgehad. Dit is na hulle wat ons op hierdie
tydstip gaan vir die voortsetting van ons verhaal oor die
verloop van gebeure wat nou vinnig ontvou het en wat spoedig
vir Broer Branham op die verhoog van ’n landswye bediening
sou laat beland.

*  *  *  *  *

Baie visioene is vir Broer Branham gegee gedurende die
afgelope jaar wat hy by ons was, en hulle almal is voor ons oë
waar bewys. Maar die spesiale Gawe van Genesing, wat hy
ontvang het gedurende die besoeking van die engel, het hy net
’n paar dae voor hy ons verlaat het om na St. Louis te gaan,
bekend gemaak. Ons by Jeffersonville glo dat William
Branham ’n profeet deur God gestuur is. Een van die
wonderlike dinge omtrent ons broer is dat hy nederig is. Ons
ken hom vandat hy ’n skoolseun was, en dit is waar dat hy
altyd ’n skoon, morele, stil lewe gelei het, en altyd ’n bietjie
anders geskyn te wees het. Hier het baie hierdie tonele gesien
waarin God Sy geheimenisse ontvou, sommige waarvan min of
meer verborge was sedert die Apostoliese dae.

Na sy bekering, toe hy hier begin preek het, het ons ’n groot
tent vir hom opgerig en mense het van heinde en ver gekom.
Met sy heel eerste veldtog het sowat drie duisend mense dit
bygewoon om die verhaal van Jesus van Nasaret te hoor wat hy
vertel het. Ons het toe besef dat God hom een of ander spesiale
verskynsel gegee het, maar ons het nie geweet wat dit sou wees
nie. Baie tekens en wonders het hom in die begin van sy
bediening gevolg, soos wat net deur geesvervulde mense
verstaan kon word. Ons wonder steeds wat die gevolg sal wees
soos wat die effek van hierdie dinge oor die wêreld versprei, en
groter en groter word soos die dae verbygaan.

Dit was op Herdenkingsondagaand in die jaar 1946, terwyl
hy in die tabernakel gepraat het, dat hy van sy ontmoeting
met die engel vertel het, en hoe die engel hom vertel het van
die Gawe van Genesing wat hy na die mense van die wêreld
moes neem, dat baie duisende mense na hom sou kom vir
genesing, en dat hy voor duisende in volgepakte ouditoriums
sou staan.

Nou vir ’n vleeslik_ingestelde persoon het dit absoluut
onmoontlik gelyk, want hierdie seun was ’n nederige werker, ’n
baie arm kleinboerse tipe, en nie geleerd nie. Maar ons het
ander visioene van hom gesien uitkom, en hy het met soveel
sekerheid gepraat, en dit openlik aan almal verklaar dat ons
seker was dit sou ook uitkom. Hy het ook gemeld dat die engel
aan hom verklaar het dat hy in staat sou wees om siekte te
onderskei deur bonatuurlike krag, en dan, as hy nederig sou
bly, dat hy in staat sou wees om die gedagtes van mense se harte
agter te kom en hulle van hul verledes te vertel, en dat baie hom
sou misverstaan. Die engel het hom verder vertel dat dit die
Gees van Christus is wat deur hom werk, dat hy van geboorte af
vir hierdie doel geroepe was en dat die laaste dae hier was; en
dat dit die teken van die laaste dae was, en God deur hierdie
gawe al Sy mense in eenheid van die Gees saamroep.

Ons het geweet hierdie tekens is skriftuurlik, en ons het die
wyse onthou waarop Jesus Christus, toe die Gees op hom was,
vir Natanael gesê het dat Hy hom onder die vyeboom gesien
het voor Filippus hom geroep het, en deur hierdie teken het
Natanael geweet Jesus is die Seun van God, die Messias van
Israel. Ook toe die vrou van Samaria deur Christus vertel is
van haar vyf mans, het sy die stad binne gehardloop en gesê:
“Kom kyk ’n man wat my alles vertel het wat ek gedoen het. Is
Hy nie miskien die Christus nie?” En ook Moses, die groot
verlosser van die Kinders van Israel, is voorbestem deur God
en is in sonderlinge omstandighede gebore. Satan het hom
probeer vernietig en later is hy twee tekens gegee op die
vooraand van die verlossing sodat die mense hom kon herken
as van God gestuur vir hierdie verlossing. Nou weer het die
engel gesê dat hierdie tekens aan hom gegee is sodat die mense
sou glo in Jesus Christus, die een wat hy liefhet. Ook is hulle
gegee met die doel om die hele kerk bymekaar te bring sodat
mense nie langer deur gelowe en denominasies geskei sou word
nie. Vir seker gaan Broer Branham se hart uit na al sy broers
wat hulle afgeskei het die een van die ander. Hy glo dat God
almal van Sy kerk byeen sal bring in die eenheid van die Gees
en dan sal Jesus kom vir Sy kerk.

Ons glo dat ons broer se lewe vergelyk kan word met Moses
van ouds. Ons broer is baie nederig en gee nie voor om ’n groot
persoon te wees nie. Hy neem geen eer vir homself nie, maar
gee alle krediet aan Jesus Christus wat hom gered en geroep
het.

TELEGRAM KOM TERWYL DIENS AAN DIE GANG IS

Op hierdie Sondagaand na die verskyning van die engel
aan Broer Branham, terwyl hy in die tabernakel gepraat het in
Jeffersonville, het iemand ingekom en ’n telegram aan hom

oorhandig. Dit was van St. Louis en dit het hom gevra om te
kom bid vir ’n dogtertjie, wie se naam Betty Daugherty was,
wat sterwend was. Die nuus van wat gebeur het, het so ver as
St. Louis getrek, en nou is hy gevra om op die oproep te gaan.
Hy het daagliks gewerk vir ’n bestaan, en het nie geld gehad
om mee te gaan nie, dus het ons ’n kollekte opgeneem vir die
doel. Ons het genoeg geld gekry om vir sy reis heen en terug
per treinwa te betaal. Hy het ’n pak klere van een van sy broers
geleen, en ’n jas van ’n ander broer, en teen byna middernag
het ons hom op die trein gesit op Louisville, Kentucky,
waarvandaan hy na St. Louis vertrek het.

GENESING VAN BETTY DAUGHERTY

Op weg daarheen het hy baie kalm gelyk, in die wete dat
God hom nie in die steek sou laat nie. Toe hy by die stasie in
St. Louis aankom, is hy begroet deur Eerw. Daugherty, ’n
pastoor in die stad wat hom laat kom het om om te sien na sy
klein dogtertjie wat sterwend was met een of ander onbekende
probleem. Die beste dokters van die stad is ingeroep en hulle
was geensins in staat om haar geval te diagnoseer nie. Broer
Daugherty het met ’n moeë stem gesê: “Ons het alles waarvan
ons weet gedoen; ons dokters het dieselfde gedoen. Ons het
gebid en gebid, en baie predikers en gemeentes van die stad het
gevas en gebid, maar skynbaar sonder sukses.” Daarna het
Broer Branham saam met die vader na sy huis gestap waar die
sterwende kind gelê het. Hy is begroet deur die moeder en oupa
van die kind. Daar was toe baie vriende in die huis wat gebid
het. Hy het na die patetiese gesig gekyk, en die moeë ouers het
so angstig na hom gekyk asof hulle wou sê: “Kan jy ons nie
help nie?” Trane het teen ons broer se wange afgerol terwyl hy
stadig na die bed toe beweeg het. Watter treurige gesig om ’n
klein krulkop dogtertjie te sien, net vel en been, wat na haar
gesig grawe soos ’n dier. Sy het so hard sy kon, geskree, maar
haar stem was toe al baie hees, want dit was al drie maande
aan die gang. Broer Branham het in die kamer gekniel en saam
met die res van hulle gebid. Maar na daar gebid is, was die
kind skynbaar nie beter nie.

Broer Branham het toe vir ’n stil plek gevra waar hy alleen
kon bid sodat hy kon sien wat Jesus Christus wou hê hy moes
doen. Hy het besef dat uit homself hy niks kon doen nie. Julle
sal onthou dat julle in die Vyfde hoofstuk van Johannes gelees
het toe Jesus die verlamde man van Betèsda genees het en die
menigte verlamdes en blindes en kreupeles sonder genesing
gelaat het, het Hy vir die Jode gesê: “Voorwaar, voorwaar Ek
sê vir julle, die Seun kan niks uit Homself doen tensy Hy die
Vader dit sien doen nie. Want alles wat Hy doen, dit doen die
Seun ook net so.” Dit is waar in die bediening van ons broer.

Dikwels sien hy die ding in ’n visioen. Dit word eers deur God
aan hom getoon en dan vertolk hy net die drama wat hy gesien
het.

REDDING KOM!
Hulle het hom na die kerk toe geneem. Vir sowat drie uur

het Eerw. Daugherty, sy vader en Broer Branham gebid.
Daarna is hulle terug huistoe om die toneel te kry soos tevore.
Broer Branham het toe alleen ’n kamer ingegaan om vir die
kind in te tree. Daarna het hy op en af in die straat geloop, en
eindelik in die pastoor se motor, wat daar naby geparkeer was,
gaan sit. Na ’n ruk het die motordeur oopgegaan en Broer
Branham het uitgestap na die huis toe, hierdie keer met ’n
streng kyk. Iets het gebeur! Hy is by die deur ontmoet deur die
pa en oupa wat met een blik op sy gelaat geweet het iets het
gebeur. Hy het hulle gevra: “Glo julle dat ek God se dienskneg
is?” “Ja,” was die kreet van die familie. “Maak dan soos ek sê,
sonder om aan iets te twyfel.” Aan die ma het hy gesê: “Kry vir
my ’n pan skoon water, en ’n wit doek. Jou kind sal lewe, want
God het sy engel na my gestuur en vir my gesê dat jou kind sal
lewe.”

Terwyl die ma die water gaan haal het, is die pa en die
oupa gevra om te kniel, die een regs en die een links van Broer
Branham by die voet van die bed. Toe die ma terugkom, is sy
gevra om met die klam doek oor die gesig, dan die hande, dan
die voete te vee terwyl Broer Branham in gebed is. Toe sê hy:
“Vader, soos u my hierdie dinge gewys het, so het ek gedoen
volgens die visioen, wat u my gegee het. In die Naam van Jesus
Christus, U Seun, verklaar ek die kind gesond.” Die bose gees
het die kind onmiddellik verlaat. Sy is vandag ’n normale,
gesonde kind wat in dieselfde gemeenskap woon. Mense van
die stad het om Broer Branham saamgedrom, maar hy het hom
onttrek en belowe hy sou later terugkeer, wat hy gedoen het,
binne ’n paar weke.

GETUIENIS VAN DIE VADER_EERW. ROBERT

DAUGHERTY

“Ons klein dogtertjie, Betty, was drie maande lank siek.
Ons het twee bekende dokters van die stad ingeroep, maar
skynbaar kon hulle nie die oorsaak van haar siekte vind nie.
Ons het ook baie uitstaande predikers van die stad en omstreke
vir haar laat bid. Sy het steeds versleg. Toe het ons uit
Jeffersonville, Indiana, ’n man met die naam Eerw. William
Branham laat kom, wat die gawe van Goddelike genesing het.
Broer Bill, soos hy genoem is, het dadelik na ons gekom. Na ure



BEGIN VAN DIE NUWE BEDIENING 57

se gebed, het hy ingekom en vir ons gesê dat die Here vir hom
’n visioen gewys het van wat om vir ons klein Betty te doen. Sy
was net vel en been en het die heeltyd geruk asof sy
verlamming het. Broer Bill het ons gevra of ons God sou glo en
sou gehoorsaam wat Hy gesê het om te doen. Nadat hy gebid en
die Naam van Jesus oor haar geroep het, is ons dogtertjie
onmiddellik genees. Dit was omtrent 10 maande gelede. Ons
klein Betty is nou heeltemal gesond en is so vet soos sy kan
wees. Ek sal graag skryf aan enigiemand oor die saak van haar
genesing, of enige van die genesings wat plaasgevind het,
gedurende die herlewingsdienste wat Broer Branham hier in
St. Louis in 1946 gehou het.”

Eerw. Robert Daugherty,
2009 Gano Ave.

St. Louis, Missouri

Hoofstuk 11

Sy Eerste Genesingsveldtog by St.
Louis, Missouri

Op die 14de dag van Junie, 1946, het Broer Branham, sy
familie en twee susters van sy kerk, Jeffersonville verlaat op
pad na St. Louis, waar hy sy eerste genesingsveldtog sou begin.
Dit was ’n pragtige oggend en hulle het evangelie liedere
gesing soos hulle onderweg was.

Teen vieruur het hulle die Stad St. Louis bereik, waar die
geselskap vooraf gereël het om Eerw. Daugherty te ontmoet by
die punt van die groot Mc Arthurbrug wat die Mississippirivier
oorspan. Sy motor was daar met plakkate van die komende
herlewingsdienste. Broer Daugherty het hulle ontmoet en na sy
huis geneem. Die geselskap is begroet deur die familie, klein
Betty, wat ’n paar dae tevore genees is, ingesluit. Daardie aand
is almal na die groot tent waar Broer Branham sou preek. Soos
hy aan die samekoms verduidelik het wat God vir hom gedoen
het, het die mense met klaarblyklike belangstelling en aandag
geluister. Vir agtien mense is daardie aand gebid. Onder hulle
was daar ’n man wat vir jare kreupel was. Na ’n gebed in die
Naam van Jesus gedoen is, het hy opgestaan en sy hande
geklap en sonder hulp geloop. ’n Blinde man is genees en van
verskeie is dowe ore geopen.

Die volgende oggend is Broer Branham gevra om ’n
siekebesoek af te lê in die psigopatiese saal van die St. Louis
Hospitaal. Die waansinnige vrou het weer normaal geword en
het later haar ontslag gekry. Hulle het na Granite City, Illinois
oorgery en ’n vrou wat omtrent 83 pond geweeg het en aan
kanker gely het, gevind. Na gebed het God haar liggaam
aangeraak en sy is toe gevra om aan te trek en huistoe te gaan.
By die volgende huis wat hulle besoek het, was daar ’n vrou
wat omtrent ’n jaar lank aan haar regterkant verlam was.
Broer Branham het vir haar gebid en haar toe beveel om in die
Naam van Jesus Christus op te staan. Sy het gehoorsaam en
onmiddellik haar regterhand bo haar kop gelig en alleen
gestaan. Toe het sy heen en weer deur die kamer geloop en
haar hande geklap. Haar stem wat weg was, het teruggekom en
sy was in staat om te praat.

Toe die geselskap daardie aand na die tent teruggaan, het
hulle dit volgepak gevind. Baie het buite in die reën gestaan en
ander was in motors wat naby geparkeer was. Weer is die diens
geseën, met ’n aantal wonderlike genesings wat plaasgevind
het.

Soos die byeenkomste van aand tot aand voortgesit is, het
wonderwerke van ’n nog meer uitstaande aard plaasgevind.
Swaar buite_seisoenale reën het geval, maar dit het die mense
nie verhoed om by te woon nie. Hulle het ou koerante met hulle
saamgebring en dit gebruik om die nat sitplekke te bedek.
Meer stoele is voorsien, en die is gou beset met baie wat moes
staan.

Op Sondagoggend het ’n gekleurde prediker wat heeltemal
blind in beide oë en aan baie in die samekoms bekend was, na
vore gekom sodat vir hom gebid kon word. Na gebed het Broer
Branham sy hand uitgehou en die gekleurde man het uitgeroep:
“Eerwaarde, ek sien jou hand.” Toe kyk hy op en sien die ligte.
Hy het uitgeroep: “Prys die Here, ek kan die ligte in die plek
tel en kan die dwarsarms sien waaraan hulle hang.” Die mense
het God verheerlik vir hierdie groot wonderwerk, want baie
van hulle het geweet die gekleurde prediker was vir omtrent
twintig jaar blind.

’n Vrou wat daardie aand die roeping van die Gees verwerp
het het die diens verlaat, maar het net ’n paar tree geloop toe
sy ’n hartaanval gekry het en op die sypaadjie langs ’n kroeg
flou geword het. Broer Branham het uitgegaan en vir haar
gebid waarna sy opgestaan het en bely het hoe sy God se
roeping na haar hart weerstaan het.

Die dienste was net vir ’n paar dae geskeduleer, maar nou
het verskeie predikers van die stad na die kamer waar hy was,
gekom en by hom aangedring om die byeenkoms voort te sit vir
langer as waarvoor hy beplan het. Nadat hy neergekniel en
God om Goddelike leiding gevra het, het Broer Branham gesê
dat as die Here wil, hy sal voortgaan. Die belangstelling in die
byeenkomste het van aand tot aand toegeneem, en polisie het
opgedaag om te sien dat alles in orde is.

Getuienisse van genesings het nou ingekom. Een van die
eerstes vir wie daar in die veldtog gebid is, was ’n klein vroutjie
omtrent sewentig jaar oud, van wie die geselskap opgelet het
dat sy ’n kanker, die grootte van ’n klein eier, op haar neus
gehad het. Nou, minder as ’n week later, het sy teruggekom om
te vertel dit het weggegaan. Baie ander getuienisse is gegee.
Natuurlik was die getuienis van klein Betty Daugherty, wat
gedemonstreer het dat sy nou blakend gesond was, baie
indrukwekkend. Vir ’n prediker wat nie sy arms kon oplig nie,
is gebid. Daarna het hy sy arms in die lug opgesteek en God
geprys. Baie doofstommes is in die byeenkomste genees en het
gedemonstreer dat hulle kon hoor deur woorde vir die
samekoms te herhaal. ’n Vrou wat in staat was om sonder stutte
te loop het die Here geprys. ’n Vrou wat aan kaakkramp en
artritis gely het, is oombliklik genees. Sy was in staat om haar
mond maklik oop en toe te maak. En so het die genesings
vermenigvuldig en was meer as wat getel kon word.

Met die groot getal vir wie gebid moes word wat elke aand
aangroei, het Broer Branham dikwels tot 2 uur in die oggend
gebid. Dit het prakties ’n gewoonte by hom geword van
daardie tyd af vir baie maande. So groot was sy medelye vir die
siekes dat dit vir die evangelis moeilik was om die mense te
verlaat.

Die veldtog het tot 25 Junie voortgegaan. Die volgende
oggend het hy na Jeffersonville, Indiana teruggekeer. Hy het ’n
telegram ontvang van ’n klein dogtertjie se ouers wat gesê het
hul dogter is in ’n ernstige toestand. Toe Broer Branham by die
hospitaalkamer opgedaag het, het hy vir haar gebid en Jesus
het haar liggaam aangeraak. Sy het toe aangetrek en huistoe
gegaan, heeltemal gesond.

’n Ruk later het Broer Branham na St. Louis teruggekeer
om in die Kiel Auditorium te praat vir ’n een_aand
byeenkoms. Sowat 12,000 het daardie groot gebou volgepak om
te hoor by daardie geleentheid.

Hoofstuk 12

Dramatiese Gebeure in Broer
Branham se Bediening na die

Verskyning van die Engel

Onmiddellik na die gebeure van die vorige hoofstuk, het
groot tekens en magtige dade van God die bediening van
Broer Branham begin volg. In die bestek van drie maande het
soveel dinge van die aard van verskynsels gebeur, dat die
verhaal daarvan verskeie boeke sou vul. Hoe die saak so
wydverspreid in so ’n kort tyd geraak het, is steeds moeilik
om te verstaan. Binne ses maande het mense gekom of
geskryf van buite nasionale grense. Sommige het hom in ’n
visioen gesien en na Jeffersonville gekom om te verneem of
daar iemand met daardie naam daar was. Dorpsbewoners het
hulle na die tabernakel verwys. Dan het daardie mense
wat daar saamgekom het met blye harte hulle die verhaal
vertel. Ons sal van ’n paar van hierdie merkwaardige gebeure
wat gedurende die volgende paar maande plaasgevind het,
vertel.

OPWEKKING UIT DOOD

In die loop van die somer is Broer Branham uitgenooi na
Jonesboro, Arkansas, na die Bybeluur Tabernakel waar
Richard Reed pastoor is. Mense het in die klein stad vergader
uit agt_en_twintig state en Mexiko, en daar is geskat sowat
25,000 mense het die byeenkoms bygewoon. Hulle het in tente,
vragmotors, en sleepwaens gebly en sommige het in hulle
motors geslaap. Daar is gesê dat binne ’n afstand van 50 myl in
omtrek, daar geen hotelakkommodasie beskikbaar was nie. Die
laaste aand van die dienste, net toe die evangelis by die
platvorm kom, met duisende saamgepak in en om die
tabernakel, het ’n ambulansbestuurder wat aan die regterkant
gestaan het, geskreeu en beduie om sy aandag te trek. Hy het
gesê: “Broer Branham, my pasiënt is dood; kan jy nie na haar
toe kom nie?” Iemand het gesê: “Daar is naasteby 2000 mense
wat tussen hom en die gereserveerde ry vir ambulanse staan;
hy kan nie gaan nie.” Toe het vier stewige mans vorentoe
gekom en soos hulle hom begin uitneem het, was dit ’n
roerende gesig om die mense te sien druk in ’n poging om naby
hom te kom.



64  WILLIAM BRANHAM_’N MAN GESTUUR DEUR GOD

Die evangelis is na die ambulansry geneem, en in een van
die ambulanse het hy ’n ou man, sy oorpak op baie plekke
gelap, gesien kniel. In sy hande het hy ’n ou geskeurde hoed
met seilgare vasgewerk, vasgeklou, en hy het gesê: “Broer
Branham, moeder is weg.” Die man van God het tot by die stil
figuur geloop en haar hand gevat. Haar oë was verstyf en sy
het stil gelê, sonder om asem te haal. Broer Branham, toe hy
die diagnose gelees het, het omgedraai na die man en gesê: “Sy
het kanker.” Die man het geantwoord: “Dit is waar,” op die
vloer gekniel en begin roep: “O, God, gee moeder vir my
terug.” Toe was alles stil in die ambulans vir ’n paar
oomblikke.

Vervolgens is die stem van Broer Branham gehoor waar hy
bid: “Almagtige God, Skepper van ewige lewe, Gewer van alle
goeie gawes, ek versoek U in die Naam van U dierbare Geliefde
Seun, Jesus Christus, gee hierdie vrou weer haar lewe.” Skielik
het die slap hand verstewig op die hand van Broer Branham,
en die stywe vel oor die voorkop begin plooi. Toe het sy met ’n
bietjie hulp van Broer Branham regop gesit. Die verbysterde
eggenoot het gesien wat gebeur het en het sy arms om haar
gegooi en geroep: “Moeder, dank God jy is weer by my.” Broer
Branham het na die deur van die ambulans geglip om na die
platvorm terug te gaan. Die bestuurder van die ambulans het
gesê: “Meneer, daar staan so baie mense teen die deur dat dit
nie oopgemaak kan word nie.” Toe het hy hom langs ’n ander
weg uitgelaat en terselfdertyd sy jas teen die venster gehou
sodat niemand hom sou sien vertrek nie.

DIE BLINDE MEISIE WAT

HAAR VADER VERLOOR HET

Toe hy by die perseel aankom, was dit volgepak met mense
wat in ’n motreën staan. Hy het vir hom ’n weg deur die skare
begin baan. Nie een het enige aandag aan hom gegee nie, want
hulle het hom nooit tevore gesien nie. Dag en nag was die
tabernakel stampvol en min het die gebou verlaat behalwe
wanneer dit vir toebroodjies of ’n noodsaaklike rede was. Ewe
skielik het hy ’n patetiese uitroep gehoor: “Pappa, pappa,” het
iemand geroep. Toe hy opkyk het hy ’n blinde, gekleurde
meisie deur die skare gesien beur. Sy het haar vader verloor en
niemand het haar gehelp om hom te vind nie. Hierdie
jammerlike gesig het die evangelis geraak, en hy het in haar
pad gaan staan sodat sy hom sou moes raak. “Verskoon my,
asseblief,” het die gekleurde meisie gesê toe sy besef sy het in
iemand vasgeloop. “Ek is blind en het my vader verloor en ek
kan nie my pad terug bus toe kry nie.” “Van waar is jy?” het
Broer Branham gevra. “Van Memphis,” het sy gesê. “Wat doen

jy hier?” het hy gevra. “Ek het die geneser hom sien,” het sy
geantwoord. “Hoe het jy van hom gehoor?” “Vanoggend het ek
na die radio geluister en ek het mense hoor praat wat doofstom
gebore was. Ek het ’n man gehoor wat gesê het hy is van
Missouri; gesê hy’t die blinde pensioen vir twaalf jaar getrek en
nou kan hy die Bybel lees. Meneer, ek is blind van ek ’n klein
dogtertjie was, katarakke het my blind gemaak. Die dokter sê
hulle is om die optiese senuwee van my oog gedraai. As hy sou
probeer opereer, sou ek slegter af wees en my enigste hoop is
om by die geneser uit te kom, en dan sal God my genees. Ek is
vertel dis sy laaste aand hier. En hulle sê ek kan nie eers naby
die gebou kom nie. En nou het ek my vader in die skare
verloor, sal jy asseblief vir my help om by die bus uit te kom,
meneer?”

Natuurlik kon die meisie, wat blind was, nie sien met wie
sy gepraat het nie en nie een van die mense naby haar het hom
ook tevore gesien nie, en hulle het gewonder wie die man wat
aan die gekleurde meisie aandag gegee het, was. Toe het Broer
Branham gesê, om haar geloof te toets: “Glo jy daardie dinge
wat jy gehoor het, veral waar ons vandag so baie uitstekende
dokters het?” Sy het geantwoord: “Ja, Meneer, die dokters het
nie daarin geslaag om iets vir my te doen nie. Ek glo die storie
van die engel wat Broer Branham besoek het, is waar. As jy my
net sal help tot waar die man is, dan sal ek in staat wees om my
vader te kry.”

Dit was te veel vir Broer Branham. Hy het sy kop laat sak
terwyl trane langs sy wange afgerol het. Toe het hy sy kop
opgetel en gesê: “Dame, miskien is ek die een na wie jy soek.”
Toe gryp sy hom aan die lapelle van sy jas. “Is jy die geneser?”
het sy uitgeroep. Met trane wat teen haar wange afrol het sy
gesmeek: “Gaan my nie verby nie, meneer. Wees my, ’n blinde
vrou, genadig.”

Mens word herinner aan blinde Fanny Crosby wat geskryf
het: “Gaan my nie verby, O Heiland, Gaan my nie verby, wyl U
seën, seën nou ook my.” Natuurlik het sy gehoor van ander
blindes wat genees is, en het gekom in die geloof dat sy ook
haar sig sal terugkry as sy by Broer Branham kon uitkom.
Maar die evangelis het gesê: “Ek is nie jou geneser nie, ek is
Broer Branham; Jesus Christus is jou Geneser.” Toe, nadat hy
die blinde meisie gevra het om haar hoof te buig, het hy begin
bid:

“Here, sowat 1900 jaar gelede het ’n ou Ruwe Kruis die
strate van Jerusalem gesleep, gesleep deur die bebloede
voetspore van die Draer. Op die pad na Golgota het Sy tenger
liggaam geval onder die las van die Kruis. Toe het Simon van
Cirène daar aangekom en Hom gehelp om dit te dra. Nou,
Here, staan een van Simon se kinders hier en val in die
duisternis rond. Ek is seker u verstaan.”

Op daardie oomblik het die meisie geskree; “Ek was eers
blind, nou kan ek sien.” Die mans wat Broer Branham kom
haal het, was aan die naderkom. Al die mense onder die
spreiligte het toe die jong man as Broer Branham herken. Soos
wat hulle na hom toe gehaas het, het ’n ander hartroerende
ding gebeur. ’n Ou man met ’n verdraaide been wat op ’n kruk
geleun het, het hierdie drama dopgehou en hy het uitgeroep:
“Broer Branham, ek ken jou, ek staan al vir ag uur in hierdie
reën, wees my genadig!”

“Glo jy en aanvaar jy my as God se dienskneg?” is hy
gevra. “Ja.” Hy het geantwoord: “Dan, in die Naam van Jesus
Christus, die Seun van God, jy is genees! Jy kan jou krukke
weggooi.” En dadelik is sy krom been reguit gemaak. Sy
gespring en geskree het die aandag van die hele skare getrek en
hulle het vorentoe begin druk om aan sy klere te raak.

Tot daardie tyd het Broer Branham baie min vergoeding
ontvang. Selde is ’n kollekte vir hom opgeneem in sy eie
tabernakel. Hy het as ’n wildbewaarder gewerk om sy familie
te onderhou. Die ou pak klere, wat hy daardie aand aangehad
het, was geskeur en gelap. Hy het agtergekom dat een van die
sakke sleg geskeur het en sy pogings om dit reg te maak was
bra amateuragtig. Dus het hy sy regterhand oor die sak gehou
en sy linkerhand gegee as hy ander predikante ontmoet. Maar
die mense het nie die geskeurde baadjie daardie aand
opgemerk nie. Hulle het gehuil en gedruk en probeer om aan
daardie verslete kledingstuk te raak, en soos hulle dit gedoen
het, is hulle genees. Dit het mens herinner aan die dae van
Jesus toe geloof hoog was en elkeen wat aan die soom van die
kleed van die Verlosser geraak het, genees is.

VREEMDE INSIDENT BY CAMDEN, ARKANSAS

’n Paar dae na hierdie byeenkoms het Broer Branham na
Camden, Arkansas, gegaan om ’n byeenkoms in die
stadsouditorium te lei. Terwyl hy sy roeping en bediening aan
die mense verduidelik het, het ’n groot helder lig die gebou
binnegekom en bo sy kop te rus gekom. ’n Fotograaf wat
toevallig daar was het ’n foto daarvan geneem, en kyk, die lig
het op die foto gewys! Sommige sou kon veronderstel dat die
foto gedokter is, as dit nie was dat baie honderde mense wat
teenwoordig was, die ongewone verskynsel self waargeneem
het nie. Baie is genees en na Christus gelei by daardie
byeenkoms. (Hierdie foto is elders in diè boek.)

Die volgende oggend, terwyl hy deur ’n groep mans van die
gebou na sy motor geneem is, omdat honderde vorentoe gebeur
het om aan hom te raak, is daar ’n stem gehoor wat roep:
“Wees my genadig, u man van God.” Eenkant van die skare het

’n blinde gryskop gekleurde man gestaan, vergesel van sy vrou.
Sy hoed was in sy hand omgedop. Broer Branham het gestop.
“Neem my na hom,” het hy gesê. Een van die mans het gesê:
“Broer Branham, jy is in die Suide; moenie die wit mense
verlaat om na die gekleurde te gaan nie.” Broer Branham het
geantwoord dat die Gees van God met hom gepraat het om na
die man te gaan. Soos wat hy nader gekom het aan waar die
gekleurde man was, het die mans ’n kring van arms om hom
gemaak sodat hy kon deurkom. Die vrou het gesê: “Die pastoor
kom na jou toe; bly stil.”

Die gekleurde man het twee swak, bewende arms gelig, aan
Broer Branham se gesig gevoel en gesê: “Is dit jy Pastoor
Branham? Ek het nooit tevore in my lewe van u gehoor tot
laasnag nie. Ek het ’n goeie ou Mamma gehad wat al baie jare
weg is. Sy het ook opregte godsdiens gehad. Sy’t nooit in haar
lewe vir my ’n leuen vertel nie, pastoor. Nou, ek is al baie jare
blind, en laasnag het dit gelyk of sy naby my bed staan,
pastoor, en sy het gesê, ‘Kindlief, gaan jy na Camden,
Arkansas; daar sal jy die Here se dienskneg kry; sy naam is
Branham en jy sal jou gesig kry.’ Pastoor, ek het dadelik
opgestaan en my klere aangetrek, die bus gehaal en die vrou en
ek het meer as honderd myl ver gekom.”

Broer Branham het na die storie geluister, sy oë, nou vol
trane, gelig en gesê: “Vader, ek dank U omdat U genadig is
teenoor blindes.” Toe het hy met sy hande die gekleurde man
se oë aangeraak en gesê: “Maak jou oë oop, Jesus Christus het
jou genees.” En kyk, die gekleurde man kon sien!

Baie ander dinge van dieselfde aard het gebeur. By
geleentheid sou die Gees van God met hom praat oor ’n sekere
persoon wat al vir baie jare op ’n bed van beproewing was. As
dit gebeur het, sonder uitsondering sou hulle verlos word
wanneer hy na hulle toe gegaan het. Baie van hierdie persone
verskyn by sy byeenkomste en getuig nou dat hulle fris en
gesond is.

By een geleentheid terwyl hy in Santa Rosa, Kalifornië,
was, het ’n man die gebou binnegekom, en Broer Branham
opgesoek en hom gevra om sy naam te spel. Toe hy dit gedoen
het, het die man ’n stukkie geel papier in sy hand gehou en
gesê: “Daar’s hy, moeder.” Hy het gesê dat hy van ’n Pinkster
Kerk afkomstig is en het daarop aanspraak gemaak dat 22 jaar
gelede, terwyl hy en sy vrou gebid het, die Heilige Gees deur
hom gepraat het en gesê het: “My dienskneg, William
Branham, sal teen die Weskus opkom en ’n gawe van
Goddelike genesing hê in die laaste tye.” Hulle het geglo dat
dit ’n profesie is wat gegee is. En toe hulle Broer Branham se
naam hoor, het hulle daardie ou profesie opgediep en daar was
dit geskryf.

So word die weergawe voltooi soos voorsien uit informasie
verstrek deur diè uit Broer Branham se gemeente by
Jeffersonville. Ons kan ook byvoeg dat gedurende daardie
vroeë maande twee jong mans by name O.L. Jaggers en Gayle
Jackson ’n aantal van die dienste bygewoon het. Onlangs by ’n
spesiale konferensie in Dallas het hierdie twee jong mans Broer
Branham gevra of hy hulle onthou. Hy het, maar was baie
verbaas dat hierdie broers, wat intussen met verbasende sukses
geseën is, en wie se bedienings tiene van duisende vir Christus
bereik het, en deur magtige tekens en wonders vergesel is,
dieselfde jong mans was wat na sy byeenkomste gekom het in
sy vroeë veldtogte.

Die volgende hoofstuk deur Eerw. Jack Moore,
mede_redakteur van “THE VOICE OF HEALING,” is ’n
insiggewende verslag van sketse en hoogtepunte in Broer
Branham se byeenkomste gedurende die volgende paar maande
in die loop van die verhaal.

Hoofstuk 13

Sketse uit die
Branham Byeenkomste

BY JACK MOORE

“God werk op misterieuse maniere Sy wondere uit te voer, Hy
plant sy voete op die see en ry op die storm.”

_Cooper

Vanuit hierdie pragtige land van Louisiana, waar eenkeer
woud op woud van lang, statige denne gestaan het_soos
miskien nêrens anders ter wêreld nie_het ’n vroeë pionier
Pinkster evangelis ’n klein boekie getitel “Die Koms van Jesus
en die Wit Troon Oordeel” geskryf. In hierdie boek vertel hy
hoe die ritmiese slag van hierdie swaaiende immergroenes soos
silwer tone van psalms wat gesing_praat word aan die
luisterende oor geklink het^en alleen hulle wat bevoorreg is
om hierdie soort musiek te hoor, sal ten volle verstaan hoe dit
vir hom voorgekom het dat hulle sing: “Hy kom gou.^Hy
kom gou”.

Nou hierdie ou soldaat, saam met baie ander van gister, het
sy wapenrusting neergelê. Mag God hulle dapper siele laat rus.
Die bome, ook, is meestal almal weg; hulle stemme is almal
omtrent stil. Maar die boodskap van hulle lied lewe voort. Sy
koms is nader as toe ons eers geglo het. Nog ’n wind is aan die
waai deur die land.^

“Daar’s ’n wind wat waai vol genade en krag,
Soos in die Skepping se wonderlikste uur,
Toe God sag geblaas het op ’n vorm van klei
En die eerste mens geleef het deur die Asem

van God.”

Die wind is ’n simbool van die Heilige Gees. Op Pinkster
het dit as ’n magtige rukwind gekom. (Hierdie mense het weer
gelewe deur die asem van God.) Net so, word baie vandag uit
die slaap van die dood deur hierdie Heilige Gees verkwikking
opgewek.

“Wat is die mens dat u aan hom dink?” het die Psalmis
gesê. Vir ’n tyd, as gevolg van sonde, is die mens tot ’n beperkte
toestand van geestelike armoede gebring, sonder enige hoop
van verlossing^tot Jesus gekom het. En nou is Hy die Hoop
van Sy mense en die sterkte van Israel. In sy volle herstel, sal
die mens hoër as engele en aartsengele wees. Selfs dan nou,

deur die Heilige Gees, word sommige op so ’n spesiale manier
gebruik as om die dronk stede van ons florerende Amerika van
God bewus te maak. En dit lei ons om ons opmerkings op ’n
grootliks geliefde en wonderlike man deur God gebruik,
William Branham, te sentreer.

BROER MOORE SE EERSTE BYEENKOMS

SAAM MET EERW. BRANHAM

Woorde kan ons net ontbreek wanneer ons terugkyk, nou
byna drie jaar gelede, na die tyd van ons eerste byeenkoms met
ons liewe broer. Hoewel ons gedroom het daarvan om eendag
so iets te sien, het dit geblyk dat ons nog geslaap het en nie van
die opwekkende Bybelse melodrama bewus was wat in die
staat net noord van ons plaasvind nie, tot sommige van ons
broers die Branham byeenkomste in Arkansas bygewoon en die
ongelooflike verslae teruggebring het van wat hulle gesien het.
Dit het goed geklink, maar die helfte is ons nie vertel nie; ons
was bestem om sommige van die kosbaarste ondervindings van
ons lewens te ondervind. In die voorsienigheid van God is die
evangelis gestuur na ons om ons met ’n kort voorbeeld van sy
roerende bediening te seën.

Die lug was belaai met fassinerende verhale omtrent
hierdie ongewone klein mannetjie en sy “gawe.” Hoe kon ons
’n begrip van hulle almal kry? Een het entoesiasties van die
“vibrasies” op sy hand gepraat waardeur hy enige persoon kon
vertel of hulle ’n “kiem kwaal” het en wat dit is; ’n ander het
van die besielende preke vertel wat hy kon preek, en tog het hy
verklaar dat hy “nie ’n prediker” was nie; sommige het selfs
verklaar om kankers te gesien het wat van siek liggame gekom
het ’n aantal gegewe ure na gebed, en nog ander het kleurryke
prente van doofstom kinders geskilder wat oor die mikrofoon
praat, kreupeles wat skreeu en dans, eindelose gebedsrye wat
alleenlik afgeneem het nadat die evangelis ineengestort het van
uitputting en weggedra is van die luidrugtige skares;
ontsaglike gehore met die hoofde vir ure in aanbidding gebuig
terwyl geen geluid die atmosfeer deurdring het behalwe die
gedempte weeklagte van die beproefdes, die teer, ernstige stem
van die biddende evangelis, sagte tone van “Glo Net” en die
herhaalde lofprysings wanneer ’n genesing plaasvind. Een
dame wat sy byeenkomste vir honderde myle ver gevolg het,
het ’n tranerige poging aangewend om die nederigheid,
meegevoel, en ootmoedigheid van hierdie merkwaardige
karakter te beskryf, en het verklaar dat wanneer sy na hom
kyk, sy glad nie ’n mens kon sien nie, maar vir Jesus. Almal
was dit eens dat “jy nooit weer dieselfde kon wees na jy hom
gesien het nie.” Tog vir dit alles was ons nie heeltemal

onvoorbereid vir wat werklik met ons gebeur het nie. Was dit
nie alles te fantasties om waar te wees nie?^Maar dit was
waar, en meer, soos ons vinnig sou leer.

Verbasing en verbystering was onder ons gemengde
gevoelens daardie eerste Sondagaand van Broer Branham se
besoek aan ons, toe ons vroeg by ons groot tabernakel aankom
en die gebou so oorvol vind dat ons skaars kan inkom. Dit het
nog nooit vantevore gebeur op die eerste aand van enige
byeenkoms nie^maar dit was ’n Branham byeenkoms! ’n
Egalige stroom verkeer het sy weg deur Arkansas heuwels en
Louisiana valleie daardie dag gekronkel, eerbiediglik die pad
van hierdie 20ste eeuse Profeet opgespoor, wie se gebede kon
veroorsaak dat siektes vervloek word, gebroke huise herenig
word, besope vaders bekeer word, verlore seuns terugkeer,
kerke wat vetes voer, gewere bêre en vrede maak, en lou
Christene weer deur die vuur van hulle eerste liefde aangesteek
word. Ons het dit reggekry om ’n groot hoërskoolouditorium te
kry, maar ons was verplig om terug te keer na die kerk na net
twee aande, as gevolg van die vernielende druk van die
gedrang wat op die skool toegesak het, selfs gedurende die
skoolure. Ons was bevoorreg om net vyf heerlike dae en nagte
van hierdie hemelse wag te hou, maar die effek van daardie
gedenkwaardige dae lewe vandag voort. Die mense is
verootmoedig en teergevoelig agtergelaat, want hulle het
geweet dat Jesus van Nasaret langs ons pad in Sy dienaar
verbygegaan het. Vir daardie heilige verposing het ons
oënskynlik die bladsye van die tyd teruggeblaai en ons by die
vererende skare van volgelinge gevoeg wat al langs die
stowwerige paaie van Galilea geskuifel het in getroue
toewyding aan ’n eenvoudige Timmerman wat beweer het om
die Messias van Israel te wees. In ons visioenêre optog het ons
verby die plek van die grafte gegaan waar ’n naakte besetene
uitgebars het, wat sy protes teen die teenwoordigheid van
Christus skreeuend en sissend aangeteken het, maar ’n oomblik
later geklee en by sy regte positiewe by Sy voete gesit het;^
Ons was tussen die woelige menigte rondom Jesus toe Hy die
skielike vraag gevra het: “Wie het my aangeraak?” en ’n klein
bewende vroutjie haarself voor Sy voete neergewerp en voor al
daardie mense verklaar het vir watter rede sy aan die soom van
Sy kleed geraak het en hoedat sy onmiddellik genees is; en toe
het ons na Jaïrus se huis gevolg en die opwekking van sy
dogter gesien^Ons het die duidelike woorde van ’n doofstom
kind gehoor nadat sy tong deur die Meester se aanraking
losgemaak is, en gelag om die verlamde man te sien spring van
vreugde.^Ons het geskreeu vir ’n strandsitplek saam met
vyfduisend ander mans wat die aambeeld en die hamer verlaat
en die deure van hulle winkels toegemaak het om die dag vir
ure deur te bring deur met gespanne aandag te luister na die
wonderlike leringe van hierdie Goddelike Filosoof^Ons het



72  WILLIAM BRANHAM_’N MAN GESTUUR DEUR GOD

saam met die vroue geween terwyl ons na Sy heerlike gesig
gestaar en die smart en leed daar herken het, wat van ’n
gebroke hart gespreek het, en het daardie roerende, innige
sensasie gevoel wat een blik van Sy goedhartige oë na die siel
kon bring. Ja, Bybeldae was weer hier. Hier was ’n man wat
gedoen het wat ons gepreek het.

Ek sê dit, nie om enige mens te verhef nie, maar om net te
beklemtoon dat ons innige waardering vir ons broer ontstaan
het uit die feit dat sy bediening ons Beminde Here skynbaar
nader aan ons gebring het, en om ons beter bekend te stel met
Sy lewende werke, Sy persoonlikheid, en Sy goddelikheid as
wat enigiets vantevore gedoen het^en watter beter ding kon
van ’n mens gesê word?

NUWE ONDERVINDING

Die heilige gevoel wat oor ons gekom het toe ons die
wonderlike geloofsoorwinnings gesien het, het ons gretig
gemaak om op enige manier wat ons kon, te help.^(Wie het
ook al ’n klein kreupel of geteisterde kindjie wat in die
gebedsry gebring is, gesien sonder om beweeg te word om na
die eindes van die aarde te wil gaan om hierdie klein outjies te
help indien moontlik?)

So het ons van kerk, vriende, geliefdes en tuiste vertrek om
ons stuiwer van hulp aan hierdie skouspelagtige bediening te
verleen, waar die eerste bestemming San Antonio, Texas, was.
Honderde is voor gebid en verlos gedurende hierdie groot dae in
die San Pedro Skouburg, heiliges is hernuwe en sondaars
bekeer. Ons kan nooit sommige van hierdie roerende tonele
vergeet nie. Dit is sonder afwyking dat Broer Branham die harte
van die mense gewen het waar hy ook al gegaan het, en soos ons
later sou uitvind, sou hierdie ontroerende vaarwel tonele
baiekeer voor ons oë afgespeel word. Ons sou nie die studente
van die Internasionale Bybel Kollege vergeet wat saam met
hulle leier, Broer Coote, ons dierbare Broer Stribling, die
ondersteunende pastoor, gehelp het nie, en almal het so geheg
aan die evangelis geword. Dit was hartverskeurend om hulle
totsiens te sien sê. Dit is een van die baie treurige gebeurtenisse
wat nooit in die hemel sal geken word nie^afskeid en vaarwel.

INSIGGEWENDE BOODSKAP IN DIE GEES GEGEE

Twee insidente staan uit soos ons na hierdie byeenkoms
terugkyk. ’n Onuitwisbare prent in my gedagte herroep ’n
middeljarige man wat sy weg deur die gebedsry voel, stokblind
vir 30 jaar. Soos hy die evangelis nader, hoor ek hom sê: “Ek
voel my oë warm word!” Toe hy voor gebid is, is hy aangesê om

op te kyk, en vir die eerste keer sedert ’n kind, sê hy: “Ek sien
’n lig!” Ek kan nie gou die uitdrukking op sy gesig vergeet soos
hy daar gestaan en staar het vir verskeie minute met ’n glimlag
van blydskap oor sy gesig nie.

Die volgende insident was ’n roerende boodskap wat deur
die Gees gegee en vertolk is, amper identies aan twee ander
wat in ander Branham byeenkomste op verskillende plekke
gegee sou word, ’n seker getuienis van die egtheid van hierdie
gesalfde bediening. Dit is met sulke opwekkende krag
uitgespreek dat dit amper bonatuurlik was, en dit was die hoof
inhoud van die boodskap^dat soos Johannes die Doper
gestuur is as ’n voorloper van die Here se eerste koms, so stuur
Hy hierdie evangelis en andere soos hy om die mense te beweeg
en hulle voor te berei vir Sy tweede koms. Maande later het ons
hierdie selfde boodskap vertolk gehoor te midde van ’n groot
skare mense wat die Branham byeenkoms in Tulsa, Oklahoma
bygewoon het, deur Suster Anna Schrader wie ons later geleer
het om deeglik te waardeer. Waarlik, hierdie woorde het ons
harte deurdring.

EVANGELIS BEWEEG WESWAARTS NA KUS

Die volgende byeenkoms waarin ons was, was in Phoenix,
Arizona. Hier het ons vir die eerste keer ons vriend en broer
ontmoet, wat later ’n lid van die Evangelis se groep sou word,
Broer John Sherritt, ’n lieflike broer en vooraanstaande
sakeman. Die Phoenix byeenkoms is goed bygewoon en baie
tekens en wonders is in die Naam van Jesus gedoen. Op ons
terugkeer van die kus het ons weer in Phoenix gestop saam met
ons Spaanse broeders, waar ’n gebedsry eindeloos gelyk het.
Goeiste! hoe het daardie gemoedere wat opgelei was na
Katolisisme nie teenoor ons broer se bediening gereageer nie!
Hy het vir hulle sonder rus vir omtrent agt uur gebid.

Van die Hoofstad van Arizona, het ons wes beweeg na Los
Angeles en Long Beach. Die dienste het in Monterrey Park
begin wat van die begin af gepak was. Van hier af het ons na
die Munisipale Ouditorium in Long Beach beweeg. Die diens is
vir 7 nm aangekondig, maar in die laat namiddag, in die
middel van ’n diens van ’n ander groep, het die siekes,
kreupeles, kranksinniges (sommige in dwangbuise) begin
instroom. Die Oudmodiese Herlewingsuur spreker het dit besef
en was bly, het dit vir die skrywer voorgekom, dat dit iemand
anders se geloof is wat uitgedaag word en nie syne nie. Baie is
verlos en gered.

’n Kort verblyf in Oakland is deur ’n genadige byeenkoms
gevolg in die hoofstad van die groot staat van Kalifornië,
Sacramento, en hier behoort ’n nuwe hoofstuk in hierdie

verhaal te begin, want terwyl die res van die groep van
Oakland na Sacramento met die motor geneem is, het ek aan
boord van ’n vliegtuig vir Ashland, Oregon, gegaan, om ons
goeie vriend van baie jare, Gordon Lindsay, te sien en hom te
vertel van wat God doen. Hy was in huidige herlewing in sy
kerk in Ashland.^Maar wat kon julle raai?^Hy het die
ware verslag geglo, die byeenkoms vir die tyd afgesluit en saam
met my, sy vrou en sy evangelistiese groep gery af deur die
ruwe noord Kalifornië na Sacramento toe om in die Branham
byeenkoms te wees. Dit is sonder huiwering dat ek sê dit was
die eerste stap in ’n proses wat die verloop van sy lewe geheel
en al sou verander, en gevolglik, miskien, die lewe van baie
ander, want hy is nou die redakteur van “THE VOICE OF
HEALING” tydskrif, wat tienduisende bereik, waar hy eens
net die lewens van ’n enkele gemeente geraak het.

Die pragtige klein stadjie van Santa Rosa was ons volgende
stop, waar ons met engelesorg behandel is. God seën daardie
liewe en nederige heiliges wie se name in die Boek van die
Lewe is.

’n Verslag van die byeenkoms by Fresno kan ’n paar blaaie
volmaak. Hoe kan ons ooit die toneel van die groot gedrang
mense vergeet, wat dwarsdeur een hele dag gesit en wag het vir
Broer Branham se aankoms. Ons sou net een aand daar wees en
die diens is ’n paar dae vooruit aangekondig. Toe die dag
uiteindelik aanbreek, het die mense begin om in die kerk te
beweeg vir die aanddiens. Die gebou was vol voor die middag,
en teen dienstyd daardie aand was twee tente opgeslaan en
oral was mense. Dit het mens aan die lees van die boek van
Markus of Lukas, waar die mense mekaar vertrap het, so groot
was die druk, laat dink. Oplaas is die siekes bedien, en ons was
teen 3 vm tuis by ’n paar lieflike vriende wat aandete vir ons
berei het^ons was net ’n bietjie laat!

Van Fresno af het ons ooswaarts terug na Phoenix en die
Indiaanse Reservaat gereis. “Die Indiaanse Reservaat”^die
vermelding van daardie woorde bring herinneringe van
dramatiese tonele en insidente wat deur hierdie bygelowige,
stamgebonde inboorlinge afgespeel is wat ’n boek sou vul. Ek
wens dat al my lesers saam met my voor hierdie luidrugtige
gehoor daardie aand kon gestaan het en die algemene
transformasie gesien het van ’n bont see van bruin, leeragtige
gesigte van ’n twyfelagtige nuuskierigheid en verwardheid na
dit van opgewekte bewondering. Geseënd is hulle harte. Op die
ou end, hulle is die oorspronklike Amerikaners, maar ek is
bevrees dat hulle jammerlik verwaarloos en opsygestoot is, en
nou is meeste van hulle in armoede en siekte en heidendom
verval.

Die koninklike gasvryheid van die lieflike klein sendeling
hier, is onvergeetlik. ’n Dapper soldaat is sy, voorwaar, in haar

brawe poging om die tradisionele bygelowe van duiwelagtige
praktyk en die stam toordokter af te breek en ’n lewende,
minsame Christus, Die Groot Geneesheer aan te bied, vir die
vele euwels van hierdie behoeftige mense. Dit was ’n vreugde
om te help deur ’n man te bring wie se lewenskragtige geloof in
God wonderwerke kon voortbring wat die Indiaan vir homself
kon sien^want hy moet sien om te glo^en dit is presies wat
gebeur het.

Die kerk was gepak en baie het buite gestaan, dus het die
evangelis deur ’n tolk gepreek van die trappies van die kerk af
na ’n nie_so_seker gehoor, maar weldra is die gebedsry gevorm
en die krag van die Here was teenwoordig om te genees.

Hier was ons en hulle bevoorreg om ’n ware vertoning van
geloof te sien^wonderwerk op wonderwerk het reg voor ons
oë plaasgevind. Die demonstrasie van net ’n paar van hierdie
wonderwerke was al wat die Indiane nodig gehad het om
hulle te oortuig. Aanstons het ons ’n bietjie wanorde
opgemerk toe ’n aantal van hulle begin opstaan en skielik
weggegaan het^toe sien ons die verduideliking hieroor ’n
bietjie later toe hulle terug begin inmarsjeer, en ander saam
met hulle bring. Om te sien het beteken om te glo vir die Rooi
Man, en hy het die toneel van die wonderbaarlikheid verlaat
om te gaan en sy siek en invalide geliefdes in te bring wat in
die hutte gelaat was.

Ek wil ’n ouerige vrou noem wat deur die gebedsry op
tuisgemaakte krukke, van besemstokke gemaak, gestrompel
het. Toe sy in aanraking met die evangelis kom, het sy nie vir
ons broer gewag om vir haar te bid nie, maar het hom net haar
krukke oorhandig, regop gekom en weggestap. Sulke
eenvoudige, kinderlike geloof!

KANADA HET BESOEKING

Na ’n paar weke tuis, was ons volgende saamkoms in
Saskatoon, Saskatchewan, waar ons die gemeenskap van ons
Kanadese broeders van dieselfde kosbare geloof geniet het.

Via Prince Albert, waar ons vir een diens gestop het, het
ons na Edmonton, Alberta, daardie groot stad aan die suidelike
einde van die Alcan Hoofweg, gereis. Hier was ons vir verskeie
dae geskeduleer in die Ice Arena, wat sitplekke vir vyf of
sesduisend het. Net die ewigheid sal alles wat gedoen is,
openbaar. Volgende het ons na Calgary via Jasper Bauff
Nasionale Park gegaan, waar ons sommige van die
ontsagwekkendste natuurtonele gesien het, ongeëwenaard
êrens op die vasteland sover soos ons weet. Die Calgary
byeenkoms was grootliks geseën deur die Here. Hier het ons
alles in orde vir ’n groot byeenkoms gevind. Die gebou was een

van die grootste in die stad en was oorvol by elke
genesingsdiens. Baie tekens en wonders is in die Naam van
Jesus gedoen.

Ek onthou ’n geval waar die gebedsry van etlike honderde
verby die evangelis beweeg het om voor gebid te word. Ek het
’n vrou met baie erg skeel oë opgemerk. Soos ons broer sy
hande op haar gelê en gebid het, het hy, met sy oë nog toe, aan
die gemeente gesê om hulle koppe op te tel en na die vrou te
kyk, dat hy geweet het dat haar oë reguit is, voordat hy self
eers gekyk het. Het Jakobus nie gesê dat die gebed van die
geloof die siekes sal red nie^nie gebed alleen nie.

NA DIE FLORIDA KUS

Januarie van 1948 het ons ons yskoue tuislande vir ’n
suidwaartse pelgrimstog na die winter paradys van Miami,
Florida sien verlaat. Dog, ons beweegrede was nie ’n
wintervakansie, soos diè van die krampagtige menigtes wat
hulle geld in die perdewedrenne, honderesies, strand
buitensporigheid en algemene sondige gefuif stort nie, maar
om aan die behoeftiges te bedien wat, ja, selfs so ’n pragtige
Eden van die Natuur soos hierdie, bevolk. Hulle het by die
hope gekom, en ’n regte gevarieerde gehoor gevorm, wat
omtrent elke staat in die unie verteenwoordig het, en sommige
buitelande, en het sommige van die mees patetiese gevalle van
menslike lyding wat ons nog gesien het, gebring. Nie almal nie,
natuurlik, maar baie van hulle het gesond weggegaan.

Hier was dit ons voorreg om Avak te ontmoet, die jong
Christen Armeniër, wat geroep en gesalf is in sy geboorteland
met ’n soortgelyke ondervinding soos diè van Broer Branham.
Die hemel het een aand vir ons geglimlag gedurende hierdie
veldtog toe ons bevoorreg was om Eerw. F.F. Bosworth, ’n
veteraan van die genesings bediening van vroeër dae, van wie
ons vir baie jare gehoor en gelees het. Dit was “liefde by die
eerste oogopslag” vir Broer Bosworth en Broer Branham, sowel
as vir die res van ons, en dit was ons latere vreugde dat hy
saam met ons in die evangelisasie groep gewerk het.

’n Panorama van pragtige tonele ontvou wanneer ek op
hierdie gedenkwaardige tyd in my gedagte terugkyk^nie
alleen die skoonhede van die natuur wat ons in hierdie
skilderagtige land geniet het nie, maar die betowerende ure
wat ons deurgebring het daar langs die kus en oor die Tamiami
Trail te reis, in die geselskap van ons beminlike Broer
Branham, my vrou en dogter, Anna Jeanne en haar geliefde
vriendin, Juanita. ’n Voorsmaak van die hemel!^Ons het
feesgevier op die Woord soos ons broer die goedheid aan ons
uiteengesit het; die susters het geween soos hy die

verborgenhede en stryd van die aardse lewe met die
heerlikhede van die hemel vergelyk het, toe het hy geween toe
hulle hulle pragtige liedere van Jesus en die hemel gesing het.
Hier was ’n man wat op die aarde gewoon het en ook in die
hemel^Hy het skatte aan die ander kant gehad wat dikwels
sy gedagtes weggeroep het van sy arme aardse omgewing na
die volmaakte hemelse ryke, en dit het geblyk dat sy woorde
diegene in sy geselskap na die hemel toe saam kon wegvoer.
Die hemel was nooit nader as toe hulle onder trane gesing het
nie^

“Daar wag vir my ’n blye môre,
Waar pêrelpoorte wyd oop swaai,
En wanneer ek deur die smartvallei gegaan

het,
Sal ek vertoef aan die ander kant.
Eendag, bo begrip van sterweling,
Eendag, net God weet waar en wanneer,
Die lewenswiele sal alles stil gaan staan,
En ek sal gaan woon op Sionsberg.
Eendag sal my arbeid tot ’n einde kom,
En al my swerftogte oor wees;
En al aards gebroke band geheel wees,
En ek sal nooit nie meer sug en ween^”

Nòg kon ons die liefde van God meer hartstogtelik gevoel
het as toe, deur die ritmiese pols van die groot Atlantiese golwe
begelei, ons ’n melodie gehoor het.^

“As ons die oseaan met ink kon vul,
En was die lug van perkament gemaak;
Was elke stingel op aard ’n pen,
En elke man ’n skrywer van beroep,
Om die liefde van God daarop neer te skryf,
Sou die oseaan laat opdroog,
Nóg sou die perkamentrol alles kon bevat,
Hoewel uitgestrek van hemel tot hemel.
O, liefde van God! Hoe ryk en suiwer,
Hoe onmeetbaar en sterk;
Dit sal vir ewiglik bestaan,
Die heiliges en engele se lied.”

Hoe kon ons weet dat ons broer so baie gou van ons sou
geroep word om deur die donker skaduwees van die
doodsvallei te gaan, nie langer in staat om die pak te dra wat
sy liggaamlike vermoë uitgeput het nie, en dat selfs die
herinnering van hierdie dae hom sou vertroos gedurende lang
maande van worsteling met oorspanne senuwees en geestelike
depressie. Daardie aand laat, toe ons uitgestuur het oor die
breë oppervlakte van souterige wit branders na die laaste
strale van ’n gloeiende ondergaande son, en die aandbries die
soet harmonie van die meisies se stemme gedra het soos dié.^

“Turend na die sonsondergang, Blyk die lewe
te verdwyn,

Nagskaduwees agter my, wagtend om die dag
af te sluit.

Iewers verby die dwynende blou,
Vind Hoop ’n weg om aan te hou skyn
Geloof kyk verby die sonsondergang, waar die

ewige dag breek.”
^kon hy voel dat die tyd naby is toe woord sou uitgaan

na sy geliefdes en baie vriende dat die son van sy kort lewe
vinnig aan die sak was? Op een of ander manier dink ek hy
moes geweet het, want hy het dikwels gepraat van gaan.

DIE GROOT PENSACOLA BYEENKOMS

Die lente van 1948 het verslag gebring van die grootste
byeenkomste nog, onder hulle die Pensacola, Florida,
herlewing. Ons dink graag aan hierdie tyd. Baie voorbereiding
is gemaak. Verskeie groepe het saamgespan vir die veldtog, met
inbegrip van al die Volle Evangelie kerke wat ons van weet in
daardie area, onder die leiding van ons geliefde Broer Welch. ’n
Reusagtige tent is op ’n gerieflike plek opgeslaan; menigtes het
van omliggende samelewings en state bymekaar gekom, so ver
weg soos Michigan. Ondanks ’n storm waaronder die tent
inmekaargestort het, en gure weer, het die groot skares en
wonderlike gees geseëvier om ’n hemelse vyf dae teweeg te
bring.

Een van die skouspelagtige tonele het op ’n
Sondagnamiddag gebeur. Ons het aangekondig dat dit ’n diens
spesiaal vir die ongereddes sou wees. Toe die evangelis sy
lewensverhaal voltooi het, het etlike honderde mense, ten
minste 1500, met smeltende harte en betraande gesigte die
uitnodiging vir almal wat Christene wou word, beantwoord.
Net die Opname Engel ken die gelyke van hierdie toneel. Baie
het genesing in hierdie byeenkoms ontvang wat nooit in
aanraking met die evangelis gekom het nie. Geloof het hoog
geloop, en selfs lank nadat die vermoeide evangelis uitgedra is,
het ’n ry van 20 of 25 plaaslike bedienaars, met verskille en
vooroordele vergete, vir die eindelose ry van honderde wat
genesing gesoek het, gebid. Grootse Dag!

Voor ons die Pensacola byeenkoms met al sy liefdevolle
herinneringe verlaat het, wil ons een ander insident die oggend
van ons vertrek noem. ’n Man het na my toe gekom om hulp te
soek vir sy klein dogtertjie^(Vir baie maande was dit
duidelik dat die evangelis verplig sou wees om op te hou vir rus
en herstel, en die spanning om die probleme van elke individu
aan te hoor, gespaar moes word.)^Maar ons het gevoel dat

hierdie behoefte agtingswaardig was en het hom na ons broer
gebring. Ons sal nooit sy verhaal vergeet nie^Met trane wat
oor sy wange loop, het hy vertel hoe hierdie pragtige dogtertjie
van omtrent sewe jaar aangeneem is in kleintyd, en dat haar
verstand nie normaal ontwikkel het nie en nie perfek was nie.
Soos ek die deernis van hierdie vader en liefde vir sy
aangenome kind gesien het, het ek aan ’n ander toneel
gedink^Hoe ons in die Hemelse Vader se familie aangeneem
is, en ons het ook nie ’n perfekte verstand (geestelik) nie. Om
hierdie rede het Hy oneindige ontferming en medelye met ons.

Na ’n tussenpose van tyd, het ons saamgekom by Kansas
Stad, Kansas, vir ’n veldtog in die stad ouditorium. Hier het
ons vir die eerste keer Broer Oral Roberts ontmoet, wat nou
baie aktief is en grootliks gebruik word in gebed vir siekes.

Van Kansas Stad, het ons na Sedalia, Missouri vir ’n paar
dae gegaan. Ten spyte van na aan ineenstorting van die
evangelis, het God die menigte siekes en lydendes geseën.

Die geskeduleerde byeenkoms in die Masonic Ouditorium,
Elgin, Illinois, het verskeie dae aangehou en het ’n beroering in
die Fox Rivier Vallei gebring, soos miskien nooit tevore nie.
Soos die byeenkoms afgesluit is, het ons gesien dat die
spanning te groot was, en dat daar ’n rusperiode geneem sou
moes word, of die evangelis sou spoedig ’n noodgeval in die
stryd vir Jesus wees. Ons het totsiens gesê vir die groep by
Elgin en na die warm gasvrye suide gedraai, onwetend dat ons
nie weer van ons geliefde evangelis vir baie maande sou sien
nie, in watter tyd sy lewe en waardevolle bediening byna sou
uitgeblus word.

Maar dank aan God, is ons bly om te sê dat, teen hierdie
skrywe, het ons pas die grootste herlewing in die geskiedenis
van ons kerk voltooi, met Evangelis William Branham, ’n beter,
gesonder, meer begaafde evangelis as ooit, met toenemende
geloof en salwing om die Evangelie te verkondig. Mag God
hom sterk en vol geloof hou tot sy aardse son sal ondergaan of
die Son van Geregtigheid oor ’n Amerika wat opgewerk is, uit
haar lomerigheid van sluimer en slaap.

Hoofstuk 14

Die Skrywer kom die
Branham Verhaal Binne

Dit lyk noodsaaklik op hierdie stadium vir
kontinuïteitsonthalwe, om die manier te beskryf hoe die
skrywer die Branham verhaal binnegekom het. ’n Paar jaar
voorheen het ons met Broer Jack Moore kennis gemaak (wat
die voorafgaande hoofstuk geskryf het), terwyl ’n herlewing
vir sy skoonvader, Eerw. G.C. Lout gehou is, wat toe die
pastoor van ’n kerk in Shreveport, Louisiana, was. Teen
daardie tyd het ons die vriendskap van Broer Moore baie
hoog geag. In die daaropvolgende jare het Broer Moore se
besigheid as ’n boukontrakteur baie vooruitgegaan tot dit een
van die mees prominente in daardie area was. Dog, met
hierdie voorspoed, was hy nie te besig om nie die groot
geestelike nood van sy stad te besef nie. (Gedurende die
Depressie het die kerk wat hy bygewoon het die gebou
verloor en die gemeente is verstrooi.) Naderhand het hy en sy
medewerkers besluit om ’n onafhanklike werk in ’n
voorstedelike deel van die gemeenskap te begin. Aan hierdie
nuwe kerk het hulle die welluidende naam van Life
Tabernacle gegee. In die jare wat sedertdien verloop het, het
hierdie werk merkwaardige groei beleef, en onlangs is ’n
pragtige nuwe Life Tabernacle na aan die hart van die
stad gebou, en is deur niemand anders as Broer Branham
toegewy nie.

In die tussentyd, in die stad van Ashland, Oregon, het ek
die pastoor van ’n kerk geword, waarvan ons die voorreg gehad
het om dit in ’n voorspoedige en welvarende gemeente te sien
groei. Dit het so gebeur dat teen die tyd waarvan ons nou
skryf, ons in die middel van ’n herlewing met Evangelis J.E.
Stiles was, waarin ongeveer vyftig die Doop van die Heilige
Gees ontvang het. Teen daardie tyd was ons besonder beïndruk
dat God spoedig aan die kerk_hoe spoedig sou ons nie kon sê
nie_’n nuwe bediening van krag sou openbaar waarin magtige
tekens en wonders en wonderwerke sou plaasvind. Inderdaad,
jare vantevore het God ons deur die gees van profesie gewys
dat dit sou gebeur.

Dus het dit deur die Voorsienigheid van God gebeur, soos
die Stiles byeenkoms tot ’n einde gekom het, dat op die 24ste
Maart 1947, ons ’n brief van Broer Jack Moore ontvang het, wat
soos volg gelees het:

Liewe Broer Gordon:

Ek weet dat julle verbaas sal wees om van my te hoor hier
in Oakland, Kalifornië, maar dit is wat gebeur het. Ons het
’n Broer Branham van Jeffersonville, Indiana gehad, ’n
Baptiste prediker wat die Heilige Gees ontvang het, en
groot sukses in die bid vir siekes het, op so ’n skaal soos ek
nog nooit vantevore gesien het nie. Ons het ’n byeenkoms
by Shreveport gehad, die gelyke waarvan nog nooit
vantevore was nie. Dus het ek en Broer Young Brown saam
met hom hiernatoe gekom om sommige van die afsprake
wat hy gemaak het, na te kom. Ons het nie geboue wat
groot genoeg is om vir die skares voorsiening te maak nie.
Gisteraand was ons eerste aand hier, en die gebou was
gepak en alle staanplekke was ingeneem. Ons sal hier tot
die 25ste wees en gaan dan na Sacramento vir drie aande.
Dus sal ons in hierdie land vir ’n paar dae wees en ek sou
jou baie graag wou sien en wou graag hê dat jy kon sien
wat hierdie broer doen.^

Met innige groete,
Jack Moore

Ons het die brief verskeie kere stadig met gemengde
gevoelens gelees, en dit uiteindelik geneem en vir Broer Stiles
gelees. Sy eie gees het saam met ons oor die saak getuig en ons
het albei besluit om die reis af na Sacramento te onderneem en
die buitengewone bediening van hierdie evangelis te aanskou
van wie my vriend geskryf het. Binne die volgende dag of wat
het Broer Jack Moore per vliegtuig na Ashland gegaan om ons
’n besoek te bring, en die volgende dag het ons almal per motor
na Sacramento gegaan, ’n afstand van ongeveer 300 myl. Toe
ons aangekom het, het ons gevind dat die kerk waar die
byeenkoms gehou sou word, alhoewel buite op die rand van die
stad, alreeds gepak was met mense.

Vir seker was die diens wat ons daardie aand aanskou het
anders as enige wat ons ooit voorheen in was. Nog nooit het ons
van enige prediker geweet wat doofstommes en blinde mense
geroep het om voor gebid te word nie, en dan om daardie mense
onmiddellik bevry te sien nie. Die laaste een wat daardie aand
voor gebid is, was ’n klein skeeloog kindjie. Ek het die moeder
en die kind mistroostig op een kant sien sit_daar was soveel om
voor gebid te word, en dit het gelyk asof die evangelis nooit by
hulle sou kom nie. Die tyd het aangebreek vir die diens om af te
sluit, met baie wat nog gebed verlang. Die evangelis het
klaargemaak om te gaan en het die trappe van die verhoog
bereik, toe hy toevallig omkyk en die kind sien. Onmiddellik het
sy meegevoel na haar uitgegaan, en hy het haar geneem, sy
hande oor haar oë gesit en ’n kort gebed gebid. Toe die kind
opkyk, siedaar, haar oë het volmaak reguit geword!

ONS ONTMOET WILLIAM BRANHAM

Die volgende oggend het ons die genoeë gehad om Broer
Branham te ontmoet. Wat ons die aand vantevore gesien het,
en die indruk wat ons gekry het toe ons hom ontmoet het, het
ons oortuig dat hier ’n man was, wat, alhoewel nederig en
beskeie, uitgereik het na God en ’n bediening ontvang het wat
bo enige was wat ons vantevore aanskou het. Hier was ’n
eenvoudige geloof wat resultate voortgebring het en het op diè
manier gelyk wat ons al lank as noodsaaklik beskou het om die
herlewing voort te bring, wat ons seker van was wat God
bedoel het sou gebeur voor die Koms van Christus.

Met die ontmoet van ons broer het ons uitgevind dat Broer
Moore alreeds met Eerw. Branham omtrent my gepraat het, en
dat hy uitgesien het om my te ontmoet. Inderdaad het Broer
Moore, deur die aanskouing van die buitengewone krag van
die bediening van hierdie evangelis, die voordele gesien van
die beskikbaarstelling van die inspirasie van so ’n bediening
aan al God se kinders. Want weliswaar toe die engel Broer
Branham opdrag gegee het, het hy hom reguit gesê dat sy
bediening aan alle mense moet wees. Omdat ons samewerking
in die groter Volle Evangelie sirkels was, het die gedagte by
Broer Branham en Broer Moore gekom, dat ek miskien die een
kon wees om hom aan die predikers van hierdie groepe
bekend te stel. Sodoende was dit dat ons gevind het dat Broer
Branham onmiddellik gewillig was om ons uitnodiging te
oorweeg vir hom om noorde toe te kom en sommige veldtogte
die volgende herfs in Oregon en aangrensende state van stapel
te stuur.

Ons het teruggekeer na Ashland, oortuig dat God in ons
reis was en dat dit die bediening was wat die massas sou
bereik. Ons het begin uitsien na die moontlikheid om verskeie
kort veldtogte vir Broer Branham in die streek van die
Noordweste te reël.

Dit was ons begeerte, egter, om in ’n paar bykomende
byeenkomste met Broer Branham te kom voor die Noordwes
veldtogte. Ons kerk het ons toestemming gegee om ’n
naderende veldtog by Tulsa, Oklahoma te besoek. Die
goedkeuring van die gemeente was eenparig, maar almal was
baie ernstig daardie oggend asof hulle ’n voorgevoel gehad het
dat ons dalk nie hulle pastoor vir baie langer sou wees nie. In
Junie 1947, het ons vertrek na Shreveport, Louisiana. Broer
Moore was gereed toe ons aangekom het en met verskeie ander
het ons Noord na Tulsa vertrek. Daardie aand het ons weer ’n
geleentheid gehad om die bediening van hierdie man te
aanskou.

Die groot kerk ouditorium was tot die deure gepak en baie
wonderlike dinge het daardie aand plaasgevind. Daar was so

baie om voor gebid te word dat die diens tot twee uur in die
oggend aangehou het. So was dit vir die afgelope jaar. Wat ’n
skande, het ons gedink, dat met miljoene siek mense, so min
regtig heerskappy oor duiwels en siektes uitoefen, en dat
hierdie klein mannetjie vir die siekes moet bid totdat hy fisies
uitgeput is.

Tot op hierdie tyd, is min eensgesinde Volle Evangelie
veldtogte onderneem. Leerstellige verskille en ander redes het
veroorsaak dat een groep agterdogtig was van die ander. As
almal die voordeel van hierdie groot dienste wou ontvang, het
ons gesien dat dit nodig sou wees om die veldtogte op die
inter_evangelistiese basis te organiseer, waar alle betrokkenes
sou saamstem om nie die debat aan die gang te sit oor
betwisbare onderwerpe nie, maar sou saamspan in ’n verenigde
poging om hierdie boodskap van verlossing aan al die mense te
bring. Kon dit teweeggebring word? Ons het gedink dit kon.
Broer Branham was entoesiasties oor die idee, want inderdaad
was die vereniging van gelowiges die las op sy hart van die tyd
dat die engel hom besoek het. Voor ons Tulsa verlaat het, is
definitiewe planne beraam vir ’n reeks dienste om daardie
herfs in die Weste gehou te word.

Twee maande later, terwyl op ’n reis na die Algemene Raad
by Grand Rapids, Michigan, het ons oorgebly by Calgary,
Kanada, waar Broer Branham ’n sewe_daagse byeenkoms
gehou het. Ons het geleentheid gekry om in die gebedsry
behulpsaam te wees, en het daar ’n naby beskouing van die
bediening van ons broer gehad. In een geval het ons dopgehou
terwyl hy met ’n man gepraat het wat op ’n bed gelê het. Eers
was daar geen sprake van ’n intelligente reaksie van die man
nie. Verduideliking het toe van sy vrou wat langsaan gestaan
het, gekom, dat die man nie net aan kanker sterwend was nie,
maar doof was en nie kon hoor wat gesê is nie. Broer Branham
het toe gesê dat dit noodsaaklik vir die man sou wees om sy
gehoor te ontvang sodat hy hom kon in kennis stel aangaande
die genesing van sy kanker. Daar was ’n oomblik van gebed.
Skielik kon die man hoor! Geweldige groot trane het oor die
wange van daardie man gerol wie se gesig die hele aand so
uitdrukkingloos en ongevoelig was. Hy het met diepe
belangstelling geluister terwyl hy van sy verlossing van kanker
vertel is.

Nog ’n geval was die genesing van ’n doofstom kind. Na
gebed was dit duidelik dat die seun kon hoor. Die ontstelde
uitdrukking op sy gesig toe hy die klank gehoor het, het dit aan
almal duidelik gemaak dat die dowe gees uitgewerp is. Die
volgende aand het ek weer die moeder gesien en sy het ons vol
vreugde vertel dat haar seun alreeds verskeie woorde geleer
het. (Elders in hierdie boek is ’n koerant berig van die Calgary
byeenkoms.)

GOD SE DOEL IN DIE OPRIGTING

VAN WILLIAM BRANHAM

Ons het Calgary verlaat saam met ander vriende wat saam
met ons gereis het en ons rit Oos voortgesit. ’n Paar dae later,
het ons stilgehou by Oberlin, Ohio, die tuiste van Oberlin
College, gestig deur Charles G. Finney. Hierdie groot man van
God lê in ’n begraafplaas naby Oberlin begrawe, waar hy
ongeveer 75 jaar gelede dood is na ’n vrugbare bediening skaars
geëwenaar in die geskiedenis van evangelisasie. Finney sou
Oberlin nou skaars herken. Tereg, die pragtige kampus geboue
het materiële voorspoed weerspieël, maar die Evangelie wat
Finney so hartstogtelik twee eeue gelede verkondig het, het
nou weinig verdedigers daar gehad. Die vernietigende plaag
van modernisme en ’n sosiale evangelie het oorgeneem. Daar
sou geen vreugde in Oberlin gewees het, indien Finney sou
terugkeer en sy dinamiese preke in die sale van daardie nou
ultramoderne universiteit preek nie.

Ons het onsself afgevra wat verkeerd is. Hoekom het binne
die bestek van twee geslagte so ’n algehele verval plaasgevind.
Ons is toe aan die dae van Josua herinner. Israel het God
gedurende Josua se leeftyd gedien en ook gedurende die leeftyd
van diegene wat Josua oorleef het, en “WAT AL DIE GROOT
WERKE VAN DIE HERE GESIEN HET WAT HY VIR ISRAEL
GEDOEN HET.^EN DAAR HET ’n ANDER GESLAG NA
HULLE OPGESTAAN WAT DIE HERE EN OOK DIE WERK
WAT HY VIR ISRAEL GEDOEN HET, NIE GEKEN HET NIE.
EN DIE KINDERS VAN ISRAEL HET GEDOEN WAT
VERKEERD WAS IN DIE Oë VAN DIE HERE: HULLE HET
DIE BAALS GEDIEN.” (Rigters 2:7-11)

SY BEDIENING IN VERGELYKING

MET DIE VAN GIDEON

Daar was dit. Dit was duidelik dat geloof in God nie van
geslag tot geslag kon oorgelewer word sonder nuwe
manifestasies van die krag van God nie. Die geslag wat op
Josua gevolg het, het nog hulle priesters gehad, maar
klaarblyklik het hulle niks van die krag van God geweet nie.
Die hoof resultaat van hulle kragtelose bediening was dat
“elkeen gedoen het wat reg in sy eie oë was.” Maar toe, net
soos nou, sal daar altyd diegene wees, soos Gideon, wat nie die
duiwel se aanneemlike verduideliking dat die dae van
wonderwerke verby is, sal aanneem nie. ’n Engel het aan hom
verskyn en gesê: “Die Here is met jou, dapper held.” Maar
Gideon het geantwoord en gesê: “As die Here met ons is,
waarom het al hierdie dinge ons dan oorgekom? En waar is al

die wonders waarvan ons vaders ons vertel het, deur te sê: Het
die Here ons nie uit Egipte laat optrek nie? Maar nou het die
Here ons verwerp en oorgegee in die hand van die Midianiete.”
(Rigters 6: 12-13) Gideon was nie soos die godsdienstige van ons
dag, wat volkome tevrede is met ’n nie_wonderbaarlike
evangelie nie, en die afwesigheid van wonderwerke in sy
bediening slim verduidelik deur te sê dat die “dae van
wonderwerke verby is,” en dat dit nou die wil van God vir
Christene is om deur siekte verdruk te word. Gideon het
geweier om ’n gek van homself te maak; hy het die feite in die
oë gekyk. As God met ons is, waar is die wonderwerke, wou hy
weet. Let op dat die engel nie gesê het: “Gideon, jy is
opgewonde; die dae van wonderwerke is verby” nie. Hy het
Gideon se geloof geëer deur ’n wonderwerk net daar te doen.
Toe hy die offer aanraak wat Gideon voorberei het, “toe gaan
daar vuur op uit die rots en verteer die vleis en die ongesuurde
koeke.”

Inderdaad het die engel van die Here vir Gideon gesê om te
“gaan in hierdie krag van jou en verlos Israel uit die hand van
die Midianiete; is dit nie Ek wat jou stuur nie?” Toe die Gees van
God op hierdie man van geloof gekom het, het hy ’n ander man
geword, en die hele Israel sou spoedig ’n magtige verlossing
aanskou wat deur die krag van bonatuurlike bewerk is.

Dit is interessant om op te merk dat alhoewel Gideon geglo
het dat as God regtig in hulle midde was, die dae van
wonderwerke nie verby was nie, maar hy was heeltemal
verbaas toe die engel hom opdra om voorwaarts te gaan as
Israel se leier. Hy kon skaars sien dat dit ’n wyse keuse kon
wees. Nie alleen was sy familie arm nie, maar hy was die
minste in sy vader se huis. Nietemin, dat die eerste laaste sal
wees en die laaste eerste lyk dikwels God se manier te wees.
Nadat God Gideon met oorwinning geseën het, het hy steeds
nederig gebly en geweier om die offer te aanvaar om heerser
oor Israel te wees. Hy het vir die mense gesê: “Die Here sal oor
julle heers.” Hy het die harmonie tussen sy jaloerse broeders
herstel, en gedurende baie jare wat gevolg het, was daar vrede
en rus in die land.

’n Ooreenkoms aan die verhaal van Gideon is duidelik in
die lewe van William Branham. Albei manne is in baie arm
families gebore en geen een het enige ambisie gehad om
beroemd te word nie. Elkeen het ’n besoek en opdrag van die
engel van die Here ontvang. Elkeen het geglo dat as God met
Sy mense was dan kon die dae van wonderwerke nog nie
geëindig het nie. Albei hierdie manne het ’n spesiale
aandoening van die Gees ontvang. Albei het dit versmaad om
’n heerser oor God se erfenis te word, en albei het gearbei om
harmonie onder God se mense te bring. Met ’n baie klein leër
het God vir Gideon oorwinning oor ’n menigte van die vyand

gegee. Met geen ondersteuning van menslike organisasie en
met weinig menslike kwalifikasies, het William Branham die
roeping om die gawe wat God hom gegee het om te bedien,
gehoorsaam, en menigtes het bymekaargekom om hom aan te
hoor, van wie baie van die vyand se kwale verlos is. Gideon het
deur die teenstand van sy jaloerse broeders en vleeslikgesindes
gely. Sodanig was ook die geval met William Branham. Elkeen
van hierdie manne het teenoor diegene wat teen hulle gepraat
het, met verdraagsaamheid en geduld opgetree, en God het
beide in Sy tyd geregverdig.

’n Ooreenkoms in toestande wat in Gideon se dag en ons
dag bestaan het, is ook duidelik. ’n Geslag gelede het die Volle
Evangelie beweging in bestaan gekom, vergesel deur baie
tekens en wonders. Maar nou het ’n nuwe geslag opgestaan, en
baie van die jongmense, hoewel hulle gehoor het van die werke
wat in ’n vorige dag gedoen is, het nooit self ’n wonderwerk
aanskou nie. In baie kerke was die neiging om plaasvervangers
te soek vir die krag van God en om te neig na ’n suiwer
menslike vlak van aanbidding.

Op ons terugkeer na Oregon, was dit met groot krag op ons
hart gedruk dat die manifestasie van die krag van God die
enigste antwoord was vir die vraag: “Hoe kan ons hierdie
geslag met die boodskap van die Evangelie bereik in die kort
tydjie wat oorbly voor die koms van Christus?”

Hoofstuk 15

Branham in die Noordweste

Die tyd om die Noordwes_byeenkomste te begin het
spoedig aangebreek. Ons moes steeds die pastoraat by Ashland
behartig. Gelukkig het die Lorne Fox Evangelistiese geselskap
op daardie tydstip by ons kerk aangekom en het die byeenkoms
geblyk een van die mees uitstaande te wees wat Ashland ooit
beleef het. Die bietjie tyd wat beskikbaar was, het ons gebruik
om reëlings te finaliseer vir die Branhamveldtogte wat eerste
in Vancouver, B.C., sou begin en daarna suid na die State sou
gaan. Die drie pastore van die vernaamste kerke van die stad
wat die byeenkoms geborg het, was Eerw. Walter McAllister,
Eerw. W. J. Ern Baxter, en Eerw. Clarence Hall. Baie van die
sukses van hierdie byeenkoms was te danke aan die goeie
voorbereidingswerk wat hierdie plaaslike komitee gedoen het.
Eerw. Baxter, wat later ’n lid van die Branham geselskap sou
word, het die byeenkoms met die volgende woorde beskryf:

“Tonele van onbeskryflike heerlikheid is waargeneem
gedurende die glad_te_kort, vierdaagse, stadswye veldtog met
Eerw. William Branham. Soos in ander stede, so ook in
Vancouver, was die grootste beskikbare ouditoriums
ontoereikend om die wemelende menigtes wat op die bediening
van ons broer gewag het, te akkommodeer. Omliggende stede
en dorpe het letterlik gelyk of hulle leegloop in Vancouver
totdat die hele stad bewus was van die geestelike inpak van
duisende biddende, gelowige mense. Bedienende afvaardigings
van verskeie stede het dit bygewoon met die oog daarop om die
bediening van Broer Branham te bekom vir soortgelyke
byeenkomste in hulle onderskeie arbeidsvelde. Duisende was
nie in staat om toegang tot die byeenkomste te verkry nie, en
dit ten spyte van ’n vervoerstaking wat alle huurmotors en
busse betrek het.

“Die Vancouver_byeenkomste is voorafgegaan deur drie
massa_gebedsvergaderings, en drie groot voorbereidingsdienste
op die dag voor die byeenkomste begin het. Reg van die begin
van onderhandelinge vir die koms van Broer Branham na
Vancouver het daar ’n heilsame gees van eenheid en
samewerking onder die Vancouver bedienaars geheers. Hierdie
minsame gesindheid het voortgeduur, en inderdaad toegeneem
reg deur die byeenkomste, en is steeds inderdaad ’n realiteit wat
uiting vind in broederskapgroepe en byeenkomste. Ons het
opgelet dat dit een van die uitstaande kenmerke van Broer
Branham se bediening is, ook in ander stede. En hoe dringend
was dit nie nodig nie.

“Baie getuienisse van genesing het voortdurend onder die
aandag van die plaaslike pastore gekom, en baie wonderlike
werke is voltrek deur die onmiddellike werking van die Heilige
Gees tydens gebed. Om enige soort van ’n verslag oor die
genesings wat beleef is, te onderneem, sou ’n onmoontlike taak
wees, want moet ’n mens praat van skeel oë wat reguit gemaak
is, of van aan_bed_gekluisterde invalides wat opgestaan het,
of van dowes wat hoor, of van stommes wat praat? Of moet ’n
mens probeer om die roerende getuienisse van hulle wat van
kankers, gewasse en kropgeswelle verlos is oor te vertel? Die
taak is te groot, en as dit skynbaar voltooi is, het dit net begin.
Finale verslae sal net gelees word wanneer ons voor die Gewer
van elke goeie en perfekte gawe staan.”

Ten spyte van die vervoer bottelnek, was die groot
ouditorium met etlike duisende sitplekke elke aand vol_op die
laaste dag is die deure inderdaad om vyfuur gesluit. Dit was
duidelik dat min mense ooit in staat was om soveel goed in vier
dae te doen as wat Broer Branham in Vancouver gedoen het.
Baie predikers was teenwoordig en het na hulle kerke
teruggekeer entoesiasties en geïnspireerd deur die
merkwaardige demonstrasie van die krag van God wat hulle
aanskou het.

Die volgende byeenkoms was in Portland, Oregon, en het
op Wapenstilstandsdag begin. Dienste is in verskeie
ouditoriums gehou, maar geen gebou wat in staat was om die
skares te huisves is gevind nie. Vir die laaste drie aande is die
Munisipale Ouditorium gehuur, maar op die laaste aand was
selfs hierdie ruim plek oorvol. Honderde bedienaars was
teenwoordig, en godsdiensbeoefening in Volle Evangelie_
kringe het prakties geëindig behalwe in die ouditorium waar
die dienste aan die gang was. Die weergawe van die dramatiese
uitdaging van die duiwel_besete man wat in hierdie
byeenkoms plaasgevind het, verskyn in die eerste hoofstuk van
hierdie boek.

Van Portland is ons na Salem. Die groot stadsaal was
volgepak en so ook die verskillende kamers onder wat met
luidsprekers toegerus was. Eerw. Walter Fredrick, voorsitter
van die plaaslike komitee, het die volgende te sê gehad:

“Van Salem, Oregon, wil ons ook ’n noot van lof aan God
laat hoor vir die magtige besoeking van God gedurende die
Branham byeenkomste. Mense het van die Verenigde State en
Kanada gekom. Nog nooit in die stad se geskiedenis het so ’n
skare saamgedrom vir godsdienstige byeenkomste nie. Salem is
geroer en God_bewus gemaak. Daar was baie wonders van
genesing, en ’n mens hoor steeds van getuienisse van redding.”

Van Salem is Broer Branham na ons eie Stad Ashland waar
die plaaslike stadsaal met 1200 sitplekke volgepak was. Die

volgende week het die geselskap na Boise oorgery, waar ’n
kragtige driedaagse veldtog die grootste ouditorium in die stad
volgemaak het. In die 14 dae van dienste, met net ’n betreklik
geringe hoeveelheid koerantadvertering, het sowat 70,000
mense die evangelie van genesing gehoor en ten minste 1000
van hulle was predikers.

In hierdie byeenkomste moet ons noem dat Broer Branham
se kragte ver benede peil was. Hy het probeer om Sondae na
Phoenix, Arizona, te pendel en namiddagdienste in die Shrine
Ouditorium te hou. Soms moes hy heel nag wakker bly. Op ’n
keer het sy vliegtuig vir ure gesirkel om te probeer land terwyl
’n digte mis die veld in byna ondeurdringbare digtheid gehul
het. Die resultate van hierdie byeenkomste is des te
merkwaardiger as ons in aanmerking neem hoe die evangelis
bo sy kragte bedien het en onder sulke stremmende fisiese
struikelblokke. In die toekoms was ons versigtig om toe te sien
dat hy nie betrokke raak by meer dienste as wat behoorlik
behartig kon word nie. Maar selfs toe was dit duidelik dat
Broer Branham hom ooreis het en regtig ’n lang rus nodig
gehad het.

Hoofstuk 16

“The Voice of Healing” word gebore

Teen die einde van die Boise_veldtog, het Broer Branham
hom uitgespreek dat hy baie gelukkig was met die verloop van
die byeenkomste wat in die Noordweste gehou is, en gesê hy
voel dit is God se wil dat in die toekoms sy byeenkomste moet
voortgaan om op dieselfde inter_evangeliese basis gehou te
word. Hy het my gevra of ek na Shreveport, Louisiana sou
gaan om met Broer Moore te konfereer oor die moontlikheid
om ander veldtogte op hierdie basis te organiseer. Ek het
ingestem om te gaan, want ek het dit nie kon waag om enige
antwoord behalwe ’n instemmende hierop te gee nie. My kerk
was weer baie toegeeflik om my toe te laat om te gaan. Die
gemeente was gelukkig om die dienste van Evangelis Velmer
Gardner gedurende my afwesigheid te bekom en die kerk het
op hoë gety voortbeweeg. Inderdaad, Broer Gardner sou ’n
groot inspirasie uit die veldtog wat ons later in Eugene gehou
het, ontvang. Kort daarna het ’n nuwe bediening van genesings
en wonderwerke die veldtogte, gehou deur hierdie evangelis,
begin volg.

Om my kerk permanent te verlaat en die werk wat deur die
voorsienigheid aangedui geskyn te wees het, te volg, was besig
om ’n saak van toenemende kommer by my te word. Dit was
nie maklik om ’n besluit te neem om diegene vir wie jy lief is,
te verlaat nie, veral ’n kerk wat jy van ’n klein sukkelende
groepie tot ’n sterk en kragtige gemeente sien groei het. God
het skynbaar gelei, tog het ek geaarsel. Eindelik, in gebed, het
God direk gepraat en my gesê om voort te gaan, sonder om te
twyfel, en Hy sou toesien dat ek stap vir stap gelei word in die
groot werk wat hy deur die land begin doen het. Na die besluit
geneem is, het ek nooit vir een oomblik rede gehad om daaraan
te twyfel dat God my gelei het om dit te neem nie.

Kort na die eerste van die jaar het ek in Shreveport,
Louisiana, aangekom en die hele situasie met my vriend, Broer
Jack Moore, bespreek. Saam met Young Brown het ons na
Jeffersonville, Indiana oorgery, waar Broer Branham net ’n
paar dae gerus het. Hy het bly gelyk om ons te sien, en ons het
’n inspirerende tyd van gemeenskap gehad. Daar was ’n paar
probleme om op te los. Tevore is Broer Branham se
byeenkomste weergegee in ’n tydskrif onder redaksie van ’n
goeie Christen broer in Texas. Die probleem wat ontstaan het
was dit: Broer Branham het besef dat sedert die byeenkomste
in die Noordweste, sy veldtogte ’n omvang aangeneem het,
sodat gelowiges uit al die verskillende groepe dit nou

bygewoon het. Enige tydskrif wat in die byeenkomste gebruik
sou word, sou in die huise van al die groepe beland. As die
veldtogte op ’n inter_evangeliese basis georganiseer moes
word, was dit duidelik dat die tydskrif ook van dieselfde
karakter moes wees. Daar is dus besluit dat ’n boodskap na die
bogenoemde broer gestuur moes word om hom te vra of hy
geneë is om sy blad op ’n inter_evangeliese basis te plaas, en,
indien wel, dan sou Broer Branham voortgaan om daardie
tydskrif as sy amptelike publikasie te gebruik.

Ons is vir die aand uitmekaar en almal van ons het die saak
definitief in die hande van die Here geplaas. In die oggend het
ons Broer Branham weer ontmoet en hy het skynbaar ’n
vreedsame versekering ontvang. Hy het gesê hy het daardie nag
van die hemel gehoor. Ons het versigtig geluister na wat hy ons
vertel het, en in die maande wat gevolg het, het ons inderdaad
die presies vervulling van daardie woorde aanskou.

Gebeure het nou vinnig beweeg. Die broer wat tevore
genoem is het ons in kennis gestel dat hy nie gevoel het hy is in
’n posisie om sy tydskrif inter_evangelies te maak nie, soos
voorgestel is nie. So is THE VOICE OF HEALING gebore, en
dit was die lot van die skrywer om die redakteur te word. Daar
is ten tye van sy ontstaan ooreengekom dat daar in sy bladsye
geen bespreking van mindere sake van leerstelling wat
argumentasie en verwarring onder mense van die Volle
Evangelie aan die gang kon sit, sou wees nie, maar dat dit die
boodskap van die Groot Sending, die klank van God se laaste
oproep aan die ongereddes, die genesing van God se mense ten
einde hulle in gees te verenig en hulle voor te berei op Christus
se Koms, sou verkondig. Hierdie beleid is en moet voortgesit
word vir altyd tot Jesus kom.

Op daardie tydstip is THE VOICE OF HEALING beskou as
slegs ’n orgaan van Broer Branham se eie byeenkomste. Later,
weens sy verswakte toestand, is hy gedwing om die veld vir ’n
aansienlike tyd te verlaat, en in die Voorsienigheid
van God, met Broer Branham se instemming, het die tydskrif
toe die amptelike orgaan van Amerika se groot
genesingsbedienings geword, hoewel natuurlik Broer Branham
se bediening in die hoofrol. Dit is interessant om op te let dat
baie van die dierbare broers wat nou daarin verteenwoordig
word, getuig van die feit dat hul inspirasie en roeping tot ’n
soortgelyke bediening sy oorsprong gehad het toe hulle van die
Branham_veldtogte bygewoon het. Aan God al die eer.

DIE FLORIDA_VELDTOGTE

Voorbereidings is getref vir lede van die Branham_
geselskap om by Miami, Florida, aan te sluit vir ’n sesdaagse

veldtog in die vroeë gedeelte van die jaar 1948. In die tussentyd
het ’n vreemde gerug die rondte gedoen dat Broer Branham
oorlede is. Dit was net na die begin van die nuwe jaar dat die
gerug die eerste keer gehoor is, en dit wou nie gaan lê nie.
Regoor die breedte van die land is die storie vertel en weer
vertel. Ons het elke poging aangewend om mense gerus te stel
dat die berig onwaar was. Tog, opgewonde mense het aan ons
geskryf, getelefoneer en getelegraveer om bevestiging te kry.
Die gerug het aangehou (met die datum van die evangelis se
veronderstelde dood wat geleidelik aangeskuif word) totdat die
eerste uitgawe van THE VOICE OF HEALING in April, 1948
verskyn het. Dit was ’n merkwaardige voorbeeld van die
verspreidingskrag van onwaarheid, en ons het dit onmoontlik
gevind om selfs die oorsprong op te spoor. Die gerug, anders as
so baie, was nie uiteraard kwaadwillig nie. Die oorsprong
daarvan het ongetwyfeld gelê in die feit dat die voortdurende
arbeid van ons broer wat hy in die lang ure van die nag
voortgegaan het, soos hy het, terwyl hy vir die siekes bid, sy
krag erg getap het tot op die punt waar dit nou vir sy gehoor
merkbaar was. Nietemin, God was nog nie klaar met Sy
dienskneg nie. En alhoewel dit waar is dat Broer Branham
deur maande van kwaai fisiese beproewing sou gaan, was hy
bestem om as oorwinnaar uit te kom, met ’n groter bediening
as ooit.

In Miami is die tent ver aan die buitewyke van die stad
opgeslaan. Geen voorbereiding om verenigde steun van die
kerke te verkry is gemaak nie omdat die veldtog op sulke kort
kennisgewing geskeduleer is. Bykans elke ander byeenkoms
sou onder sulke omstandighede tot mislukking gedoem wees.
Nogtans, die nuus het gou versprei, en die tent was binne ’n
paar dae tot kapasiteit gevul. Baie besondere wonderwerke het
plaasgevind, en die altaaroproep op Sondag het honderde mans
en vrouens wat na vore tree om hul lewens vir Christus te gee,
opgelewer.

Dit was terwyl ons in Miami was dat Broer Branham die
bekende Evangelis F. F. Bosworth ontmoet het. Broer
Bosworth het destyds in die twintiger jare genesingsveldtogte
gehou wat deur groot gehore bygewoon is. Die grootste getal
mense wat ooit onder een dak in Ottawa, Kanada vergader het,
het die Bosworthbyeenkomste daar bygewoon en sowat 12,000
het die Here vir redding gesoek. Baie sulke veldtogte het deur
Amerika en Kanada plaasgevind en die koerante het van tyd
tot tyd hoofberigte gehad oor die uitstaande wonderwerke wat
in hulle plaasgevind het. Natuurlik was dit vir die hele
geselskap ’n interessante gebeurtenis om Broer Bosworth te
ontmoet. Almal is besonder beïndruk deur die sagsinnige en
godvresende gees van hierdie broer wat so kennelik deur die
Here gebruik was. Na Broer Bosworth ’n paar van die dienste

bygewoon het, het hy die stelling gemaak dat hoewel God hom
byeenkomste van geweldige grootte gegee het, hy nog nooit
wonderwerke so gereeld so vroeg in die veldtog gesien
plaasvind het nie. Waar hy dikwels vir weke moes swoeg
alvorens geloof genoegsaam hoog gestyg het vir uitstaande
wonderwerke om te gebeur, het in Broer Branham se
byeenkomste sulke wonderwerke die eerste aand plaasgevind.
Broer Bosworth is uitgenooi om by een van die aanddienste in
Miami te praat en later het hy dit moontlik gevind om met die
geselskap na Pensacola en ander noordelike stede te gaan
waarheen Broer Branham geskeduleer was om te kom.

Buiten vir die sukses van die veldtog, het Broer Branham
sy verblyf in Miami, waar die subtropiese klimaat in die winter
heel aangenaam is, terdeë geniet. Rykdom, prag en weelde was
oral sigbaar, hoewel die treurige verhaal van siekte en lyding
wat in die huise van sowel die rykes as die armes tref, dieselfde
in daardie stad was as enige ander. Ons het Miami verlaat en
noordwaarts gery. Die soel warmte van Suidelike Florida het
geleidelik agter ons weggeglip, en ons is weer begroet deur
Koning Winter wat toe in volle sterkte oor die grootste deel
van die uitgestrekte gebiede van Amerika geheers het.

PENSACOLA

Ons het reëlings getref gehad om die volgende veldtog in
Pensacola te hou. Die verskeie Volle Evangeliese Kerke het
onderneem om saam te werk in hierdie veldtog wat
geskeduleer was om in die laaste deel van Maart te begin.
Intussen sou Broer Branham ’n paar weke rus neem wat ’n rit
na Phoenix, Arizona sou insluit. Die res van die geselskap het
verskeie sake gehad om na om te sien waarvoor ’n bietjie tyd
nodig sou wees. Op die afgesproke dag, omtrent ’n maand later
het die geselskap in Pensacola aangekom met Broer Branham
om die byeenkoms te begin. Dit sou blyk ’n baie interessante
veldtog te wees. Dit sou nie sonder teenspoed wees nie, want ’n
sterk wind wat van die golf af gekom het, het die tent getref en
’n mate van skade aangerig. Een diens moes in die plaaslike
arena gehou word terwyl herstelwerk gedoen is. Maar onder
die bekwame leiding van Eerw. D. L. Welch, een van die
medewerkende pastore, is die tent herstel en weer opgerig en
die veldtog voortgesit in die Seil Katedraal sonder verdere
onderbreking.

’N ONVERGEETLIKE DIENS

Die hoogtepunt van die dienste en een om nooit te vergeet
nie, was op Sondagnamiddag. Die groot tent was nie net vol

nie, maar baie het buitekant gestaan toe Broer Branham die
verhaal van sy lewe begin vertel. Wanneer ons broer hierdie
verhaal meedeel, vertel hy dit nie net nie, maar hy herleef dit.
En nie net hy nie, maar diegene in sy gehoor vind ook dat hulle
dit met hom herleef. Vir die bestek van ’n uur en ’n half is die
groot vergadering mense weggevoer as’t ware soos hulle met
diepe belangstelling geluister het na die verhaal van sy vroeë
dae van armoede en ontbering, sy bekering en God se
handeling met hom, en weer die tragedies in sy lewe en
laastens die uiteindelike oorwinnings. Maar nooit het die
spreker die verhaal op ’n meer roerende manier vertel as
daardie namiddag nie. Soos ons die gehoor beskou het, het ons
sterk mans vrylik hul sakdoeke sien gebruik soos oorvloedige
trane onbeskaamd oor hul wange gestroom het. Die skrywer
het nooit ’n gehoor meer ontroerd gesien nie. Eindelik, toe die
evangelis sy boodskap afgesluit het, en die altaaroproep vir
sondaars gemaak is, het die merkwaardigste toneel hom
afgespeel. Skynbaar elke sondaar in die yslike byeenkoms het
op sy voet gekom en gebed, dat hy gered kan word, versoek.
Verskeie skattings van die getal mense wat op hierdie enkele
altaaroproep gereageer het, was enigiets tussen 1500 en 2000
mense. Dit was die grootste reaksie in een diens wat ons nog
ooit gesien het, en is sonder twyfel min kere geëwenaar in die
geskiedenis van evangelisasie. Dit was dadelik duidelik dat
daar nie plek was om so ’n enorme getal soekers te
akkommodeer nie en daar was niks anders te doen as om hulle
te laat bid daar waar hulle gestaan het nie. Kan enigiemand
wat daardie namiddag teenwoordig was ooit daardie toneel
vergeet? Mense het gehuil toe hulle hul sondes bely het, en God
aangeroep het om hul siele genadig te wees. Met verloop van
tyd, hier en daar, is daardie trane van berou verander in trane
van vreugde en spoedig het menige oorwinningskrete deur die
tent weerklink. Hoeveel name daardie middag in die Boek van
die Lam ingeskryf is, weet net die engele van die hemel, maar
dit moes ’n groot getal gewees het.

Bewys van die ontsaglike werk wat in die kort veldtog
gedoen is, is gelewer deur die nagevolge van die byeenkoms.
Een van die medewerkende pastore het ons ’n jaar later vertel
dat sy kerk ’n geweldige oes gehad het van die veldtog en ander
plaaslike kerke het na verhouding gebaat. Ons het gevoel dat
een van die uitstaande kenmerke van die byeenkoms, en een
wat ons seker is in groot mate tot sy sukses bygedra het, was
die feit van die bereidwilligheid van die verskeie kerke om
saam te werk en om doktrinêre verskille in die agtergrond te
hou, wat in werklikheid klein was in vergelyking met die groot
waarhede waarmee almal dit so volkome eens was.

’n Aantal verbasende wonderwerke het gedurende die kort
veldtog plaasgevind, maar daar is nie ruimte om hulle te

beskryf nie. Maar die omstandighede betreffende die verlossing
van ’n geweldadig kranksinnige man was so merkwaardig dat
ons ruimte moet laat vir die gee van ’n paar besonderhede
daaromtrent. Soos al genoem is, is, omdat sterk winde die
afslaan van die tent genoodsaak het, een diens in die plaaslike
arena gehou. Hierdie kranksinnige jongman is daardie aand
van ’n staatsinrigting na die byeenkoms gebring om voor gebid
te word. Teen die einde van die byeenkoms het die wat hom
gebring het probeer om hom uit die gebou te lei, maar hy het
verseg. Toe ons aandag hierop gevestig is, het ons die dienste
van ’n halfdosyn mans bekom en hom met geweld uit die gebou
geneem. So sterk was die kragte wat van hom besit gehad het,
dat dit geen geringe inspanning geverg het om dit te vermag
nie, maar ten laaste het ons hom veilig in die motor laat sit, so
het ons gedink, en hom gelaat in die veronderstelling dat daar
nie verder probleme sou wees nie. Watter teleurstelling toe daar
’n paar minute later ’n skor geskreeu gehoor is, en toe ons
omkyk, sien ons hom van die kar wegstorm na ’n groep vroue en
kinders wat naby die deur van die arena gestaan en praat het.

Sy stormloop het so skielik en onverwags plaasgevind dat
ons skaars geweet het wat om te doen. Gelukkig het die mense
by die deur in alle rigtings gevlug voor hy hulle bereik het. Toe
het hy verwoed omgedraai en met swaaiende arms op een van
die lede van die Branham geselskap wat daar bygestaan het,
afgestorm. Duiwels het krag om kettings te breek en om ander
bomenslike dade te verrig, maar gelukkig is hulle kragteloos
voor die Naam Jesus! Hoewel keer op keer na hom geslaan is,
is die broer nie beseer of selfs deur ’n enkele hou geraak nie.
Iets bonatuurliks het elke hou van die duiwelbesete man
afgekeer. Hoe lank dit dalk sou kon aanhou, is onmoontlik om
te sê, maar net op daardie moment het twee polisiemanne wat
toevallig in die omgewing was en die krete en geskree van die
vrouens gehoor het, nader gestorm, gedink hulle sien ’n gewone
bakleiery, en albei begin ondervra. Op die oomblik, egter, het
die kranksinnige met woeste verwensings op die beamptes
afgestorm en hulle het gou gevind hulle het meer as hul hande
vol. Heen en weer oor die gras het hulle gerol en gestoei en op
laas moes die beamptes hul toevlug tot taamlik hardhandige
metodes neem voordat hulle hul weerbarstige aanvaller kon
boei en onderwerp. ’n Oproep na die polisie het ’n polisiemotor
laat opdaag, en uiteindelik is die man beheer en na die
hoofkwartier geneem waar hy vir die nag in ’n spesiale sel
geplaas is.

Ons sal nooit vergeet nie, na hulle weggery het, die trane
van die ongelukkige man se suster, wat verantwoordelik
daarvoor was dat hy na die byeenkoms gebring is. Sy het
gekom en met sielswroeging by ons gepleit dat Broer Branham
vir hom moet bid. Natuurlik was dit vir Broer Branham

onmoontlik om te antwoord op die menigte oproepe wat
daagliks gekom het van die wat wou hê hy moes siek en
ingeperkte mense besoek. Maar so dringend en deur smart
oorweldig was die suster dat Broer Jack Moore eindelik
ingestem het om Broer Branham die volgende oggend van die
geval te vertel.

Die volgende oggend het Broer Moore die storie van die
gebeure van die vorige aand aan Broer Branham begin vertel.
Toe gebeur daar daardie wonderlike manifestasie van die gawe
van die Gees waardeur ons broer dikwels gebeure waarneem
wat op ’n afstand gebeur, en selfs nog voor hulle gebeur. Ons
word inderdaad herinner aan die prestasies in Elisa se
bediening toe hy die planne van die Koning van Sirië aanskou
het nog voor hulle plaasgevind het. Of aan Christus Self, toe
Hy Natanael op ’n afstand gesien het met anders as natuurlike
sig. In hierdie geval het God reeds vir Broer Branham hierdie
kranksinnige man gewys vir wie hy daardie dag sou bid en dat
die man genees sou word. Die toneel van die verlossing is deur
hom in die visioen geïdentifiseer deur die teenwoordigheid van
’n motor wat rooi vertoon, en die aard van die klere, gedra deur
die man wat verlos sou word.

Daar is toe probeer om reëlings met die Pensacola polisie te
tref vir die loslaat van die jongman. Maar hulle, gedagtig aan
die probleme wat hulle die aand tevore met hom gehad het,
kan miskien verskoon word vir hul weiering om hom te laat
gaan tensy hy buite die stadsgrense geneem word en nooit
terugkeer nie. So is uiteindelik ’n rendezvous op die Golf
strand gereël waar al die betrokke partye sou ontmoet. Maar
toe Broer Branham aankom en noukeurig na die motors kyk,
het hy opgemerk dat alles nie was wat hy in die visioen gesien
het nie. Terwyl hy gehuiwer het, het Broer Moore besluit om
met sy nuwe De Soto ’n klein entjie vanwaar die kranksinnige
man was, te ry omdat sy dogter en ’n ander suster in sy kar
was. Broer Branham het toe uitgeklim en gestap na waar die
jongman gestaan het. Hy het dadelik opgelet dat sy klere
presies dieselfde was as wat hy in die visioen gesien het, en toe
vir hom gesê om in die kar terug te klim en te wag. Toe gebeur
’n snaakse ding. Soos Broer Branham dit later vertel het: “Ek
het teruggekyk na Broer Jack se motor. Die meeste van die
strand was van wit sand. Maar waar die motor so pas
geparkeer is, was daar ’n bank rooi klei. Die son wat van die
rooi klei op die hoogsgepoleerde bruin sedan gereflekteer het,
het veroorsaak dat dit rooi voorkom. Ek het toe geweet dat dit
is presies wat ek in die visioen gesien het. Ek het toe
nadergegaan en die woorde vir die jongman uitgespreek: ‘So
spreek die Here, die bose gees sal jou nou verlaat, en jy sal
gesond word.’ Oombliklik is die jongman verlos en het hy ’n
normale gesprek gevoer.”

Dit was ’n indrukwekkende getuienis vir die
polisiebeamptes van Pensacola aangesien hulle besef het dat
God iets wonderbaarliks in hulle midde gedoen het. Dit het
veroorsaak dat baie God geprys het vir hierdie manifestasie
van Sy barmhartigheid teenoor die man wat Satan so wreed
gebind het.

’n Paar maande later het die jongman wat verlos is sy
getuienis ingestuur en dit het in ’n uitgawe van THE VOICE
OF HEALING (Julie, 1948) verskyn. Sy getuienis lees soos volg:

“Toe ek twee jaar oud was het ek polio gehad. My ouers het
my na baie verskillende dokters gedra. Ek was by tye in
hospitale vir kreupel kinders. Hulle almal het geen goed
gedoen nie. Ek het steeds erger geword. Uiteindelik was my
kondisie so sleg dat ek kranksinnig geword het. Ek was byna
sewe maande in die staatsinrigting toe my mense hoor van
Broer Branham se genesingsdiens in Pensacola. Ek is daarheen
gedra en daardie nag is ek in die tronk gesit omdat die Here nie
met my klaar was nie. Hy het my as ’n voorbeeld gebruik om
die mense te wys dat Hy meer mag as die duiwel het. Toe my
suster my kom sien het die volgende oggend, was ek heeltemal
tevrede, want God het vir Broer Branham gewys dat Hy my
liggaam genees het. Ek is nou 25 jaar oud en het ’n goeie werk.
Dank God vir Sy genesingskrag.”

T_C_Sopchoppy, Fla.

Hoofstuk 17

Die Branham Geselskap gaan
Noord

Die volgende byeenkoms was geskeduleer in Kansas Stad,
Kansas, in die Herdenkingsaal vir vroeg in April. Broer U.S.
Grant was voorsitter van die plaaslike komitee, en het baie
uitstekende voorbereidings vir die byeenkoms getref. Ons het
omtrent agtuur die aand gearriveer en dadelik na Broer Grant
se woning gery. Hy was bly om ons te sien, maar het ’n mate
van kommer uitgespreek oor Broer Branham wat hy gesê het
nog nie opgedaag het nie, al het hy tyding ontvang dat hy
vroeër die dag daar sou wees. Eerw. Grant het gesê hy weet hy
het nog nie opgedaag nie, want net hy het kennis gedra van
waar die hotel was waar ons moes bly_dit was uit noodsaak
altyd ’n goed bewaarde geheim. (By een geleentheid toe die
ligging van Broer Branham se hotel aan die publiek bekend
geraak het, het ’n lang ry siekes voor sy deur gevorm waardeur
die besigheid van die hotel ernstig ontwrig is.)

Ons was self net ’n bietjie onrustig, want ons het geweet
dat Broer Branham teen die tyd al daar moes gewees het. Maar
daar was niks te doen as om vir verdere nuus te wag nie, en ons
self het na die hotel gegaan. Ons was nie ’n bietjie verbaas nie
toe ons van die nagklerk verneem dat hy al aangekom het en
reeds kamer toe is. Toe ons later vra hoe dit gebeur het dat hy
nie eers na Broer Grant se plek gegaan het nie, was sy
antwoord dat hy baie moeg was en gedink het dit is miskien
beter om vroeg bed toe te gaan en so ’n goeie rus as moontlik te
kry. Maar ons het gesê: “Hoe het jy geweet om na diè hotel te
kom?” “Wel,” het hy gesê: “ek het blykbaar net geweet.” Dit
was al gerusstelling wat ons kon kry en miskien al wat hy kon
gee. Ons was nie te verbaas nie, want keer op keer het ons
soortgelyke ervarings gehad as sy waarnemingsvermoë
uitgereik het en hy dinge geweet het wat hom nie bereik het
deur die kanale van sy vyf sintuie nie. Ons sal nie vergeet hoe
verbluf Broer Grant was toe ons hom vertel wat gebeur het nie.
Ons wil egter nie die indruk laat dat Broer Branham die
vermoë gehad het om hierdie gawe willekeurig te gebruik nie,
maar net by sulke tye wanneer die Gees van God hom spesiaal
sou beweeg tot manifestasie daarvan.

Die eerste aand van die byeenkoms was sowat 1500
teenwoordig by die Herdenkingsaal. Sondagaand was ’n
uitstaande diens. Die derde aand is die Gees van God
gemanifesteer in buitengewone krag. ’n Paar verslaggewers

was daardie aand teenwoordig. Hulle verslag, gepubliseer in
die konserwatiewe Kansas Stad Times, 13 April 1948, het die
volgende oggend verskyn. Alhoewel dit in “koerantstyl”
geskryf is, het ons die berig, in die geheel, as ’n goeie
beoordeling van die diens beskou. ’n Paar paragrawe van die
verslag is soos volg:

“Te midde van ‘amens’ van die gehoor, het Eerw. William
Branham van Jeffersonville, Indiana, die derde van ’n reeks
van vyf genesingsbyeenkomste in die Herdenkingsaal in
Kansas Stad, Kansas, gelei.

“‘Wat jy ook al vir God vra om te doen, sal Hy doen,’ het
Mnr. Branham gesê. ‘Ongeag hoe naby die dood jy deur siekte
is, Hy kan jou gesond maak, nou nog, as jy maar net God op Sy
Woord sal neem.’

“’n Klomp ongestelde mense het gisteraand oor die verhoog
gestap en verklaar dat hulle van verskeie siektes genees is
nadat Mnr. Branham kortliks saam met hulle gebid het. Die
gehoor is geroer. Daar was trane in die oë van baie en hul lippe
het beweeg asof in gebed. Sommige moeders het gesnik terwyl
hulle rustelose babas in hul arms wieg. Een meisie van Mobile,
Alabama, het gesê haar oë was skeel toe sy die verhoog op is
gisteraand, maar na Broer Branham gebid het was haar oë
normaal en helder. ’n Ander vrou het haar hand opgesteek en
gesê ’n kropgeswel het net van haar nek af verdwyn. Sy het
gesê sy het die kropgeswel jare lank al gehad en ’n jaar en ’n
half gelede het ’n dokter vir haar gesê net ’n operasie kan dit
verwyder.”

Die volgende diens was die ouditorium tot by die deure
volgepak soos ook die laaste aand van die kort veldtog.

’n Aantal interessante insidente het tydens die Kansas Stad
veldtog voorgekom. Een vrou het na die skrywer gekom en
vertel hoedat sy siek was met ’n ernstige kwaal, maar nie in
staat was om in die gebedsry te kom nie weens die groot getal
mense. Nogtans het haar geloof toegeneem en daardie aand het
sy in die hotel haar man wakker gemaak en gesê dat sy glo dat
as sy net dadelik in die gebedsry kon kom, sy genees sou word.
Haar man, ’n bietjie verbaas, het eindelik besluit sy droom en
haar aangesê om voort te gaan. Maar in die oggend het die vrou
wakker geword en gevind sy is heeltemal gesond! Sy het haar
droom onthou, so ook haar man. Die volgende aand het sy
vorentoe gehaas om ons in te lig oor wat gebeur het. Die dame
het ’n geloofskontak gemaak, en dit was al wat nodig was om
haar genesing te verkry.

Dokters woon dikwels die Branham byeenkomste by. Op
die dag na die afsluiting van die veldtog, het een van die
vooraanstaande geneeshere van die Metropolitaanse area na
die kamer, waar ons was, gekom. Hy was ’n Christelike heer,

en ons kan nooit vergeet hoe hy sy hand op Broer Branham se
skouer gelê het en ’n seën oor hom uitgespreek het nie. Voor hy
weg is, het hy gebed versoek vir ’n sekere kwaal, waaraan hy
gely het en wat die mediese beroep nie kon genees nie. Broer
Branham het graag vir hom gebid.

SEDALIA, MISSOURI

Vervolgens is ons na Sedalia, Missouri, waar ons drie dae
dienste gehou het. Broer Ern Baxter van Vancouver, B.C. het
op hierdie punt by ons aangesluit en was die namiddagspreker,
met Broer F. F. Bosworth wat by die oggenddienste gepraat
het. Eerw. Byrd Campbell, ’n ondernemende pastoor, was
voorsitter van die plaaslike komitee en het ’n baie effektiewe
taak verrig. Die plaaslike stadsaal met sowat 1600 sitplekke
waar die byeenkomste gehou is, het geblyk heeltemal te klein
te wees, en groot skares was nie in staat om in te kom nie.
Mense het oral gesit, in die vensters, deure en paadjies en baie
wat nie kon binnekom nie, het buite gestaan en ingekyk.

ELGIN, ILLINOIS

Die laaste veldtog in die Ooste is hierdie keer gehou in die
beroemde wag sentrum van Elgin wat geleë is in die voorstede
van Chicago. Die ouditorium met omtrent 2000 sitplekke was
hopeloos ontoereikend om die skares wat gekom het, te
akkommodeer. Feit is, na ’n dag of wat het die namiddag
skares die plek heeltemal gevul. Ons sal Eerw. Merrill Johnson,
voorsitter van die plaaslike komitee, toelaat om die verhaal
van die Elgin veldtog te vertel:

“Dit was my tweede geleentheid om die Branham
byeenkomste by te woon. Dit is my vaste oortuiging dat hierdie
byeenkoms in vele opsigte my eerste ondervinding oortref het.
Soos iemand dit so raak beskryf het. ‘Nog nooit sedert die dae
van die groot Chicago brand, is Elgin en sy omliggende stede so
geweldig geroer nie.’ Vir dae na die byeenkomste afgesluit is,
was die onderwerp skynbaar op almal se lippe. ’n Groot besef
van die noodsaaklikheid vir meer mense soos Broer Branham
het ook oor die Christene gekom. Verslae dui egter daarop dat
God in die kaders van die Kerk van Jesus Christus in hierdie
laaste dae die manne met hierdie bediening van genesing laat
toeneem. Die Gees van God is ongetwyfeld die Kerk vinnig aan
die voorberei vir sy groot uittog na Heerlikheid. Dit moet baie
gou wees.

“’n Mens kan nie die Branham byeenkomste bywoon
sonder ’n gevoel van hoe dit moes gewees het om in die dae van
die Apostels te lewe nie. Woorde slaag nie daarin om die

skielike uitbarsting van ekstase en onbeskryflike ontsag te
beskryf wat die mense aangryp wat vir die eerste keer die krag
van God om te genees en wonderwerke te verrig, ondervind
nie. Watter woorde kan die ondervinding beskryf om te
aanskou hoe blinde oë geopen word, dowe ore oopgemaak
word, die stommes hul eerste woorde praat, die kreupeles loop,
skeel oë reguit gemaak word en baie ander heerlike gebeure.

“Die liewe, nie_grootdoenerige en minsame karakter van
Broer Branham weerspieël so duidelik die gees van Christus
wat sy lewe oorheers. Om Broer Branham se groot liefde vir
kinders te sien, sal selfs die gehardste persone aangryp. Want
selde sal ’n kind met skeel oë, blind, doof of kreupel by Broer
Branham verbygaan sonder dat sy arms hulle omhels en by
God gepleit word om ’n wonderwerk in hul klein liggaampies
te verrig; en in elke geval, na my wete, het God ons broer se
gebed met ’n wonderwerk verhoor.

“Die byeenkoms in Elgin het skynbaar die aand aangeneem
van baie groot kamp byeenkomste wat ineengerol is. Die
samedrommings wat van oral oor die Verenigde State en
Kanada gekom het, het hierdie stad letterlik geskud. Dit het
mens herinner aan die lees in die Bybel van die samedromming
om Christus in die dae van Sy aardse bediening.

“’n Ander belangrike kenmerk van die Branham
byeenkomste in Elgin was die gemeentelike sang en spesiale
items. Geloof het tot nuwe hoogtes gestyg en die seëninge van
God het op die mense neergedaal wanneer hulle die Christus
met sang aanbid het. Baie het hul genesing in hul sitplekke
ontvang en hul gebedskaarte teruggegee sonder om deur die
gebedsrye te gaan. Sommige hiervan was van die
wonderbaarlikste. Die spesiale sang en musiek gelewer deur
die studente van die Groot Mere Bybelinstituut te Zion en
ander besoekende evangelistiese geselskappe het die
byeenkomste grootliks verryk. Die samewerking van almal
wat meegewerk het om die byeenkomste ’n sukses te maak
was so kenmerkend van daardie groot geestelike byeenkoms.
Al die lede van die komitee het dit aangenaam gevind om met
die Branham geselskap saam te werk. Min byeenkomste van
so ’n omvang verloop so glad en met sulke algemene
goedkeuring.”

TACOMA, WASHINGTON, 12_17 APRIL, 1948
Die volgende geskeduleerde byeenkoms was by Tacoma,

Washington. Weens ’n sneeustorm in die Rotsgebergtes het
Broer Branham nie betyds vir die eerste diens in Tacoma
aangekom nie. Nogtans was daar ’n groot verwagting en die
volgende aand was die skare selfs nog groter.

’n Groot probleem het hom by die aanvang van die
byeenkoms voorgedoen. Dit was vroeë Lente en die ys_arena
het geen verhittingsfasiliteite gehad nie. Die gebruik van ’n
onverhitte gebou vir godsdiensoefeninge was byna ondenkbaar
in die area vir daardie tyd van die jaar. Die enigste oplossing vir
die probleem sou wees dat genoeg mense opdaag sodat die yslike
arena deur hul liggaamswarmte verwarm sou word. Dit was
inderdaad wat gebeur het! Sowat 6000 mense het die gebou
volgemaak en die temperatuur het baie gerieflik geblyk te wees.

Een van die noemenswaardige kenmerke van die Tacoma
byeenkoms was die feit dat predikers van soveel kerke verenig
het in ’n Volle Evangelie broederskap. Dit was wonderlik en
heerlik. In sommige stede was daar ’n neiging vir een kerk om
wantrouig teenoor ’n ander te wees en is daar geen ware gees
van broederskap nie. Die Tacoma broeders het deur hul
gewilligheid om saam te werk getoon dat almal in ruil geseën
sou word. Die resultaat was dat daar miskien in geen ander
stad in die Verenigde State ’n kragtiger getuienis van die Volle
Evangelie boodskap was as in daardie gemeenskap nie.

Gedurende die middagete het Broer Branham met die
prediker gepraat oor sommige dinge wat op sy hart was. Dit
was ’n gewyde en indrukwekkende uur, en nie ’n paar trane nie
het teen die gesigte afgeloop van hulle wat geluister het.
Terloops, daar is ’n opmerking gehoor tussen broers wat daar
by die middagete gesit het, wat ons gevoel het tipies is van die
reaksie van baie wat die Branham byeenkomste bywoon. Die
een het vir die ander gesê: “As die byeenkoms verby is, en
terwyl hierdie wonderlike dinge nog vars in my geheue is, wil
ek ’n paar dae wegkom, en alleen met God wees.”

Daar is geen twyfel dat die stad op ’n merkwaardige
manier Godbewus geword het nie. Die Jeug_vir_Christus leier
het ’n wonderlike getuienis gelewer van hoe hy deur die
byeenkoms geaffekteer is. ’n Paar hoë offisiere van die
polisiemag het hul getuienis gegee van hoe die byeenkoms vir
hulle tot seën was.

EUGENE, OREGON, BYEENKOMS

Van Tacoma het die geselskap Suid gereis na Eugene waar
die laaste veldtog van die Branham geselskap gelei is, waarna
dit nodig geword het vir Broer Branham om na sy huis terug te
keer vir ’n langdurige rus. Ons neem die verslag van die
byeenkoms soos dit in die Julie 1948 uitgawe van THE VOICE OF
HEALING verskyn het: en geskryf deur Eerw. Arthur Hyland.

“Vyf dae lank het Eerw. William Branham ’n
genesingsveldtog in Eugene, Oregon, gelei. Die eerste diens en
die een op Saterdag is in die Vuurtoringtempel gehou. Die

ander byeenkomste is in die stadsgebou gehou.
Kapasiteitskares het beide plekke gevul. Predikers en kerke
oor ’n breë area het in die veldtog saamgewerk. Een van die
groot kenmerke van die byeenkoms was die feit dat mense van
baie kerke gedurende die dae van die veldtog soos een geword
het.

“Uitstaande wonderwerke van genesing het gedurende die
vyf dae plaasgevind. Mev. Gordon Lindsay, vrou van die
redakteur, het spesiale notas geneem van mense nadat vir hulle
gebid is. Een klein dogtertjie het ’n kort been gehad. Nadat vir
haar gebid is, het Broer Branham haar heen en weer oor die
platvorm laat loop en geen teken van mankheid kon
waargeneem word nie. Die ma het vir Mev. Lindsay vertel dat
die been ’n duim en ’n half korter as die ander een was.

“In een van die dienste het ’n persoon met krukke agter in
die ouditorium gesit. Die man was nie in staat gewees om in
die genesingsry te kom nie. Terwyl die skare buitentoe gaan,
het iemand vir hom gesê: ‘Wel, het jy nie jou genesing gekry
nie.’ Die man het geantwoord: ‘Ja, ek het dit nou.’ Daarmee het
hy sy krukke weggegooi en begin loop. Mense het uitgeroep en
God geprys toe hulle hom genees en verlos sien.

“Eerw. F. F. Bosworth het in die Eugene veldtog gehelp en
God se seën was kragtig op hom terwyl hy die Woord van
geloof aan die byeenkoms bedien het. Eerw. Gordon Lindsay
was ook spreker by die dienste. Dit is gebruiklik om ’n verslag
te gee van een van die plaaslike pastore wat by die
byeenkomste werk, dus is die volgende ’n uittreksel uit ’n brief
ontvang van Eerw. Arthur Hyland:

“‘As sekretaris van die predikers se groep wat die Branham
Veldtog in Eugene, Oregon, geborg het, wil ek God dank vir
Broer Branham en die wonderlike resultate voortgebring deur
sy bediening alhier. Daardie bediening het meer gedoen om
volkome harmonie teweeg te bring, nie net onder die pastore
nie, maar tussen die leke lidmate van die kerke van Springfield
en Eugene wat aan die groot byeenkomste deelgeneem het, as
wat enigiets ander ooit gedoen het.

“‘In hierdie byeenkoms was Broer Branham so uitgeput dat
enigeen kon sien hy gaan tot by die uiterste perke van sy krag.
Baie is genees van alle soorte beproewings en siektes. Twee
groot kropgeswelle het vlak voor my oë verdwyn, soos ook ’n
kanker op ’n vrou se gesig. ’n Meisie se been wat korter as die
ander was, is verleng. Een Katolieke vrou wat vir 10 jaar ’n
invalide was, is van kanker genees, het van haar bed
opgestaan, die gebou uitgestap, en het sedertdien al haar werk
gedoen. Baie ander genesings het plaasgevind, waarvoor ons
God al die lof gee.’”

Hoofstuk 18

Die Verstommende
Houston Coliseum Foto

Na die wonderlike verlossing van die senuweetoestand, het
Broer Branham, soos die jaar 1948 einde toe gestaan het, na die
veld teruggekeer vir ’n reeks kort veldtogte. Die skrywer kon
vir ’n aand of wat by sommige van die byeenkomste wees, maar
verpligtinge het dit onmoontlik gemaak om onmiddellik weer
by die geselskap aan te sluit. Terloops, die tydskrif THE
VOICE OF HEALING het so vinnig gegroei dat ’n baie
aansienlike deel van ons tyd daarby benodig was_omdat binne
’n jaar die publikasie elke maand deur byna 100,000 lesers
gelees is. Hierdie merkwaardige groei het onafgebroke deur die
tweede jaar voortgeduur, met die sirkulasie wat meer as
verdubbel het.

In November 1949 het Broer Jack Moore en die skrywer ’n
mededeling van Eerw. Branham ontvang waarin gevra word
of dit vir ons moontlik is om weer die bestuur van sy
veldtogte oor te neem. En ook, kon ons met Eerw. Baxter
saam met hom die toer oorsee na Skandinawië die volgende
Lente meemaak? Dit het in die Voorsienigheid van God so
gebeur dat ons so pas daarin geslaag het om sekere ander
verpligtings af te handel, en na gebed en oorweging het ons
gevoel, as God wil, ons moet hierdie oproep aanvaar. Uit ’n
persoonlike oogpunt het ons dit altyd as ’n groot voorreg
beskou om met Broer Branham te werk.

Broer Branham het ons meegedeel dat hy op daardie tyd
net een byeenkoms geskeduleer gehad het_dit was in Houston,
Texas. Hy wou gehad het ons moes na Houston gaan en dan
daarna alle verdere reëlings oorneem. Omdat ek besig was met
die taak om hierdie boek vir publikasie voor te berei, en
gedurende die tyd naby hom moes wees, het ek ingestem om na
Houston te gaan.

Die Houston byeenkoms het ’n bietjie stadig begin. Maar
voor dit oor was, het ’n paar baie merkwaardige dinge
voorgekom. Dit het duidelik geword dat ons broer se bediening
in sekere opsigte grootliks ontwikkel het. Nie net het die
spesifieke gawes van die Gees wat voorheen in sy bediening
gemanifesteer is, met toenemende krag gefunksioneer nie, maar
’n nuwe manifestasie was sigbaar. Deur die werking van
hierdie nuwe gawe is gebeure in die verlede in die lewens van
mense wat vir genesing gekom het, geopenbaar. Dit het op

twee maniere gemanifesteer. As die wat vir genesing gekom
het, toegewyde Christene was, is dinge uit hul verlede aan
hulle vertel wat hul geloof grootliks aangemoedig het sodat
hulle in baie gevalle genees is sonder ’n enkele woord van
gebed. Aan die ander kant, diè wat by die gebedsry ingeglip
het sonder om die regte verhoudings met God te soek, of wat
onverskillige teruggevalle lewens gelei en sondes begaan het
wat nie opreg voor God bely is nie, met hulle het die Gees van
God net daar op die platvorm gehandel. Sondes sou opgenoem,
geheime van die hart geopenbaar word, en in bykans elke geval
sou individue met wie so gehandel is dadelik ’n gebroke en
bewoë bekentenis maak. Gewoonlik het die persoon dan op die
plek genesing ontvang.

DIE VERSTOMMENDE FOTO

Omtrent halfpad deur die Houston veldtog het ’n baie
merkwaardige ding gebeur wat geblyk het ’n Goddelike
bevestiging te wees van Broer Branham se bediening. ’n Sekere
vyandige geestelike wat Goddelike genesing teengestaan het,
het die opmerkings van Eerw. F. F. Bosworth (wat by baie van
die dagdienste gepraat het) weerspreek en het ’n openbare
uitdaging deur die koerante gerig om die kwessie van
“Goddelike Genesing Deur die Versoening” met Eerw.
Bosworth te debatteer. Eerw. Bosworth het gelei gevoel om die
uitdaging te aanvaar, en die hele saak is voorblad publisiteit
gegee in die Houston koerante.

Op die afgesproke aand, soos wat die byeenkoms gevorder
het, het dit duidelik geword dat die simpatie van die groot
gehoor omtrent geheel aan die kant van die besoekende
evangeliste was. Groot getalle lede van die einste denominasie
van die opponerende geestelike het opgestaan as getuies dat
hulle glo in Goddelike genesing en inderdaad genees is.
Hierdie sentiment het toenemend geblyk dwarsdeur die
byeenkoms.

Nou het dit so gebeur dat die opponerende geestelike die
dienste van Mnr. James Ayers en Mnr. Ted Kipperman,
professionele fotograwe, bekom het wat ’n reeks foto’s van hom
moes neem terwyl hy praat. Toevallig het die fotograaf, nadat
hy die foto’s geneem het, ’n foto geneem van Eerw. Branham,
wat kortliks gepraat het net voor die diens afgesluit is.

Toe Mnr. Ayers, een van die fotograwe, daardie selfde aand
na die donkerkamer van sy ateljee is, het hy besluit om die
negatiewe wat belig is, te ontwikkel. Tot sy verbasing het
elkeen van die negatiewe absoluut skoon geblyk te wees met
die uitsondering van die een wat van Eerw. Branham geneem
was. Sy verbasing het in verstomming verander toe hy opmerk

dat op hierdie negatief, klaarblyklik, ’n bonatuurlike
stralekrans van lig bo die kop van Eerw. Branham is. Mnr
Ayers het die ander in die ateljee geroep om na die negatief te
kom kyk, maar toe hulle so gemaak het, was elkeen ewe
verstom en nie een kon die voorkoms van die stralekrans
verklaar nie.

Die volgende oggend het die fotograaf Eerw. Branham
laat weet van die vreemde verskynsel wat in verband met die
foto wat hy die vorige aand geneem het, voorgekom het. Broer
Branham het toe aan die jong man verduidelik dat hy nie baie
verbaas was oor die omstandighede nie, aangesien ’n paar
maal van tevore soortgelyke dinge in sy bediening gebeur het.
Byvoorbeeld, by Camden, Arkansas, het ’n fotograaf ’n foto
van hom geneem en toe die film ontwikkel is, is gevind dat ’n
eienaardige lig hom omsirkel wat, so het die fotograaf
aangedui, nie verklaar kon word deur die ligte in die gebou
nie. (Daardie foto word in hierdie boek gepubliseer.) Baie
ander sulke dinge het in sy bediening plaasgevind. Die foto
wat by Houston geneem is, was sonder twyfel die mees
uitstaande en skouspelagtige van hierdie bonatuurlike
manifestasies vanweë die unieke omstandighede waaronder
die foto geneem is.

HOUSTON KOERANTE RAPPORTEER DIE BYEENKOMS

Dieselfde oggend dat die fotograaf die nuus gebring het,
van die eienaardige verskynsel wat op die foto voorgekom het,
het die Houston koerante volledige verslae oor die diens op hul
voorblaaie gedra. (Natuurlik, teen daardie tyd het die koerante
nog niks gehoor van die foto nie.) Dit is interessant om daarop
te let dat Mnr. Ayers, een van die fotograwe wat deur die
opponerende geestelike bekom is, self skeptiese opmerkings
gemaak het_welke opmerkings in die verslae van die koerante
ingesluit is. Dat die foto van hierdie fotograaf gekom het, maak
die hele saak des te meer verbasend en bevestig sy absolute
betroubaarheid, as nog getuienis inderdaad nodig was.

Hier onder sluit ons ’n paar grootliks verkorte verslae van
die byeenkoms in soos dit daardie oggend in die Houston
koerante verskyn het:

(THE HOUSTON CHRONICLE, 25 JAN)
(VERKORT)

Hulle het Dinsdagaand op beddens gelê onder die gloed
van die groot ligte van Sam Houston Coliseum_verlamdes, die
siekes, die ongesteldes, diegene wie se hoop op fisieke

gesondheid amper verdwyn het. Hulle het stil daar gelê,
sommige sonder om te verstaan, terwyl die teologiese argument
oor en bo hulle gedraai het.

Want dit is hulle wat_het Eerw. F. F. Bosworth, ’n
evangelis van buite die stad, gesê_genees kon word van
hulle ongesteldhede deur die goddelike genesingskrag
deurgegee via Eerw. William Branham, Eerw. Mnr. Bosworth
se vennoot.

Maar Eerw. W. E. Best, pastoor van die Houston
Tabernakel Baptiste Kerk, het beweer dat sulke
“wonderbaarlike genesing” by die apostels geëindig het. En hy
het Eerw. Mnr. Bosworth uitgedaag om die teendeel te bewys.

Eerw. Mnr. Bosworth het, te midde van toejuiging en
uitroepe van “amen” van die gehoor van 8000, talle passasies van
verskeie bronne aangehaal wat, het hy gesê, bewys dat Christus
nie alleen vir die sondes van die mens gesterf het nie, maar vir
fisiese siekte ook. Weer en weer het hy ’n Bybel gedeelte
aangehaal: “Christus het ons krankhede op Hom geneem en ons
siektes gedra.” Elke keer as hy dit herhaal het, het die skares
hard uitgeroep, en het flou glimlaggies op die gesigte van
sommige van die wat op die beddens gelê het te voorskyn gekom.

Die gehoor kon Eerw. Mnr. Best se snelvuur preek hoor, en
hulle het nie gehou van alles wat hulle gehoor het nie. Hulle
het nie daarvan gehou toe hy gesê het “Ek betwis dit dat enige
mens wat vandag lewe die krag en die gawe het om te genees
soos die apostels dit gehad het.”

(UIT DIE HOUSTON PRESS, 25 JAN, 1950)
BELEEFDE AANHOOR

Die Eerw. Raymond T. Richey het op die gehoor ’n beroep
gedoen om elke spreker beleefd aan te hoor.

“Wanneer julle met die spreker saamstem, sê ‘amen’ en
wanneer julle verskil, se ‘nee’, het hy gevra.

Vir byna vier uur het die Coliseum geskud onder ‘amens’ en
‘nees’.

Wanneer Eerw. Best ’n punt gemaak het, het Eerw.
Bosworth na die mikrofoon op die platvorm vanwaar die
sprekers gepraat het, gehaas en dramaties gevra dat diè in die
gehoor wat deur geloof genees is, moet opstaan.

HONDERDE STAAN OP

Elke keer het honderde opgestaan.
“Hoeveel van julle is Baptiste?” het Eerw. Bosworth

uitgeroep.

Minstens 100 het opgestaan.

“Geen mens het die krag om te genees nie!” het Eerw. Best
verklaar.

Vir Mev. W. E. Wilbanks van Teetshorn 712, het Eerw. Best
die tenger, swartkop evangelis wat saans vir skares van 5000
gepreek het, wanvoorgestel.

SY IS ’N BAPTIS

“Ek is self ’n Baptis,” het Mev. Wilbanks gesê. “Broer
Branham maak nie op die krag van Goddelike genesing
aanspraak nie. Dit is eenvoudig dat geloof en die gees van
God wat deur hom werk, mense genees. Eerw. Best stel die
gevoel onder Baptiste verkeerd voor deur Eerw. Branham aan
te val.”

Gewoonweg is die wyse waarop wondergenesings
ontwikkel dat persone in die gehoor kaartjies invul waarop ’n
nommer en hul name staan. Die Eerw. Branham kies ’n
nommer en bid vir die genesing van daardie persoon. By
geleentheid kies hy lukraak ’n persoon.

Die wat teenwoordig is word ingelig dat dit moontlik is dat
hulle nie gedurende die aand vir ’n individuele gebed bereik sal
word nie_maar hulle kom, aand na aand, in die hoop dat hul
beurt sal kom.

VROU WEDERGEBORE

Mev. Mary Georgia Hardy, Columbia 708, het gesê sy “is
drie jaar gelede wedergebore” maar dat sy 18 jaar gelede die
eerste keer die wonders van geloofsgenesing ondervind het.

“Na die geboorte van my tweede kind, was ek ’n
senuweewrak, maar geloofsgenesing het my gesond gemaak en
ek het sedertdien twee kinders gehad,” het Mev. Hardy gesê,
wat die Assembly of God Kerk te 18de en Ashland in die
Heights bywoon.

In die sitplek langs haar het Mev. Gray Walker van
Blodgett 2501 na haar vierjaaroue kleindogter, Diane Cox,
gewys.

SY’S NOU GESOND

“Diane is met ’n horrelvoet gebore. ’n Dokter wou die voet
in gips sit, maar ons Assembly of God pastoor, die Eerw. J. C.

Miner het voorgestel ons probeer gebed. Ons het. Stadigaan_
oor ’n periode van weke_het die voet reguit geword. Diane is
nou gesond.”

’n Week gelede, gedurende ’n algemene gebed deur Eerw.
Branham is Mev. W. E. Miller wat langs die Genoa_Almeda
pad woon, skielik van kroniese sinus probleme genees, het
sy gesê: “Ek was maar net vir ander aan die bid toe dit
gebeur.”

Toe die Eerw. Best uitroep dat daar hulle is “wat toordery
gebruik om mense te betower sodat mense ernstig mislei word
en sê dit is die krag van God” het James Ayres, ’n
beroepsfotograaf van Rusk 1610, saamgestem.

“Branham hou ’n vertoning” het Mnr. Ayres gesê. “Op een
of ander manier kom hy nooit by die kreupeles en die mense
wat artritis het, uit nie. Hy hipnotiseer eenvoudig net sy
gehoor.”

(Let op: Mnr. Ayres wat hierbo in die Houston Press
genoem word, is die fotograaf wat ure later die bonatuurlike
lig bokant Eerw. Branham se kop op die foto sou ontdek.)

Na samespreking met Eerw. Branham het die skrywer
gereël dat die negatief aan Mnr. George Lacy, wat as die
grootste outoriteit in daardie gebied oor bevraagtekende
dokumente beskou is, oorhandig word. Mnr. Lacy het toe die
negatief aan uitvoerige wetenskaplike toetse onderwerp. Eerw.
Branham was seker die negatief was eg, maar het dit wys geag
om absolute wetenskaplike bewys van die egtheid daarvan te
hê. Na die deeglikste ondersoek het Mnr. Lacy ’n
gesertifiseerde verklaring uitgereik (wat fotostaties weergegee
word in hierdie boek) dat elke toets getoon het dat die negatief
absoluut eg is, en nie “gedokter” of bygewerk of op enige wyse
dubbelbelig is nie. Eerw. Branham het toe die ateljees
toestemming gegee om kopieë van die foto te maak; hy het
egter daarop aangedring dat hy persoonlik niks sou neem van
die opbrengs van die verkope nie, maar dat hy sou toelaat dat
’n sekere persentasie gegee word vir oorsese
sendingsondernemings waarin hy geïntereseerd was.

’n Ander merkwaardige ontwikkeling in verband met die
verskynsel wat op die foto voorgekom het, was die feit dat
onafhanklike getuienisse van verskeie persone ingekom het om
die feit te bevestig dat die bonatuurlike lig bo Broer Branham
se kop verskyn het. Sommige van hierdie getuienisse het van
hulle gekom wat toe nog nie van die foto gehoor het nie. ’n
Tipiese een is van Mev. Grace Coursey, Rt.1, Posbus 108,
Cleveland, Texas, wat vertel hoe ’n Katoliek wat die lig
waargeneem het daardeur bekeer is:

VERSTOMMENDE BEVESTIGING VAN DIE

BONATUURLIKE LIG

DEUR KATOLIEKE BEKEERDE

“Ek was die vloer aan die vee die ander oggend, toe ’n
motor die oprit na ons huis op ’n plaas 56 myl noord van
Houston binnekom. ’n Bietjie verleë oor die deurmekaar
toestand van my huis, het ek ter verduideliking aan die
vreemdelinge gesê dat ek ses dae per week as verkoopsdame
in Cleveland werk, en die Branhamherlewing baie aande
bygewoon het en so nie tyd gehad het om my huis aan kant te
maak nie. Die man, ’n vreemdeling vir my, het in antwoord
op ’n advertensie vir verkoop van ons plaas gekom. Toe ek
die Branhamherlewing noem, het sy gelaat opgehelder en het
hy gesê: ‘Ons was ook daar.’ Dit is wat sy vrou vir ons vertel
het:

“Mnr Becker (die vreemdeling) het aan ’n vreeslike
maagtoestand gely, geweldige krampe ens. Hy het elke aand
medisyne gedrink. Sy vrou se ma het in die Houston koerant
gelees van Branham en sy Godgegewe gawes van genesing, en
sy het Mev. Becker gevra om haar man te vra om te gaan en
voor gebid te word. Mev. Becker het getwyfel of hy sou gaan,
want hy was ’n Katoliek. Sy het hom daarvan gesê en hy het
gesê hy sou gaan.

“Mev. Becker was baie teleurgesteld toe hulle by die
Houston Coliseum aankom en die Baptiste prediker (sy is ’n lid
van die Baptiste kerk) aantref wat met Broer Bosworth
debatteer. Sy was bevrees haar man sou nie glo na hy dit
aanskou het nie. In plaas daarvan om van geloof weggedryf te
word, het Mnr. Becker vir ons genoem: ‘Ek het ’n lig om Eerw.
Branham se kop gesien toe hy daar op die platvorm gestaan het
na die debat; dit was nie ’n flitsgloeilamp nie, dit was ’n
stralekrans om die kop.’ Toe Eerw. Branham die altaaroproep
maak, het Mnr. Becker, wat altyd baie standvastig volgehou het
dat hy gered is, opgegaan en Christus aanvaar. Sy vrou het
gedink dat hy misverstaan het en hom gevra of hy die voorstel
wat gemaak is, verstaan het. Hy het geantwoord: ‘Vir seker
verstaan ek.’

“Hy het outomaties die gewoonte om God se naam ydelik te
gebruik, laat vaar. Mnr. Becker is die volgende dag na die
twee_uur diens en het ’n gebedskaart ontvang. Sy nommer is
nie daardie aand geroep nie, maar hy is oombliklik genees in
die massa_gebedsoproep.

“Toe ek vanaand hierheen gekom het om in die diens te
wees en hiervan te vertel, het ek nie geweet dat ’n fotograaf ’n

foto van Broer Branham geneem het op dieselfde aand dat
Mnr. Becker, die Katoliek, die lig om sy kop gesien en geglo het
hy is deur God gestuur met ’n gawe van genesing, nie.”

30 Jan. 1950.
Mev. Grace Coursey

Rt.1 Posbus 108
Cleveland, Texas

Van Houston het die Branham geselskap na Beaumont, ’n
stad sowat tagtig myl wes, gegaan. Na die eerste aand het die
stadsouditorium oorgeloop van mense, en op die tweede aand
was twee polisiemanne en sewe brandweermanne nodig om die
stadswette oor veiligheidsregulasies in die gebou toe te pas.
Raymond T. Richey het ’n trein van elf waens gehuur wat 700
mense van Houston na Beaumont vervoer het om die
Maandagaanddiens by te woon. Net ’n deel van hulle kon in die
gereserveerde seksie plek kry. Ouditoriumbeamptes het
toegegee en etlike honderde wat nie die gebou kon binnekom
nie, toegelaat om gedurende die diens agter op die verhoog te
staan.

Een van die interessante kenmerke van die veldtog was
die middagete wat byna honderd predikers en hul vroue
bygewoon het. Broer Branham het kortliks uit sy hart met
hulle gepraat. Hy het gesê dat God dit aan hom opgedra het
om ’n spesiale boodskap aan alle gelowiges te gee, dat hulle
hul verskille moes vergeet en hulself verenig in eenheid van
verstand en hart ter voorbereiding vir die spoedige
Wederkoms van Christus. Almal wat teenwoordig was het
plegtig geluister na wat hy sê, want dit was duidelik dat dit
die woorde van ’n profeet was.

Gedurende die Beaumont veldtog het sowat 2000 na vore
gekom om van Christus te getuig. Omtrent 3000 het op die
altaar_oproepe gereageer in Houston; sodat gedurende
daardie dertig dae byna 5000 van Christus en hul Verlosser
getuig het.

VELDTOGTE IN ARKANSAS

Van Beaumont is ons na Little Rock, Arkansas. Weer is ons
’n bekende storie vertel. Little Rock is geestelik ’n stad wat so
verdeel is dat dit onmoontlik sou wees om daar ’n groot
eenheidsbyeenkoms te hou. Dit is tevore al probeer, maar
mislukking was altyd die gevolg. Ons is gesê om ons op
teleurstelling voor te berei. Die veldtog het in die middel van
die week begin. Maar teen Saterdag, kyk, was die K. Robinson
Gedenkouditorium heeltemal vol. Op die laaste aand, wat

Maandag was, is die deure om 6:30 nm toegemaak en daar is
geskat dat ten minste 1500 mense weggewys is. Op die middag
van die laaste dag, het ’n spesiale middagete, waar meer as 100
predikers en hul vroue byeen was, ’n gees van eenheid en
broederskap geadem wat niemand ’n week vantevore sou
gedroom het, moontlik sou wees nie.

Van belang was die getuienis van hulle wat genees is toe
Broer Branham sowat drie jaar tevore daar was. Een man het
die gehoor met sy getuienis geroer. Vir jare lank was hy op
krukke. Toe na Broer Branham vir hom gebid het, het hy hulle
weggegooi en sonder hulp geloop. Hy was van daardie tyd af
nog steeds sonder hulle.

Een insident was van besondere belang vir Broer Moore en
die skrywer. Teen die einde van een van die dienste, soos ons
die verhoog verlaat het, het ’n moeder gaan staan en by ons
gepleit om vir haar klein seuntjie te bid wat omtrent vyf jaar
oud was en doofstom was. Sy het gesê dat sy gevrees het Broer
Branham sal nie by hom kon uitkom nie. Broer Moore het na
my gekyk en gesê: “Laat ons vir hom bid.” Na gebed het ons
hom na die klavier geneem en onsself oortuig dat hy die musiek
kon hoor en toe van die verhoog afgestap. Die volgende aand
tydens die genesingsdiens, het ons gekyk en sowaar, dieselfde
vrou en klein seuntjie het vir gebed gekom. Sy het ’n kaartjie
bekom (waarvoor geloot is), en het besluit om dit te gebruik en
gedink dit kon nie kwaad doen om die seuntjie weer in die ry te
bring nie. Broer Moore en ek was natuurlik baie geïnteresseerd
om te weet wat Broer Branham sou sê as die gees van God deur
hom praat.

Toe hy na die kind kyk,het hy gesê: “Moeder, jou kind was
doof,” wat natuurlik korrek was. Toe kyk hy weer en sê
woorde wat hierop neerkom. “Iemand wat geloof in God het,
het gisteraand vir jou kind gebid. Jou kind is verlos. Julle kan
julle voorstel watter effek dit op die vrou gehad het. Dit is
waar, die kind kan hoor en alhoewel dit op so ’n jong
ouderdom by toetsing altyd moeilik is om die graad van gehoor
vas te stel, het hy nogtans reeds die feit van sy verlossing
gewys deur sekere klanke na te boots. Die demonstrasie het ’n
groot uitwerking op die byeenkoms gehad. Dit was duidelik
dat God gepraat het, nie ’n mens nie, en ook dat ’n mens nie die
geneser was nie, maar die Here Jesus Christus. Agterna het ons
met Broer Branham oor die voorval gepraat. Hy het kwalik die
omstandighede onthou. God het deur hom gepraat en openbaar
dat iemand vir die kind gebid het, maar het nie onthul wie
gebid het nie. Dit was onbelangrik. Wat belangrik was, was dat
God die werk gedoen het, en aan Hom was al die heerlikheid
verskuldig. (Maande later het ons ’n brief van die ma van die
kind ontvang wat die genesing bevestig. Dit is in THE VOICE
OF HEALING gedruk.)

Van Little Rock het ons twee dae dienste op El Dorado
gehou en twee op Camden.

Van Broer Branham het ons net dit te sê. Die Skrif sê in sy
beskrywing van Johannes die Doper: “Daar was ’n man wat
van God gestuur was, wie se naam Johannes was.” Ons glo
hierdie stelling kan ook op ons geliefde broeder, William
Branham, toegepas word.

Hoofstuk 19

Die Amerikaanse Pers doen
verslag oor die Branham

Byeenkomste
In onlangse jare het min gewyde predikers van die

Evangelie baie gunstige publisiteit van die pers ontvang. Wat
hulle ontvang het, indien enige, was meestal van ’n
neerhalende aard. Desnieteenstaande het baie koerante tyd en
ruimte gebruik om die genesingsveldtogte van William
Branham beskryf, dikwels gunstig. Mens sou kwalik kon
verwag dat elke koerant simpatieke verslae sou hê. Dikwels
kom verslaggewers wat sulke byeenkomste bywoon met
vooroordeel, en bly net lank genoeg om ’n uiters karige verslag
op te stel, wat hulle met wêreldwyse en subtiel siniese spot
deurspek. Maar dit blyk dat in die Branhamveldtogte die
belangstelling van so ’n intense aard was dat verslaggewers
lank genoeg in die dienste gebly het om ten minste gedeeltelik
oortuig te raak van wat hulle gesien en gehoor het. In ’n aantal
gevalle is ’n baie grootmoedige en regverdige weergawe van die
byeenkomste gegee. Net af en toe het ’n verslag heeltemal
skepties geblyk te wees. In hierdie hoofstuk sal ons sketse van
die Branham byeenkomste gee uit weergawes wat in verskeie
koerante van die Verenigde State en Kanada verskyn het. Die
eerste een wat hieronder verskyn is in die Waukegan
NEWS_SUN van 14 Maart 1949 gepubliseer:

“Gedurende die drie dae wat Eerw. Branham gepreek het,
het talle daarop aanspraak gemaak dat hulle genees is. Elke
geval van skeel oë waarvoor gebid is, is reguit gemaak voor die
gebed beëindig is; baie kreupeles en erg verwronge liggame is
reguit gemaak en dowe mense was in staat om te hoor.

“By gisteraand se diens is ’n jong seun, verlam in die arms,
bene en rug, verwronge, deur sy moeder van Bensenville,
Illinois, gebring en is daar vir hom gebid. Dadelik na gebed het
hy sonder hulp regop en bestendig van die platvorm afgestap.

“Twee vrouens wat vir twee jaar heeltemal blind was met
katarakte, is by dieselfde diens genees. Na sy na die platvorm
gelei is en toe voor gebid is, kon die eerste een sien en loop, en
soos haar man gesê het: ‘Selfs daardie bloedbelope are in haar
oë is verhelder.’”

Dieselfde verslaggewer, Fannie Wilson, wat in die
Community News, ’n koerant wat verskeie stede noord van
Chicago verteenwoordig, skryf onder datum 24 Maart 1949, het
gesê:

“Die groot verskil tussen Eerw. William Branham en byna
alle ander mense is: vir hulle is die Bybel antieke geskiedenis;
vir hom is dit nou net so ’n lewende en positiewe krag as in die
dae van Jesus van Nasaret. Wat die verhaal verskillend maak is
dat Eerw. William Branham voortgaan om sy aanspraak te
bewys.

“Nie dat hy aansprake maak nie. Ver daarvandaan. Eerw.
Branham is nederiger as al die nederige mense wat jy ooit
gesien het tesame. (Kan jy jou voorstel dat ’n witman, gebore in
Kentucky, ’n klein skeeloog negerkind van Markstraat,
Waukegan in sy arms oplig en sê: ‘Dogter, word genees in die
Naam van Jesus Christus’?) En haar oë het reguit geword, soos
baie ander het, gedurende hierdie genesingsdiens en
herlewingsbyeenkomste gehou in die Grace Missionary
Church. Onder die vir wie Maandagaand gebid is, was ’n
prominente Waukegan geneesheer.

“Net gedurende die Maandagaanddiens is nege mense
genees wat doofstom gebore is. Die meeste van hulle is in die
gemeenskap gebore of was hier bekend voor hulle genesing.
Een van hierdie doofstommes is ook van blindheid genees.
Almal het kon praat, alhoewel die klanke soortgelyk in
toonkwaliteit aan die van ’n kind was. Hulle het ook verbaas
gelyk om hul eie stemme te hoor.

“Een man wat van Iowa gekom het, het ’n kanker op sy
been gehad, van die knie tot by die enkel, wat onmiddellik na
gebed verdwyn het. In gisteraand se byeenkoms het kinders
met verlamming, spastiese kinders en kinders wat aan
verstandelike vertraagdheid ly, herstel na gebed.

“Baie belangrike en gerespekteerde mense van Lake
County het gehoor en gesien hoe Broer Branham talle siektes
diagnoseer.” Meestal het die individu vir wie hy sou bid die
effek wat die siekte op die prediker se linkerhand veroorsaak
het, gesien totdat die siekte na sy gebed gestop het.

“Die gehoor is telkemale deur die spreker daaraan herinner
dat hy self nie die krag gehad het om hierdie genesings te
bewerkstellig nie, maar dat hulle die ‘dade van God’ is deur
geloof van die individu vir wie gebid is.”

DIE ALBERTAN, CALCARY, KANADA

Uit die uitgawe van 21 Augustus 1947 van die ALBERTAN,
CALCARY, KANADA neem ons die volgende verslag:

“’n Panorama van menslike emosies is ontbloot deur sowat
3000 burgers wat Woensdagaand die Victoria Pawiljoen gevul
het om William Branham van Jeffersonville, Indiana, in sy
geloofsgenesingsveldtog te aanskou of hulp te ontvang.



DIE AMERIKAANSE PERS DOEN VERSLAG OOR DIE BRANHAM^ 119

“Die V. S. prediker se reputasie dat hy gehelp het om
meer as 35,000 mense van blindheid, verlamming, kanker,
polio, T.B. en ander siektes te genees vandat hy die ‘gawe van
Goddelike genesing’ sowat ’n jaar gelede deelagtig geword
het, het mans, vrouens en kinders van alle lae van die
samelewing aangetrek.

“Een van die eerste in die gebedsry was ’n Mnr. Andre van
Edmonton wat gesê het hy ly aan ‘’n uitsteking van die skyf in
die ruggraat.’ Hy het daarop aanspraak gemaak dat hy by
tientalle dokters in Wes_Kanada was, en ook by die Mayo
Broers by Rochester. Hulle het gesê ’n operasie aan die rug was
nodig, het hy verklaar.

“Toe is Andre, wat die ALBERTAN vertel het hy kan nie
onthou wanneer laas hy aan sy tone kon raak sonder om sy
knieë te buig nie, deur ‘die goddelike geneser’ genader.

“Terwyl hy Andre se regterhand in sy linkerhand neem, het
Branham die man se ongesteldheid beskryf, en na gebed vir
hom gesê om af te buk en aan sy tone te raak. Andre het so
gemaak, sonder om sy knieë te buig. Die groot samedromming
het na asem gesnak, en met ’n gedruis van stemme het die
skare uiting gegee aan hul kombinasie van verbasing en
bewondering.

“Die man van Edmonton, verskeur deur emosie, het ’n
eenvoudige dankie aan die prediker gefluister voor hy na die
mikrofoon gestorm het om die gehoor te vertel hoedat dokters
vir hom gesê het ’n operasie sou vir sy rug nodig wees.

“Die prediker het daarop aanspraak gemaak dat hy ’n
geheimsinnige vibrasie in sy linkerhand het waardeur hy in
staat is om kanker, T.B. en ander kieme te onderskei.”

DIE SASKATOON STAR_PHOENIX

Uit die uitgawe van 2 Augustus 1947 van die SASKATOON
STAR_PHOENIX (Kanada) neem ons die volgende verslag:

“Mej. M_B_wat tien jaar in skole vir dowes hier en in
Winnepeg deurgebring het, het heel duidelik ‘Pappa’ en
‘Mamma’ gesê nadat vir haar gebid is deur Eerw. William
Branham in die Apostoliese Kerk Woensdagaand waar 800
mense bymekaar gekom het om ‘genesing deur geloof’ te
aanskou.

“Mej. B_met wie die STAR_PHOENIX Vrydag ’n
onderhoud gevoer het, het gesê dat sy met haar regteroor heel
goed kan hoor, maar die linkeroor was nog doof. Sy het geglo
dat sy binnekort normaal sou kon praat. Haar hospita het gesê
dat sy ‘Goeie Môre’ en ‘Totsiens’ sê, iets wat sy in die drie
maande wat sy by haar bly, nie gedoen het nie.

“Terwyl die vergadering stil met geboë hoofde gesit het, het
die honderd mense wat genees moes word, by Mnr. Branham
verbygetou soos hy beurtelings vir elkeen gebid het. Vir die
vergadering is gesê dat volkome geloof en eerbied nodig was,
en almal moes hul hoofde buig. Diè wat nie het nie, is versoek
om die kerk te verlaat.

“Voor Mnr. Branham se aankoms, het die vergadering van
ander sprekers gehoor wat vertel het van die wonderlike werk
wat reeds deur geloof gedoen is. Een vrou het getuig dat vir
haar gebid is en die volgende oggend was haar een dowe oor
weer normaal, en het verskeie ander geringe ongesteldhede
verdwyn. Een van die sprekers het melding gemaak van ’n vrou
van Regina wat maande lank net ’n vloeibare dieet kon verdra,
maar die oggend nadat vir haar gebid is, sy opgestaan het en ’n
gewone ontbyt geniet het.”

THE JEFFERSONVILLE POST_VAN

BROER BRANHAM SE TUISDORP

Uit Broer Branham se tuisdorp neem ons uit die uitgawe
van 3 November 1949 van THE JEFFERSONVILLE POST, die
volgende:

“’n Skare wat meegeding het met die jaarlikse wedstryd
tussen die Jeffersonville Red Devils en die New Albany
Bulldogs, het Sondagaand die Branham Tabernakel te Agste_
en Pennstrate besoek, oorstroom en in die reën gestaan om oor
luidsprekers goddelike roerende manifestasies van Eerw.
William Branham wie se genesingswonderwerke internasionaal
bekend is, aan te hoor.

“Uit betroubare bronne kom die verslag van die genesing
van twee kankerpasiënte wat van ’n dodelike siekte en herstel
binne negentig dae vertel is; ’n persoon aangesê om te loop
wat vir agtien jaar aan ’n rystoel gekluister was; van ’n ander
wat op ’n ambulansdraagbaar na die kerk gedra is; van dowes
wat kon hoor, alles deur ’n man wat genees deur die
oplegging van sy regterhand in die naam van sy Goddelike
Maker.

“Volgens baie is die dae van wonderwerke nog nie verby
nie_selfs nie in Jeffersonville nie.

“Van ’n sukkelende jong man wat gedurende die dag in ’n
betrekking gewerk het en op Sondag die evangelie verkondig
het, was sy eie geloof sodanig om alle struikelblokke te
oorkom. Hy word nog in sekere gevalle bespot in sy tuisdorp
deur spotters wat hom behoort te vereer as een verkies deur die
Allerhoogste om Sy werk voort te sit.

“Hoewel nie geleerd soos wat geleerdheid vandag beskou
word nie, het hy die vermoë en ernstige ywer wat nodig is in
die voordrag van die evangelie.

“Sy Goddelike genesingskrag is vandag internasionaal
bekend. Van Jeffersonville sal hy na Louisiana, Houston,
Texas, waarskynlik Jamaica, en dan oorsee reis.”

Baie ander koerante, insluitend die Chicago DAILY
TIMES, die CHICAGO DAILY NEWS, die ST. LOUIS
STAR_TIMES, die ST. LOUIS POST_DISPATCH, het
interessante en selfs lang verslae van die Branham
byeenkomste gedra, laasgenoemde koerant omtrent ’n volle
bladsy. Nie al die verslae is as bevestigings van die veldtogte
geskryf nie. Tog was meeste van hulle ten minste nie vyandig
nie, en sommige, vir sover as koerante gaan, was gunstig
beïndruk. In meeste gevalle, waar die verslaggewer die
geleentheid gehad het om werklik die demonstrasie van gevalle
wat genees is, te aanskou, was hy oortuig dat daar ’n
bonatuurlike krag in die byeenkomste gemanifesteer is.

JONESBORO, ARKANSAS, EVENING SUN GEE

GOEIE VERSLAG VAN BRANHAM BYEENKOMS

(Deur Verslaggewer Eugene Smith in die uitgawe van 12
Junie 1947)

“Hoewel Eerw. Branham beweer hy het die gawe so 11
maande gelede ontvang, het hy in die onderhoud gesê dat dit
die eerste keer is dat hy ooit die geleentheid gehad het om sy
verhaal regstreeks aan die verslaggewer te vertel. ‘My
daaglikse dienste neem so baie van my tyd in beslag dat die
kerkbestuurders my gevra het om onderhoude met
verslaggewers te weier. Hulle het altyd gesê: “Jy het so baie
wat hulp soek deur jou gebede; om jou teenwoordigheid deur
die koerante bekend te maak sal net tot die oorlaaide
gebedsrye toevoeg,” het hulle verduidelik.’

“’n Besoek aan die Bible Hour Tabernacle in East
Matthews sal sy bewering, dat sy aansprake nie publisiteit
nodig het nie, staaf. Laasweek is die gebedsrye, waarin hy
individueel met die siekes, verlamdes, dowes, stommes en
blindes gebid het, tweemaal per dag gehou. Hierdie week word
drie dienste elke dag gehou. En hy sal nooit in staat wees
om deur die lang lys te kom voor die byeenkoms Maandag
afsluit nie.

“Mense stroom die stad elke dag binne om vir ’net een
minuut saam met Eerw. Branham’ te soebat. Daar was een dag
hierdie week ’n bus vol van 45 mense van Fulton, Kentucky.
Dieselfde dag het ’n huurvliegtuig ’n 34_jarige oud_soldaat

ingebring, vreeslik opgeswel van die kanker wat sy lewe aan
die tap was. Woensdag het Eerw. Branham op ’n
warrelwindtog na El Dorado gevlieg om vir iemand wat, na
berig is, naby die dood was, te bid.

“Inwoners van ten minste 25 state en Mexiko het Jonesboro
besoek sedert Eerw. Branham die kampbyeenkoms op 1 Junie
geopen het. Hulle verteenwoordig state van Kalifornië tot New
Jersey, Michigan en Wisconsin tot Florida, Wyoming tot Texas
en af ondertoe na Mexiko, is die SUN verslaggewer meegedeel.
Die geweldige opkomste het plaaslike toeristekampe en baie
private wonings elke aand oorstroom, ook is ’n spesiale
slaapsaal in die agterkant van die kerk ingerig.

“Eerw. Branham sê: ‘Ek is net ’n mens. Ek het geen
genesingskrag nie. Jesus Christus is die enigste een wat kan
genees. Ek bid Hom om diè wat glo, te genees. Niemand kan
genees word wat nie geloof in Jesus Christus het nie,’ het hy
verduidelik.

“Vasstel van die tipe ongesteldheid van diè wat na hom toe
kom is ’n ander vermoë waarop Eerw. Branham aanspraak
maak. ‘Wanneer hulle hul hand in my linkerhand sit, ontvang
ek vibrasies veroorsaak deur kieme in die persoon. Ek kan
gewoonlik sê wat die siekte is. As die siekte die persoon
verlaat, stop die vibrasies,’ het hy verklaar. Wanneer Eerw.
Branham ’n gebed vir ’n persoon voltooi, eindig hy gewoonlik
deur te sê: ‘Ek beveel u deur Jesus Christus, verlaat hierdie
persoon.’

“Eerw. Branham het laas Somer ’n veeleisende skedule in
St. Louis begin. Hy het daarna Jonesboro toe gekom, Pine
Bluff en Camden besoek, toe na Houston gegaan en voort na
die Weskus. Hy sal volgende week na Kalifornië vlieg om na ’n
Armeniër om te sien.

“Sedert sy Oktober besoek, het Eerw. Branham die
uitwerking van die daaglikse roetine getoon. Hy het 25 pond
verloor en sy oë is baie hol en versonke. ‘Ek moet my
verblyfplek geheim hou om enige slaap hoegenaamd te kry,’
het hy glimlaggend gesê.

“Die totale bywoning van die dienste gedurende die
tweeweekse periode sal waarskynlik teen Sondag die 20,000
kerf verbysteek, verklaar kerkbeamptes. Twee dae lank het
hierdie SUN_verteenwoordiger die namiddagdienste
bygewoon en ’n oggend gespandeer om na Eerw. Branham se
verhaal te luister. Deur die malende massas, in gesprek met
talle mense uit wydverspreide areas, is nie een skeptikus
teengekom nie. Baie het stories vertel wat kwalik moontlik
gelyk het.

“Byvoorbeeld, M. N. Funk, ’n skoenmaker van Seymour,
Missouri, het gesê hy het vyf jaar en vyf maande lank nie

geloop nie totdat hy op 21 Januarie by Camden ’n diens, gehou
deur Eerw. Branham, bygewoon het. ‘Ek het nege maande lank
in ’n hospitaal gelê na ek geval en my ruggraat beseer het,
terwyl ek houtwerk gedoen het. Dokters het vir my gesê ek sou
nooit weer loop nie, en vyf jaar en vyf maande lank het ek nie.
Ek weet dit is swaar om te glo, maar Broer Branham het vir my
gebid en ek het opgestaan en dadelik geloop. Ek kan vandag
net so goed soos jy of enigiemand anders loop,’ het hy gesê.

“C. C. Shepherd, pastoor van die Pinksterkerk van St.
Charles naby De Witt, het Maandagnamiddag vir die
vergadering ’n vereelte pluis van velagtige substans gewys wat
hy gesê het, ’n kanker was wat hom 14 jaar lank geteister het.
Daar is deur Eerw. Branham op Dinsdag van die vorige week
vir hom gebid. Hy het gesê die kanker aan sy nek, die gevolg
van ’n skeermessny, was rooi toe hy die platvorm op is, maar
het onmiddellik donker begin word. ‘Dit het net swart geword,
opgedroog en uitgekom,’ het hy gesê. Hy het ’n diep holte in sy
nek gehad waar die gewas tevore was.

“Mev. Hattie Waldrop, wat gesê het haar man besit ’n
loodgieterswinkel te 2851 Noord 16, Phoenix, Arizona, het die
hele pad na Jonesboro gekom om te getuig dat Eerw. Branham
haar van die dood teruggebring het. ‘My polsslag het heeltemal
opgehou. Ek het aan kanker van die kolon, hart en
lewerprobleme gely met geen hoop op herstel nie, toe Broer
Branham op 4 Maart vir my gebid het. Vandag is ek fris en
gesond,’ het sy aan die verslaggewer vertel.”

(Skrywer se Nota: Ek het persoonlik met hierdie vrou en
haar man gepraat en weet haar getuienis is waar.)

Hoofstuk 20

Gawes van Genesing Plus

Deur EVANGELIS F.F.BOSWORTH

Vir meer as dertig jaar gedurende groot evangelistiese
veldtogte het ek myself oorwerk met gebed vir siekes en
beproefdes. Vir veertien jaar hiervan het ons die Nasionale
Radio Herlewing gehou waartydens ons omtrent ’n kwart
miljoen briewe ontvang het, die meeste waarvan
gebedsversoeke bevat het van siek en lydende mense wat nie
sou kon herstel het sonder die direkte werking van die Heilige
Gees in antwoord op die “geloofsgebed” nie. Ons het
vermenigvuldigde duisende ongevraagde getuienisse ontvang
van diè wat wonderbaarlik genees is van elke liggaamlike
kwelling waarvan ek enigiets weet, melaatsheid ingeslote. Aan
God al die glorie, want hierdie resultate is onmoontlik vir
enigiemand behalwe Hom. As gevolg van hierdie
wonderwerke, is baie duisende vreugdevol bekeer, wat ons
sou vermis het as ons nie een maal per week die genesingsdeel
van die Evangelie in al ons evangelistiese veldtogte gepreek
het nie.

Omdat hierdie genesingsbediening arbeid bo menslike
kragte vereis het, het ons o, so ernstig tot God gebid om meer
arbeiders te verskaf in hierdie so grootliks verwaarloosde fase
van bediening. En gedurende die afgelope twee jaar het ek
dikwels van vreugde gehuil oor God se onlangse gawe aan die
Kerk van ons geliefde broer William Branham met sy
wonderbaarlike “Gawes van Genesing.” Dit is ’n geval van
God wat “ver bo alles wat ons bid of vra” doen (Ef. 3:20), want
ek het nog nooit gesien of gelees van enigiets wat met die
genesingsbediening van William Branham vergelyk nie.

’N ENGEL VERSKYN

Op 7 Mei 1946 het ’n engel wat met tussenposes in ’n
hoorbare stem met Broer Branham gepraat het van sy
kinderdae tot die huidige, eindelik aan hom verskyn en, onder
andere, vir hom gesê dat Christus se Wederkoms naby was, en
die Hemelse Boodskapper het gesê: “EK IS GESTUUR VAN
DIE TEENWOORDIGHEID VAN DIE ALMAGTIGE GOD OM
VIR JOU TE Sê^DAT GOD JOU GESTUUR HET OM ’n
GAWE VAN GENESING NA DIE MENSE VAN DIE WêRELD
TE NEEM.”



126  WILLIAM BRANHAM_’N MAN GESTUUR DEUR GOD

Op bladsy 1291 van die Scofield_Bybel, sê Dr. C. I. Scofield,
D. D. in sy voetnota oor Engele: “Hoewel engele geeste is (Psa.
104:4; Hebr. 1:14), is mag aan hulle gegee om sigbaar te word in
menslike gedaante (Gen. 19:1 en baie ander Skrifte in beide Ou
en Nuwe Testamente). In Ex. 23:20 sê God vir Moses: ‘Kyk, Ek
stuur ’n Engel voor jou uit om jou op die pad te bewaar en om
jou na die plek te bring wat Ek gereedgemaak het.’ En in Gen.
24:40 lees ons: ‘Die Here^sal sy engel met jou saamstuur, en Hy
sal jou weg voorspoedig maak.’”

Dit is presies wat God vir Broer Branham gedoen het. Hy
begin nie vir die genesing van die beproefdes na die liggaam in
die genesingsry elke aand bid voordat God hom salf vir die
werking van die gawe, en voor hy bewus is van die
teenwoordigheid van die Engel by hom op die platvorm nie.
Sonder hierdie bewustheid skyn hy heeltemal hulpeloos te wees.

TWEE TEKENS GEGEE

Let nou op dat God nie net ’n Engel gestuur het om by
Moses te wees nie, Hy het hom ook twee perfekte wonderwerke
gegee as tekens en bewys vir die mense dat God aan hom
verskyn het en hom opdrag gegee het om, onder goddelike
leiding, hulle verlosser te wees. (Ex. 4:1_31). Die eerste teken
was diè van Moses se staf wat ’n slang word en die tweede
teken was diè van die hand in die boesem steek en dit word
“melaats, soos sneeu” ens. God het vir Moses gesê: “En as hulle
jou nie glo en aan die eerste teken geen gehoor gee nie, dan sal
hulle die laaste teken glo.” (Ex. 4:8). In die laaste drie verse van
hierdie hoofstuk lees ons dat hierdie twee tekens herhaal is
“voor die oë van die volk, en die volk het geglo^en hulle het
in aanbidding neergeval.”

Net so, behalwe dat hy ’n Engel gestuur het om met Broer
Branham te wees en hom voorspoedig te maak, het Hy hom ook
twee heeltemal wonderbaarlike tekens gegee wat daartoe
gedien het om die geloof van duisende menslik_ongeneesbares
te lig tot die vlak waar die “Gawe van Genesing” opereer.

BONATUURLIKE DIAGNOSE

Die eerste teken: Toe die Engel aan Broer Branham verskyn
het, het hy vir hom gesê hoedat hy in staat sou wees om alle
siektes en kwellings op te spoor en te diagnoseer; dat wanneer
die gawe opereer hy, deur die regterhand van die pasiënt te
neem, verskeie fisiese vibrasies en pulserings sou voel wat
verskillende siektes waaraan elke pasiënt ly vir hom sou
aandui. Kiemsiektes wat die teenwoordigheid en werking van
’n “onderdrukkende” (Hand. 10:38) gees van beproewing
aandui, kan duidelik gevoel word.

As die kwellende gees met die gawe in aanraking kom, sit
dit so ’n fisiese beroering aan die gang dat dit op Broer
Branham se hand sigbaar word, en so werklik dat dit sy
polshorlosie oombliklik sal stop. Dit voel vir Broer Branham
soos om aan ’n lewendige draad met te veel elektriese stroom
daarin te vat. As die onderdrukkende gees in Jesus se Naam
uitgewerp is, kan mens Broer Branham se rooi en geswelde
hand na sy normale kondisie sien terugkeer. Wanneer die
kwelling nie ’n kiemsiekte is nie, dan openbaar God altyd die
kwelling aan Broer Branham deur die Gees. Hierdie eerste
teken lig gewoonlik die geloof van die individu tot die
genesingsvlak; maar indien nie, doen die tweede teken dit.

’N SIENER

Die tweede teken: Die Engel het vir hom gesê die salwing
sal hom laat sien en sal hom in staat stel om die lydendes baie
gebeure uit hul lewens van hul kinderjare af tot die huidige, te
vertel. Hy vertel selfs vir sommige hul gedagtes terwyl hulle na
die platvorm aangestap kom of voor hulle na die byeenkoms
gekom het. Ek het hom onlangs aan ’n moeder wat haar klein
dogtertjie gebring het, hoor sê: “Dame, jou kind is doofstom
gebore; en sodra jy dit ontdek het, het jy haar dokter toe
geneem,” en toe vertel hy haar presies wat die dokter gesê het.
Die moeder het gesê: “Dit is presies reg.” Die groot gehoor
hoor dit alles oor die luidsprekerstelsel. Broer Branham sien
dit inderdaad afspeel en hy druk die mikrofoon weg sodat die
gehoor dit nie sal hoor nie en vertel die pasiënt van enige
onbelyde en onversaakte sondes in hul lewens wat laat staan
moet word voor die gawe in werking sal kom vir hul verlossing.
Sodra sulke persone erken en beloof om die sonde of sondes
wat so openbaar is, te versaak, kom hul genesing dikwels in ’n
oomblik voor Broer Branham tyd kry om te bid. Hierdie
verklarings deur die Engel word elke aand voor die oë van
duisende in die Branham byeenkomste bewaarheid.

So aanskou die groot gehore elke aand weer en weer drie
verskillende tipes wonderwerke. Die eerste twee genees nie die
lydendes nie, maar dien net as tekens om die geloof van die
beproefdes te lig tot die vlak waar die “gawe van genesing
werk tot hul verlossing.” Natuurlik is hierdie twee
wonderbaarlike tekens net moontlik as die salwing van die
Heilige Gees vir hierdie doel op Broer Branham is.

MEER AS “GAWES VAN GENESING”
Sonder twyfel is ’n paar Christene, hier en daar gedurende

die Kerk Tydperk, en sommige in die huidige tyd toegerus met

die “Gawe van Genesing” wat gelys is onder die nege
geestellike gawes in die 12de Hoofstuk van I Korinthiërs, elk
waarvan gedefinieer word as “Die openbaring van die Gees.”
(I Kor. 12:7-11) Daar moet leke in elke kerk wees wat so
toegerus is.

Maar Broer Branham is ’n kanaal vir meer as die blote
gawe van genesing; hy is ook ’n Siener soos die Profete van die
Ou Testament was. Hy sien gebeure voor hulle plaasvind. Ek
het hom gevra: “Wat bedoel jy? Hoe sien jy hulle?” Hy het
geantwoord: “Net soos ek jou sien: net ek weet dit is ’n
visioen.” Net so duidelik as wat mens materiële dinge om jou
sien, sien Broer Branham onder gebed gedurende die dag party
van die belangrike wonderwerke voor hulle daardie aand
plaasvind. Hy sien party wat op ambulansbeddens ingedra
word, of wat in rystoele sit, en kan beskryf hoe hulle lyk en hoe
hulle aangetrek is, ens. Terwyl hy vooraf hierdie wonderwerke
gewys word, raak hy gewoonlik, vir die oomblik, onbewus van
dinge wat om hom aangaan. Nie een maal gedurende die meer
as drie jaar sedert die ontvang van die gawe, het hierdie
openbarings nie daarin geslaag om perfekte wonderwerke
presies soos hy hulle alreeds in visioene gesien het, teweeg te
bring nie. Sulke tye kan hy met absolute sekerheid sê: “So
spreek die Here,” en hy is nooit verkeerd nie. Hy het laasweek
vir my gesê hy vertolk maar net wat hy alreeds homself in die
visioene sien doen het. Die sukses van hierdie fase van sy
bediening is presies 100 persent.

DIE KYK NA DIE ONSIGBARE

Wanneer die gawe in werking is, is Broer Branham die
sensitiefste persoon vir die teenwoordigheid en werking van die
Heilige Gees en vir geestelike realiteite van enigiemand wat ek
ooit geken het. Onder die salwing, wat sy geestelike gawes laat
werk, en wanneer hy bewus is van die Engel se teenwoordigheid,
breek hy skynbaar deur die masker van die vlees na die wêreld
van die gees om deur en deur ’n bewustheid van die onsigbare
getref te word. Paulus het geskryf (II Kor. 4:18): “Omdat ons nie
let op die sigbare dinge nie, maar op die onsigbare; want die
sigbare dinge is tydelik, maar die onsigbare ewig.”

Paulus se woorde dui hier aan dat ons nou terselfdertyd in
twee wêrelde lewe_die wêreld van die sintuie en die wêreld
van die gees. Die wêreld van die gees omring, omsfeer, en
interpenetreer die wêreld van die sintuie. Beide wêrelde neem
op dieselfde tyd dieselfde ruimte in beslag. Die materiële
werklikhede wat ons met ons natuurlike oë sien, bestaan te
midde van die baie beter werklikhede wat onsigbaar is vir die
optiese senuwee. Die Bybel leer ons dat die meerderwaardige

“ewige” werklikhede ons nou omvat. Watter tonele sou elkeen
van ons op elke moment van ons bestaan, by elke draai op ons
pad, kon sien! “Die sigbare” bestaan te midde van “die
onsigbare,” die “tydelike” te midde van die “ewige.”

Paulus sê: “Maar wie die Here aanhang, is een gees met
Hom.” Wanneer gevul met die Heilige Gees, is ons gees en God
se Gees in een vermeng op dieselfde manier dat die oseaan en
die baai een is omdat die oseaan die baai binnevloei. Dan is dit
dat die heerlike geestelike werklikhede die oorhand kry en die
dominantste word. Ons sien waarheid en geestelike
werklikhede deur God se oë. Op sulke tye skyn toekomstige
gebeure teenwoordig te wees soos ’n voorskou van ’n komende
rolprentvertoning. Jesus het gesê: “Die Gees sal julle dinge
toon wat kom.”

WONDERWERKE VOORUITGESIEN

Tydens die Fort Wayne byeenkoms was daar ’n vrou in die
genesingsry wat ’n kind wat met ’n horrelvoet gebore was en
haar voet in gips gehad het, gedra het. Die oomblik toe Broer
Branham hulle sien, het hy, nog sonder om vir die kind se
genesing te bid, vir die vrou gesê: “O ja, sal jy doen wat ek jou
sê om te doen?” Die vrou het geantwoord: “Ek sal.” Toe sê hy
vir haar: “Gaan huistoe en haal die gips af, en as jy moreaand
terugkom, bring die kind, en sy sal ’n perfekte voet hê.” Die
mikrofoon het hierdie woorde na almal in die groot gehoor
gedra. Hulle het daardie aand meer as ’n uur nodig gehad om
die gips af te kry. Toe die vrou die volgende aand die kind
bring, het die kind ’n perfekte voet gehad en ’n paar klein wit
skoentjies gedra en geloop. Die dokter het X_straalplate van
die voet geneem en dit perfek gevind. Ek het die volgende dag
vir Broer Branham gevra hoekom hy die vrou en kind deur die
genesingsry laat gaan het sonder om vir die genesing van die
kind te bid. Hy het geantwoord: “Dit was nie nodig nie, want
ek het die namiddag in ’n visioen die kind genees gesien.” Dit
sou hierdie artikel te lank maak as ek baie ander gevalle, in
besonderhede nog baie wondeliker as hierdie geval, sou
oorvertel. Hierdie faset van sy bediening sou alleen materiaal
vir ’n boek verskaf.

In die 5de Hoofstuk van Johannes sê Jesus: “My Vader
werk tot nou toe en Ek werk ook^die Seun kan niks uit
Homself doen tensy Hy die Vader dit sien doen nie. Want alles
wat Hy doen, dit doen die Seun ook net so. Want die Vader het
die Seun lief en toon Hom alles wat Hy self doen.” Wat het
Jesus bedoel? Natuurlik was Jesus ’n Siener soos die Profete
van Ou Testament was. Hy het Sy wonderwerke gesien voor
hulle gebeur het. Hy het die man gesien wat 38 jaar aan sy
siekte gely het wat nie in die bad kon kom as die Engel



130  WILLIAM BRANHAM_’N MAN GESTUUR DEUR GOD

neergedaal en die water geroer het nie. Jesus het na hom
gekom en vir hom gesê: “Neem jou bed op, en loop.” Jesus het
Lasarus opgewek uit die dood gesien voor hy die wonderwerk
gedoen het. Hy het vir Natanael gesê: “Voordat Filippus jou
geroep het toe jy onder die vyeboom was, het Ek jou gesien”
(Joh. 1:49). Hy het gesien waar die eselsvul vasgemaak was
sonder om daar te wees, ens., ens. En die inwonende Christus
sit nou Sy werke voort deur menslike instrumente volgens Sy
belofte vir hierdie tyd: “Wie in My glo_die werke wat Ek doen,
sal hy ook doen; en hy sal groter werke doen as dit, omdat Ek
na My Vader gaan. En wat julle ook in my Naam mag vra, dit
sal Ek doen sodat die Vader in die Seun verheerlik kan word.”
(Joh. 14: 12,13).

DIE TREKKRAG VAN GELOOF WORD GEVOEL

In die geval van die vrou wat die soom van Jesus se kleed
aangeraak het en genees is, het Jesus gesê: “Ek het gemerk dat
krag van my uitgegaan het.” (Luk. 8:46) Toe dit bekend geword
het, lees ons in Mark. 6:55,56 dat: “waar Hy ook al ingegaan het
in dorpe of stede of buitewyke het hulle die wat ongesteld was,
op die markpleine neergesit en Hom gesmeek om, al was dit
maar die soom van Sy kleed, aan te raak; en almal wat Hom
aangeraak het, het gesond geword.” Dank God dat daar nog
krag van die inwonende Christus in die liggame van die siekes
en gekweldes invloei, en hulle gesond word.

Die twee wondertekens wat God deur Broer Branham
openbaar om die geloof van hulle in die genesingsry tot die
regte vlak te verhoog, word ook gegee om die geloof van die
gekweldes in die gehoor tot dieselfde krag uit die inwonende
Christus Wat die gawe in werking stel, en genees hulle wat in
die gehoor sit. Dit maak geen verskil of dit jou siektes is wat
bonatuurlik gediagnoseer word of die persoon in die
genesingsry s’n nie, die tekens is dieselfde en het dieselfde
uitwerking op hulle wat in die gehoor sit. Hoekom moet die
tekens herhaal word vir elke individu wat hulle alreeds gesien
het? Moses het nie sy twee tekens vir elke individuele Israeliet
herhaal nie. ’n Duisend kon die demonstrasie aanskou; en
terselfdertyd tot geloof gebring word. Geloof op die regte vlak
in enige deel van die groot gehoor trek aan die krag in die
inwonende Christus Wat die gawe in werking stel; en dit kan
nie plaasvind sonder dat Broer Branham dit weet nie. Hy voel
dit so duidelik as Wat jy sou as ek aan jou baadjie sou trek, en
weet uit watter rigting dit kom; en hy dui selfs die individu aan
wie se geloof Christus aanraak.

Terwyl hy vir diè in die genesingsry by die Flint
byeenkoms gebid het, het hy gestop en, terwyl hy na die tweede
galery aan sy regterkant wys, gesê: “Ek het nou net ’n visioen

gehad van ’n dame geklee in ’n blou pakkie wat ’n gestreepte
gordel dra. Sy is pas van ’n kanker genees.” Die vrou het
opgespring en met groot vreugde gesê: “Ek is die dame.” Haar
geloof het vir haar in die tweede galery gedoen wat geloof vir
diè op die platvorm gedoen het.

’n Jong dame is op ’n draagbaar die byeenkoms binnegedra.
Sy was sterwend aan bloedkanker. Beide by John Hopkins en
by die Mayo Kliniek is vir haar gesê dat al die moontlike
gedoen is en dat daar geen hoop is dat sy sou bly lewe nie.
Haar verstand het begin ingee. Ek het van die platvorm
afgeglip na haar bed toe en vir haar gesê om te bid dat God
haar geloof sou lig tot die genesingsvlak en dat dit of die gawe
in werking sou stel of Broer Branham na haar toe sou aftrek.
Ek het dopgehou hoe haar lippe in gebed beweeg en skielik het
Broer Branham die trek van die geloof gevoel, van die
platvorm afgespring en na haar bed gegaan, vir haar gebid, en
gesê: “In Jesus se Naam, staan van jou bed af op, ontvang
goddelike krag en wees gesond.” Sy het gehoorsaam en met
hande omhoog en met trane van vreugde en aanbidding wat
teen haar wange afloop, het sy heen en weer voor al die mense
en in die paadjies af geloop. Haar suster het later vir my gesê:
“My suster is wonderlik.”

In die groot Fair Park Ouditorium in Dallas ’n paar maande
gelede, op ’n aand toe die orkesruim vol draagbaar_en
rystoelgevalle was, het Broer Branham, terwyl hy besig was om
vir diè in die genesingsry te bid, die trek van die geloof van sy
regterkant bly voel wat uiteindelik opgehou het. Toe hy klaar
was met die met wie hy gehandel het, het hy na ’n man op ’n bed
in die orkesruim gewys, en hom gesê: “Man, staan op, jy is
omtrent vyf minute al gesond.” Hy het opgestaan en God
geprys. Sy vrou het na hom gekom en hulle het hul arms om
mekaar gegooi en uit vreugde saam gehuil. Hy is in ’n
sterwende toestand van Chicago gebring met longe wat deur
kanker verteer word. Hy is genees en het na die volgende
byeenkoms ’n paar dae later in Fort Wayne gekom om sy
getuienis te gee. Hy het sedertdien twee ander byeenkomste
bygewoon. Ek sou kon voortgaan om baie bladsye van
soortgelyke genesings aan te haal van hulle wat genees is terwyl
hulle in die gehoor gesit of op draagbare gelê het sonder dat
Broer Branham hulle ooit aangeraak het. Almal is genees in
Petrus se skaduwee sonder sy aanraking van enigeen van hulle.

GEEN MOEILIKE GEVALLE

Daar is nie so iets soos ’n moeilike geval vir God nie. ’n
Vrou van Griekeland wat nie ’n opening in haar keel gehad het
nie, het in die gebedsry ingeval. Sy kon nie ’n enkele druppel
water sluk nie, of enige soort voedsel nie. Net na Broer

Branham vir haar gebid het, het sy ’n glas water gedrink en ’n
stafielekker geëet. ’n Aand of twee later by dieselfde
byeenkoms was daar nege doofstommes in die gebedsry en al
nege is genees.

Blindgeborenes ontvang hul sig. Na hy vir een heeltemal
blinde man gebid het, het Broer Branham vir hom gesê: “Loop
na die preekstoel en sit jou vinger op daardie prediker se
neus.” Hy het reguit na die predikant geloop en sy neus getrek,
wat die gehoor laat lag het.

’n Baie bekende sendeling uit Palestina met T. B. in die
laaste stadium is van Yakima, Washington, in ’n ambulans na
die Burgerlike Ouditorium in Seattle, Washington, gebring.
Die regering het vir sy vlug huistoe betaal. Toe hy beveel is om,
in Jesus se Naam, op te staan en gesond te word, het hy so
gemaak, en twee dae daarna het hy liggaamlike arbeid by sy
huis gedoen.

MASSAGENESING

Net soos ’n altaaroproep of uitnodiging aan sondaars op ’n
evangelistiese preek volg, so word daar nou na die
bonatuurlike diagnosering en genesing van diè in die
genesingsry, die uitnodiging gerig aan diè in die gehoor wat
gereed is om genesing te ontvang om vorentoe te kom of gedra
te word om genees of fisies gered te word.

Die genesing, een op ’n slag op die platvorm, is net
inleidend tot die hoof genesingsdiens. Dit is net ’n
aanskouïngsles_preek, by wyse van spreke, vir almal in die
gehoor wat die voordele van die genesende deel van die
evangelie nodig het.

Net soos ’n honderd sondaars op die uitnodiging van ’n
evangelis kan reageer en die nog groter wonder van die
wedergeboorte in massa kan ervaar, so is dit ’n paar dae gelede
in die Louisville byeenkoms verbasend gedemonstreer dat
siekes in massa genees kan word, deur die gawe van genesing.
Broer Branham het daar met hierdie prosedure gewaag en diè
op draagbare, diè in rystoele en die kreupeles genooi om eerste
na vore gebring te word en daarna diè wat met hul krukke kon
loop en diè wat aan kanker en ander siektes gely het om
vorentoe te kom en agter die draagbare en rystoele te staan.
Soos hulle vorentoe begin kom het, het hul geloof aan die
genesende krag in die gawe begin trek, en die
genesingsdemonstrasie het enigiets wat nog in ’n Branham
byeenkoms waargeneem is, oortref. Terwyl hulle vorentoe op
pad was, het Broer Branham vinnig van die een na die ander
gewys en gesê: “Christus het jou genees.” Die mense het hulle
gebedskaartjies in die lug opgegooi, hulle krukke neergegooi en

diè wat nie kon staan of loop nie het opgespring op hul voete en
sommige het uit vreugde gespring en God geprys. Die
demonstrasie was bo verduideliking Een seun in ’n stoel, wat nie
kon staan of loop nie, het ek sien opspring op sy voet en God sien
prys. ’n Paar minute later het ek hom nadergewink en die skare
gevra om pad te maak en hom deur te laat platvorm toe. Hy het
na die mikrofoon toe geloop en behoorlik vir die huilende skare
gepreek. Die gawe het vir massagenesing net so gewerk soos dit
alreeds in die genesingsry waar hulle een_een genees is, gedoen
het. Die vrou van die pastoor van die Kerk van Die Oop Deur het
my die volgende oggend geskakel dat verskeie lede van hul kerk
die vorige aand in die massagenesingsdiens genees is.

SONDAARS GEE IN MASSA OOR

En die allerbeste, sondaars word so onder oordeel gebring
vir sonde en wil gered word. In Rom. 15:18,19 praat Paulus
daarvan “om die Heidene tot gehoorsaamheid te bring, met
woord en daad, deur die krag van tekens en wonders, deur die
krag van die Gees van God,^van Jerusalem af en rondom tot
by Illirikum.” Ek het soveel as twee duisend sondaars in ’n
enkele Branhamdiens in trane sien opspring om hulle harte
aan God te gee. Geen wonder nie, Jesus het gesê: “En in watter
stad julle ook al mag ingaan_maak die siekes gesond wat
daarin is.”

UITNODIGINGS VAN OORSEE

Met ’n aanhaling uit Ps. 68:18, sê Paulus in Ef. 4:8: “Toe hy
opgevaar het in die hoogte, het Hy die gevangenes gevange
geneem en gawes aan die mense gegee.” Die mens van hierdie
goddelike gawe aan die Kerk het binne drie kort jare rondom
die wêreld getrek, en baie dringende oproepe kom van vreemde
lande en van sendingstasies oorkant die see. Baie hiervan het
onlangs van verskeie streke van Afrika gekom. Party lydendes
is van ander lande oor die waters na die Verenigde State
gevlieg om genees te word. As Broer Branham sendingvelde
besoek, glo ek daar sal die grootste geestelike ontwaking wees
wat die Kerk sedert die eerste eeu gesien het.

Voor ek afsluit voel ek dat ek vir diegene wat hierdie reëls
lees en nie in staat is om ’n Branhambyeenkoms by te woon
nie, moet sê dat hulle ook genees kan word. Duisende is al
wonderbaarlik genees deur hul eie gebed. God begeer jou
genesing meer as wat dit vir jou moontlik is om dit te begeer.
Jesus het gesterf om dit moontlik te maak. Golgota maak alles
wat beloof is, wettiglik jou persoonlike eiendom. “Heeltemal
gesond gemaak” is God se wil bewys en gedemonstreer vir
menigtes.

Hoofstuk 21

’n Weergawe van die Visioene
deur Broer Branham aanskou

(Opgeneem deur elektriese transkripsie)

Die doel met die neerskryf van hierdie visioene is tot glorie
van God en Sy seun Jesus Christus. Hulle is aan my getoon
deur Sy Heilige Engel en dit is nie vir enige eie_lof dat hulle
geskryf word nie. Ek is deur baie gevra om hulle te skryf en ek
het my dit ter harte geneem om ’n paar van hulle oor te vertel.
Hulle is vir my baie heilig.

Party van hierdie visioene het tyd vereis vir hulle
vervulling. Maar hulle het altyd uitgekom presies soos hulle
aan my getoon is. Dit maak my hart baie nederig om te dink
dat die Almagtige hierdie dinge aan Sy dienskneg wou toon.
Ek vertel hierdie dinge dat mense in Jesus Christus kan glo, en
deur geloof gered kan word.

VISIOEN I_VISIOEN VAN DIE OHIORIVIERBRUG

Die eerste visioen wat ek onthou wat ek gesien het, is toe
ek omtrent sewe jaar oud was. Hierdie visioen het miskien nie
die groot geestelike betekenis van die lateres gehad nie, omdat
ek nog so jonk was dat ek dit nie sou verstaan nie. Maar dit
was God wat my die eerste blik gee op die werking van hierdie
besondere gawe waardeur ek baie dinge sien gebeur het voor
hulle vervul is.

In hierdie visioen, wat na my gekom het toe ek met my
broer gespeel het, het ek ’n groot brug gesien wat oor die
Ohiorivier gebou word, en ’n aantal werksmense wat daarvan
afval. Ek het gesien presies hoe dit gebou is en waar dit sou
wees. Dit het toe onmoontlik gelyk, maar later het dit presies
soos dit vir my getoon is, uitgekom.

VISIOEN II_WAARSKUWING TEEN SPIRITUALISME

Een aand, nie lank na my bekering nie, het ek van ’n plek
onder ’n ou akkerboom waar ek “tevore” in geheime gebed
betrokke was, teruggekeer. Dit was iewers tussen een en drie
vm. My moeder en vader het gehoor toe ek my kamer

binnekom, en hulle het my geroep en vir my gesê my klein
sustertjie is siek. Ek het gekniel en vir haar gebid en toe na my
eie kamer teruggegaan.

Na ek my kamer binne is, het ek ’n geluid gehoor soos van
twee elektriese drade wat teen mekaar skuur sodat hulle vonk.
Ek het destyds as ’n lynwerker gewerk en het gedink daar moet
’n kortsluiting in die bedrading van die huis wees. Maar skielik
het die geluid verander en het ’n vreemde lig die kamer gevul.
Toe het dit vir my gelyk of ek in die lug staan. Dit het my baie
bang gemaak en ek het gedink ek gaan dood.

Daarna het ek opgelet dat lig rondom my was. Toe ek
opkyk, het ek ’n groot ster gesien net bokant waar die lig
vandaan gekom het. Dit het al nader gekom. Toe was dit asof
ek nie kon asemhaal of praat nie. Daarna het dit gelyk of die
ster op my bors tot rus kom.

Op daardie punt het die toneel verander, en dit was asof ek
op ’n groen grasheuwel verskyn, en vlak voor my het ’n outydse
vierhoekige lekkergoedfles gelê. Binne in die fles was ’n groot
tabakmot of vlieg_wat homself probeer bevry. Ek het na my
regterkant begin draai, en daar was die matige engel wat na
my staan en kyk. Hy het gesê: “Kyk wat het ek om vir jou te
wys.” Toe sien ek ’n arm wat ’n klip gooi, en die lekkergoedfles
breek. Die tabakmot het probeer wegvlieg. Maar hy kon nie
van die grond af kom nie; sy lyf was te swaar vir sy kort vlerke.

Toe kom daar swerms vlieë uit die mot uit, en een van die
vlieë vlieg in my oor. Die engel het vir my gesê: “Die vlieë wat
jy gesien het stel bose geeste voor, soos geeste van waarsêery en
fortuinvertellery.”

Toe waarsku hy: “Wees versigtig.” Dit is drie maal herhaal.
Daarna het ek tot myself gekom. Ek kon daardie nag nie meer
slaap nie. Die volgende dag was ek baie versigtig. Ek het elke
beweging dopgehou en verwag dat iets om elke draai kon
gebeur. Die hele ding was vir my baie nuut, want dit was die
eerste waarskuwing wat ek ooit deur ’n visioen gekry het.

Teen die middag van daardie dag het ek na ’n klein
kruideniersware_winkel gegaan om my middagete te koop.
Daar was ’n Christen wat in die winkel gewerk het; ek het hom
pas na Christus gelei. Hy was later vir my ’n groot helper in die
Evangeliese werk. Terwyl ek daar was en vir hom van my visioen
vertel, het ’n vrou by die voordeur van die winkel ingestap.

Ek het ’n eienaardige gevoel gehad, en ek het geweet ’n
vreemde gees het ingekom. Ek het dit teenoor Broer George De
Ark, my vriend, genoem. Die vrou het na sy broer Ed gegaan en
gesê: “Ek soek na ’n man met die naam Branham. Ek is gesê hy
is’n man van God.” Toe roep Ed my. Toe ek kom waar sy was,
vra sy vir my: “Is jy William Branham, die profeet van God?”
Ek het haar geantwoord: “Ek is William Branham.”

Sy het gevra: “Is jy die een wat die wonderwerk op Mnr.
William Merril by die hospitaal gedoen en Mary O’Honion (sy
woon by E. Oak St., New Albany, Ind.) genees het_na sy 17
jaar lank kreupel was?” Ek het geantwoord: “Ek is William
Branham; Jesus Christus het hulle genees.” Toe sê sy: “Ek het
vaste eiendom verloor, en ek wil hê jy moet dit vir my
opspoor.” Ek kon nooit verstaan presies was sy met haar
bewering oor haar vaste eiendom bedoel het nie, maar ek het
geweet Satan het haar op hierdie sending gestuur.

Ek sê toe vir haar: “Dame, jy het na die verkeerde persoon
gekom; jy moes na ’n leser of ’n medium gesoek het.” Toe draai
sy na my en vra: “Is jy nie ’n medium nie?” Ek het geantwoord:
“Ek is nie. Mediums is van die duiwel. Ek is ’n Christen en het
die Gees van God.” Toe sy dit hoor, gee sy my ’n ysige kyk.
Voor ek iets verder kon sê, het ek die Gees van God vir my hoor
sê dat sy self ’n medium is, en dat dit die vlieg is wat in my oor
gekom het, in die visioen.

Toe sê ek vir haar: “Die Here Jesus het gisternag Sy engel in
’n visioen na my gestuur om my van jou koms te waarsku, en vir
my om versigtig te wees. Ek dank my Here vir Sy leidende
Hand. Nou hierdie werk waarin jy is, is van die duiwel, en jy
het gekom om die Gees van God te bedroe.” Sy het na haar hart
gevat en gesê dat sy medisyne nodig het. Ek het geantwoord:
“Dame, hou op om hierdie dinge te doen en jou hart sal reg
wees.” Sy het net ’n klein entjie van die winkel weggestap toe
sy ’n hartaanval kry en net daar op die sypaadjie sterf.

’n Paar dae daarna het ek met ’n paar werktuigkundiges in
’n garage oor die liefde van Christus gepraat in dieselfde stad
New Albany, en ek het hulle ook van die visioen vertel. Ek wou
hulle net vra om te bid en hulle harte vir God te gee, toe die
man van die garage langsaan sê: “Billy, jy is enige tyd in my
garage welkom, maar los daardie fanatieke godsdiens buite.”
Ek het geantwoord: “Meneer, waar Jesus nie welkom is nie, sal
ek nie kom nie. Maar ek praat dit wat waar is, wat God aan my
openbaar het.”

Na ek hierdie verklaring gemaak het, het hy ’n snouende
lag gegee, toe sy hand teenoor my geskud en die gebou
uitgeloop. Maar voor hy by sy garage kon kom, het sy eie
skoonseun met ’n vragmotor vol skrootyster agteruit by die
deur uitgery, hom getref, en albei sy voete en enkels vergruis.

Twee dae later, terwyl ek by straatbyeenkoms gepraat het,
het ’n vrou met ’n kreupel arm vir my gesê: “Ek weet God se
salwing is op jou; as jy bid onthou asseblief my kreupel arm. Dit
is vir etlike jare al in die toestand.” Ek het met haar gepraat:
“As jy werklik glo, strek jou arm uit, want Jesus Christus het jou
genees.” Dadelik is haar arm reguitgemaak. Die arme vrou het
van vreugde gehuil toe sy kniel en God dank.

’n Vrou wat daar naby gestaan het, het gesê: “As daardie
godsdiens wat Billy Branham het, die ware godsdiens is, wil ek
niks daarmee te doen hê nie.” Maar toe sy omdraai om weg te
stap, het ’n eienaardige ding gebeur. Sy het oor ’n plank
gestruikel, en op die grond geval en haar arm op 15 plekke
gebreek. Die arm wat gebreek is, was aan dieselfde kant as die
vrou s’n wat genees is.

VISIOEN III_VISIOEN VAN DIE

EENHEID VAN DIE KERK

Omtrent twee maande na die doop op die Ohiorivier toe die
ster voor honderde mense wat op die walle getaan het, verskyn
het, het God vir my ’n visioen gegee. Ek was aan die
gereedmaak om die hoeksteen van my tabernakel te lê. Majoor
Ulrey van die Volunteers of America, ’n vriend van my, sou
oorkom om musiek by die hoeksteenlegging te verskaf.

Op die dag van die hoeksteenlegging is ek omtrent so
sesuur die oggend wakkergemaak. Die Indiana_son was al
goed op en die hele natuur het musiek gemaak. Ek het by die
venster uitgekyk; die voëls het gesing; die bye het gezoem; die
aangename geure van die welriekende kamferfoelie was in die
lug. Ek het daar gelê en dink: “O, Groot Jehova, hoe wonderlik
is U. Net ’n klein rukkie gelede was dit donker; nou het die son
opgekom en die hele natuur is verheug.” Weer het ek gedink:
“Binnekort sal hierdie wêreld wat koud en donker is, met die
natuur verheug wees, want die Seun van Geregtigheid sal
opkom met genesing in Sy vlerke.”

Terwyl ek God aanbid het, het ek skielik die engel van die
Here in die kamer aangevoel. Ek het in die bed omgedraai en
was dadelik in ’n visioen. Ek dink dat hierdie visioen, hoewel
ek dit destyds nie verstaan het nie, baie te doen het met my
bediening hierdie dae_in my poging om die kerke in
broederskap met mekaar te bring, dat hulle nie sektariese idees
hulle moet laat skei nie, en dat elke Christen na die kerk van sy
keuse behoort te gaan, maar terselfdertyd broederskap en
goddelike liefde vir mekaar behoort te hê.

Nou in die visioen het ek myself op die walle van die
Jordaanrivier bevind en het die Evangelie vir die mense
gepreek. Ek het ’n geluid agter my gehoor, soos dit wat varke
maak. Ek het omgekyk en opgemerk: “Hierdie plek is besoedel.
Dit is heilige grond waar Jesus Self geloop het. In die visioen het
ek hierteen gepreek toe die engel van die Here my in my
tabernakel inneem, alhoewel die hoeksteen nog nie gelê was nie.
(Die visioen het die tabernakel getoon soos dit werklik was toe
dit gebou is.) Ek het rondgekyk. Mense was oral ingepak en ’n
groot skare het gestaan. In die visioen het ek drie kruise gesien;

agterna het ek drie kruise in my kerk geplaas soos ek hulle in die
visioen gesien het, die groter middelste een as preekstoel. Ek het
uitgeroep: “O, dit is wonderlik; dit is heerlik.”

Toe het die Engel van die Here in die visioen na my toe
gekom en gesê: “Dit is nie jou tabernakel nie.” Ek het
teëngepraat, “O Here, dit is sekerlik my tabernakel.” Maar Hy
het geantwoord: “Nee, kom kyk.” Hy het my buitentoe geneem
en ek het na die helder blou lug gekyk. Hy het gesê: “Dit moet
jou tabernakel wees.” Ek het weer afgekyk en gesien ek is
midde in ’n bos bome en in die middel waar ek gestaan het was
’n paadjie. Die bome was in groot groen potte geplant. Aan een
kant was appels, en aan die ander kant was daar groot pruime.
Regs en links was daar twee potte met niks in nie.

Volgende het ek ’n stem uit die hemel gehoor wat praat:
“Die oes is ryp, maar die arbeiders is min.” Ek het gevra:
“Here, wat kan ek doen?” Toe soos ek weer kyk, het ek opgelet
dat die bome soos kerkbanke lyk, in die visioen van my
tabernakel. Onder by die end van die ry het ’n groot boom
gestaan en dit was vol van allerhande vrugte. Weerskante
daarvan was twee klein boompies sonder vrugte_en soos hulle
sy aan sy gestaan het, het hulle na drie kruise gelyk. Ek het
gevra: “Wat beteken dit en wat van daardie potte met niks in
hulle nie?” Hy het geantwoord: “Jy moet in hulle plant.” Toe
het ek in die bres gestaan, takke van beide bome geneem, en
hulle in die potte geplant. Skielik het twee groot bome uit die
potte gekom wat gegroei het tot hulle die hemele bereik het.

Daarna het ’n magtige ruisende wind gekom en die bome
geskud. ’n Stem het gesê: “Hou nou jou hande uit, jy het goed
gevaar; samel die oes in.” Ek het my hande uitgehou en die
magtige wind het in my regterhand ’n groot appel en in my
linkerhand ’n groot pruim ingeskud. Hy het gesê: “Eet die
vrugte; hulle is aangenaam.” Ek het die vrugte begin eet, eers
’n hap van die een, toe ’n hap van die ander, en die vrugte was
lekker soet.

Ek dink hierdie visioen het te doen gehad met die
saambring van die mense van die kerke. In die visioen is ek
oorgeplant van die een na die ander om dieselfde vrugte uit
beide bome voort te bring.

Volgende het ek ’n stem weer hoor sê: “Die oes is ryp en die
arbeiders is min.” Ek het na die middelste boom gekyk en
groot trosse appels en pruime het oral oor die boom gehang_
wat in die vorm van ’n kruis was reg onder tot by sy stam. Ek
het onder die boom neergeval en uitgeroep: “Here, wat kan ek
doen?” Die wind het vrugte oral oor my begin reën, en ek het ’n
stem hoor sê: “As jy uit die visioen uitkom, lees Tweede
Timotheus 4.” Dit is drie maal herhaal. Toe bevind ek myself in
my kamer. Ek het ’n Bybel gegryp en begin lees: “Verkondig

die woord^want daar sal ’n tyd wees wanneer hulle gesonde
leer nie sal verdra nie (doktrinêre skeidings in die kerk), maar
omdat hulle in hul gehoor gestreel wil wees, vir hulle ’n
menigte leraars sal versamel volgens hul eie begeerlikhede^
doen die werk van ’n evangelis; vervul jou roeping.”

Ek het daardie blaai uit my Bybel geskeur en dit saam met
my getuienis in die hoeksteen wat dieselfde dag gelê is,
geplaas. Daardie “gesonde leer” glo ek is goddelike liefde een
vir die ander. So het dit gebeur dat my werk nie pastoor was
nie_alhoewel ek kort daarna die visioen gemis het, en groot
verdriet gekom het omdat ek nie die roeping opgeneem het
nie_maar later het God my in Sy veld ingestuur om hierdie
werk te doen. Ek het die dag beleef dat hierdie visioen vervul
word. Ek dank God vir hierdie nederige bediening waardeur ek
my deel probeer bydra om God se mense te verenig sodat hulle
een in hart en gees kan wees.

VISIOEN IV_VISIOEN EN WONDERBAARLIKE

GENESING VAN DIE KREUPEL KINDERS

“En daarna sal Ek my gees uitgiet op alle vlees, en julle
seuns en julle dogters sal profeteer, julle ou mense drome
droom, julle jongelinge gesigte sien.” Dit is die woorde van ’n
profeet. Ek glo ons woon in daardie dag.

Die visioen waarvan ek nou vertel was baie besonders. Dit is
my gegee in my moeder se huis waar ek een nag oorgebly het
kort nadat die onlangse oorlog in Europa uitgebreek het. Ek het
iewers tussen middernag en dagbreek wakker geword met ’n
vreeslike las op my hart. Ek het ’n taamlike tyd lank gebid, maar
kon skynbaar nie verligting kry nie. Twee uur het verbygegaan.
Toe het ek skielik ’n visioen binnegegaan en myself bevind besig
om teen ’n heuwel op te gaan na ’n klein ruwe huisie. Ek het
deur die deur binnegegaan en in die kamer ’n rooi stoel en ’n
rooi opvoubed opgemerk. In die rooi stoel het ’n ou vrou met ’n
bril gesit en huil. Op die bed regs was ’n klein bruinkop seuntjie
van so drie of vier jaar oud. Ek kon sien hy is erg aangetas en sy
liggaampie is ineengetrek; sy bene en een arm het gelyk of dit in
knope gedraai is. In die middeldeur het ’n donkerkop vrou
gestaan, blykbaar die moeder en sy het bitterlik gehuil. Oorkant
teen die bed was daar ’n lang, blasserige man, die vader.

Ek het vir myself gesê: “Is dit nie snaaks nie, ek was net ’n
paar oomblikke gelede by my moeder se huis.” Toe het ek na
my regterhand gekyk, en daar het die engel van God, in wit
geklee, gestaan. Vir die oomblik het ek nie geweet wat om te
doen nie, maar my hart het na die baba wat op die bed gelê het,
uitgegaan. Die engel het vir my gesê: “Kan daardie baba
lewe?” Ek het geantwoord: “Ek weet nie.” Die engel het gesê:

“Laat die vader die baba na jou bring en plaas jou hande op sy
maag.” Die vader het hom toe na my gebring en ek het gebid en
die vader het skielik die kind laat val. Hy het op sy beentjie
afgekom, en die been het begin losdraai. Toe gee hy ’n tree en
toe nog ’n tree, en toe loop hy tot in die hoek. Daarna het die
kind na my toe geloop en gesê: “Broer Branham, ek is nou
gesond.” Die engel het gevra: “Het jy daarop gelet?” Ek het
geantwoord: “Ek het, meneer.”

Toe het hy vir my gesê om stil te staan. Hy het my geneem
en my op ’n plaaspad waar daar baie gruis was, neergesit. Ek
het na my regterkant oorgekyk en daar was ’n begraafplaas en
’n paar groot grafstene. Hy het gesê: “Lees die name en
nommers op hulle.” Ek het. Hy het my weer geneem en my
neergesit in ’n klein kruispaddorpie_met ’n kruidenierswinkel
en vier of vyf huise. Daar het ’n ou man met ’n wit snor en wat
’n oorpak en ’n geel ferweelpet gedra het, uit die winkel gekom.
Die engel het gesê: “Hy sal jou die weg wys.” Toe neem hy my
die derde keer, en hierdie keer het ek ’n huis binnegegaan. Ek
het ’n jong vrou by die deur gesien. Sy het gehuil. Ek is die huis
binne en het ’n outydse houtstoof wat aan my linkerkant gesit
het, opgemerk. Die kamer was uitgeplak met geel papier met
klein rooi figuurtjies daarop. Teen die muur was daar die
spreuk: “God Seën Ons Huis.” In die middel was daar ’n groot
koperbed en oorkant in die hoek ’n wiegie. Op die bed was daar
iemand wat vreeslik gely het. Toe sien ek dit is ’n meisie en haar
bene is erg opgetrek. Ek het gekyk en daar het die engel van die
Here weer aan my regterkant gestaan. Hy het gevra: “Kan
daardie meisie lewe?” Ek het geantwoord: “Meneer, ek weet
nie.” Hy het gesê: “Lê jou hand op haar en bid.”

Terwyl ek vir die meisie gebid het, het ek ’n stem in die
kamer hoor sê: “Prys die Here.” Toe ek kyk was die meisie aan
die opstaan. Haar regterarm was aangetas en na agter getrek,
maar ek het gesien hoe dit reguit word. Toe het ek opgelet dat
die skeefgetrekte been ook reguit en normaal geword het, en ek
het etlikes hoor uitroep en die Here prys.

Net toe ek uit die visioen kom, het ek iemand hoor sê: “O
Broer Branham, Broer Branham.” Ek het na die horlosie gekyk
en gesien dat verskeie ure verstryk het. Dit was naby dagbreek
en iemand het na my geroep. Dit was ’n jongman met die naam
John Himmel. Ek het hom en sy vrou gedoop. Hy het gesê:
“Broer Branham, ek is in die moeilikheid. In die oorlog het ek
teruggeval en sedertdien het ek een kind verloor en nou is my
seuntjie op die punt om te sterf. Die dokter sê hy kan nie lewe
nie. Ek is skaam om jou te vra, maar sal jy kom en vir my kind
bid?” Ek het hom gesê dat ek sou.

Hy het vir my gesê dat hy sy neef, Broer Snelling, wat pas
bekeer was (hy is nou mede_pastoor van my tabernakel) sou
kry om ons te help bid. Ek het gesê: “Goed, nie wetende dat hy

die visioen sou moes help vervul nie. Terwyl ons na die man se
huis gery het, het ek gevra: “Mnr. Himmel, woon jy nie in ’n
klein langwerpige twee_kamer huisie nie?” Hy het
geantwoord: “Ja.” Ek het gesê, “Het die voorste kamer nie ’n
rooi voustoel en ’n bed waarop die seuntjie lê nie? En het die
seuntjie nie bruin hare en dra hy nie ’n blou ferweel oorpak
nie?” Hy het geantwoord: “Dis presies hy. Was jy ooit in my
huis?” Ek het gesê: “Toe jy my geroep het, het ek pas
weggegaan.” Hy het natuurlik nie verstaan nie. Ek het gevra:
“Mnr Himmel, glo jy my?” Hy het geantwoord: “Met my hele
hart ja.” Toe sê ek vir hom: “So spreek die Gees, jou baba sal
lewe.” Daarmee het daar ’n groot sekerheid oor hom gekom.
Hy het stilgehou, homself oor die stuurwiel gewerp en geroep:
“O God, wees my ’n sondaar genadig.” Hy het sy hart vir
Christus gegee toe ons verskeie myle van die huis af was, en
nog voor die baba genees is.

Toe ons nou die huis bereik, het ons gevind dat die kind
byna dood is. Sy longe was vol en daar was net ’n effense
asemhaling in sy keel. Ek het gesê: “Bring die kind vir my.” Ek
het vir hom gebid, niks het gebeur nie. Die kind kon nie sy
asem kry nie en is byna verwurg. Ek het verwag hy sou dadelik
genees word.

Dit is nou hier waar ek uitgevind het ’n mens kan ’n fout
maak as jy nie die visioen duidelik beskou nie. Alles moet wees
soos dit in die visioen was of dit sal nie uitkom nie. Ek het nou
agtergekom dat die ou vrou wat ek in die stoel sien sit het, nie
daar was nie. Ek kon niemand sê nie, maar ek het geweet dat
ek moes wag totdat alles presies in orde was. Hulle het my
gevra wat makeer, maar ek het niks gesê nie; ek moes wag dat
God die visioen vervul. Ek het gedink dat ek God gefaal het
deur voort te gaan in plaas daarvan om op Sy tyd te wag. Ek
het ’n uur en ’n half gewag. Uiteindelik het Mnr. Himmel en
Mnr. Snelling opgestaan, hulle jasse aangetrek en klaargemaak
om te vertrek. Die baba het nou kwalik geleef. Dit was amper
sesuur, maar net toe het ek toevallig by die venster uitgekyk en
daar het ’n ou vrou wat ’n bril dra om die kant van die huis
aangekom. Ek het die Here begin prys. Die vrou het
onverklaarbaar besluit om by die agterdeur in te kom (sy het
gewoonlik voor ingekom), net toe die ander twee by die
voordeur uitgegaan het. Die ouma het ingekom en gevra of die
baba beter was. Daarmee het die ma begin huil: “Nee hy sterf,
hy sterf.” Mnr. Snelling wat aan hulle verwant is, het
omgedraai en ek het gou opgestaan en die rooi voustoel vir
hom gegee. Hy het sy hoed afgehaal en gesit en huil. Toe het
die ouma haar bril wat dof geword het, afgehaal, want sy het
gehuil, en in die ander stoel gaan sit. Die ma het teen die
middeldeur geleun en gehuil. Daar, uiteindelik, was alles
dieselfde as wat ek in die visioen gesien het!



VISIOENE DEUR BROER BRANHAM AANSKOU 143

Ek het oorgestap voordeur toe en vir Mnr. Himmel gesê:
“Het jy nog geloof in my?” Hy het geantwoord: “Ek het, Broer
Branham.” Ek het hom gesê dat ek jammer was, maar ek kon
hom nie vertel dat ek ’n rukkie gelede die visioen vooruitgeloop
het nie. Ek het nou gesê: “Bring die baba vir my.” Hy het na
die bed geloop, die baba opgetel, en na my toe geloop. Toe het
ek gebid: “Vader, ek is uit die dieptes van my hart jammer dat
u dienskneg die visioen vooruitgeloop het. Maar vergewe my
Here, en laat hierdie mense weet U is God en ek is U
dienskneg. In die Naam van die Here Jesus sê ek die baba sal
lewe.”

Terwyl ek my hande op die kind gehad het, het hy skielik
begin skree: “Pappa! Pappa!” en sy bewussyn herwin. Die kind
het sy arms om die vader gegooi, en almal het begin skree en
huil en roep. Ek het gesê: “Neem die baba en lê hom op die bed
neer. Want so sê die Gees, dit sal drie dae neem voor sy klein
ledemate heeltemal losgedraai is volgens die visioen. Teen
daardie tyd sal dit gebeur dat die seun normaal sal word.”

Op die derde dag het baie byeengekom om na die huis waar
die seun was te gaan. My vrou het as ’n getuie saamgegaan. Die
familie het nie geweet ek kom nie, maar toe die ma die deur
oopmaak en my sien, het sy gesê: O, hier is Broer Branham.
Kom binne. Dit gaan goed met die seun.” Toe ek ingaan het
almal om die vensters saamgedrom om te sien wat gebeur. Ek
het stil gestaan en nooit my mond oopgemaak in die wete dat
God Sy woord sou hou. Dit was soos Paulus wat op die skip
staan op die 14de dag van die storm nadat die engel van die
Here langs hom gestaan het, en gesê het: “want ek glo God dat
dit so sal wees soos aan my gesê is.” Ek het geweet die baba sal
na my toe loop. Ek het net ’n oomblik daar gestaan. Toe het die
klein seuntjie na my gekyk, oor die vloer gestap, sy hande in
myne gesit en gesê: “Broer Branham, ek is nou gesond.”
Halleluja, God se belofte kan nie faal nie! As die visioen vervul
word is dit perfek.
Die visioen van die genesing van die kreupel meisie:

Nou wat die ander deel van die visioen betref: ek het my
gemeente vertel dat daar iewers in die wêreld ’n meisie is met
’n opgetrekte arm en been wat ook genees moet word ter
vervulling van die visioen. Omtrent twee weke het
verbygegaan. Eindelik eendag toe ek van my werk af kom, het
’n vriend van my, Herb Scott, my voorman, vir my gesê: “Billy,
hier is ’n brief vir jou.” Ek was op die oomblik besig, en het die
brief in my sak gesit, maar toe ek teen die trappies afloop, was
dit of iets sê: “Lees daardie brief.” Ek het dit toe oopgemaak
en so na as wat ek kan onthou, het dit soos volg gelui:

Liewe Broer Branham: Ek het ’n dogter wat omtrent 14 jaar
oud is. Sy is aangetas in haar hand, haar arm en regter

ledemaat en is heeltemal opgetrek deur artritis. Ons behoort
aan die Metodiste Kerk en ons woon in Suid Boston, Indiana.
Ons het jou boekie JESUS CHRISTUS DIESELFDE GISTER,
VANDAG, EN VIR ALTYD gelees. Ons pastoor het gesê daar is
niks daaraan nie. Dat dit net nog ’n isme is. Maar na die
gebedsbyeenkoms het ek ’n sterk gevoel gekry om vir jou te
skryf. Ek wonder of jy kan kom om vir my dogter te bid sodat
’n wonderwerk kan gedoen word^

Die uwe
Mev. Harold Nale

Iets het vir my gesê dat dit die meisie was. Ek het die brief
vir my vrou gewys, en sy het ook gesê dat dit die een moet
wees. Ek het besluit om na Suid Boston te gaan. Ek was nog
nooit daar nie, en het nie geweet waar dit geleë is nie, maar
Broer Wiseheart, ’n diaken in my kerk, het gesê hy dink hy
weet en sal saam met my gaan.

’n Man en sy vrou met die van Brace, het ook in my motor
saamgegaan_die vrou is in my byeenkoms genees en sy en haar
man wou saamgaan om die visioen vervul te sien. Ons het egter
met ons dorpe deurmekaar geraak en ’n hele paar myl gery
voor ons die regte plek gekry het. Ten laaste is ons na ’n ander
pad beduie en soos ek bestuur het, het ek ’n baie snaakse
gevoel gehad. Dit het gevoel asof ek nie my asem kon kry nie.
Suster Brace het na my gekyk en opgemerk: “Iets is verkeerd;
jy is spierwit.” Ek het geantwoord: “Nee, dame, die engel van
die Here is naby.” Ek het stilgehou en uitgeklim en my voet op
die agterste buffer van die kar gesit. Toe kyk ek toevallig na
die kant toe, en daar was ’n begraafplaas. Ek het na die
grafstene gekyk, en so waar, dieselfde name en nommers wat
ek in die visioen gesien het, was op hulle geskryf. Ek het in die
motor teruggeklim en gesê: “Ons is op die regte pad.” Mev.
Brace het begin huil. Ons is etlike myle verder, en eindelik het
ek opgemerk: “As ons by daardie kruispadwinkel daar voor
kom, sal ’n ou man met ’n blou oorpak en ’n geel ferweelpet
uitkom en ons beduie.” Ons het gou by die winkel met die geel
geverfde voorkant gekom, en daarnaby was vier of vyf huise.
Ek het gesê: “Dit is die plek.”

Net toe ek nader ry, het ’n man met ’n blou oorpak, ’n wit
snor, en ’n ferweel kep uit die winkel gekom. Mev. Brace het in
die kar flou geword toe sy dit sien. Toe die man naby ons kom
het ek gevra: “Weet jy waar Harold Nale woon; ’n man wat ’n
kreupel dogter het?” Hy het geantwoord: “Ja meneer, waarom
wil jy weet?” Ek het geantwoord: “Die Here gaan sy dogter
genees. Wys my waar die huis is.” Ek het na die ou kêrel gekyk
en trane het teen sy grys bebaarde wange begin afrol, en sy
lippe het begin bewe toe hy ons na die plek beduie het.

Toe ek die deur bereik, is ek deur die moeder van die jong
dame begroet. Sy het gesê: “Jy is Broer Branham. Ek het jou
van jou foto herken.” Sy het ons ingenooi, en daar, soos in die
visioen getoon, was die ou houtstoof, die geel papier met die
rooi figure daarop, die groot koperbed, die meisie wat daarop
lê presies soos beskryf, en teen die muur die spreek “GOD
SEËN ONS HUIS.” Mev. Brace het vir die tweede maal flou
geword. Toe gebeur daar iets. Ek het myself op pad na die bed
waar hierdie meisie was, bevind. Ek het my hand dwars oor
haar gelê en gesê: “Laat U krag bekend gemaak word in die
genesing van hierdie meisie volgens die visioen wat U my
getoon het.” Net toe het haar kreupel hand reguit geword. Sy
het uit die bed opgestaan, en haar ledemaat het ook reguit
geword. Mnr. Brace het net sy vrou weer bygekry, betyds om
die meisie te sien opstaan, en sy het vir die derde keer flou
geword, en reg in haar man se arms omgeval. Die meisie het op
haar voete gekom, na ’n ander kamer gegaan, haar klere
aangetrek, en teruggekom en haar hare gekam met die hand
wat kreupel was. Hierdie gebeurtenis kan bevestig word deur
Mev. Harold Nale wat in Salem, Indiana woon ten tye van die
neerskryf hiervan.

VISIOEN V_DIE MILLTOWN VISIOEN

’n Paar weke na die vorige visioen was ek weer by my
moeder se huis. Soos die meeste ander visioene het hierdie een
tussen twee_of drieuur in die oggend na my gekom. Dit het
gelyk of ek in ’n donker woud is, en soos ek voortgedwaal het,
het ek die mees patetiese kreet gehoor. Dit was asof ek ’n lam
hoor blêr het. Ek het gedink: “Waar is daardie arme klein
dingetjie?” en ek het daarna begin soek in die wolk en duisternis.
Eers het ek gedink dit is “Bah_h_h_h Bah_h_h_h.” Maar
soos die geluid nadergekom het, het dit geskyn ’n menslike stem
te wees wat sê: “Mil_l_l_town, Mil_l_l_town.”

Wel, ek het daardie naam nog nie vantevore gehoor nie, en
het net toe uit die visioen gekom. Ek het vir my mense begin sê
dat daar iewers een van God se lammers in nood verkeer, en
dat dit naby ’n plek genaamd Milltown was. ’n Man met die
naam George Wright wat my kerk bygewoon het, het gesê dat
hy van ’n Milltown geweet het wat net ’n klein entjie was van
waar hy gewoon het. (Broer Wright se adres is De Pauw,
Indiana). So die volgende Saterdag is ek toe na Milltown.

Daar aangekom, het ek rondgekyk maar kon skynbaar nie
iets sien waarvoor die Here my daar sou wou hê nie. Eindelik
het ek besluit ek sal ’n straatbyeenkoms voor ’n winkel hou,
maar Broer Wright, wat by my was, het gesê hy het ’n taak om
eers af te handel, en het gevra of ek met hom sou saamgaan. Ek

het geantwoord: “Ja meneer, ek sal.” Ons het ’n bult uitgery en
ek het ’n groot Baptiste Kerk, geleë langs ’n begraafplaas,
gesien. Broer Wright het gesê: “Hierdie kerk word nie meer
gebruik nie, behalwe vir begrafnisse.” Net toe hy dit sê, het ek
iets oor my hart voel beweeg. Dit was daar wat die Here my
wou gehad het. Toe ek Broer Wright dit vertel het, het hy
geantwoord: “Ek sal die sleutels gaan haal om jou in te laat
sodat jy dit kan bekyk.” Terwyl hy weg was, het ek op die
treetjies gaan sit en gebid: “Hemelse Vader, as dit is waar u my
wil hê, maak hierdie deur vir my oop.” Die Here het toegelaat
dat dit gebeur, en ek het ’n byeenkoms aangekondig. Maar ek
het gou gesien dat die situasie baie moeilik sou wees, want die
kerke het die mense daar teen Goddelike Genesing geleer.

Die eerste man wat ek gevra het om na die byeenkomste te
kom, het vir my gesê: “Ons is te besig om na enige herlewing
toe te gaan; ons maak hoenders groot en het nie tyd vir sulke
dinge nie.” Kort daarna is die man egter dood sodat hy nie
verder hoenders groot gemaak het nie.

Die volgende Saterdag het ons die herlewing begin. Net
vier mense het bygewoon en hulle was die Wright_familie. Die
volgende aand was bietjie beter. Op die derde aand het ’n man
met ’n harde gesig na die deur van die kerk gekom, die as uit sy
pyp geklop, ingekom, en agter gaan sit. Toe het hy Broer
Wright gevra: “Waar is daardie klein Billy Sondag? Ek wil hom
goed bekyk.” Broer Wright het na vore gekom en my vertel dat
’n baie moeilike geval nou net die gebou binnegekom het. Voor
die diens egter daardie einste aand oor was, was hy by die
altaar en het hy na God geroep. Sy naam is William Hall en hy
is nou die pastoor van daardie kerk.

Spoedig het baie gekom, en ek het vir die mense van die
visioen vertel. Toe het Broer Hall gekom en gesê: “Wel Broer
Branham, daar is ’n meisie wat hier onder die bult woon, wat
jou boek genaamd JESUS CHRISTUS DIESELFDE GISTER,
VANDAG EN VIR ALTYD lees. Sy lê al agt jaar en nege
maande op haar rug en staan nooit uit die bed op nie. Sy het
tering, en die dokters het jare gelede al gesê dat daar geen hoop
is nie. Sy is nou omtrent 23 jaar oud. Sy lê daar en wegteer en
weeg net sowat veertig pond. Die meisie het gesoebat en gehuil
dat jy na haar toe moet afkom, maar haar ouers behoort hier
aan ’n sekere kerk en dit is in daardie gemeente afgekondig dat
as enigeen van hulle sou gaan om na jou te luister, sou hulle uit
die kerk geskors word. Maar sal jy gaan?”

Ek het geantwoord: “Ek sal gaan as jy haar pa en ma sover
kan kry om te sê dit is in orde.” Ek het gevoel God lei my
daarnatoe. Die meisie se naam was Georgie Carter en haar pa,
glo ek, was ’n opsigter by ’n steengroef. Die ma het laat weet
dat ek kon afkom en die meisie kom sien, maar dat nog sy nog
die vader in die huis sou wees terwyl ek daar is.

Toe ek die kamer binnekom, het ek my klein boekie op die
bed sien lê en ek het gevra: “Glo jy wat jy gelees het?” Sy het
geantwoord: “Ek glo, meneer.” Dit is gesê met so ’n sagte stem
dat ek baie naby moes kom om te hoor wat sy sê. Destyds het
ek nie so veel van genesing verstaan as nou nie, maar het vir
die mense gebid soos wat ek hulle deur visioene genees gesien
het. Dus het ek haar vertel van die Nale meisie wat genees is,
en voorgestel dat sy moet bid dat God my deur ’n visioen moet
lei om vir haar te bid. (Later het ek natuurlik geleer dat almal
genees kan word deur God se Woord te glo, hoewel God steeds
baie genesings deur visioene aan my openbaar.)

Die byeenkoms het voortgegaan. God het aangehou met
seën tot daar etlike honderde mense dit bygewoon het. Eendag
het ek ’n doopdiens by Totton Ford op die Blourivier gehou.
Daardie namiddag sou ek sowat dertig of veertig mense doop.
Kort tevore het ’n prediker daar in hierdie omgewing ’n
byeenkoms gehou en teen onderdompeling gepreek. Maar
daardie namiddag het God Sy krag op so ’n wyse openbaar dat
meer as vyftien van sy mense die water ingeloop het met hulle
goeie klere aan en gedoop is.

Nou het Georgie daardie hele week gebid: “O, Here, stuur
Broer Branham om weer na my te kom; wys hom deur ’n
visioen dat ek genees kan word sodat ek saam met die res van
hulle gedoop kan word.” Toe die dag van die doop aanbreek
was die meisie baie rusteloos en het bly huil. Die ma het haar
probeer bedaar, maar haar hart was gebroke en sy kon nie
stilgemaak word nie.

Na die doop verby was, is ek na Broer Wright se huis vir
aandete. Broer Brace, wat by my was tydens die vervulling van
die ander visioen, was ook daar. Maar op hierdie oomblik het
die Gees met my gepraat en gesê: “Moenie nou kos eet nie,
maar gaan na die woud om te bid.” Dus het ek gesê: “Ek gaan
vir ’n ruk bid, maar as aandete gereed is, lui die klok (hulle het
’n ou plattelandse etensklok gehad) en ek sal kom. Ek is ’n ent
die woud in en het begin bid.

Maar dit was moeilik om te bid, want daar het baie
steekgras in my klere beland, en ek het aanhou dink dat ek laat
sal wees vir die diens. Ek het egter met my hele hart begin bid
en ek was spoedig verlore in die Gees. Eindelik het ek ’n stem
iewers uit die woud hoor roep. Ek het opgestaan; die son was al
onder en dit het begin donker word. Die etensklok het gelui,
maar ek het dit nooit gehoor nie, en soekers is uitgestuur om
my te kry. Soos ek opgestaan het, het ek ’n gelerige lig wat uit
die hemel in die woud neerskyn, gesien. ’n Stem het gepraat en
gesê: “Gaan by die Carters langs.” Dit was al. Toe kon ek
stemme in verskillende dele van die woud hoor roep: “O, Broer
Branham, O, Broer Branham.” Ek is die woud uit en het amper
in Broer Wright se arms ingehardloop. Hy het my ingelig:

“Aandete is al meer as ’n uur gereed en ons het jou geroep. Wat
gaan aan?” Ek het geantwoord: “Ek kan nie eet nie. Ons gaan
by die Carters langs. Die Here het my daarlangs gestuur vir die
genesing van Georgie.” Hy het geantwoord: “Vir seker?” Hy
het geroep en Broer Brace het gekom. Ons het in die motor
geklim en vertrek na die Carters wat omtrent sewe myl ver
was. Ons het die ander aangesê om te eet en dan kerk toe te
kom. Ons kon nie vir hulle wag nie, aangesien die visioen
daarvan gepraat het dat ek soontoe moes gaan.

God was aan beide kante van die lyn aan die werk. Julle
onthou dit was so toe die engel met Petrus gepraat het; die
mense het in Markus se huis vergader en hulle het almal
gebid. Georgie was teen die tyd baie rusteloos. Die ma was so
ontsteld dat sy na die kamer langsaan is en begin bid het. Sy
het gesê: “Here, wat moet ek doen; daardie kêrel Branham
het hierheen gekom en my dogter so omgekrap, en sy is al
nege jaar in ’n sterwende toestand. Wie is die man in elk
geval?” Daarna het sy in die gees van gebed verlore geraak.
Skielik het sy ’n stem hoor sê: “Kyk op.” Toe sy opkyk, het sy
gedink sy sien ’n skaduwee teen die muur. Sy het gesien dit is
iemand en dit het geblyk Jesus te wees. Sy het gevra: “Here,
wat kan ek doen?” In die visioen het die Here vir haar gesê:
“Wie is dit wat by die deur inkom?” Toe sien sy my en twee
mans wat volg. Sy het my herken aan my hoë voorkop en die
Bybel wat ek voor my bors gedra het. Sy het begin sê: “Ek
droom nie, ek droom nie.” Sy het na die kamer langsaan
gehardloop en uitgeroep: “Georgie, iets het gebeur!” Sy het
haar van die visioen begin vertel. Toe sy dit amper klaar
vertel het, het sy ’n deur hoor klap. Sy het gekyk en daar het
ek pas aangekom. Ek het nie geklop nie. Ek het net deur die
deur binnegegaan. Die ma het in ’n stoel teruggeval en amper
flou geword. Ek het reguit na die bed geloop en gesê: “Suster,
wees vol moed. Jesus Christus vir Wie jy gedien het en
liefgehad het en aanbid het, het jou gebed verhoor en het my
gestuur volgens die visioen. Staan op jou voete wat Hy het
jou genees.”

Ek het haar aan die hand gevat. Onthou sy het vir baie jare
nie self regop in die bed gesit nie. Hulle kon skaars ’n laken
onder haar inkry, so vol sere was sy. Haar kop het byna
vierkantig gelyk; haar oë was diep versonke en haar arms het
soos besemstokke gelyk op die breedste plekke. Maar toe ek sê
dat Jesus Christus haar genees het, het sy onmiddellik
opgestaan en op haar voete gekom! Haar ma het begin skree.
Daar het sy haar dogter vir die eerste keer in nege jaar sien
loop oor die vloer, nie deur haar eie krag nie, maar deur die
krag van die Heilige Gees, en sonder enige menslike hulp. Toe
ek omdraai om die gebou te verlaat, het haar suster
ingehardloop gekom, en ook sy het begin skree.



VISIOENE DEUR BROER BRANHAM AANSKOU 149

Later, toe haar pa tuis kom en sy dogter by die klavier sien
sit en speel, het hy byna flou geword. Hy is die dorp in en het
al die mense begin vertel wat gebeur het. Die meisie het
uitgegaan in die agterplaas, op die gras gaan sit en die gras en
blare begin seën. Sy het opgekyk na die hemel en gesê: “O,
God, hoe goed is U vir my.” Sy was so gelukkig.

By die kerk was die gebou daardie aand gepak. Toe Sondag
kom het ons nog ’n doop gehad. Beide Georgie en die Nale
meisie is die volgende Sondag by Totton Ford gedoop. Georgie
is nou ’n klavierspeler by die Milltown Baptiste Kerk en is
blakend gesond. Onthou, leser_vriend, Jesus Christus is
dieselfde gister, vandag en vir altyd.

WIE DIT MAG AANGAAN:

Ek was vir 8 jaar en 9 maande op my rug in my bed met
T. B. en die dokters het my opgegee. Ek het skaars 50 pd
geweeg en dit het gelyk of alle hoop verlore was. Toe het
Eerw. Wm. Branham van Jeffersonville, Ind., omtrent 35
myl van ons huis, gekom, in ’n visioen wat hy gesien het
van ’n lam vasgevang in die wildernis en wat geskree het
‘Milltown’. (Dit is waar ek woon.) Bro. Branham was
nooit tevore hier nie, of het nie van iemand hiervandaan
geweet nie. Toe hy inkom het hy hande op my gelê en
gebid, en die naam van ons liewe Here Jesus oor my
aangeroep. Iets het skynbaar ’n houvas op my gekry en
dadelik was ek op en het God gedank vir Sy krag om te
genees. Ek is buitetoe vir die eerste keer in agt jaar, toe
gedoop in die rivier. Ek is nou die klavierspeler hier by
die Baptiste kerk. Daar is baie meer aan hierdie groot
genesing. Ek het nie ruimte in hierdie getuienis om dit
alles te skryf nie. Ek sal graag skryf en volledig vertel vir
enigeen wat in my genesing belang stel.

Georgie Carter, Milltown, Indiana.

VISIOEN VI_DIE VISIOENE

AANGAANDE SY GENESING

’n Ander visioen wat baie vir my beteken het en te make het
met die wonderbaarlike genesing wat ek sou ontvang, het kort
na die visioen wat ek van Christus gehad het, na my gekom. Dit
het vir my voorgekom of ek baie gelukkig is, asof ek pas bekeer
is. Ek het voortgetrippel, was verheugd en het soort van
geskaduboks soos ek uitgegaan het na die pad. Dit was donker
en soos ek voortgegaan het, het dit skielik gelyk asof ’n groot
swart hond na my toe hardloop. Ek het gedink hy gaan my byt,
en ek het na hom geskop en geskree: “Voertsek, hond.”

Toe ek dit doen, het hy hom opgerig en ek het gesien dit is
’n groot, lang, donkerige man, in swart geklee. Hy het gesê: “Jy
het my ’n hond genoem, het jy?” Ek het geantwoord: “Ek is
baie jammer. Ek het gedink dit is ’n hond omdat jy
hande_viervoet was.” Hy het gesnou: “Jy het my ’n hond
genoem; ek gaan jou doodmaak.” En hy het ’n lang sabellem
onder sy lyfband uitgetrek. Ek het gepleit: “Verstaan my
asseblief meneer. Ek het nie geweet jy is ’n man nie; ek het
gedink jy is ’n hond.” Soos hy nader aan my gekom het, het hy
soos ’n duiwel gelyk. Hy het my teen ’n duiksloot teruggedwing
en gegrom: “Ek sal jou leer. Ek sal jou doodmaak.” Ek het
geantwoord: “Meneer, ek nie bang om te sterf nie, want ek het
Jesus in my hart ontvang. Hy is my helper en my krag. Maar ek
wil hê jy moet verstaan dat dit ’n misverstand was dat ek dit
gesê het.” Nogtans het hy gesê: “Ek sal jou doodmaak.” Ek het
hulpeloos teen die muur gestaan en hy het sy hand teruggetrek
om my te steek.

Ek het geskree, maar net op daardie oomblik het ek ’n
geluid wat uit die hemel kom, gehoor, en ’n magtige engel het
uit die lug reg langs my neergedaal, en hy het net met ’n streng
kyk na daardie man met die groot mes in sy hand gekyk. Die
man het teruggestaan, sy mes laat val, en so hard as hy kon
gehardloop. Toe kyk die engel na my en glimlag. Hy het sy
kleed om hom gevou en weer na die Hemel opgevaar. Hierdie
engel het geblyk dieselfde een te wees wat my later besoek het.

Ek het van vreugde gehuil toe ek besef het God het sy engel
gestuur vir my beskerming.

Ek glo werklik dat hierdie visioen omtrent twee jaar gelede
vervul is, toe die duiwel my in ’n hoek gedwing het met daardie
aaklige senuagtigheid wat op die punt was om my lewe te eis.
Toe dit lyk of die einde gekom het, toe het God Sy engel na die
toneel gestuur en my verlos.

Elke paar jaar van my lewe het ek ’n periode ondervind dat
ek baie senuagtig is. In een veldtog het ek dag en nag in die
preekstoel gebly en vir die siekes gebid, en net ’n klein tydjie
gebruik om te slaap. In ander byeenkomste het die dienste
dikwels tot twee_uur in die oggend voortgeduur. Ek het
geweet ek maak ’n fout deur dit te doen, maar wanneer ek so
baie siekes en aangetasdes gesien het en besef het dat dit in
baie gevalle vir hulle ’n saak van lewe en dood is, het my hart
na hulle uitgegaan. Gaandeweg het ek swakker en swakker
geword, maar het gesukkel om voort te gaan. Uiteindelik, na
die veldtogte in Tacoma en Eugene, het ek my broeders wat by
my was, meegedeel dat ek alle veldtogte wat geskeduleer was,
sal moet kanselleer en ’n lang rus moet neem. Inderwaarheid
was my senuwee_energie so gedaan dat ek in my eie gemoed
gewonder het of ek ooit na die veld sou kon terugkeer.

Ek is na my huis in Jeffersonville terug, maar dit het gelyk
of ek nie my kragte kon terugkry nie. Ek het gedink ek gaan
sterf. Eendag het een van my diakens, Curtis Hooper,
aangekom en gevra: “Is jy nie beter nie?” Ek het geantwoord:
“Nee, ek is nie. Dit lyk of ek nie ’n houvas op myself kan kry
nie.” Hy het gesê: “Broer Branham, ek het ’n werk om te doen
by die vliegveld. Kom saam, dit sal jou goed doen.” Toe ek by
die veld aankom, het ek so sleg gevoel dat ek gedink het ek sal
nie weer die huis haal nie. Ek is na die vliegtuigloods toe en het
begin bid. Ek het geroep: “O God. Ek weet ek het foute
gemaak. Ek vra U om my te vergewe. Mense wil hê ek moet
verskeie dinge doen. Ek is heeltemal deurmekaar. Net U kan
my help. Here, ek kan dit nie meer uithou nie.” Op een of ander
manier is ek terug huis toe.

Teen omtrent diè tyd, is ek na die Mayo Kliniek vir ’n
ondersoek, net om te sien wat werklik met my verkeerd is. Dus
was ek vyf dae in die middel van die Augustushitte in
Rochester, Minnesota. Die dokters was goeie mense en hulle
het hul bes gedoen om uit te vind wat met my verkeerd is, en
het elke soort ondersoek op my uitgevoer.

Gedurende hierdie tyd het ek gebid. Ek het die Here vertel
dat mense met elke soort senu-ineenstorting na my
byeenkomste toe gekom het en Hy hulle genees het. Ook dat Hy
my wonderlike visioene van genesing van ander getoon het en
dat hulle verlos is. Ek het gebid: “Here, U het my nooit ’n
visioen getoon van my eie verlossing van hierdie vreeslike
senuagtigheid nie.” My krag was so ver heen, dat dit nie gelyk
het of ek ’n houvas kon kry om God se Woord te glo nie. Die
volgende dag sou die laaste dag van die ondersoek wees.

Op die oggend het ek wakker geword en vir myself gesê dat
ek binne ’n paar uur sou oorstap en ’n rapport kry oor wat met
my verkeerd is. Ek sal altyd teenoor God dankbaar wees vir
wat volgende gebeur het. Skielik was ek in ’n visioen. Die
eerste ding wat ek gesien het was ’n klein seuntjie van so sewe
jaar oud. Hy het net so gelyk soos ek op daardie ouderdom. Ek
het by hom gestaan en hom geleer hoe om te jag. Daar naby
was ’n ou boskasie van ’n boom, en ek het vir die seuntjie gesê
dat hy nie naby die bome moet kom nie, omdat ’n gevaarlike
dier daar gewoon het. Ek het ’n stok opgetel en teen die kant
van die boom getik. Skielik het daar op ’n tak ’n klein diertjie
omtrent ses duim lank, gehardloop. Dit het gelyk of dit ’n
wesel is en dit het klein, swart, skerpsiende ogies gehad. O, dit
was ’n skelm klein skepseltjie!

Volgende het ek gesien hy gaan ons aanval. Ek het nie ’n
geweer gehad nie; al wat ek gehad het was ’n klein jagmessie.
Ek het geweet ek is hulpeloos met daardie messie. Ek het
gedink om die seun agter my te sit om hom te beskerm, maar
skynbaar het hy teen die tyd verdwyn. Blitsvinnig het die

diertjie na my geduik. Maar net voor hy geduik het, het ek die
engel van die Here aan my regterkant hoor sê: “Onthou, dis net
ses duim lank.”

Toe maak die diertjie ’n duik na my linkerskouer. Hy is van
my linkerkant na my regterkant en terug net so vinnig as wat
hy kon. Ek kon hom nie met my mes steek nie en toe ek my
mond oopmaak om iets te sê het hy in my keel afgehardloop tot
in my maag en begin winde opbreek, oor en oor en oor en oor.
Ek het geskree: “O, wat kan ek doen?” Weer het ek ’n stem
hoor sê: “Onthou, dis net ses duim lank.”

Toe die visioen weg is, het ek omgekyk en my dogtertjie,
Becky, en my vrou in die bed sien slaap. Ek het geweet dat die
visioen op my maagprobleem en senuagtigheid betrekking het.
Destyds wou niks in my maag bly nie, en my gewig het tot
omtrent honderd pond gedaal. Toe het ek onthou dat die engel
gesê het: “Onthou, dis net ses duim lank.” Ek het gebid: “O
God, help my om die interpretasie van die visioen te verstaan.”
Ek het begin dink. Miskien het daardie woorde beteken ek sal
die senuagtigheid ses maande lank hê. Dit het nie reg gelyk nie.
Toe dink ek miskien verwys dit na ses jaar, maar dit het nie na
die antwoord gelyk nie.

Tot nog toe het ek nooit daaraan gedink hoeveel keer ek al
so ’n periode van senuagtigheid gehad het nie. Net toe het dit
gevoel of my lippe vanself praat. Ek het skynbaar gesê:
“Miskien beteken dit dat ek dit ses keer sal hê.” Net toe het
ek die Heilige Gees met groot krag oor my voel kom. Toe het
daar weer ’n groot doop van die Gees oor my getrek. Toe drie
keer, vier keer, vyf keer, ses keer. Ek het die aantal kere wat
ek die senuagtigheid gehad het begin tel. Die eerste keer was
toe ek omtrent sewe jaar oud was. Destyds het ek gehuil
omdat dinge in ons familie verkeerd geloop het_my pa het
baie kwaai gedrink, en ek het terneergedruk en baie senuagtig
geraak. Omtrent elke sewe jaar het die senuagtigheid
teruggekeer. Ek het getel en hierdie was presies die sesde
keer. Ek was verheug, want meteens was ek oortuig dat die
Here my deur die visioen getoon het dat dit die laaste keer se
senuagtigheid sou wees.

Ek het by myself gedink dat die dokters sal wil opereer en
party van daardie senuwees na die maag afsny. Maar die
dokter se mes was die klein messie in die visioen. Dit was
hulpeloos.

Ek is oor na die kliniek om die verslag te kry. Toe die
dokters bymekaar was, het hulle my vrae begin vra. Ek het
hulle so goed ek kon, beantwoord. Toe het een van die senior
dokters gepraat: “Jongman, ek is jammer om dit vir jou te
moet sê, maar jou toestand is iets wat jy van jou vader
oorgeërf het. Jou pa het gedrink voor jy gebore is. Jy sal nooit

gesond wees nie. Jou senuwees affekteer jou maag en dit
veroorsaak dat jou kos opgebring word. Daar is geen kuur
hiervoor nie, en daar is niks wat ons kan doen nie; jy is klaar
vir die res van jou lewe!”

Dink net, die beste dokters in die wêreld het vir my gesê
dat ek klaar is vir die res van my lewe! Maar prys God,
net voor hulle dit gesê het, het die Here met my deur die
visioen gepraat en gesê dat dit die laaste van die vreeslike
ding was!

Ek is huistoe. My moeder het my ontmoet en opgemerk:
“Seun, ek het ’n droom oor jou gehad.” Eenmaal tevore het sy
’n droom oor my gehad. Dit was ’n paar dae na my bekering,
toe sy my op ’n wit wolk vir die hele wêreld sien staan en preek
het. (Dit is nou prakties vervul. Ek hoop om binnekort in staat
te wees om in die Europese lande asook Afrika en Australië te
toer.)

Moeder het voortgegaan: “Seun, die ander nag (dieselfde
nag dat ek die visioen gehad het) het ek alleen in die kamer
geslaap. In die droom het ek gewerk en jou byna dood op ’n
bed op die stoep sien lê. Ek het verwag jy sou enige oomblik
gaan. Toe hoor ek ’n snaakse geluid, soos die gekoer van duiwe.
Ek het oorgehardloop na waar jy was, en het ses wit duiwe in
die vorm van ’n “S” uit die hemel sien afkom. Hulle het
een_vir_een op jou bors gaan sit. Die duiwe was die witstes
wat ek ooit gesien het en hulle het ‘koo, koo, koo’ gesê. Dit het
gelyk of hulle optree asof hulle so jammer is. Toe sê jy: ‘Prys
die Here!’ Daarna het die duiwe hul koppies gebuig en weer
die letter ‘S’ gevorm en na die hemel teruggegaan en gekoer
soos hulle gaan. Volgende het ek jou sien opstaan en jy was
heeltemal gesond.”

O, hoe bemoedig was ek nie! Twee dae daarna het ek op die
stoep gesit en Broer Bosworth se klein boekie “Christian
Confession” gelees. Toe het ek die Bybel oopgemaak. Ek glo nie
daarin om die Bybel oop te maak in die verwagting om ’n
boodskap te kry van die plek waar dit oopval nie. Maar hierdie
keer het ek dit oopgemaak en my oog het op Josua 1 geval waar
daar staan: “Wees net baie sterk en vol moed, die Here God is
met jou waar jy ook al gaan.” God het met my gepraat deur
openbaring, deur visioene en deur Sy Woord. Toe skielik was
dit of ’n stem sê: “Ek is die Here wat jou genees.” Ek het dit
aanvaar. Ek is die huis binne en het my vrou in my arms
geneem en gesê: “Skat, God het my genees!”

Prys God. Ek het Hom met my hele hart lief. Vandag is ek
gesonder as wat ek al die dae van my lewe was. Ek is so
dankbaar. Ek sal dankbaar teenoor Hom wees so lank as ek
leef. In my donkerste uur het Jesus opgedaag. God het my
gebed verhoor.

Hoofstuk 22

Die Oorsese Reis na Skandinawië

Vir byna drie jaar het uitnodigings na Broer Branham
gekom om ’n reeks genesingsdienste in die Skandinawiese
lande te hou. Verskeie omstandighede het hom daarvan
weerhou om so ’n reis te onderneem, alhoewel hy van die begin
af oortuig was dat hierdie oproepe van God was. In Januarie
1950, teen die tyd dat die skrywer weer by die geselskap
aangesluit het, het Broer Branham hom gevra om
voorbereidings te tref vir die reis na Finland. Dit was ’n stap
van geloof, want destyds was daar geen geld beskikbaar vir die
passasie nie (enkel vliegkaarjies was $2200 vir ’n groep van vyf)
en inderdaad, as gevolg van sekere onlangse omstandighede
moes Broer Branham sommige onverwagte verpligtinge nakom.
Nietemin, in veldtogte wat gedurende Februarie en Maart
gehou is, het voldoende fondse ingekom om hierdie
verpligtinge na te kom en om vlugbesprekings vir die hele
groep te bekom. Vroeg in April, het die groep (wat, behalwe
Broer Branham, Eerw. J. Ern Baxter, Eerw. Jack Moore,
Howard Branham en die skrywer ingesluit het), nadat drie dae
se dienste by Glad Tidings en Manhattan Center in New York
Stad afgesluit is, klaargemaak om na Europa te vertrek.

6 APRIL 1950
Op 6 April 1950 om drie_uur die namiddag het die

geselskap aanboord van die groot oorsese passasiersvliegtuig,
Flagship Scotland, gegaan en na London, Engeland vertrek.
Dit was op 6 April 1909 dat William Branham gebore is. Die 6de
April 1917 was die dag dat Amerika haar historiese
isolasionisme laat vaar en tot die Europese Oorlog toegetree
het. Geskiedkundiges sê vir ons dit was op 6 April van die jaar
30 nC dat Christus aan die Kruis gesterf het. Miskien kan die
lede van die geselskap verskoon word dat hulle gedink het dat
6 April ’n dag van betekenis is.

Teen ’n spoed groter as 300 myl per uur en op ’n hoogte van
oor die 20,000 vt bo die Atlantiese Oseaan het die vliegtuig wat
die geselskap vervoer het beweeg en die volgende oggend op
die Northolt Lughawe naby London neergestryk. Verskeie dae
is bestee om geskiedkundige geboue en heiligdomme van die
wêreld se grootste stad te besoek. Die klimaks van die
geselskap se verblyf in daardie groot metropolis was die besoek
aan Wesley se kapel. Terwyl ons daar was, het ons die Wesley_
woning gesien, en heel laaste die kamer binnegegaan waarin

John Wesley elke oggend om vyf v.m. gebid het. Voor ons weg
is, het ons almal gekniel en gebid. Dit was ’n oomblik om nie te
vergeet nie.

Na twee dae in Parys, wat gebruik is om die historiese
landmerke te besoek, het ons die reis na Finland met ’n
Skandinawiese passasiersvliegtuig voortgesit. Op die 14de
April het ons op Helsinki geland waar ons ontmoet is deur
etlike predikers, onder andere Pastoor Manninen wat die
uitnodiging aan ons gerig het, en Suster May Isaacson, ons
Amerikaansgebore tolk, wie se kennis van die Finse taal
grootliks tot die sukses van ons byeenkomste in Finland
bygedra het. By die eerste diens in Messuhalli was daar ’n
skare van 7000 teenwoordig. Daarna het etlike duisende elke
namiddag buite gewag en vier diep in ’n tou van ’n halfmyl
lank gestaan sodat hulle verseker kon wees van ’n plek in die
grootste ouditorium in Finland.

Tydens ’n vyfdaagse onderbreking, toe die ouditorium nie
bekom kon word nie, het die geselskap noord na Kuopio wat
nie ver van die Noordpoolsirkel is nie, gegaan. Geloof was baie
hoog in die stad en ’n paar wonderlike wonderwerke het
plaasgevind. Een hiervan was die genesing van klein Veera
Ihalaimen, ’n oorlogswesie, wie se foto elders in die boek
verskyn. Sy is wonderbaarlik verlos van die dra van ’n stut en
die gebruik van krukke nadat sy in die geloof die jas van Broer
Branham in die verbygaan aangeraak het. Twee of drie aande
het die mense net verbygegaan en Broer Branham het vir
elkeen ’n kort gebed gedoen. Teen die afloop van elke diens
was daar ’n aansienlike hoop krukke en kieries wat weggegooi
is. Broer Baxter het by die namiddagdienste gepraat en sy
boodskappe is met groot belangstelling ontvang. Broer Moore
en die skrywer het die oggenddienste behartig; en het spesiaal
vir die doofstommes en die blindes gebid. Soveel soos sewe of
agt is op ’n keer genees, een na die ander. Een seun het so
vinnig woorde geleer dat hy as ’n tolk gebruik is om met die
ander vir wie gebid is, te kommunikeer. Een insident wat die
gehoor grootliks aangegryp het, was dat die doofstommes
Engelse woorde net so vinnig as Finse kon leer nadat hulle ore
geopen is.

Een gebeurtenis wat nooit deur die geselskap vergeet sal
word nie, en wat plaasgevind het terwyl hulle by Kuopio was,
is die terugbring tot die lewe van ’n kind wat omgery en
gedood was in ’n motorongeluk, onder omstandighede wat
tevore in ’n visioen aan Broer Branham getoon is. Ons sal
Pastoor Vilho Soininen, van Kuopio, van hierdie merkwaardige
voorval laat vertel:

*  *  *  *  *

“Vrydagmiddag het daar ’n merkwaardige insident
plaasgevind wat baie beteken het vir Broer Branham en vir diè
van ons wat toevallig getuies daarvan was. Drie motors vol van
ons het ’n onvergeetlike reis na die nabygeleë Puijo
Waarnemingstoring, geleë op ’n pragtige uitsighoogte,
onderneem. Die uitstappie was een van die kosbaarste wat ek
kan onthou vanweë die seën van God op ons. Toe het daar met
ons terugkeer van Puijo ’n verskriklike ongeluk plaasgevind. ’n
Motor voor ons kon dit nie vermy om twee seuntjies wat
daarvoor in die straat ingehardloop het, te tref nie, en het een
op die sypaadjie gestamp en die ander vyf tree verder in ’n land.
Een bewustelose seuntjie is ’n motor net voor ons ingedra, en
die ander, Kari Holma, is in ons motor ingetel en in die arms
van Broer Branham en Mej. Isaacson wat agter gesit het,
neergelê. Broers Moore en Lindsay het saam met my voor gesit.

“Soos ons na die hospitaal gehaas het, het ek deur Mej.
Isaacson, die tolk, gevra hoe dit met die seun gaan. Broer
Branham het, met sy vinger op die seun se pols, geantwoord
dat die seun skynbaar dood is, aangesien sy pols glad nie
geklop het nie. Toe het Broer Branham sy hand op die seun se
hart gesit en besef dat dit nie funksioneer nie. Verder het hy
die seun se respirasie nagegaan en kon geen asemhaling vind
nie. Toe het hy op die vloer van die motor neergekniel en begin
bid. En Broers Lindsay en Moore het ook gebid dat die Here
genadig moet wees. Toe ons omtrent vyf of ses minute later die
hospitaal nader, het ek agtertoe gekyk en tot my verbasing het
die seun sy oë oopgemaak. Toe ons die seun die hospitaal
binnedra het hy begin huil, en ek het besef dat ’n wonderwerk
plaasgevind het.

“Die ander seuntjie is ’n rukkie vroeër ingebring en was
nog bewusteloos. Terwyl ek my gaste na hulle hotel
teruggeneem het, het Broer Branham vir my gesê: ‘Moenie
bekommerd wees nie! Die seun wat in ons motor was, sal vir
seker lewe.’”

“Toe het Broer Branham nog geen versekering gehad dat
die ander seun sou lewe nie, maar Sondagaand het hy my
verseker op grond van ’n visioen wat hy vroeg Sondagoggend
gehad het, dat hy ook sou leef. Op die presiese tyd dat Broer
Branham my dit by sy hotel vertel het, het die seun sterwend in
die hospitaal gelê. Maar volgens die dokter se verklaring was
daar daardie nag ’n verandering ten goede, alhoewel hy hier op
die 28ste April terwyl ek skryf, nog af en toe bewusteloos raak.
(’n Latere verklaring wat ontvang is bevestig dat die seun ten
volle herstel het.) Die seun wat in my motor was, Kari, is binne
net drie dae uit die hospitaal ontslaan en voel baie goed onder
omstandighede.

“Tydens die Vrydagaanddiens het Broer Branham ons
vertel van die visioen wat hy twee jaar gelede in Amerika

gehad het, en wat daardie namiddag toe hy vir die dooie
seuntjie gebid het, vervul is. Die engel het daardie aand voor
die diens aan hom verskyn en hom herinner aan daardie
visioen wat hy twee jaar vroeër gesien het, en waarvan hy
duisende destyds vertel het. Nou is dit vervul. Broer Branham
se koms na Kuopio was in die ewige plan van God! Ons van die
Kuopio Elim Assembly wonder waarom die Here vir ons die
heerlike voorreg toegestaan het om Sy dienskneg te kon
ontvang.”

Die aand waarop ons Kuopio verlaat het, het ’n groot skare
by die stasie byeengekom en in hul gebruiklike mineur sleutel
die pragtige Finse liedere gesing. Soos die trein stadig van die
depot af weggetrek het, het die gesang stadig weggesterf, maar
die aangename herinneringe aan die dae in Kuopio
deurgebring, sal nie gou vergeet word nie.

SESHONDERD TREE VAN DIE “YSTERGORDYN”

Terug in Helsinki het Broer Branham dienste in die
Messuhalli nog vir etlike dae voortgesit. Een oggend het ons
dit tot by die rand van die “Ystergordyn” gewaag. By een
punt was ons net seshonderd tree van die Rooi soldate. Die
Finse wag het ons motor omring en ons gewaarsku dat dit nie
die plek is om te wees nie. Ons was bly om na ons hotel terug
te keer. Die Kommunistiese element het ons byeenkomste
sterk teengestaan, en inderdaad ons arrestasie geëis. ’n
Voormalige Polisiehoof van Kuopio, ’n baie invloedryke man,
was teenwoordig en het vir ons tussenbeide getree, en ons is
toegelaat om die dienste sonder onderbreking voort te sit.
Drie dae is gebruik om na afloop van die veldtog te rus in ’n
kasteel wat aan ’n welgestelde Christenvrou behoort het. Ons
is daar soos konings behandel. Maar toe die
Moskou_nuusuitsending een aand aangeskakel is, was ons
geskok deur die aankondiging (vir ons getolk) waarin
verklaar is dat Amerikaanse spioene onder ’n dekmantel in
Helsinki bedrywig is. Ons het geweet na wie die
Moskou_radio verwys en was glad nie verheug oor die
berugtheid wat aan ons gegee is nie. In geval van die skielike
uitbreek van vyandighede, het ons geweet alle uitgansweë sou
onmiddellik gesluit word, met Russiese kanonne slegs 10 myl
van die hoofstad. Op ’n keer het ’n gerug die rondte gedoen
dat ’n breuk tussen Amerika en Rusland ontstaan het oor die
afskiet van ’n Amerikaanse vliegtuig deur die Sowjette. Dit
het geblyk net ’n gerug te wees, maar dit het ons onrustig
gehou. Vrees domineer Europa en die meeste Finne weet dit is
net ’n kwessie van tyd voor die Kommunistiese dam oor die
grense spoel en die wêreld in die angs van Armageddon
indruk.

PREDIKERS VAN FINSE STAATSKERK AANVAAR

GENESING

Die dag dat ons Finland verlaat het, het ons ’n spesiale
brief van een van die predikers van die Staatskerk ontvang
waarin ons meegedeel word dat daar ’n massavergadering van
predikers van die kerk gehou is, en dat die liggaam, na
aansienlike bespreking en onder die inspirasie van die
Branham byeenkomste, gestem het om die bediening van
genesing te aanvaar. Dit was ’n skitterende brief, en ons hoop
om dit in die TVH te druk sodra ons ’n gesertifiseerde vertaling
bekom het. Broer Branham het geantwoord met ’n dankbrief
en die broeders aangemoedig om in God te glo vir magtige
dinge in hul geledere. Hoewel ons te verstane gegee is dat die
hele groep wat byeen was gestem het om die waarheid van
Goddelike genesing te aanvaar, het ons geweet dat dit nie
noodwendig beteken dat elke prediker in die Staatskerk dit
onderskryf het nie. Dat party opponente later mag verskyn,
moet verwag word, maar die oorweldigende sentiment ten
gunste wat in die brief wat ons daardie laaste oggend ontvang
het, geblyk het, was inderdaad bemoedigend vir ons en het ons
laat voel dat ons reis na Finland nie vergeefs was nie.

NOORWEË

Na ’n laaste vaarwel aan ons gawe vriende in Finland, is
ons aanboord van ’n vliegtuig en twee uur later was ons in
Oslo, Noorweë. Daar het ons ’n soortgelyke belangstelling
onder die mense aangetref. Ongelukkig was daar in
regeringskringe reaksie teen die bediening van Goddelike
genesing gewees. Die Gesondheidsadministrateur het met ’n
verbod op gebed vir siekes toegeslaan, en ons as buitelanders
het geweet dat die oomblik wat ons die verbod verontagsaam,
sou ons uit die land verban word. Nietemin was daar ’n
onverwagte en merkwaardige gevolg van die verbod. Die stad
se predikersgroep het in ’n massaprotesvergadering van
tweehonderd predikers “net een minuut geneem om lettelik hul
eenparige instemming dat protes aangeteken moes word, uit te
skree.” Die volgende beswaar is toe opgestel en deur sommige
van die bekendste name in die Noorweegse godsdienslewe
onderteken.

Aan die Noorweegse Regering
Oslo
Menere:
Genesing deur geloof en gebed is ’n inherente deel van die

Evangelie, en is soos ’n anker in die lewe en werk van Jesus

Christus. Deur die eeue het hierdie leerstelling ’n stewige
posisie in die gemenebes van Christelike lewe en prediking
gehad.

Die Christelike bevolking van Noorweë staan prinsipieel
soos een man in hierdie saak, selfs al sou detail en handelswyse
in kerke en lande verskil.

Die ondergetekendes betreur dus die maatreëls deur die
owerhede getref, skerp, en maak beswaar teen die
verbodsregulasies wat uitgevaardig is en wat poog om sensuur
oor Christelike prediking uit te oefen. Hierdie handelswyse is
van ’n aard wat fundamentele menseregte en ’n vry land
aantas, en betwis die beginsel van godsdiensvryheid.

Ons versoek dat die verbiedende beperkings onmiddellik
herroep word, wat by wyse van dit wet deur die Oslo
Polisiekamer ingestel is.

Oslo, 5de Mei 1950.

NAME VAN PROTESKOMITEE

H. Asak_Christiansen,
Algemene Sekretaris van die Noorweegse Baptiste.

Eivind Berggrav,
Biskop van die Staatskerk.

O. Hallesby,
Professor en bekende skrywer.

Ludwig Hope,
Hoofsekretaris van die Heilsleër in Noorweë.

J. B. Jarnes,
Ondervoorsitter van die Broederskap van Evangeliese
Kerke.

Nils Lavik,
Lid van die Parlement en Vise_President van die
Wes_Noorweegse Tuissendinggenootskap.

Dr. Alf Lier,
Voorsitter van die Nonkonformiste Parlement en President
van die Metodiste Konferensie.

Thv. Storbye,
Voorsitter van die Broederskap van Evangeliese Predikers.

Alf Bastiansen,
Distriksbestuurder van die Staatskerk.

Daniel Braendeland,
Uitgewer.

NABY DIE LAND VAN DIE MIDDERNAGSON

Van Noorweë is ons na Swede, waar verskeie dienste by
Gotenburg gehou is, een aand by Jonkoping, en toe vir vyf dae
te Orebro, waar die beroemde Evangeliepers, wat ’n gestadige
stroom Christelike lektuur uitstuur, gesetel is. ’n Skare van
vyfduisend het die eerste diens wat in die opelug in die park
gehou is, bygewoon. Ons verblyf in Orebro was in alle opsigte
baie aangenaam en ons vertrou voordelig.

Van Orebro is die Branham geselskap noord na die
Orskoldsvik wat net ’n klein entjie suid van die
Noordpoolsirkel lê. Sowat 6000 mense is geskat, het in en om
die tent saamgepak. Daar is gesê, en ons het rede om te glo dit
is waar, dat dit die grootste godsdienstige samekoms naby die
Noordpoolsirkel in die geskiedenis van die wêreld was. Hoewel
dit toe nog in die middel van Meimaand was, was dit teen
middernag lig genoeg om ’n foto van die tent te neem!

Van Ornskoldsvik het ons suid na Stockholm gereis waar
die grootste Pinksterkerk in die wêreld geleë is met sowat
6500 aktiewe lidmate en ’n Sondagskool van bykans 5000. Ons
besoek saam met Broer Lewi Pethrus en sy seun, Olivier, wat
aldaar ons tolk was, was ’n hoogtepunt van ons verblyf in
Stockholm. Uiters pretensieloos in voorkoms, dog bedeeld met
wysheid waarmee hy in ’n groot mate die skrede van die Volle
Evangelie_beweging en Swede gedurende die afgelope veertig
jaar gerig het, het Broer Lewi Pethrus ons almal betower
terwyl ons in private gesprekke na hom geluister het,
soos twee namiddae ons voorreg was. Broer Pethrus het ’n
eenvoud van geloof en tog ’n geestelike uitgeslapenheid wat
hom in staat gestel het om op stewige fondamente te bou
totdat die Volle Evangeliese werk in Swede vandag
wêreldwyd bekend is. Broer Branham se bediening is in
Stockholm goed ontvang, en inderdaad toe dit tyd word om te
vertrek, het Broer Pethrus die hoop uitgespreek dat Broer
Branham dit moontlik sal vind om spoedig weer na Swede
terug te keer. En so het die reis oorsee tot ’n einde gekom.
Broer Branham en ons almal het ons verblyf in Europa geniet,
maar ons moet erken dat ons bly was toe ons groot
passasiersvliegtuig opstyg van die Stockholm vliegveld en ons
ons reis huistoe begin.

WEER TUIS

Toe ons vliegtuig die volgende oggend veilig op Idlewild
land, was dit met blye glimlagte dat die lede van die Branham
geselskap weereens hul voete op Amerikaanse bodem gesit
het.

Broer Branham was terug in Amerika. Die Skandinawiese
reis was nou geskiedenis. Gretig het hy na ’n welverdiende rus
en ’n vakansietog in die berge vooruitgesien. Spoedig, egter,
sou hy weer terug wees om voort te gaan om in die groot somer
veldtogte te preek en te bedien, en die rigting wat God hom
gegee het, te beëindig in die wete dat die Here hom van elke
bose werk sou weerhou en vir sy Hemelse Koninkryk sou
bewaar. Soos Daniel van ouds, sou hy berus in en by sy lot
staan aan die einde van die dae.

DIE EINDE

Voice Of God Recordings, South Africa Office
P.O. Box 178, Somerset West, 7129 Cape Province,

Republic Of South Africa

VOICE OF GOD RECORDINGS
P.O. Box 950, Jeffersonville, Indiana, 43131 U.S.A.



Kopiereg kennisgewing

Alle regte voorbehou. Hierdie boek mag gedruk word op ‘n 
tuisrekenaar vir persoonlike gebruik of om uitgegee te word, 
gratis, as ‘n middle om die Evangelie van Jesus Christus te 
versprei. Hierdie boek kan nie verkoop word, op groot skaal 
gereproduseer word, op ‘n webtuiste geplaas word, in ‘n 
opsoekstelsel geberg word, vertaal word in ander tale, of 
gebruik word om fondse in te samel, sonder die uitdruklike 
geskrewe toestemming van Voice Of God Recordings®, nie.

Vir meer inligting of vir ander beskikbare material, kontak 
asseblief:

VOICE OF GOD RECORDINGS
P.O. BOX 950, JEFFERSONVILLE, INDIANA 47131 U.S.A.

www.branham.org

